
Аляксей КАРОЛЬ

Афіцыйны Мінск, як і 

прагназавалася, не адрэагаваў 

на рэзалюцыю АБСЕ, якая 

асудзіла два таталітарныя 

рэжымы — гітлераўскі і 

сталінскі — і прапанавала 

зрабіць 23 жніўня, дзень 

падпісання пакта Молатава—

Рыбентропа, Днём памяці 

ахвяраў сталінізму і нацызму. 

Чаму? Не чутна афіцыйнага 

розгаласу і з нагоды 70-й 

гадавіны з дня пачатку 

гістарычнай трагедыі, якой 

стала другая сусветная вайна. 

Чаму?

Здавалася б, які цудоўны шанец 

паказаць Захаду сваё імкненне да 

лібералізацыі, нічым не рызыкую-

чы. Зрабіць усяго толькі дэклара-

тыўны жэст па асуджэнню даўняга 

мінула, прычым з гісторыі ўжо не 

існуючай краіны, дзякуючы краху 

якой Беларусь і змагла рэалізавац-

ца ў якасці суверэннай дзяржавы. 

Жэст, які не патрабаваў ніводнага 

рэальнага кроку дзеля палітычнай 

трансфармацыі рэжыму, паслаб-

лення ў сферы правоў чалавека, 

свабоды СМІ, выбарчай сістэмы… 

Але гэта толькі на першы пог-

ляд. Бо гэта сітуацыя якраз з тых, 

калі слова ёсць справа. І такое 

слова ўтрымлівае ў сабе небяспе-

ку закрануць, з непрадказальным 

вынікам, ці не самыя асновы цяпе-

рашняй беларускай палітычнай 

сістэмы, што адчулі яе творцы 

і ўладары сваім інстынктам да 

самазахавання. Зыходзячы вы-

ключна са сваіх інтарэсаў. 

Сувязь мінулага і сучаснага 

значна складаней і глыбей, чым 

падаецца на першы погляд. На-

ступствы такіх глабальных ка-

тастроф, як вайна, сягаюць праз 

гады і дзесяцігоддзі. Угледзімся 

ў тое, што выявілася, вырвалася 

з палону савецкіх прапагандысц-

кіх напластаванняў, у чым можна 

разабрацца сёння, з пункту погля-

ду беларускіх інтарэсаў. 

Пачатак другой сусветнай 

вайны мае дзве даты. 1 верасня 

1939 года — напад гітлераўскай 

арміі на Польшчу — сусветна 

прызнаная дата. У яе ценю дата 17 

верасня — уступленне Чырвонай 

арміі на тэрыторыю Заходняй Бе-

ларусі, на той час усходніх крэсаў 

Польшчы. У савецкай трактоўцы 

— вызвольны паход, вынікам 

якога сталася ўз’яднанне бела-

рускіх земляў у рамках БССР. 

Уз’яднанне — гістарычная спра-

вядлівасць. Іншая справа, якім 

спосабам і праз якія новыя беды 

для беларускага народа. Але тое 

асобная тэма.

Аднак за абедзвюма датамі 

стаіць пакт Молатава—Рыбент-

ропа, сакрэтны пратакол якога 

прадугледжваў падзел Еўропы на 

сферы ўплыву. Пакт — па зместу і 

факту развіцця наступных падзей 

— стаўся фактам развязвання дру-

гой сусветнай вайны. Сталінскім 

СССР і гітлераўскай Германіяй 

у якасці саюзнікаў. З той, аднак, 

істотнай асаблівасцю, што кожны 

з бакоў выношваў свой сцэнар у 

барацьбе за сусветнае панаванне 

і разглядаў пакт як тактычны ход, 

як інструмент падману, дзеля 

стварэння выгаднага плацдарму 

для рашучага наступу. На Усход 

— у планах Гітлера, на Захад — у 

планах Сталіна. У спрыяльных, 

па разліках кожнага, абставінах 

і зручны час. Дэмантаж умаца-

ванняў на беларускай тэрыторыі, 

на былой мяжы з Польшчай, 

муляжы асобных з якіх зараз 

адноўлены пад назвай «лінія 

Сталіна», — усяго толькі эпізод у 

гэтай гульні. Прычым абсалютна 

памылковы. 

Ідэалагічная ўпакоўка — Трэці 

Рэйх, Вялікая Германія ці Сусвет-

ная Сацыялістычная Савецкая 

Рэспубліка, праз маланкавую 

вайну ці пераможную сусветную 

пралетарскую рэвалюцыю — тут 

без розніцы. Два таталітарныя 

монстры рыхтаваліся да смярот-

най бойкі за аднаасобнае глабаль-

нае ўладаранне. Людзі, народы 

разглядаліся імі не болей чым 

рэсурс у дасягненні мэты. 

На пачатку гэтай канібаль-

скай гульні Гітлер пераўзышоў 

Сталіна ў мастацтве падману. 

Але прайграў усю вайну. Вялікая 

параза гітлераўскай Германіі 

ацвярэзіла немцаў ад нацысцка-

га чаду і натхніла на адбудову 

Германіі дэмакратычнай. 

Вялікая ж перамога СССР, да-

сягнутая вялікай крывёй народаў, 

што апынуліся ў новай таталітар-

най імперыі, мела дваякі вынік. 

Народы выратавалі сябе ад рабства 

і знішчэння пад «жалезнай пятой» 

(выраз Джэка Лондана) гітлераўс-

кага рэжыму. Але іх перамога была 

скрадзена сталінскім рэжымам і 

дала яму магчымасць працягнуць 

сваё існаванне яшчэ на 45 гадоў, 

хаця і ў больш мяккіх формах. Ціск 

канцэпцый і практык гэтага рэжы-

му аказаўся выключна моцны і 

ўстойлівы. Яго рэцыдывы — у фор-

мах палітычнай сістэмы, ідэалогіі і 

палітыкі — наглядна праяўляюцца 

ў Расіі, спадкаемніцы СССР. 

І тым больш у Беларусі, на 

аскепку, фундаменце і нясучых 

канструкцыях якога сфарміра-

ваўся сучасны беларускі аўта-

рытарны рэжым. Таму і аб пакце 

— маўчанне. І на рэзалюцыю 

АБСЕ — нулявая рэакцыя. Таму і 

«лінія Сталіна». Таму і вайсковыя 

парады. Таму і агульная інтэрпрэ-

тацыя другой сусветнай вайны 

амаль што цалкам у кантэксце 

савецкай канцэпцыі. З выразна 

бачным імкненнем беларускага 

кіраўніцтва пераключыць на сябе 

пражэктары той вялікай перамо-

гі. Кранеш канцэпцыю — захіста-

ецца ўся канструкцыя. 

І ўсё ж агульным вынікам 

другой сусветнай вайны трэба 

лічыць, хаця і аддалены па часе 

ад яе завяршэння, канец сталінс-

кай мадэлі таталітарызму, канец 

савецкай імперыі. Гэтак жа, 

як і агульны рух краін былога 

сацлагеру, адна за адной, услед 

за Польшчай, а крыху пазней і 

былых рэспублік СССР, да дэмак-

ратычных перамен. 

Гісторыя ўзнікнення, існаван-

ня і краху таталітарных рэжымаў 

сведчыць, што іх смерць наступае 

пасля маштабнай паразы. Ці 

аднамомантнай — у вайне, ці рас-

цягнутай па часе. Паразы, якая 

паступова нарастае, збіваецца ў 

ком з мноства лакальных параз 

— унутраных і знешніх. Паразы 

як непазбежнай эканамічнай і 

палітычнай эрозіі ўсяго таталі-

тарнага арганізму. 

Нягледзячы на лютасць рэпрэс-

ій і ўсёабдымны кантроль за гра-

мадствам, таталітарныя рэжымы 

не могуць цалкам пазбавіцца ад 

унутранага супраціву, ад апазіцыі. 

Архівы, успаміны ўдзельнікаў 

адкрываюць нам сёння мноства 

фактаў падпольнага антысавец-

кага супраціву пасля вайны. Ін-

тэлектуальны ж супраціў — у 

адкрытых і замаскаваных формах: 

у мастацтве, літаратуры, навуцы, 

у сем’ях, у працоўных калекты-

вах, на сходах і ў курылках, у 

анекдотах, урэшце, у дысідэнцтве, 

— няўлоўна, знутры размываў са-

мыя асновы рэжыму, разрэджваў 

атмасферу татальнай хлусні. 

Пасля Сталіна савецкі рэжым 

увайшоў у фазу паступовай дэ-

фармацыі і распаду, каб канчат-

кова сканаць на лязе перабудовы. 

Яго рэгенерацыя — у асобных 

краінах, у тым ліку, на жаль, і ў 

Беларусі, у адносна мяккіх аўта-

рытарных формах — з’ява часо-

вая. Не той маштаб, не той рэсурс, 

не той міжнародны клімат. 

Працяг на стар. 5 �

Пакт падпісвае міністр замежных спраў СССР Вячаслаў Молатаў

СЛУЦК. ГАРАЧАЯ ВАДА 
ШТОДНЯ

З пачатку мая старшыня Слуцкага райвыкан-
кама, «у сувязі фінансавымі цяжкасцямі», 

устанавіў, што гарачая вада будзе падавацца ў 
кватэры толькі па адмысловаму графіку. Мяс-
цовыя актывісты грамадскай кампаніі «Наш 
дом», якую ўзначальвае Зінаіда Цімошык, за 
кароткі час сабралі болей за 1000 подпісаў 
пад лістом да прэзідэнта РБ з патрабаваннем 
адмяніць такі графік. Толькі зараз актывісты 
кампаніі атрымалі адказ ад намесніка старшыні 
Мінскага аблвыканкама Мірчука на зварот, дзе 
сказана: «Для зняцця сацыяльнай напружанасці 

ў горадзе, Слуцкаму райвыканкаму даручана 
забяспечыць падачу гарачай вады гараджанам 
штодня». Праз некалькі дзён старшыня райвы-
канкама пайшоў у адпачынак. 

«Наш дом»

МАГІЛЁЎ. БЕЛАРУСКУЮ 
МОВУ Ў ЖЫЦЦЁ

Па прапанове старшыні Каардынацыйнай 
рады Магілёўскай абласной кааліцыі дэ-

макратычных сіл Рыгора Кастусёва на чарговым 
пасяджэнні абмеркавана ініцыятыва Магілёўс-
кага аблвыканкама, які стварыў адмысловую 
камісію па распрацоўцы праграмы вяртання 

беларускай мовы ў публічнае жыццё. Сябры 
рады заклікалі накіроўваць свае прапановы і 
заўвагі па ствараемай праграме ў камісію абл-
выканкама ўсіх актывістаў дэмакратычнага руху 
Магілёўшчыны, каму неабыякавы лёс роднай 
мовы. Вырашана таксама значна павялічыць 
колькасць матэрыялаў на беларускай мове ў 
маланакладных газетах, якія выдаюцца ў Ма-
гілёўскай вобласці сябрамі абласной кааліцыі 
дэмакратычных сіл.

На пасяджэнні рады было таксама разг-
леджана пытанне аб падрыхтоўцы да маю-
чых адбыцца ў наступным годзе выбараў у 
мясцовыя Саветы, абмеркаваны прапановы 
аб далейшым супрацоўніцтве з кіраўніцтвам 
агульнанацыянальных АДС і з дэмакратыч-

нымі арганізацыямі Магілёўшчыны, якія не 
ўваходзяць у абласную кааліцыю дэмакра-
тычных сіл.

Іван Барысаў 

ВІЦЕБСК. ЗА ПАЛІТЫЧНАЕ 
РАЎНАПРАЎЕ 

Актывісткі віцебскага жаночага руху правялі 
працоўную сустрэчу, дзе абмеркавалі і 

запланавалі шэраг мерапрыемстваў гендэрнай 
праграмы, якая разлічана на два гады. Яе мэта 
— стварэння перадумоў для актыўных жанчын, 
каб самарэалізавацца ў палітыцы.

Язэп Палубятка

�НАВІНЫ РЭГІЁНАЎ

ГЛЫБОКАЕ. РАСІЯ ПРАЦЯГВАЕ 
ГАНДЛЁВУЮ ВАЙНУ 

Днямі дзве партыі згушчанага малака колькасцю 17,2 і 42 тоны вытворчас-
ці ААА «Глыбоцкі малочны камбінат» і ААА «Беллакт» былі затрыманы на 

прапускным пункце «Красны камень». Пра гэта нават афіцыйна паведаміла 
прэс-служба Упраўлення Рассельгаснагляду па Бранскай і Смаленскай 
вобласці. Не патрапілі ў Расію таксама дзве партыі нямецкага сала агулам 
у 50 тон. Прычына — парушэнне ветэрынарнага заканадаўства РФ. 

МЯДЗЕЛ. СУСТРЭЧА З ЗЕМЛЯКАМІ

У раённай бібліятэцы адбылася прэзентацыя аўтабіяграфічнай кнігі «Ген 
жыцця» Васіля Шаранговіча. Сустрэча з Шаранговічам прайшла ў рамках 

клуба «Задушэўная размова». Аўтар распавёў пра гісторыю напісання кнігі, 
а таксама пра свой творчы і жыццёвы шлях, адказаў на пытанні прысутных. 
Васіль Шаранговіч нарадзіўся 14 студзеня 1939 года ў вёсцы Качаны Мядзель-
скага раёна. У гэтым годзе ён адзначыў сваё 70-годдзе — больш чым сорак год 
творчасці, як у мастацтве, так і ў літаратуры. Шаранговіч праілюстраваў больш 
за шэсцьдзесят кніг, палова з якіх адзначаная на ўсесаюзных і рэспубліканскіх 
конкурсах, у тым ліку чатырма дыпломамі і медалём Францыска Скарыны.

НАРАЧ. «ЗУБРАНЯ» Ў НОВЫМ СТАТУСЕ

Знакаміты піянерскі лагер на Беларусі савецкіх часоў, які займеў у неза-
лежнай рэспубліцы статус дзіцячага аздараўляльнага лагера «Зубраня», 

згодна Указа прэзідэнта РБ, перайменаваны ў «Нацыянальны дзіцячы 
адукацыйна-аздараўляльны цэнтр «Зубраня». Паводле ўказа, асноўнымі 
накірункамі дзейнасці арганізацыі з’яўляюцца «выхаванне, навучанне і азда-
раўлення дзяцей, пры ўмове, што яны дасягнулі высокіх вынікаў у навучанні 
і грамадскай дзейнасці, узнагароджаны па выніках алімпіяд, конкурсаў, 
спартовых мерапрыемстваў. Сярод іншага, цэнтр будзе займацца «метадыч-
ным забеспячэннем вучэбна-выхаваўчага працэсу аздараўляльных лагераў 
на Беларусі». Саўміну даручана з 2010 па 2015 гады здзейсніць комплекс 
мерапрыемстваў па арганізацыі дзейнасці былога піянерлагера.

ПОЛАЦК, ВІЛЕЙКА. 
БЕЛАРУС З ПОЛЬШЧЫ

22 жніўня адбылася прэзентацыя новай кнігі Алега Латышонка «На-
цыянальнасць — беларус» у канферэнцзале Музея беларускага 

кнігадрукавання ў Полацку, а яшчэ праз дзень — у Вілейцы. Алег Латы-
шонак — доктар гістарычных навук, старшыня Беларускага гістарычнага 
таварыства ў Польшчы, прафесар Беластоцкага універсітэта, адзін з лідэ-
раў беларускай меншасці ў Польшчы. Сёлета глыбоцкія ўлады забаранілі 
прэзентацыю яго кнігі «Жаўнеры БНР». Кніга «Нацыянальнасць — беларус» 
прысвечана беларускай нацыянальнай ідэі. 

АСТРАВЕЦ. ДЗЕНЬ ЭКОЛАГАЎ 
І АНАРХІСТАЎ
Актывісты грамадскіх арганізацый з Мінска, Гродна, Масквы правялі на 

Астравеччыне «Антыядзерны дзень дзеянняў» — акцыю публічнага 
пратэсту супраць будаўніцтва АЭС. 23 жніўня ў Астраўцы і населеных пунктах 
Міхайлішкі, Гервяты, Валейкуны, Варняны, паблізу якіх плануецца ўзвядзен-
не станцыі, адбылася іх сустрэча з мясцовымі жыхарамі. Былі раздадзены 
друкаваныя матэрыялы, у якіх распавядаецца аб наступствах пабудовы 
ў гэтай мясцовасці падобнага аб’екта. Пятнаццаціметровы транспарант 
«Астравецкая АЭС? Дзякуй, не трэба!» быў вывешаны ў вёсцы Міхайлішкі на 
мосце праз рэчку Вілія, ваду якой плануюць задзейнічаць для ахаладжэння 
беларускай АЭС. Транспарант «Не АЭС!» змясцілі на пляцоўцы паблізу вёскі 
Валейкуны, якую атамшчыкі разглядаюць як прыярытэтную для магчымага 
будаўніцтва станцыі. Ні адзін з 30 удзельнікаў акцыі не быў затрыманы.

Паводле слоў арганізатараў, «Антыядзерны дзень дзеянняў» стаў рэакцыяй 
грамадскасці на будаўніцтва новай мясцовай дарогі, якое нядаўна пачалося, і 
фактычна азначае пачатак прац па стварэнні інфраструктуры спецыяльна для 
АЭС. Між тым, рашэнне пра выбар пляцоўкі заканадаўча яшчэ не прынята. 

Падрыхтаваў Язэп Палубятка

ЯШЧЭ АДЗІН АШТРАФАВАНЫ

СПЫНІЦЕ ПЕРАСЛЕД!

25 жніўня суд Ленінскага раёна 

Брэста разгледзеў матэрыялы 

адміністратыўнай справы 

актывіста дэмакратычных сіл 

Міхаіла Ільіна. 

Ён быў затрыманы супра-

цоўнікамі міліцыі 17 жніўня 

ў 18.20 непадалёк ад помніка, 

прысвечанага гісторыі Брэста, 

дзе ў 18.00 адбыўся флэшмоб 

мясцовых актывістаў апазіцыі. 

Ільіна даставілі ў Ленінскі РАУС, 

дзе ў адносінах да яго склалі ад-

міністратыўны пратакол.

Як паведаміў праваабаронца 

Раман Кісляк, суд прызнаў акты-

віста вінаватым у правапарушэн-

ні, прадугледжаным артыкулам 

17.1 КоАП (дробнае хуліганства), і 

прызначыў спагнанне ў выглядзе 

штрафу ў памеры чатырох база-

вых велічынь.

«Паводле пастанаўлення суда 

дробнае хуліганства, учыненае 

Міхаілам Ільіным, заключаецца 

ва ўстанаўленні ім жалобнага 

вянку да помніка і лаянкавых 

словах, якія ён нібыта гаварыў 

падчас затрымання, — дадаў 

Кісляк. — Я лічу, устаноўка 

вянку не з’яўляецца правапа-

рушэннем, гэта правамернае 

выказванне свайго меркавання, 

прадугледжанае заканадаўс-

твам. Паказанні ж супрацоўні-

каў міліцыі з нагоды лаянка-

вых выказванняў Ільіна былі 

дастаткова супярэчлівыя. І на 

гэтай падставе, паводле майго 

меркавання, былі не перака-

наўчыя».

Паводле слоў праваабронцы, 

актывіст мае намер абскардзіць 

дадзенае рашэнне суда Ленінс-

кага раёна Брэста ў вышэйшай 

інстанцыі.

Нагадаем, што разам з Ільі-

ным быў затрыманы каардына-

тар руху «За Свабоду» па Брэс-

це Дзяніс Турчаняк. 18 жніўня 

суд Ленінскага раёна Брэста 

аштрафаваў яго на 40 базавых 

велічынь. Гэта рашэнне суда 

Дзяніс Турчаняк таксама рыхту-

ецца абскардзіць.

Удзельнікі флэшмоба паставілі 

да помніка ліст кардона, на якім 

была намалявана літара «Ў» у 

чорнай рамцы з жалобнай стуж-

кай, усклалі вянок і запалілі 

свечкі. Такім чынам яны «ўша-

навалі памяць» літары «Ў», якая 

адсутнічае ў беларускамоўных 

тэкстах на бронзавых таблічках, 

размешчаных на ніжняй част-

цы скульптурнай кампазіцыі. 

Спецыялісты налічылі ў тэксце 

не менш за 75 арфаграфічных 

памылак. 

Паводле БелаПАН

Беларускія палітыкі і 

грамадскія дзеячы 25 

жніўня прынялі адкрытую 

адозву да Адміністрацыі 

прэзідэнта, Мінгарвыканкама, 

Нацыянальнага сходу і Савета 

міністраў, у якім заклікалі 

спыніць пераслед вернікаў 

царквы «Новае жыццё».

Аўтары адозвы нагадваюць 

кіраўніцтву Беларусі «аб ад-

казнасці і перад Богам, і перад 

людзьмі за дэстабілізацыю ста-

новішча ў краіне».

«Мы таксама заяўляем, што 

незалежна ад сваёй канфесійнай 

прыналежнасці будзем разам у 

гэтай духоўнай барацьбе са 

сваімі братамі і сёстрамі з цар-

квы «Новае жыццё», аказваючы 

ім усю магчымую падтрымку», 

— гаворыцца ў дакуменце.

Адозву падпісалі пісьменнік 

Уладзімір Арлоў, лідэр Партыі 

БНФ Лявон Баршчэўскі, мастак 

Аляксей Марачкін, лідэр руху 

«За Свабоду» Аляксандр Мілін-

кевіч, лідэр міжнароднай мо-

ладзевай арганізацыі «Малады 

фронт» (Чэхія) Дзмітрый Даш-

кевіч, сустаршыня Еўрапейскай 

кааліцыі Мікалай Статкевіч і 

іншыя палітыкі і грамадскія 

дзеячы.

Грамадзянская справа паміж 

царквой і Мінгарвыканкамам па 

пытанні зносу будынка на вул. 

Кавалёва, 72 вялася з кастрыч-

ніка 2005 года. У студзені 2009 

года Вышэйшы гаспадарчы суд 

пацвердзіў законнасць рашэння 

гарвыканкама аб адабранні 

зямельнага ўчастка абшчыны 

з наступным выкупам будынка 

царквы за 37,5 мільёна рублёў. 

16 сакавіка ўлады ў пісьмо-

вай форме прапанавалі вер-

нікам абмеркаваць пытанне 

будаўніцтва ў раёне МКАД і 

вуліцы Шаранговіча новага 

будынка царквы на зямельным 

участку плошчай прыкладна 0,4 

га, які ў чатыры разы меншы 

за раней выдзелены. Аднак на 

агульным сходзе 5 мая вернікі 

аднагалосна прагаласавалі 

супраць гэтай прапановы. Яны 

звяртаюць увагу на тое, што вы-

рашэнне пытання аб выдзяленні 

абшчыне новага зямельнага 

ўчастка зойме да двух гадоў і 

запатрабуе ад царквы не менш 

як 100 тысяч долараў ЗША, а 

на будаўніцтва новага храма 

неабходна адшукаць ад 3 да 5 

мільёнаў долараў. 

20 жніўня пастары 50 еван-

гельскіх цэркваў Беларусі звяр-

нуліся да Аляксандра Лукашэн-

кі з просьбай урэгуляваць сіту-

ацыю вакол будынка царквы 

«Новае жыццё». Адказ на гэтую 

адозву пакуль не атрыманы.

22 жніўня сталічныя ўлады 

ўручылі прадстаўнікам абш-

чыны акт прыёмкі-перадачы 

будынка царквы, які вернікі 

адмовіліся падпісаць. 

Паводле БелаПАН

Генадзь КЕСНЕР

Мінулы тыдзень вызначыўся 

адсутнасцю ў Беларусі 

кіраўніка дзяржавы. 

Аляксандр Лукашэнка 

знаходзіўся ў Сочы, 

разлічваючы на сустрэчу 

са сваім расійскім візаві 

Дзмітрыем Мядзведзевым. 

На момант падпісання гэтага 

нумара ў друк яшчэ не было 

вядома, ці гэтая сустрэча 

адбылася, але сам факт 

далёка не першага спаткання 

прэзідэнтаў Беларусі і Расіі 

сведчыць пра тое, што 

без расійскага вектара 

афіцыйнаму беларускаму 

кіраўніку не абысціся. 

Хаця, як кажуць незалежныя 
тутэйшыя эксперты, абмеркаван-
не найскладанейшых беларуска-
расійскіх дачыненняў абяцала быць 
вельмі няпростым. Таварныя войны, 
адмаўленне прэзідэнтам «сінявокай» 
прызнаваць незалежнасць Абхазіі і 
Паўднёвай Асеціі, падпісваць пагад-
ненне па КСАР АДКБ — гэта толькі 
малая частка складанасцяў у двухба-
ковых стасунках, якія найбліжэйшым 
часам будзе спрабаваць вырашыць, 
прынамсі, расійскі бок. Ці пойдзе на 
гэта Аляксандр Лукашэнка, вядома 
толькі яму аднаму.

Яшчэ адной цікавасцю мінулых 
дзён стала інфармацыя пра будучы да-
тэрміновы ад’езд з Беларусі кіраўніка 
Офіса АБСЕ ў Мінску германскага ды-
пламата Ханса-Йохана Шмідта. Мушу 
адзначыць, што ў спадара Шмідта ад 
першага дня свайго знаходжання ў 
Беларусі неяк не склаліся адносіны з 
тутэйшымі палітыкамі і журналістамі. 
Ён прысутнічаў ці не на ўсіх акцыях 
апазіцыі, але гэта, у адрозненні ад 
яго папярэднікаў Ханса-Георга Віка 
і Эберхарда Хайкена, якога, на жаль, 
ужо няма з намі, успрымалася хутчэй 
як працоўны абавязак, а не як шчырае 
жаданне спрыяць дэмакратычным 
працэсам у Беларусі. 

Вельмі запамінальнымі сталіся 
заявы Х.-Й. Шмідта пра тое, што правы 
чалавека не ёсць перавага дзейнасці 
Офіса АБСЕ ў Мінску, і пра тое, што 
АБСЕ не мае намеру ўлічваць прапа-
новы беларускай апазіцыі па змяненні 
выбарчага заканадаўства. Хаця больш 
уплывовыя асобы ў АБСЕ, трымаюцца 
зусім іншага погляду.

Практычна незаўважаным у Бела-
русі прайшло 70-годдзе падпісання 
сумна вядомага Пакту Молатава 
— Рыбентропа, які, разам з сакрэт-
ным пратаколам, стаў падставай пе-
радзелу свету і, які многія эксперты 
лічаць, прадвеснікам другой сусвет-
най вайны. Вялікая група беларускіх 
грамадскіх дзеячаў і журналістаў 
(каля ста чалавек) 23 жніўня наведа-
ла Катынь — месца, дзе энкавэдысты 
ад 20-х да 40-х гадоў знішчалі мірнае 
насельніцтва, а ў 1940 годзе забілі і 
больш за 4 тысячы афіцэраў Войска 
Польскага — прадстаўнікоў не толькі 
польскай нацыі, але і іншых народ-
насцяў, у тым ліку і беларусаў. На 
памятных шыльдах афіцэраў можна 
было ўбачыць месцы іх нараджэння 
— сярод польскіх назваў пазнача-
ны і беларускія — Гродна, Брэст, 
Кобрын… 

Так што Катынскі лес — таксама 
месца пахавання нашых суродзічаў, 
хоць афіцыйны Мінск пра гэта і не 
ўзгадвае. Аднак нават расіяне па-
мятаюць славутых беларусаў, якія 
палеглі ад рук чырвоных катаў — у 
музеі Катыні ёсць адмысловы стэнд, 
прысвечаны славутым беларусам 
братам Максіму і Гаўрылу Гарэцкім, 
што сталі ахвярамі сталінізму.

Яшчэ на гэтым тыдні стала вядо-
ма, што ў Беларусь прыйшоў «свіны 
грып». Дзякуй Богу, ніхто з нашых 
суайчыннікаў пакуль не сканаў ад 
гэтай хваробы. Дарэчы, беларускія 
медыкі сцвярджаюць, што ніякай 
рэальнай небяспекі вірус не нясе, 
што ў нашай краіне (не выключана) 
многія ўжо перанеслі гэтую хваробу 
на нагах, але засталіся жывымі і сталі 
здаровымі. Толькі не зразумела, 
навошта было захоўваць у таямніцы 
самы першы выпадак захворвання, 
калі шпіталізавалі грамадзяніна Кітая. 
Менш ведаеш — спакайней спіш? 

І зноў вернемся да беларуска-расій-
скіх дачыненняў. У чацвер, 27 жніўня, у 
Мінску чакаўся вялікі дэсант расійскіх 
палітыкаў і эканамістаў, якія экстра-
палююць сябе праціўнікамі дзейна-
га рэжыму Пуціна — Мядзве дзева 
(падрабязнасці пра мерапрыемства з 
удзелам Барыса Нямцова, Уладзіміра 
Рыжкова, Леаніда Гозмана ды іншых 
вядомых расійскіх палітычных дзеячаў 
— у наступным нумары «Новага часу»). 
Тэма канферэнцыі — «Беларуска-
расійскія дачыненні: ракіроўка ці пера-
загрузка?» Відаць, беларуская апазіцыя 
пачынае ацэньваць і разумець важнас-
ць не толькі заходняга, але і ўсходняга 
вектара знешняй палітыкі.

РАСІЙСКІ АДПАЧЫНАК 
«ВЯРХОЎНАГА» ДЫ ІНШАЕ

ВІКТАР ШАЛКЕВІЧ

Бард Віктар Шалкевіч выдаў 
кнігу «Блюз Вясна». Зборнік 

складаецца з вершаў і песень, 
што сталі хітамі, — гэта «Смут-
ны беларускі блюз», «Кароткая 
гісторыя Беларусі», «Жлобская 
нацыя», «За сто крокаў ад Вострае 
Брамы» ды іншыя. Каб чытачы 
змаглі рознабакова азнаёміцца 
з творчасцю Віктара Шалкевіча, 
выдаўцы далучылі да кнігі дыск 
«Правінцыя», на якім змешчаны 
12 песень барда. 

Персона Шалкевіча вельмі 
рознабаковая: паэт і бард з доб-

рым пачуццём гумару, актор, выдатны вядучы беларускіх аўкцыёнаў... «За 
частыя сустрэчы з дзецьмі і папулярызацыю сярод іх ведаў аб тэатры» 
быў узнагароджаны міжнародным Ордэнам усмешкі, кавалерамі якога 
з’яўляюцца Ян Павал ІІ, Астрыд Ліндгрэн, Стывен Спілберг ды іншыя. Піса-
ць і выконваць песні на беларускай мове Шалкевіч пачаў яшчэ ў школе.

МЕЛІТА СТАНЮТА 

Меліта Станюта (праўнуч-
ка знакамітай беларускай 

акторкі Стэфаніі Станюты) зава-
явала «срэбра» і тры «бронзы» ў 
індывідуальных практыкаваннях 
на этапе Кубка свету па мас-
тацкай гімнастыцы. Яшчэ адну 
бронзу яна выйграла ў суботу ў 
шматбор’і. Срэбнай узнагароды 
Станюта ўдастоілася ў практы-
каванні са скакалкай, бронзавых 
— у практыкаваннях з абручом, 
мячом і стужкай. 

У фінальных спаборніцтвах 
выступалі яшчэ дзве беларускія 
гімнасткі. Любоў Чаркашына заня-
ла 4-е месца ў практыкаваннях з 
абручом і мячом, а таксама стала 
6-й у кампазіцыі са стужкай. Свят-

лана Рудалава заняла 4-е месца ў практыкаваннях са скакалкай. 
Беларускі перамаглі ў шматбор’і і групавых практыкаваннях па суме 

двух практыкаванняў.
Другімі былі італьянкі, трэцімі — расіянкі. Усе залатыя медалі ў інды-

відуальных практыкаваннях заваявала расіянка, чэмпіёнка Алмпійскіх 
гульняў у Пекіне Яўгенія Канаева.

У групавых практыкаваннях з абручамі беларускі сталі трэцімі, 
саступіўшы расіянкам і італьянкам. У мінскім этапе Кубка свету бралі ўдзел 
прадстаўніцы 28 краін, не прыехала на спаборніцтвы Украіна. Спаборніц-
твы сталі рэпетыцыяй перад чэмпіянатам свету па мастацкай гімнастыцы, 
які пройдзе 9–13 верасня ў Японіі. Мінск ужо другі год запар праводзіць 
этап Кубка свету па мастацкай гімнастыцы.

На прэс-канферэнцыі пасля цырымоніі ўзнагароджання пераможцаў 
Меліта Станюта заўважыла, што выступаць у родных сценах цяжэй, чым 
за мяжой. «Дома адчуваеш дадатковую адказнасць перад гледачамі, 
акрамя таго, на цябе глядзяць сябры, знаёмыя, бацькі», — патлумачыла 
гімнастка.

ПЁТР РУДНІК

Кіраўнік Магілёўскага абл-
выканкама Пётр Руднік вы-

рашыў распачаць адраджэнне 
беларускай мовы ў рэгіёне. Па-
водле афіцыйнай інфармацыі, 
створана спецыяльная камісія, 
якая павінна распрацаваць праг-
раму паэтапнага вяртання мовы ў 
публічнае жыццё.

Пётр Руднік даручыў распра-
цаваць комплекс мераў, дзе былі 
б сістэматызаваны высілкі па 
прапагандзе беларускай мовы 
органамі дзяржаўнай улады, дзе-
ячамі нацыянальнай культуры, 
СМІ, грамадскімі арганізацыямі 
ўсіх узроўняў. Праект мяркуец-
ца рэалізаваць у 2010 годзе, які 
магілёўскія ўлады прапануюць 
абвясціць Годам роднай мовы. 
Папярэдне плануецца павялічыць колькасць гадзін на выкладанне 
беларускай мовы ва ўстановах адукацыі, а ў дзіцячых садках прапана-
ваць выхавальнікам раз на тыдзень зносіцца з дзецьмі на роднай мове. 
Паводле прапаноў, у справу могуць уключыцца і першыя асобы вобласці 
і сельскіх раёнаў, і прамаўляць менавіта на беларускай мове ў асабліва 
значных і ўрачыстых выпадках. У тэатры плануюць больш спектакляў 
на роднай мове. У Магілёўскім аблвыканкаме лічаць, што беларускую 
мову трэба больш шырока выкарыстоўваць на інфармацыйных экранах, 
у рэкламе і афішах па культурнай тэматыцы. 

�ФIГУРЫ ТЫДНЯ

Ханс-Йохан Шмідт

Сяргей НІКАЛЮК

Беларусам у чарговы раз было 

паабяцана дагнаць Еўропу па 

ўзроўні жыцця. Гэта радасная 

вестка прыйшла з Ляхавіцкага 

раёна 7 жніўня. Чакаць 

засталося зусім нядоўга. 

Цытую: «з 2011 года, я ўпэўне-

ны, мы будзем жыць, як у Еўро-

пе». Што цікава, у якасці панацэі 

(ад лат. рanacea, ад імя стара-

жытнагрэчаскай багіні Панакіі, 

— сродак, які можа дапамагчы 

ва ўсіх жыццёвых выпадках) зноў 

наканавана выступіць сельскай 

гаспадарцы. Але сёння «жыць, 

як у Еўропе», плануецца не за 

кошт царыцы палёў кукурузы, 

высаджанай квадратна-гнезда-

вым спосабам, і нават не за кошт 

масавага ўкаранення тарфяных 

гаршчкоў. Тут задума іншага 

маштабу. Размова вядзецца пра 

свінагадоўлю! Залог будучага 

поспеху — у тым, што «нічога 

прыдумляць не трэба, мы ўжо 

бярэм гатовыя тэхналогіі. Сёння 

іх трэба выцягваць з Еўропы».

Як кажуць, цягаць вам не пера-

цягаць. Але ёсць адна невялікая 

праблема. Калі ў сакавіку 2002 года 

былі агучаныя і сфармуляваныя 

асноўныя прынцыпы «беларускай 

мадэлі эканамічнага развіцця», яе 

аўтар падкрэсліў: «Усё, што сёння 

мы маем у эканоміцы, у сацыяль-

най і іншых сферах, вынік таго, 

што мы ўсе гэтыя гады ішлі сваім 

шляхам, мы жылі сваім розумам». 

З гэтым не паспрачаешся. Што 

маем, тое маем. Але ж хочацца 

большага. Хочацца свінакомплек-

саў на 50 тысяч галоў. Комплексаў, 

якія працуюць па галандскіх і 

дацкіх тэхналогіях. Але не ці 

азначае гэта, што мы тым самым 

адмаўляемся жыць сваім розумам, 

а калі браць шырэй, то ці не крок 

гэта ў бок ад згаданай мадэлі? 

У прыведзенай вышэй цытаты 

ёсць працяг: «Мы не слухалі «дак-

тароў» з Міжнароднага валютна-

га фонду, якія прапісвалі лекі, 

больш небяспечныя за саму хва-

робу». З песні слоў не выкінеш, 

а з афіцыйнага даклада — тым 

больш, аднак неяк незаўважна 

замежныя «дактары» сталі ў нас 

самымі жаданымі гасцямі. Да іх 

парадаў сёння не проста прыслу-

хоўваюцца, кіраўнікі дзяржавы іх 

уважліва канспектуюць, а потым 

радасна рапартуюць пра выка-

нанне. Этап развіцця беларускай 

эканомікі «ад жыцця», мяркуючы 

па ўсім, завяршыўся. З канца 2008 

года яна развіваецца «ад МВФ». 

Няўдалы эксперымент

Ляхавіцкія адкрыцці кіраўні-

ка беларускай дзяржавы сталі 

штуршком для аднаўлення размоў 

пра магчымасці «мадэрнізацыі 

зверху». Паспрабую ў гэту гутарку 

далучыць свой унёсак і я. Пачну, 

як заўсёды, з дэфініцый. Пад 

«мадэрнізацыяй» у грамадскіх 

навуках прынята разумець сукуп-

насць працэсаў індустрыялізацыі, 

секулярызацыі, урбанізацыі, ста-

наўленне сістэмаў усеагульнай 

адукацыі, прадстаўнічай палі-

тычнай улады, што прыводзяць да 

фармавання сучаснага грамадства 

ў процівагу традыцыйнаму. Але 

гэта ў грамадскіх навуках. У са-

вецка-расійскай традыцыі, якая 

ідзе сваімі каранямі ў пачатак XVII 

стагоддзя, пад «мэдэрнізацыяй», 

паводле меркавання пісьменніка 

Максіма Кантара, «на ўвазе маец-

ца заўсёды толькі адно: а менавіта 

— завоз новага абсталявання, каб 

умацаваць стары рэжым».

Прапанова ад 7 жніўня шматвя-

ковай традыцыі не парушае. Вось 

пакрыем усю краіну шчыльнай 

сеткай свінакомплексаў, начы-

неных галандска-дацкімі тэхніч-

нымі прыбамбасамі — і ўсім нам 

будзе шчасце. Зразумела, у тых, 

хто пачне кантраляваць з дапамо-

гай кампутараў прыросты свіна-

матак (назавем іх кантралёрамі 

ніжняга ўзроўню), і ў кантралёраў 

наступных узроўняў, аж да самога 

верхняга, уяўленні пра шчасце 

могуць і не супадаць, але ж не 

настолькі, каб разбурыць сацыяль-

ную стабільнасць, якая склалася ў 

рэспубліцы. А гэта галоўнае!

Айчынную мадэрнізацыю, у 

аснове якой — завоз імпартнага 

абсталявання, яшчэ называюць 

«даганяючай». Яны бягуць, мы 

даганяем. Яны ствараюць пры-

бамбасы, прычым усё ў больш 

вялікіх колькасцях, мы іх выцяг-

ваем. Чаму так атрымліваецца? 

На гэта пытанне паспрабаваў 

адказаць яшчэ Барыс Гадуноў. Ён 

паслаў на Захад групу маладзё-

наў, колькасцю каля дваццаці, у 

спадзяванні, што яны навучацца 

вынаходзіць гэтыя самыя пры-

бамбасы, а не толькі іх капіяваць. 

Эксперымент праваліўся. Ні адзін 

з іх дадому не вярнуўся.

Бацька Пятра Першага Аляк-

сей Міхайлавіч пайшоў іншым 

шляхам. Ён стаў запрашаць там-

тэйшых умельцаў да сабе. Пры 

гэтым былі пастаўлены цвёрдыя 

ўмовы: навучанне абмяжоўваец-

ца выключна тэхналогіямі. За 

крок направа або налева — на 

кол. Ніякіх там «заходніх каш-

тоўнасцяў» і іншых спадарожных 

брыдот. Так паўстала Нямецкая 

слабада — анклаў за высокім 

плотам у цэнтры Масквы.

Дам яшчэ раз слова Максіму 

Кантару: «Насельніцтва паслядоў-

на звяртаюць то ў хрысціянства, то 

ў камунізм, то ў дэмакратыю — без 

заўважнай шкоды для прынцыпу 

супрацоўніцтва з начальствам. 

Каб насельніцтва абслугоўвала 

начальства больш якасна і хутка, 

яго ўзбройваюць кампутарамі і 

навучаюць прабіваць свідравіны, 

але няма (і не можа быць у прын-

цыпе) такога плану пераўтварэн-

няў, які навучыў бы насельніцтва 

працаваць на саміх сябе… Няма і 

ніколі не адбывалася ў айчыннай 

гісторыі такіх рэформаў, якія былі 

б накіраваныя на змену галоўнага 

прынцыпу — прыгону». 

Нафта ў абмен 

на харчаванне
Мне запярэчаць, спаслаўшыся 

на прыклад Кітая, маўляў, нашы 

«сябры па розуму» ў рамках сацы-

ялістычнай сістэмы і пад кіраўніц-

твам камуністычнай партыі мя-

хамі вязуць да сабе заходнія тэх-

нічныя прыбамбасы і пры гэтым 

вельмі някепска сябе адчуваюць. 

Нават сусветны крызіс іх не бярэ. 

Глядзіш, да канца года ВУП зноў 

працэнтаў на восем падрасце.

Кітай і крызіс — гэта тэма 

для асобнай гутаркі. А вось што 

датычыць кітайскай мадэлі мадэ-

рнізацыі, то тут важна не зблытаць 

божы дар з яечняй. Нягледзячы 

на ўсе свае эканамічныя поспехі, 

Кітай застаецца пераважна аграр-

най краінай. Ён знаходзіцца на 

індустрыяльнай стадыі развіцця, 

якую Беларусь у асноўных рысах 

завяршыла яшчэ пры Сталіне. У 

чарговы раз спашлюся на мерка-

ванне спецыяліста: «Так, Кітай 

як краіна — дакладней, кітайская 

эліта — знайшла сабе прыстойную 

крыніцу багацця, не горшую за 

нафту. Гэта кітайскі жабрак-се-

лянін, выгнаны з вёскі жахлівым 

аграрным перанасяленнем, гатовы 

за 50–100–200 долараў у месяц пра-

цаваць па 12–14 гадзін — каб хоць 

неяк выбрацца з беспрасветнай 

галечы, каб забяспечыць свайму 

дзіцяці крыху лепшае жыццё, чым 

было ў яго самога. Гэта — аснова 

мадэрнізацыйнага праекту Кітая» 

(Міхаіл Хазін, эканаміст).

Як праводзілася сталінская 

«даганяючая» мадэрнізацыя? У 

селяніна сілавым метадам ад-

біраліся «лішкі» збожжа, для чаго 

папярэдне было неабходна загна-

ць яго ў калгас. На збожжавую ва-

люту ў замежжы куплялася абста-

ляванне, да якога і прыстаўляўся 

ўсё той жа селянін, які выжыў 

пасля адбірання «лішкаў». Так 

працягвалася да таго часу, пакуль 

у вёсцы меліся «лішкі» як збожжа, 

так і сялян. Спачатку скончылася 

збожжа. Але тут краіне пашан-

цавала. У Заходняй Сібіры былі 

выяўленыя каласальныя запасы 

нафты і газу, што дазволіла пра-

цягнуць закупку абсталявання. 

Куплялі часам цэлымі заводамі. 

Самы яркі прыклад — ВАЗ. 

Але пры Брэжневе плынь ся-

лян з вёскі ў горад паводле нату-

ральных прычынаў перасохла. 

Эканамічны рост спыніўся. Пача-

лася «эпоха застою». І гэта на піку 

сусветных коштаў на нафту і газ! 

На аб’ёмах закупкі новага абсталя-

вання гэта, аднак, ніяк не адбілася. 

Вынік — на пачатак гарбачоўскай 

перабудовы на завадскіх дварах 

савецкіх індустрыяльных гігантаў 

іржавела неўсталяваных заходніх 

прыбамбасаў больш чым на 30 

мільярдаў долараў. Яшчэ на 40 

мільярдаў у той жа валюце краіна 

была вымушаная ўвозіць штогод 

харчавання. Сталінскі калгаснік 

карміў сябе сам і нават нейкім чы-

нам спадобіўся пры гэтым выраб-

ляць «лішкі». Індустрыялізацыя 

перакваліфікавала 70 мільёнаў 

земляробаў у гараджан першага 

пакалення. На гэтыя дадатковыя 

гарадскія раты, адарваныя ад 

прысядзібных участкаў, выбіваць 

з калгасніка «лішкі» ў савецкай 

улады сіл ужо не хапіла.

Дылема Гарбачова

Развіццё не трэба блытаць з 

эканамічным ростам. Развіццё 

— гэта рост плюс істытуцыяналь-

ныя і сацыяльныя змены. У сваю 

чаргу, постіндустрыяльны эка-

намічны рост можа быць толькі 

інвестыцыйным. І тут паўстае 

пытанне пра суб’ект інавацый. 

Сусветная практыка сведчыць 

пра тое, што дзяржава ў асобе чы-

ноўнікаў першую скрыпку ў такім 

складаным працэсе выконваць не 

здольная. Не варта разлічваць і 

на «чырвоных дырэктараў», якімі 

ўсё яшчэ з’яўляецца большасць 

беларускіх кіраўнікоў буйных 

дзяржаўных прадпрыемстваў. У 

іх «кароткая» матывацыя, бо яны 

не з’яўляюцца ўласнікамі, а таму 

зацікаўленыя атрымліваць як 

мага больш у рэжыме «тут і ця-

пер», а не займацца рэалізацыяй 

доўгатэрміновых праектаў.

У якасці пацверджання гэтай 

тэзы працытую адно з апошніх 

публічных выказванняў памоч-

ніка прэзідэнта Сяргея Ткачо-

ва. Сумнявацца ў яго веданні 

дырэктарскага корпуса, самі ра-

зумееце, не даводзіцца. «Падклю-

чэнне Адміністрацыі прэзідэнта 

да кантролю за запасамі гатовай 

прадукцыі на складах, у тым ліку 

прыцягненне да асвятлення гэтай 

праблемы сродкаў масавай інфар-

мацыі, аказала дзейсны ўплыў на 

працу кіраўнікоў прадпрыемстваў. 

Калі бываеш на прадпрыемствах 

і гутарыш з кіраўнікамі (а за два 

апошнія тыдні ўдалося пабываць 

на дзесятку прадпрыемстваў), пе-

раконваешся, што гэта добра ўска-

лыхнула дырэктарскі корпус».

Цікавая атрымліваецца карці-

на, пагадзіцеся. Падключылася 

Адміністрацыя прэзідэнта — ус-

калыхнуўся дырэктарскі корпус. 

А калі б не падключылася? Ніхто 

б і пальцам не варухнуў? Так ці 

не? Хутчэй за ўсё, што так.

Цытата Сяргея Ткачова ўзятая з 

яго артыкула «Час патрабуе асэнса-

ваных дзеянняў». Калі я правільна 

зразумеў, то да пачатку сусветнага 

крызісу асэнсаваных дзеянняў ад 

беларускай палітычнай эліты не 

патрабавалася. Дастаткова было 

«ісці ад жыцця», чым яна 15 гадоў і 

займалася, пакуль не сутыкнулася 

з дылемай Гарбачова: сучаснага 

эканамічнага развіцця без свабоды 

не бывае, а свабода падрывае ўла-

ду дзейнага кіраўніцтва. Як гэта 

дылема будзе вырашацца, мы ўба-

чым у самы бліжэйшы час. Пакуль 

далей мадэрнізацыі свінарнікаў 

справа не пайшла. У мадэрнізацыі 

ж мае патрэбу сама ўлада, а разам 

з ёй і грамадства, інакш беларусам 

наканавана заставацца ў ролі тых, 

што даганяюць, яшчэ доўга.

ПАЛІТЫКА

�АЗБУКА ПАЛІТАЛОГІІ

ПРА МАДЭРНІЗАЦЫЙНЫЯ 
МАГЧЫМАСЦІ ПАГАЛОЎЯ СВІНЕЙ

5 ПАЛІТЫКА

�ДЗЕНЬ ПАМЯЦІ

�АД РЭДАКТАРА

КАТЫНСКІ ЎРОК
Вольга ХВОІН

Летась Еўрапейскі парламент 

выступіў з ініцыятывай 

абвесціць 23 жніўня Днём 

памяці ахвяр нацызму 

і сталінізму. Беларуская 

грамадскасць наведала ў 

гэты дзень мемарыяльны 

комплекс «Катынь» пад 

Смаленскам, дзе пахаваныя, 

паводле афіцыйных звестак, 

каля пятнаццаці тысяч 

расстраляных людзей, у тым 

ліку чатыры тысячы афіцэраў 

Войска Польскага.

Семдзесят гадоў таму — 23 

жніўня 1939 года — была падпі-

саная дамова пра ненапад паміж 

СССР і Германіяй, больш вядомая 

як пакт Молатава — Рыбентропа. 

Гэты дакумент, па меркаванні не-

каторых гісторыкаў, шмат у чым 

паспрыяў пачатку другой сусвет-

най вайны, па меркаванні іншых 

— дазволіў адтэрмінаваць яе па-

чатак. Акрамя таго, пакт у знач-

най меры вызначыў лёс латышоў, 

эстонцаў, літоўцаў, а таксама 

заходніх украінцаў, беларусаў і 

малдаван: у выніку пакта гэтыя 

народы былі аб’яднаныя ў склад-

зе адной дзяржавы — СССР. 

Дамова была ратыфікавана 

Вярхоўным Саветам СССР праз 

тыдзень пасля яе падпісання, 

а ўжо на наступны дзень пасля 

ратыфікацыі дамовы, 1 верасня 

1939 года, Германія напала на 

Польшчу. 17 верасня на тэрыто-

рыю Заходняй Украіны і Заход-

няй Беларусі, якія ўваходзілі па 

Рыжскай мірнай дамове 1921 года 

ў склад Польшчы, уступілі войскі 

Чырвонай арміі. 

Ад гэтага моманту пачынаецца 

трагічная гісторыя для тысяч жы-

хароў інтэрнаваных тэрыторый. 19 

верасня 1939 года загадам Народ-

нага камісара ўнутраных спраў 

СССР № 0308 было створана Упраў-

ленне па справах ваеннапалонных 

і інтэрнаваных пры НКУС СССР 

і арганізавана восем лагераў для 

ўтрымання польскіх ваеннапалон-

ных. Усяго падчас прасоўвання 

Чырвонага Войска на захад было 

захоплена ад чвэрці мільёна да 

паўмільёна польскіх грамадзян, 

сярод якіх былі як вайскоўцы 

польскага войска, так і іншыя 

асобы, якіх кіраўніцтва Савецкага 

Саюза палічыла «падазронымі» 

з-за іх імкнення да аднаўлення 

незалежнасці Польшчы. 

Як сведчаць апублікаваныя ў 

1992 годзе дакументы, 3 сакавіка 

1940 года народны камісар унут-

раных спраў Лаўрэнцій Берыя 

прапанаваў Палітбюро: «Справы 

аб ваеннапалонных, якія змешча-

ныя ў лагеры, — 14 700 чалавек бы-

лых польскіх афіцэраў, службоў-

цаў, абшарнікаў, паліцыянтаў, 

выведнікаў, жандараў, асаднікаў 

і турэмшчыкаў, а таксама справы 

аб арыштаваных і змешчаных у 

турмах заходніх абласцей Украі-

ны і Беларусі ў колькасці 11 000 

чалавек — членаў розных шпіён-

скіх і дыверсійных арганізацый, 

былых абшарнікаў, фабрыкантаў, 

былых польскіх афіцэраў, служ-

боўцаў і перабежчыкаў — разг-

ледзець у адмысловым парадку, 

з ужываннем да іх вышэйшай 

меры пакарання — расстрэлу». 

У сакавіку — красавіку 1940 года 

было расстраляна больш за 14 

тысяч польскіх вайскоўцаў. З іх 

4343 — у Катыні, 6,5 тысячы — у 

Асташкаве Цвярской вобласці, 

амаль 4 тысячы — у Старабель-

ску, што пад Харкавам. 

На пачатку 1930-х гадоў у Ка-

тынскім лесе былі пабудаваныя 

«дачы НКУС», лес быў абгарод-

жаны, і ўваход у яго быў строга 

забаронены. Цікава, што звесткі 

пра расстрэлы людзей у гэтых мяс-

цінах пачынаюцца ад 1920-х гадоў. 

Расказвае гісторык Ігар Кузняцоў, 

які займаецца даследаваннем 

тэмы палітычных рэпрэсій: «Рас-

стрэльвалі і калгаснікаў, і партый-

ных, і беспартыйных, і святароў 

— то бок няма нейкага прынцыпу 

пахаванняў па сацыяльных ці 

нацыянальных прыкметах. А тут, 

на польскім баку цяперашняга 

мемарыяла, пахаваныя тыя, каго 

забілі і па сацыяльных, і па нацы-

янальных прыкметах — польскія 

афіцэры. Кожная вобласць, згодна 

загаду за нумарам 00447 за подпі-

сам Яжова, атрымлівала штомесяц 

разнарадку, колькі пасадзіць-рас-

страляць. Смаленская вобласць ат-

рымлівала, напрыклад, шэсцьсот 

чалавек, а выконвала на васемсот-

дзевяцьсот. Пасля падводзіліся 

вынікі, і тых, хто перавыконваў 

план, заахвочвалі пазачарговымі 

званнямі, прэміямі...» 

На тэрыторыі Катынскага 

лесу знаходзіцца не менш за 150 

магілаў, у якіх пахаваныя каля 

дзесяці тысяч савецкіх грамадзян 

і чатыры тысячы палонных поль-

скіх афіцэраў. Даследчыкі лічаць, 

што сярод забітых людзей можа 

быць не менш за чвэрць белару-

саў. На тэрыторыі Катынскага 

мемарыяльнага комплексу ёсць 

стэнд, прысвечаны братам Максі-

му і Гаўрылу Гарэцкім. Беларускі 

пісьменнік Максім Гарэцкі быў 

арыштаваны ў 1930 годзе, а ў 1938 

годзе расстраляны ў Вязьме. 

Публічныя звесткі пра катын-

скія расстрэлы з’явіліся яшчэ 

падчас другой сусветнай вайны. 

Увесну 1943 года, калі немцы 

занялі раён, пад кіраўніцтвам 

доктара Бутца, прафесара судо-

вай медыцыны Вроцлаўскага 

універсітэта, былі праведзеныя 

эксгумацыйныя працы. У спра-

ваздачы нямецкай камісіі 1943 

года было паказана: амаль ва 

ўсіх выпадках прычынаю смерці 

людзей, якія былі пахаваныя ў Ка-

тынскім лесе, стаў стрэл у галаву 

(у патыліцу). У эксгумацыйных 

працах прымалі ўдзел і палякі 

з Тэхнічнай камісіі Польскага 

Чырвонага Крыжа. І палякі, і між-

народныя эксперты падтрымалі 

высновы, зробленыя прафесарам 

Бутцам. Натуральна, з такімі 

вынікамі ў СССР не пагадзіліся, 

і ў напрыканцы 1943 — пачатку 

1944 гадоў, пасля вызвалення 

Смаленшчыны, у Катынскім 

лесе пачалі даследаванні дзве 

савецкія камісіі: камісія НКУС-

НКДБ і камісія Бурдэнкі. Апош-

няя зноў эксгумавала магілы, 

абвінаваціўшы ў здзяйсненні за-

бойстваў нямецкія войскі. Аднак 

на Нюрнбергскім працэсе гэтыя 

расстрэлы не былі пастаўленыя 

ў віну нямецкаму боку. 

Праз шэсцьдзесят гадоў пас-

ля трагедыі ў ліпені 2000 года 

на месцы пахаванняў афіцэраў 

Войска Польскага быў адкрыты 

мемарыял, усталяваныя памят-

ныя знакі. Сёння сюды прыяз-

джаюць аддаць даніну памяці 

ахвярам палітычных рэжымаў 

людзі з Расіі, Польшчы, Беларусі. 

Мастак Алесь Марачкін пасля 

першага наведвання Катынскага 

мемарыялу адзначыў знешняе 

падабенства мясцін з беларускімі 

Курапатамі: «Адразу нагадвае 

Курапаты — гэтыя мясціны, 

сосны... Як сказана ў Святым 

Пісанні, «нічога няма таемнага, 

што б не стала яўным». Як ні ха-

валі нкусаўцы свае злачынствы, 

іх усё роўна відаць. Пра гэтыя 

падзеі ведалі палякі яшчэ ў тыя 

часы, цяпер ведае ўвесь свет. 

Катынь, Курапаты — гэта ўрок 

дыктатарам».

БЕЛАРУСКІ СЛЕД ДРУГОЙ СУСВЕТНАЙ
�Працяг. 

Пачатак на стар. 1.

 

І, галоўнае, не той народ. Што 

ёсць таксама адным з наступс-

тваў вайны. Атмасфера яшчэ на-

сычана страхам і хлуснёй, і закон 

што дышла, і свабоднае слова пад 

прэсам. Аднак прарыў адбыўся, 

праўда гісторыі і сучаснасці 

адкрываецца і адукоўвае. Пост-

таталітарны беларус на шляху да 

свабоднага чалавека. 

Акрамя таго, архітэктары 

беларускай вертыкалі мусілі 

дапусціць як непазбежнасць у 

межы сваёй сістэмы арганіза-

цыйна аформленую апазіцыю, 

што сфарміравалася на ўздыме 

першай хвалі дэмакратызацыі. 

Безумоўна, аслабленая і рас-

цярушаная, якую, аднак, зусім 

зліквідаваць не ўдалося і якая 

непазбежна будзе прырастаць 

новымі сіламі. Беларускі аўта-

рытарны рэжым ужо перабраў 

свой ліміт лакальных параз, 

страціў баланс устойлівасці, 

трапіўшы, насуперак уласнай 

волі і неймаверным высілкам, 

у плынь паўзучай трансфар-

мацыі. 

Яшчэ адзін фактар паразы 

сталінскага рэжыму — антыгітле-

раўская кааліцыя. Пастаўленыя 

перад драматычным выбарам, з 

якім з двух таталітарных монс-

траў уступіць у хаўрус, палітыкі 

Англіі, Францыі і ЗША, праз 

трагічную памылку Мюнхенс-

кай дамовы, здолелі прыняць 

правільныя і стратэгію, і такты-

ку. Іх дапамога сталася адным 

з рашаючых фактараў перамогі 

СССР у вайне. На іх баку аказала-

ся і гістарычная правата. 

Менавіта заходнія дэмакра-

тычныя краіны і стварылі суп-

рацьвагу памкненням Сталіна 

да ўсясветнага гаспадарання 

пасля пераможнага мая 1945 

года. Перашкодзілі яму развя-

заць трэцюю сусветную вай-

ну, спыніўшы яго агрэсію на 

рубяжах «халоднай вайны». 

Стварылі Еўрапейскі Саюз, які 

і стаўся прыкладам і апорай для 

краін былога сацыялістычнага 

лагера, а затым і краін былога 

СССР у дэмакратычных пераў-

тварэннях. 

Не гістарычная паралель, а 

проста гістарычная асацыяцыя: 

ці не ёсць праграма «Усходняга 

партнёрства» нечым падобным 

да таго хаўрусу дзеля выключна 

мірнай перамогі дэмакратычных 

тэндэнцый развіцця ў найноўшай 

гісторыі Беларусі?

6ЭКАНОМІКА

�ЦІКАВА

�СТАТЫСТЫКА

БЕСПРАЦОЎЕ ВЫРАСЛА 
Ў 100 ГАРАДАХ 
Колькасць беспрацоўных 

у малых і сярэдніх гарадах 

павялічылася на 456 чалавек 

(на 5,7 працэнта). 

Пра гэта паведаміла намес-

нік міністра эканомікі Тац-

цяна Старчанка 25 жніўня на 

пасяджэнні Прэзідыуму Савета 

міністраў. 

Рост беспрацоўя адбыўся ў 

100 малых гарадах са 187, а ў 66 

гарадах беспрацоўе знізілася, 

— паведамляе БелТА. 

У цэлым па Беларусі ўз-

ровень зарэгістраванага бес-

працоўя ў малых і сярэдніх 

гарадскіх паселішчах на 1 

ліпеня склаў 1 працэнт, — за-

явіла Старчанка.

Нагадаем, што афіцыйна 

беспрацоўнымі ў Беларусі 

лічацца толькі тыя, хто прый-

шоў у службу занятасці і стаў 

там на ўлік. Рэальнае беспра-

цоўе, на думку спецыялістаў, 

складае каля 10 працэнтаў 

ад эканамічна актыўнага 

насельніцтва.

КРЫЗІС ПАДЗЯЛІЎ ПРАЦОЎНЫХ 
НА СВАІХ І ЧУЖЫХ 

Юлія СНЕГ

Як кажуць, добра там, дзе нас 

няма. Пра крызіс гавораць 

усе і паўсюль, скардзячыся на 

беспрацоўе, недахоп грошай 

і адсутнасць святла ў канцы 

тунеля. Не ходзячы далёка, 

разгледзім, як сітуацыя 

выглядае насамрэч у суседніх 

з намі краінах. Тым больш, 

што менавіта туды ў пошуках 

лепшай долі з’ехалі тысячы 

беларусаў. Глянем на сітуацыю 

іх вачыма на фоне агульнага 

развіцця крызісу. 

Кіеў
Беларуская дыяспара ў Кіеве 

— вялізная. Большасць белару-

саў, хто з’ехаў на Украіну, жыву-

ць менавіта ў сталіцы, бо Кіеў, 

як і Масква ў Расіі, — гэта горад 

вялікіх магчымасцяў і сталіца 

даляглядаў-перспектыў. 

Да крызісу тут знаходзілася 

месца ўсім — і ўкраінцам з рэгіё-

наў, і расіянам, і беларусам. Але 

дэмакратычнасць падыходу пача-

ла змяншацца з прыходам крызісу. 

Калі не хапае месцаў «сваім», 

«чужынцы» становяцца лішнімі. 

Рынак працы Кіева нельга 

параўнаць з беларускім: зусім 

іншы маштаб. І ўсё ж сённяш-

нія тэндэнцыі цяжка назваць 

аптымістычнымі, людзі пачалі 

раз’язджацца па дамах. 

Украінскія чыноўнікі заяўля-

юць пра зніжэнне ўзроўню бес-

працоўя. Але сітуацыю на рынку 

працы спецыялісты па-ранейша-

му называюць вельмі цяжкай. 

А некаторыя эксперты чакаюць 

праяўлення другой хвалі крызісу 

ў бліжэйшыя месяцы. 

У выпадку звальненняў у най-

больш выгодным становішчы 

будуць «профі» з падвышанай 

лаяльнасцю да працадаўцы: пра-

фесіяналы, якія згодныя выкон-

ваць падвойную ці ненармаваную 

нагрузку за тыя ж грошы, што і 

раней. 

З іншага боку, у верасні тра-

дыцыйна назіраецца ажыўленне 

на рынку працы, бо заканчваецца 

перыяд адпачынкаў. 

Паводле прагнозаў дырэктара 

Кіеўскага гарадскога цэнтра 

занятасці Аляксандра Мельніка, 

сітуацыя на кіеўскім працоўным 

рынку істотна палепшыцца не 

раней за наступнае лета. Таму 

варта «актыўна шукаць працу і 

пагаджацца на тыя прапановы, 

якія пакуль існуюць». Лічба дата-

цый па беспрацоўі ва Украіне вы-

лічваецца па складаных схемах, 

залежыць ад умоў скарачэння і 

часцей за ўсё прывязаная да па-

меру заробку звольненага. 

«Чалавечы фактар заўсёды 

застаецца», — з усмешкай рас-

павядае мне 25-гадовая Ганна, 

колішняя мінчанка. Яны з му-

жам, абодва дызайнеры, з’ехалі ў 

Кіеў пяць год таму. Падчас крызі-

су працу не згубілі, але рэкламнае 

агенцтва, дзе яны працавалі, 

істотна зменшыла заробкі ўсім 

супрацоўнікам дзеля захавання 

працоўных месцаў. «Мы падышлі 

да праблемы навукова, — працяг-

вае Ганна, — склалі падрабязны 

спіс, колькі, калі і на што мы тра-

цім грошай. А пасля падрабязна 

яго прапрацавалі, вырашыўшы, 

ад чаго мы можам на некаторы 

час адмовіцца, якія рахункі мож-

на скараціць за кошт змены звык-

лых брэндаў на больш танныя… У 

нас атрымалася. І я б не сказала, 

што мы вельмі пацярпелі ад 

гэтага. Але мы ў Кіеве здымаем 

кватэру. Нашы сябры кіяўляне, у 

якіх уласная жыллёвая плошча, 

папросту яе здалі і з’ехалі на 

Гоа. Гэта папулярна тут наогул. 

Кшталту — паехаць перачакаць 

крызіс ды заадно адпачыць на не-

калькі год наперад. Але мы сабе 

гэта дазволіць не можам». 

А вось беларусу Уладзіміру, 

на ягоны погляд, пашанцавала 

менш. Ён прыехаў у Кіеў з Мінска 

4 гады таму, аднак так і не здолеў 

знайсці працу, якая б аплочвала-

ся лепей за мінскія варыянты. 

Ён змог сабе дазволіць здымаць 

толькі пакой кватэры ў цэнтры 

Кіева і збіраецца вяртацца ў Бе-

ларусь. «Да пошукаў нармальнай 

працы дадаліся праблемы з маім 

юрыдычным статусам. Дазвол на 

працу, рэгістрацыя ў Кіеве, — гэта 

ўсё настолькі апошнім часам ус-

кладнілася, што прасцей з’ехаць 

назад у Мінск. Тым больш, што ў 

час сумоўя з працадаўцамі стаў 

часцей і часцей чуць пытанне, ці 

ёсць кіеўская прапіска. А пасля 

шчырага адказу — адразу і ад-

мова. Гэта і зразумела: калі што, 

нейкая праверка, то штраф за маю 

незаконную працу будзе плаціць 

працадаўца. Хіба ім гэта трэба?» 

— тлумачыць Уладзімір.

Масква 

У жніўні федэральная служба 

дзяржстатыстыкі па Маскве кан-

статавала павелічэнне колькасці 

зарэгістраваных беспрацоўных 

на 59 працэнтаў параўнальна са 

снежнем 2008 года. 

Напрыканцы чэрвеня актыўна 

шукалі працу 74,5 тысячы чала-

век, з іх амаль 60 тысяч — афіцый-

на прызнаныя беспрацоўнымі. 

Зараз датацыі па беспрацоўю ў 

Маскве складаюць ад 850 да 4900 

рублёў. Пры пражытковым міні-

муме 8377 рублёў (курс долара 

— каля 31 рубля). 

У Маскве, як і ў Кіеве, таксама 

вельмі шмат нашых суайчыннікаў 

шукалі лепшага жыцця. І значная 

колькасць шукальнікаў яго знайш-

ла. Але пры крызісе сітуацыя ста-

ла выглядаць катастрафічна. 

«У чэрвені мінулага года, — рас-

павядае колішні мінскі дызайнер 

Сяргей, — у нашым дызайнерскім 

бюро мне прапанавалі не проста 

падвышэнне, а новую якасць суп-

рацоўніцтва — увайсці ў долю. 

Пры тым мой аклад істотна пад-

вышаўся. Я пачуваў сябе вель-

мі ўпэўнена. А потым грымнуў 

крызіс. Наша прадпрыемства, як 

аказалася, мела ахілесаву пятку: 

кліентамі былі ў асноўным банкі. 

А банкі перажывалі не лепшы, 

мякка кажучы, час. Наша бюро 

папросту закрылася. Перастала 

існаваць. Час быў вельмі цяжкі, 

да таго мая жонка была цяжарная. 

Яна не на жарт разглядала варыян-

ты ад’езду ў Мінск — маўляў, дома 

і сцены дапамогуць. А я пачынаў і 

заканчваў дзень рассылкай рэзю-

ме. Я разаслаў іх проста безліч. І 

атрымаў процьму разнастайных 

адказаў: «Ваша кандыдатура нас 

вельмі зацікавіла», «Ваша парт-

фоліо (дэманстрацыйны альбом 

маіх прац) вельмі прыемна ўразі-

ла» і гэтак далей. Усе гэтыя адказы 

яднала адно: на дадзены момант 

вакансій не маем. Але нарэшце 

фартуна ўсміхнулася маёй упар-

тасці, і мяне ўзялі ў вельмі добры 

праект на некалькі месяцаў. А калі 

скончыўся тэрмін кантракту, ужо 

лягчэй было знайсці і працу».

Мой суразмоўца лічыць, што 

яму дапамог не толькі прафесія-

налізм і высокая працаздольнасць, 

але і зацятая ўпартасць пошуку. З 

Масквы ён з’язджаць не збіраецца 

ні пры якіх абставінах: маўляў, які 

б крызіс не здарыўся, магчымасці 

там — несувымерныя мінскім. 

Літва

У Літве, на думку прэм’ера 

Андруса Кубілюса, склалася 

вельмі цікавая сітуацыя: «Сярэд-

няя дапамога па беспрацоўю 

нашмат больш мінімальнага 

заробку... Зразумела, чаму людзі 

схільныя разлічваць на дапамогу 

па беспрацоўю замест таго, каб 

самастойна шукаць працу, калі 

прапановы заробку меней за 

датацыі. Складваецца сітуацыя, 

як быццам тыя, хто працуе за 

мінімальныя грошы — вар’яты. 

Нельга такое цярпець, мы раз-

бураем падмуркі прынцыпаў 

працоўнага грамадства». 

На дадзены момант сярэдняя 

дапамога па беспрацоўю складае 

каля 700 літаў, мінімальная — 350 

літаў, максімальная — крыху 

болей за 1000 літаў (долар каля 

2,4 літа).

Днямі ўрад Літвы ўхваліў 

папраўкі да закона пра выплаты 

сацыяльнага страхавання па бес-

працоўю. Цяпер грамадзянін, яко-

га звольнілі па скарачэнні штатаў 

і якому працадаўца выплаціў 

кампенсацыю, зможа атрымаць 

дапамогу па беспрацоўю толькі 

па часе, за які яму выплацілі 

кампенсацыю. А беспрацоўным, 

якіх Біржа працы адправіла пера-

кваліфікавацца, будуць плаціць 

толькі стыпендыю (а цяпер пла-

цяць і стыпендыю, і датацыю). 

Інга — 26-гадовая гандлярка су-

пермаркета. Яе звольнілі вясной 

— скарачалі штат. Яна атрым-

лівала дапамогу па беспрацоўі 

памерам у 400 літаў. Натуральна, 

калі параўнаць гэта з беларус-

кімі датацыямі, можа падацца, 

што амаль 200 долараў на месяц 

— гэта падарунак. Але, падкрэс-

лівае Інга, амаль усе гэтыя грошы 

заканчваліся пасля аплаты каму-

нальных паслуг. І калі б яна жыла 

адна, то было б зусім страшна. 

Ратуе дапамога бацькоў, якім па-

шанцавала захаваць працу.

Інга — адна з прыкладна 4,5 

тысячы літоўскіх беспрацоўных, 

якая не атрымала датацыі за 

красавік. 

У ліпені ў Літве зарэгістравана 

амаль 31 тысяча новых беспра-

цоўных, гэта на 4 тысячы болей 

за чэрвень. Паводле аналітыкаў, 

такі рост звязаны са скарачэннем 

дзейнасці будаўнічых і прамыс-

ловых прадпрыемстваў. 

Беларусь

У чэрвені дзярждапамога бес-

працоўным складала 48300 бе-

ларускіх рублёў (17 долараў). 

Дарэчы, камунальныя паслугі 

за гэтыя грошы ўвогуле не апла-

ціш, нават за самую маленькую 

аднапакаёўку. Паводле Мікалая 

Коханава, начальніка галоўнага 

ўпраўлення палітыкі занятасці і 

народанасельніцтва Міністэрства 

працы і сацыяльнай абароны, «пы-

танне пра падвышэнне памераў 

датацый па беспрацоўю не знятае 

з павесткі дня і павінна быць раз-

гледжаным у лістападзе». 

Як і літоўскага прэм’ера, бе-

ларускага чыноўніка непакоіць 

прыцягальнасць беспрацоўнага 

ладу жыцця на шыі ў дзяржавы: 

«Ёсць рызыка, што павелічэнне 

памеру датацыі па беспрацоўі 

можа пацягнуць за сабой рост 

жадаючых ім скарыстацца і, 

адпаведна, прывядзе да росту 

колькасці беспрацоўных». 

Погляд звонку

Паводле прагнозаў Міжнарод-

най арганізацыі працы, у 2009 год-

зе крызіс пакіне без працы ад 39 

да 59 тысяч чалавек па ўсім свеце. 

У краінах СНД і Паўднёва-Усход-

няй Еўропы ўзровень беспрацоўя 

вырасце на 35 працэнтаў. Сёлета 

агульная колькасць беспрацоў-

ных складзе 210–239 мільёнаў (у 

2008 годзе беспрацоўных у свеце 

было 190 мільёнаў).

05.35 Серыял «Як сказаў Джым» (ЗША).
06.00, 07.00, 08.00, 09.00, 12.00, 13.00, 14.00, 
15.00, 16.00, 17.00, 18.00, 19.00, 23.55 Навіны.
06.05, 07.05, 08.10 «Добрай раніцы, 
Беларусь!».
06.45, 07.45 Зона Х.
07.30, 08.25, 11.50 Дзелавое жыццё.
08.30 У свеце матораў.
09.10 Nota Bene.
09.35 «Здароўе».
10.00 Дакументальны фільм «Аповяды 
вінаробаў» (Францыя).
11.00 Крымінальная меладрама «Заўсёды 
кажы «заўсёды»-3» (Расія). 1-я серыя.
12.10 Мастацкая гімнастыка. Кубак свету. 
Фіналы.
13.50 Відэафільм АТН «Шум у шафе. Мод-
ная казка».
14.45 Хранікальна-дакументальны цыкл 
«Нябачны фронт» (Беларусь).
15.15, 19.20 Навіны рэгіёна.
15.25 Відэафільм АТН.
15.50 Авантурна-прыгодніцкі серыял 
«Каралі гульні» (Расія).
16.45 Меладрама «Тэрыторыя прыгажос-
ці» (Украіна). Заключная серыя.
17.40 Крымінальная меладрама «Заўсёды 
кажы «заўсёды»-3» (Расія). 2-я серыя.
18.40 Відэафільм АТН цыклу «Зямля бела-
руская».
19.35 «Арэна». Праграма аб спорце.
19.55 Серыял «Свой-чужы» (Расія).
21.00 Панарама.
21.50 Драматычны серыял «Доктар Хаўс».
23.35 Дэтэктыўны трылер «Пакой страча-
ных цацак» (Расія). 1-я серыя.
00.35 Дзень спорту.

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 Контуры.
10.10 «Рэцэпт шчасця».

11.00 Нашы навіны.
11.05 Навіны спорту.
11.10 «Кантрольны закуп».
11.40 «Ералаш».
12.00 «Малахаў+».
13.00 Нашы навіны.
13.05 Навіны спорту.
13.10 «Зразумець. Прабачыць».
13.40 «Модны прысуд».
14.40 «Дэтэктывы».
15.10 «Гарачы лёд». Шматсерыйны фільм.
16.00 Нашы навіны.
16.10 Навіны спорту.
16.15 «Прынцэса цырку». Шматсер.фільм.
18.00 Нашы навіны.
18.15 Навіны спорту.
18.20 Серыял «Мая выдатная няня», 2004 г.
19.05 Чакай мяне.
20.00 Час.
20.30 Нашы навіны.
21.00 Навіны спорту.
21.05 Прэм’ера. «Адна сям’я». Шматсерый-
ны фільм. Заключная серыя.
22.05 «Выратуй мяне». Шматсер. фільм.
23.00 Нашы навіны.
23.15 Навіны спорту.
23.20 «Мотафрыстайл. Сусветная серыя».
00.20 «Звар’яцеў ад цябе». Шматсер.фільм.
01.10 Нашы навіны. 
01.25 Навіны спорту.

06.00, 07.30, 10.30, 13.30, 16.30, 19.30, 22.30 
«24 гадзіны».
06.10 «Міншчына».
06.20 «Раніца. Студыя добрага настрою».
07.40 Жывы Журнал «Міс Мінск 2009».
07.45 «Раніца. Студыя добрага настрою».
08.30 «Тыдзень». 
09.30 «Вялікі сняданак».
10.00 «Пяць гісторый».
10.40 «Танга ўтрох». Тэленавэла. Заключ-
ная серыя.
11.45 «Званая вячэра».
12.35 «Жаданая». Серыял.
13.50 Фільм «Пра Адама». ЗША-Вялікабры-
танія-Ірландыя, 2000г.

15.30 Жывы Журнал «Міс Мінск 2009».
15.35 «Я - вандроўца».
16.00 «Культурнае жыццё».
16.50 «Спартыўны тыдзень».
17.10 «Наша справа».
17.20 «Міншчына».
17.30 «Званая вячэра».
18.30 «Жаданая». Серыял.
20.00 «Сталічныя падрабязнасці».
20.10 Жывы Журнал «Міс Мінск 2009».
20.15 «СТБ-спорт».
20.20 «Добры вечар, маляня».
20.30 Фільм «Каханне Аўроры». Украіна.
22.55 «СТБ-спорт».
23.00 Жывы Журнал «Міс Мінск 2009».
23.05 «Сталічны футбол».
23.35 «Гучная справа».
00.25 «Next 2». Серыял.

06.55 ЛАДная раніца.
07.55 Смачна з Барысам Бурдой.
08.20 Гаспадар.
08.45 У гэты дзень.
08.50 Гадзіна суду. Справы сямейныя.
09.50 Серыял «Каханне як каханне».
10.50 Серыял «Дзве сястры» (Расія).
11.40 Меладрама «Шакалад».
13.40 Камедыйны дэтэктыў «Монк» (ЗША).
15.10 Мультсерыял «Сонік Ікс» (Японія).
15.30 Пазакласная гадзіна.
15.45 Дакументальны серыял «Падмена» 
(Беларусь). Фільм 4-ы, заключны.
16.10 Экспедыцыя.
16.40 Гадзіна суду. Справы сямейныя.
17.35 Смачна з Барысам Бурдой.
18.00 Серыял «Каханне як каханне».
19.05 Дакументальна-камедыйны серыял 
«Гісторыя жартуе» (ЗША-Канада).
19.35 Беларуская часіна.
20.35 Калыханка.
20.50 Вялікае сэрца.
21.20 Музычная камедыя «Нябесныя 
ластаўкі» (СССР). 1-я серыя.
22.40 Футбол. Чэмпіянат Англіі. Агляд 
тура.
23.30 Баявік «Выбухоўнік» (Ганконг-ЗША).

07.00 Добрай раніцы, Расія!
09.15 «Кармеліта. Цыганскі запал». Тэлесе-
рыял.
10.05 «Прыгажосць па-савецку. Лёс мане-
кеншчыцы». Дакументальны фільм.
11.00 Весткі.
11.30 «Ранішняя пошта».
12.10 Фільм «Журботная дама чарвякоў». 
13.50 Навіны - Беларусь.
14.00 Весткі.
14.20 Пакой смеху.
15.10 «Адчайныя хатнія гаспадыні».
16.50 Навіны - Беларусь.
17.00 Весткі.
17.25 Тэлесерыял «Тайга».
18.50 Навіны - Беларусь.
19.00 Весткі.
19.30 Прэм’ера. «Кармеліта. Цыганскі 
запал». Тэлесерыял. Расія, 2008 г.
20.30 Тэлесерыял «Правінцыялка», Расія.
22.30 Тэлесерыял «Самая прыгожая».
23.30 «Нічога асабістага». 
23.45 Навіны - Беларусь.
23.55 «Весткі+».
00.15 «Мой срэбны шар».

06.00 Сёння.
06.05 Канал «Сёння раніцай».
08.40 Прэм’ера. «Проста смачна».
08.55 «Жывая легенда».
09.40 «Надзвычайнае здарэнне. Расследа-
ванне».
10.00 Сёння.
10.25 «Кулінарны паядынак».
11.15 «Кватэрнае пытанне».
12.10 «Сярэдні клас».
13.00 Сёння.
13.35 Серыял «Вяртанне Мухтара-2».
15.10 Серыял «Аэрапорт-2».
16.00 Сёння.
16.30 Серыял «Вуліцы пабітых ліхтароў».
18.30 «Агляд. Надзвычайнае здарэнне».
19.00 Сёння.

19.35 Дэтэктыўны серыял «Глушэц».
21.30 Серыял «Мянтоўскія войны».
23.20 Сёння.
23.40 «Агляд. Надзвычайнае здарэнне».
00.10 «Ты смешны!».

09.30 Мотаспартыўны часопіс.
09.45 Веславанне. Чэмпіянат свету. Поз-
нань (Польшча). Дзень 4.
11.00 Скачкі на лыжах з трампліна. Летні 
Гран-пры. HS 131. Хакуба (Японія).
12.00 Футбол. Чэмпіянат Еўропы. Жан-
чыны. Групавы этап. Нарвегія - Францыя. 
Тамперэ (Фінляндыя).
13.00 Тэніс. Турнір АРТ. Нью-Хэвен (ЗША). 
Фінал.
14.00 Футбол. Чэмпіянат Еўропы. Жан-
чыны. Групавы этап. Нарвегія - Францыя. 
Тамперэ (Фінляндыя).
15.00 Футбол. Чэмпіянат Еўропы. Жан-
чыны. Групавы этап. Германія - Ісландыя. 
Тамперэ (Фінляндыя).
16.30 Веласпорт. Нацыянальны тур. Тур 
Іспаніі. Этап 2.
17.00 Веласпорт. Нацыянальны тур. Тур 
Іспаніі. Этап 3.
18.30 Футбол. Еўрагалы. Часопіс.
19.00 Футбол. Чэмпіянат Еўропы. Жанчы-
ны. Групавы этап. Швецыя - Англія. Тамперэ 
(Фінляндыя).
21.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 1.

19.00 Аб’ектыў (агляд падзеяў дня).
19.05 «Элі Макбіл», тэлесерыял.
19.50 Прэс-экспрэс (агляд медыяў).
20.05 На колах.
20.35 Госць «Белсату».
20.50 Гісторыя пад знакам Пагоні: «Хрыс-
ціянства» (спазнаваўчая праграма).
21.00 Аб’ектыў (галоўнае выданне).
21.20 «Угару, уніз», маст. фільм, 2004 г., Чэхія.
23.05 Аб’ектыў.

05.35 Камедыйны серыял «Як сказаў 
Джым» (ЗША).
06.00, 07.00, 08.00, 09.00, 12.00, 13.00, 14.00, 
15.00, 16.00, 17.00, 18.00, 19.00, 23.55 
Навіны.
06.05 Дзень спорту.
06.10, 07.05, 08.10 «Добрай раніцы, 
Беларусь!».
06.45, 07.45 Зона Х.
07.30, 08.35, 11.50 Дзелавое жыццё.
08.40 «Арэна». Праграма аб спорце.
09.10 Вострасюжэтны серыял «Свой-
чужы» (Расія).
10.00 Меладрама «Тэрыторыя прыгажос-
ці» (Украіна). Заключная серыя.
10.50 Крымінальная меладрама «Заўсёды 
кажы «заўсёды»-3» (Расія). 2-я серыя.
11.35 «OFF STAGE LIFE».
12.10 Моладзевы серыял «Начныя агні 
пятніцы» (ЗША).
13.05 Фантастычны серыял «Героі» (ЗША). 
Заключная серыя.
13.50 Моладзевы серыял «Клініка» (ЗША).
15.15, 19.20 Навіны рэгіёна.
15.25 Хранікальна-дакументальны цыкл 
«Нябачны фронт» (Беларусь).
15.55 Авантурна-прыгодніцкі серыял 
«Каралі гульні» (Расія).
16.50 Меладрама «Сёстры па крыві» (Расія-
Украіна). 1-я серыя.
17.45 Крымінальная меладрама «Заўсёды 
кажы «заўсёды»-3» (Расія). 3-я серыя.
18.40 Відэафільм АТН цыклу «Зямля бела-
руская».
19.35 Сфера інтарэсаў.
19.55 Вострасюжэтны серыял «Свой-
чужы» (Расія). Заключная серыя.
21.00 Панарама.
21.50 Драматычны серыял «Доктар Хаўс».
23.35 Дэтэктыўны трылер «Пакой страча-
ных цацак» (Расія). 2-я серыя.
00.35 Дзень спорту.

06.00, 06.30, 07.00, 07.30, 08.00, 08.30, 09.00 
Нашы навіны.

06.05 АНТ прадстаўляе: «Наша раніца».
09.05 Чакай мяне.
10.00 «Адна сям’я». Шматсерыйны фільм. 
Заключная серыя.
11.00 Нашы навіны.
11.05 Навіны спорту.
11.10 «Кантрольны закуп».
11.40 «Ералаш».
12.00 «Малахаў+».
13.00 Нашы навіны.
13.05 Навіны спорту.
13.10 «Зразумець. Прабачыць».
13.40 «Модны прысуд».
14.40 «Дэтэктывы».
15.10 «Гарачы лёд». Шматсер. фільм.
16.00 Нашы навіны.
16.10 Навіны спорту.
16.15 «Прынцэса цырку». Шматсер.фільм.
17.10 «Хай кажуць».
18.00 Нашы навіны.
18.15 Навіны спорту.
18.20 Камедыйным серыял «Мая выдатная 
няня», 2004 год.
18.55 «Рудая». Шматсерыйны фільм.
20.00 Час.
20.30 Нашы навіны.
21.00 Навіны спорту.
21.05 Прэм’ера. Шматсерыйны фільм 
«Дэсантура».
22.05 «Выратуй мяне». Шматсер. фільм.
23.00 Нашы навіны.
23.15 Навіны спорту.
23.20 «Жанатыя... з дзецьмі». Шматсерый-
ны фільм.
00.15 «Звар’яцеў ад цябе». Шматсер. фільм.
01.05 Нашы навіны. 
01.20 Навіны спорту.

06.00, 07.30, 10.30, 13.30, 16.30, 19.30, 22.30 
«24 гадзіны».
06.10 «Міншчына».
06.20 «Раніца. Студыя добрага настрою».
07.40 Жывы Журнал «Міс Мінск 2009».
07.45 «Раніца. Студыя добрага настрою».
08.30 Фільм «Каханне Аўроры». Украіна.
10.00 «Пяць гісторый».
10.30 «24 гадзіны».
10.40 «Анёл-захавальнік». Тэленавэла.

11.45 «Званая вячэра».
12.35 «Жаданая». Серыял.
13.30 «24 гадзіны».
13.50 «Крокі да поспеху».
14.40 «Гадкае качаня». Моладзевы серыял.
15.30 Жывы Журнал «Міс Мінск 2009».
15.35 «Уваскрэсенне класікі».
16.30 «24 гадзіны».
16.50 «Сталічны футбол».
17.20 «Міншчына».
17.30 «Званая вячэра».
18.30 «Жаданая». Серыял. Заключная 
серыя.
19.30 «24 гадзіны».
20.00 «Сталічныя падрабязнасці».
20.10 Жывы Журнал «Міс Мінск 2009».
20.15 «СТБ-спорт».
20.20 «Добры вечар, маляня».
20.30 «КДБ у смокінгу». Серыял.
21.30 «Атрад». Серыял.
22.30 «24 гадзіны».
22.55 «СТБ-спорт».
23.00 Жывы Журнал «Міс Мінск 2009».
23.05 «Аўтапанарама».
23.30 «Надзвычайныя гісторыі».
00.20 «Next 2». Серыял.

07.25 Дакументальна-пазнавальны се-
рыял «Новыя храмы дзікай прыроды» 
(Францыя).
08.20 Фантастычны серыял «Паверхня».
09.00 Свая кампанія.
09.45 Жансавет.
10.15 Школа рамонту.
11.15 Музычны фільм-казка «Прыгоды Бу-
раціна» («Беларусьфільм»). 1-я і 2-я серыі.
13.40 Дакументальна-пазнавальны фільм 
«Золата ў бутэльцы» (Францыя).
14.30 Моладзевая камедыя «Мой тата-
герой» (Францыя-ЗША).
16.15 Прэм’ера. Іранічны дэтэктыў «Куля-
дурніца-2. Агент амаль не бачны» (Расія). 
1-4, заключная, серыі.
19.30 Прэм’ера. Драма «Усе нябачныя 
дзеці» (Францыя-Італія).
21.50 Крымінальная драма «Шлях Карліта» 
(ЗША).
00.20 Казанова.

07.00 Добрай раніцы, Расія!
09.15 «Кармеліта. Цыганскі запал». Тэлесе-
рыял. Расія, 2008 г.
10.05 «Судмедэкспертыза. Без права на 
памылку». Дакументальны фільм.
11.00 Весткі.
11.30 «Нічога асабістага». Інфармацыйна-
сатырычная праграма.
11.45 Тэлесерыял «Правінцыялка». Расія.
13.25 «Гарадок». Дайджэст. 
13.50 Навіны - Беларусь.
14.00 Весткі.
14.20 Тэлесерыял «Самая прыгожая».
15.10 Прэм’ера. «Адчайныя хатнія гаспа-
дыні».
16.50 Навіны - Беларусь.
17.00 Весткі.
17.25 «Гарадок». Дайджэст. 
17.55 Прэм’ера. Тэлесерыял «Аднойчы 
будзе каханне». Расія, 2009 г.
18.50 Навіны - Беларусь.
19.00 Весткі.
19.30 «Формула ўлады».
19.55 Прэм’ера. «Кармеліта. Цыганскі 
запал». Тэлесерыял. Расія, 2008 г.
20.30 Тэлесерыял «Правінцыялка».Расія. 
22.30 Тэлесерыял «Самая прыгожая».
23.30 Навіны - Беларусь.
23.40 «Весткі+».
00.00 Прэм’ера. «Аперацыя «Вайс». Як 
пачалася Другая сусветная».

06.00 Сёння.
06.05 Канал «Сёння раніцай».
08.40 Прэм’ера. «Проста смачна».
09.00 «Дачны адказ».
10.00 Сёння.
10.20 «Чыстасардэчнае прызнанне».
10.45 «Асоба небяспечны!».
11.20 Вострасюжэтны серыял «Мянтоўскія 
войны».
12.10 «Сярэдні клас».
13.00 Сёння.
13.35 Дэтэктыўны серыял «Вяртанне Мух-
тара-2».

15.05 Серыял «Аэрапорт-2».
16.00 Сёння.
16.30 Крымінальны серыял «Вуліцы пабі-
тых ліхтароў».
18.30 «Агляд. Надзвычайнае здарэнне».
19.00 Сёння.
19.35 Дэтэктыўны серыял «Глушэц».
21.30 Серыял «Мянтоўскія войны».
23.20 Сёння.
23.40 «Агляд. Надзвычайнае здарэнне».
00.10 «Ты смешны!».

04.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 1.
08.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 1.
14.30 Футбол. Чэмпіянат Еўропы. Жанчы-
ны. Групавы этап. Расія - Італія. Тамперэ 
(Фінляндыя).
16.00 Лёгкая атлетыка. Гран-пры ІААФ. 
Заграб (Харватыя).
17.00 Веласпорт. Нацыянальны тур. Тур 
Іспаніі. Этап 4.
18.30 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 2.
19.00 Футбол. Еўрагалы. Навіны.
19.10 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 2.

19.00 Аб’ектыў (агляд падзеяў дня).
19.05 «Ранча Піковая Сямёрка», серыял.
19.30 «Першы дзень», дак. фільм, 2008 г., 
Польшча.
19.55 Побач з намі.
20.15 Акно ў Еўропу.
20.50 Гісторыя пад знакам Пагоні: «Рагва-
лод і Рагнеда» (спазнаваўчая праграма).
21.00 Аб’ектыў (галоўнае выданне).
21.20 «Кансультацыя ў ружовым садзе», 
серыял.
22.10 Еўропа сёння.
22.40 Аб’ектыў.

05.35 Камедыйны серыял «Як сказаў 
Джым» (ЗША).
06.00, 07.00, 08.00, 09.00, 12.00, 13.00, 14.00, 
15.00, 16.00, 17.00, 18.00, 19.00, 23.55 
Навіны.
06.05 Дзень спорту.
06.10, 07.05, 08.10 «Добрай раніцы, 
Беларусь!».
06.45, 07.45 Зона Х.
07.30, 08.25, 11.50 Дзелавое жыццё.
08.30 Відэафільм АТН.
09.05 Дэтэктыўны серыял «Ланцуг» (Расія). 
1-я серыя.
09.55 Меладрама «Сёстры па крыві» (Расія-
Украіна). 2-я серыя.
10.45 Крымінальная меладрама «Заўсёды 
кажы «заўсёды»-3» (Расія). 4-я серыя.
11.35 «OFF STAGE LIFE».
12.10 Моладзевы серыял «Начныя агні 
пятніцы» (ЗША).
13.05 Дэтэктыўны серыял «Вероніка 
Марс» (ЗША). 2-я серыя.
13.45 Уласнай персонай.
14.15 Моладзевы серыял «Клініка» (ЗША).
15.15, 19.20 Навіны рэгіёна.
15.25 Відэафільм АТН «Шведскі стол з 
модным меню... у Стакгольме».
15.55 Авантурна-прыгодніцкі серыял 
«Каралі гульні» (Расія).
16.50 Меладрама «Сёстры па крыві» (Расія-
Украіна). 3-я серыя.
17.45 Крымінальная меладрама «Заўсёды 
кажы «заўсёды»-3» (Расія).
18.40 Відэафільм АТН цыклу «Зямля бела-
руская».
19.35 Сфера інтарэсаў.
19.55 Дэтэктыўны серыял «Ланцуг» (Расія). 
2-я серыя.
21.00 Панарама.
21.50 Драматычны серыял «Доктар Хаўс».
23.35 Дэтэктыўны трылер «Пакой страча-
ных цацак» (Расія). 4-я серыя, заключная.
00.35 Дзень спорту.

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 «Рудая». Шматсерыйны фільм.

10.05 Шматсерыйны фільм «Дэсантура».
11.00 Нашы навіны.
11.05 Навіны спорту.
11.10 «Кантрольны закуп».
11.40 «Ералаш».
12.00 «Малахаў+».
13.00 Нашы навіны.
13.05 Навіны спорту.
13.10 «Зразумець. Прабачыць».
13.40 «Модны прысуд».
14.40 «Дэтэктывы».
15.10 «Гарачы лёд». Шматсерыйны фільм.
16.00 Нашы навіны.
16.10 Навіны спорту.
16.15 «Прынцэса цырку». Шматсер. фільм.
17.10 «Хай кажуць».
18.00 Нашы навіны.
18.15 Навіны спорту.
18.20 Камедыйным серыял «Мая выдатная 
няня», 2004 год.
18.55 «Рудая». Шматсерыйны фільм.
20.00 Час.
20.30 Нашы навіны.
21.00 Навіны спорту.
21.05 Прэм’ера. Шматсерыйны фільм 
«Дэсантура».
22.05 «Выратуй мяне». Шматсер. фільм.
23.00 Нашы навіны.
23.15 Навіны спорту.
23.20 «Жанатыя... з дзецьмі». Шматсерый-
ны фільм.
00.15 «Звар’яцеў ад цябе». Шматсерыйны 
фільм.
01.05 Нашы навіны. 
01.20 Навіны спорту.

06.00 «24 гадзіны».
06.10 «Міншчына».
06.20 «Раніца. Студыя добрага настрою».
07.30 «24 гадзіны».
07.40 Жывы Журнал «Міс Мінск 2009».
07.45 «Раніца. Студыя добрага настрою».
08.30 «Дабро пажаліцца».
08.50 «КДБ у смокінгу». Серыял.
10.00 «Пяць гісторый».
10.30 «24 гадзіны».
10.40 «Анёл-захавальнік». Тэленавэла.
11.30 «Далёкія сваякі».
11.45 «Званая вячэра».
12.35 «Насланне». Серыял.
13.30 «24 гадзіны».

13.50 «Прыватныя гісторыі».
14.40 «Гадкае качаня». Моладзевы серы-
ял.
15.30 Жывы Журнал «Міс Мінск 2009».
15.35 «Атрад». Серыял.
16.30 «24 гадзіны».
16.50 «Рэпарцёр СТБ». Лепшае.
17.20 «Міншчына».
17.30 «Званая вячэра».
18.30 «Насланне». Серыял.
19.30 «24 гадзіны».
20.00 «Сталічныя падрабязнасці».
20.10 Жывы Журнал «Міс Мінск 2009».
20.15 «СТБ-спорт».
20.20 «Добры вечар, маляня».
20.30 «КДБ у смокінгу». Серыял.
21.30 «Атрад». Серыял.
22.30 «24 гадзіны».
22.55 «СТБ-спорт».
23.00 Жывы Журнал «Міс Мінск 2009».
23.05 «Аўтапанарама».
23.30 «Гарачы лёд».
23.55 «Сакрэтныя гісторыі».
00.45 «Next 2». Серыял.

06.55 ЛАДная раніца.
07.55 Смачна з Барысам Бурдой.
08.15 Камедыя «Жаніцьба» (СССР).
09.50 У гэты дзень.
09.55 Гадзіна суду. Справы сямейныя.
10.55 Серыял «Каханне як каханне» 
(Расія).
11.55 Серыял «Дзве сястры» (Расія).
12.45 К амедыйны дэтэк тыў «Монк» 
(ЗША).
14.10 Бітва экстрасэнсаў.
15.05 Медычныя таямніцы.
15.35 Мультсерыял «Сонік Ікс» (Японія).
16.20 Пазакласная гадзіна.
16.30 Гадзіна суду. Справы сямейныя.
17.25 Смачна з Барысам Бурдой.
18.00 Серыял «Каханне як каханне» 
(Расія).
19.05 Дакументальна-камедыйны серыял 
«Гісторыя жартуе» (ЗША-Канада).
19.35 Беларуская часіна.
20.35 Калыханка.
20.50 Драма «Маналог» (СССР).
22.45 Час футболу.
23.10 Трагікамедыя «Насельнікі» (Гер-
манія-ЗША).

07.00 Добрай раніцы, Расія!
09.15 «Кармеліта. Цыганскі запал». Тэлесе-
рыял. Расія, 2008 г.
10.05 «Хлопчык з Армавіра. Незвычайныя 
вундэркінды». Дакументальны фільм.
11.00 Весткі.
11.30 Тэлесерыял «Правінцыялка». Расія.
13.10 «Гарадок». Дайджэст. 
13.50 Навіны - Беларусь.
14.00 Весткі.
14.20 Тэлесерыял «Самая прыгожая».
15.10 Прэм’ера. «Адчайныя хатнія гаспа-
дыні».
16.50 Навіны - Беларусь.
17.00 Весткі.
17.25 «Гарадок». Дайджэст. 
17.55 Тэлесерыял «Аднойчы будзе каханне».
18.50 Навіны - Беларусь.
19.00 Весткі.
19.30 Прэм’ера. «Кармеліта. Цыганскі 
запал». Тэлесерыял. Расія, 2008 г.
20.30 Тэлесерыял «Правінцыялка». Расія.
22.30 Тэлесерыял «Самая прыгожая».
23.30 Навіны - Беларусь.
23.40 «Весткі+».
00.00 Прэм’ера. «Вяртанне. Эдуард Хіль».
00.55 Заканчэнне эфіру.

06.00 Сёння.
06.05 Канал «Сёння раніцай».
08.40 Прэм’ера. «Проста смачна».
08.55 «Следства загадай».
09.40 «Надзвычайнае здарэнне. Расследа-
ванне».
10.00 Сёння.
10.20 «Барацьба за ўласнасць».
10.50 «Галоўная дарога».
11.20 Серыял «Мянтоўскія войны».
12.10 «Сярэдні клас».
13.00 Сёння.
13.35 Серыял «Вяртанне Мухтара-2».
15.10 Серыял «Аэрапорт-2».
16.00 Сёння.
16.30 Крымінальны серыял «Вуліцы пабі-
тых ліхтароў».
18.30 «Агляд. Надзвычайнае здарэнне».
19.00 Сёння.
19.35 Дэтэктыўны серыял «Глушэц».

21.30 Вострасюжэтны серыял «Мянтоўскія 
войны».
23.20 Сёння.
23.40 «Агляд. Надзвычайнае здарэнне».
00.10 «Ты смешны!».

04.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 3.
08.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 3.
09.30 Ралі. Чэмпіянат свету. Аўстралія. 
Прэв’ю.
10.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 3.
15.45 Футбол. Чэмпіянат Еўропы. Жан-
чыны. Групавы этап. 1/4 фіналу. Тамперэ 
(Фінляндыя).
18.00 Веласпорт. Нацыянальны тур. Тур 
Іспаніі. Этап 5.
18.45 Футбол. Чэмпіянат свету да 20 гадоў. 
Егіпет. Навіны.
19.00 Футбол. Еўрагалы. Навіны.
19.10 Футбол. Чэмпіянат Еўропы. Жан-
чыны. Групавы этап. Германія - Ісландыя. 
Тамперэ (Фінляндыя).
20.00 Футбол. Чэмпіянат Еўропы. Жан-
чыны. Групавы этап. 1/4 фіналу. Тамперэ 
(Фінляндыя).
22.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 4.

19.00 Аб’ектыў (агляд падзеяў дня).
19.05 «Ранча Піковая Сямёрка», серыял.
19.35 «Чырвоны беларус», рэпартаж, 2009 г.
20.05 YoLife! (моладзевая праграма).
20.20 На колах (аўтамабільны тэлечасопіс 
каналу «Нямецкая хваля»).
20.50 Г іс торыя пад знак ам Пагоні : 
«Еўфрасіння Полацкая» (спазнаваўчая 
праграма).
21.00 Аб’ектыў (галоўнае выданне).
21.20 «Рок назаўжды», дак. фільм, 2008 г., 
Беларусь, ч. 2.
21.55 Форум (ток-шоу).
22.40 Аб’ектыў.

05.35 Серыял «Як сказаў Джым» (ЗША).
06.00, 07.00, 08.00, 09.00, 12.00, 13.00, 14.00, 
15.00, 16.00, 17.00, 18.00, 19.00, 23.55 
Навіны.
06.05 Дзень спорту.
06.10, 07.05, 08.10 «Добрай раніцы, 
Беларусь!».
06.45, 07.45 Зона Х.
07.30, 11.50 Дзелавое жыццё.
08.35 Сфера інтарэсаў.
09.05 Вострасюжэтны серыял «Свой-
чужы» (Расія). Заключная серыя.
10.00 Меладрама «Сёстры па крыві» (Расія-
Украіна). 1-я серыя.
10.50 Крымінальная меладрама «Заўсёды 
кажы «заўсёды»-3» (Расія). 3-я серыя.
11.40 «OFF STAGE LIFE».
12.10 Серыял «Начныя агні пятніцы» (ЗША).
13.05 Дэтэктыўны серыял «Вероніка 
Марс» (ЗША). 1-я серыя.
13.45 Альманах вандраванняў.
14.10 Моладзевы серыял «Клініка» (ЗША).
15.15, 19.15 Навіны рэгіёна.
15.25 Відэафільм АТН «Шведскі стол з 
модным меню... у Баросе».
15.55 Авантурна-прыгодніцкі серыял 
«Каралі гульні» (Расія).
16.50 Меладрама «Сёстры па крыві» (Расія-
Украіна). 2-я серыя.
17.45 Крымінальная меладрама «Заўсёды 
кажы «заўсёды»-3» (Расія). 4-я серыя.
18.40 Відэафільм АТН цыклу «Зямля бела-
руская».
19.30 Відэафільм АТН.
19.55 Прэм’ера. Дэтэктыўны серыял «Лан-
цуг» (Расія). 1-я серыя.
20.50 «Спортлато 5 з 36». Забаўляльнае шоў.
21.00 Панарама.
21.50 Драматычны серыял «Доктар Хаўс».
23.35 Дэтэктыўны трылер «Пакой страча-
ных цацак» (Расія). 3-я серыя.
00.35 Дзень спорту.

06.00, 06.30, 07.00, 07.30, 08.00, 08.30, 09.00 
Нашы навіны.

06.05 АНТ прадстаўляе: «Наша раніца».
09.05 «Рудая». Шматсерыйны фільм.
10.00 Шматсерыйны фільм «Дэсантура».
11.00 Нашы навіны.
11.05 Навіны спорту.
11.10 «Кантрольны закуп».
11.40 «Ералаш».
12.00 «Малахаў+».
13.00 Нашы навіны.
13.05 Навіны спорту.
13.10 «Зразумець. Прабачыць».
13.40 «Модны прысуд».
14.40 «Дэтэктывы».
15.10 «Гарачы лёд». Шматсерыйны фільм.
16.00 Нашы навіны.
16.10 Навіны спорту.
16.15 «Прынцэса цырку». Шматсер. фільм.
17.10 «Хай кажуць».
18.00 Нашы навіны.
18.15 Навіны спорту.
18.20 Камедыйным серыял «Мая выдатная 
няня», 2004 год.
18.55 «Рудая». Шматсерыйны фільм.
20.00 Час.
20.30 Нашы навіны.
21.00 Навіны спорту.
21.05 Прэм’ера. Шматсерыйны фільм 
«Дэсантура».
22.05 «Выратуй мяне». Шматсер. фільм.
23.00 Нашы навіны.
23.15 Навіны спорту.
23.20 «Жанатыя... з дзецьмі». Шматсерый-
ны фільм.
00.15 «Звар’яцеў ад цябе». Шматсерыйны 
фільм.
01.05 Нашы навіны. 
01.20 Навіны спорту.

06.00, 07.30, 10.30, 13.30, 16.30, 19.30, 22.30 
«24 гадзіны».
06.10 «Міншчына».
06.20 «Раніца. Студыя добрага настрою».
07.40 Жывы Журнал «Міс Мінск 2009».
07.45 «Раніца. Студыя добрага настрою».
08.30 «Аўтапанарама».
08.50 «КДБ у смокінгу». Серыял.
10.00 «Пяць гісторый».
10.40 «Анёл-захавальнік». Тэленавэла.

11.30 «Дарагая перадача».
11.45 «Званая вячэра».
12.35 «Жаданая». Серыял. Закл. серыя.
13.50 «Асабісты інтарэс».
14.15 «Далёкія сваякі».
14.40 «Гадкае качаня». Моладзевы серыял.
15.30 Жывы Журнал «Міс Мінск 2009».
15.35 «Атрад». Серыял.
16.50 «Нацыянальны здабытак». Прырод-
ныя рэсурсы.
17.20 «Міншчына».
17.30 «Званая вячэра».
18.30 «Насланне». Серыял.
20.00 «Сталічныя падрабязнасці».
20.10 Жывы Журнал «Міс Мінск 2009».
20.15 «СТБ-спорт».
20.20 «Добры вечар, маляня».
20.30 «КДБ у смокінгу». Серыял.
21.30 «Атрад». Серыял.
22.55 «СТБ-спорт».
23.00 Жывы Журнал «Міс Мінск 2009».
23.05 «Дабро пажаліцца».
23.30 «Дэтэктыўныя гісторыі».
00.20 «Next 2». Серыял.

06.55 ЛАДная раніца.
07.55 Смачна з Барысам Бурдой.
08.15 Музычная камедыя «Нябесныя 
ластаўкі» (СССР). 2-я серыя.
09.25 У гэты дзень.
09.30 Гадзіна суду. Справы сямейныя.
10.25 Серыял «Каханне як каханне» (Расія).
11.25 Свая музыка.
11.50 Серыял «Дзве сястры» (Расія).
12.40 Камедыйны дэтэктыў «Монк» (ЗША).
14.05 Бітва экстрасэнсаў.
15.00 Дак.-біяграфічны серыял «Вялікія 
спакусніцы кіно. Аляксандра Сцюарт».
15.55 Мультфільм.
16.05 Мультсерыял «Сонік Ікс» (Японія).
16.25 Пазакласная гадзіна.
16.40 Гадзіна суду. Справы сямейныя.
17.35 Смачна з Барысам Бурдой.
18.00 Серыял «Каханне як каханне» (Расія).
19.05 Дакументальна-камедыйны серыял 
«Гісторыя жартуе» (ЗША-Канада).
19.35 Беларуская часіна.
20.35 Калыханка.

20.50 Камедыя «Жаніцьба» (СССР).
22.40 Іншыя. «Пырскі шампанскага».
23.10 Фантастычная камедыя «Чалавек з 
падвойным мозгам» (ЗША).

07.00 Добрай раніцы, Расія!
09.15 «Кармеліта. Цыганскі запал». Тэлесе-
рыял. Расія, 2008 г.
10.05 «Яўген Лявонаў. «А слёзы капалі...». 
Дакументальны фільм.
11.00 Весткі.
11.30 Тэлесерыял «Правінцыялка». Расія.
13.10 «Гарадок». Дайджэст. 
13.50 Навіны - Беларусь.
14.00 Весткі.
14.20 Тэлесерыял «Самая прыгожая».
15.10 Прэм’ера. «Адчайныя хатнія гаспа-
дыні».
16.50 Навіны - Беларусь.
17.00 Весткі.
17.25 «Гарадок». Дайджэст. 
17.55 Прэм’ера. Тэлесерыял «Аднойчы 
будзе каханне». Расія, 2009 г.
18.50 Навіны - Беларусь.
19.00 Весткі.
19.30 Прэм’ера. «Кармеліта. Цыганскі 
запал». Тэлесерыял. Расія, 2008 г.
20.30 Тэлесерыял «Правінцыялка». Расія.
22.30 Тэлесерыял «Самая прыгожая».
23.30 Навіны - Беларусь.
23.40 «Весткі+».
00.00 Прэм’ера. «Вялікія камбінатары». 
Дакументальны фільм.
00.55 Заканчэнне эфіру.

06.00 Сёння.
06.05 Канал «Сёння раніцай».
08.40 Прэм’ера. «Проста смачна».
08.55 «Рускія сенсацыі»: «Зоркі-адзіночкі».
09.45 «Надзвычайнае здарэнне. Расследа-
ванне».
10.00 Сёння.
10.25 «Выратавальнікі».
10.50 «Асоба небяспечны!».
11.20 Вострасюжэтны серыял «Мянтоўскія 
войны».

12.10 «Сярэдні клас».
13.00 Сёння.
13.35 Дэтэктыўны серыял «Вяртанне Мух-
тара-2».
15.10 Серыял «Аэрапорт-2».
16.00 Сёння.
16.30 Крымінальны серыял «Вуліцы пабі-
тых ліхтароў».
18.30 «Агляд. Надзвычайнае здарэнне».
19.00 Сёння.
19.35 Дэтэктыўны серыял «Глушэц».
21.30 Вострасюжэтны серыял «Мянтоўскія 
войны».
23.20 Сёння.
23.40 «Агляд. Надзвычайнае здарэнне».
00.10 «Ты смешны!».

04.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 2.
08.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 2.
17.30 «Алімпійскія гульні». Алімпійскі 
часопіс.
18.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 3.
19.00 Футбол. Еўрагалы. Навіны.
19.10 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 3.

19.00 Аб’ектыў (агляд падзеяў дня).
19.05 «Ранча Піковая Сямёрка», серыял.
19.30 «Чатыры сымбалі», рэпартаж, 2008 
г., Беларусь.
20.05 Хто ёсць кім: Уладзімір Арлоў.
20.20 Праект «Будучыня» (навукова-па-
пулярны тэлечасопіс каналу «Нямецкая 
хваля»).
20.50 Гісторыя пад знакам Пагоні: «Дзяржа-
вы» (спазнаваўчая праграма).
21.00 Аб’ектыў (галоўнае выданне).
21.20 «Бунт Л», маст. фільм, 2006 г.
23.00 Аб’ектыў.

2 ВЕРАСНЯ, СЕРАДА

ТЭЛЕТЫДЗЕНЬ

3 ВЕРАСНЯ, ЧАЦВЕР

СЭНС ЛІТАРАТУРЫ
Уладзімір ДАМАШЭВІЧ

Гэтыя развагі пра лёс 

нацыянальнай культуры 

і роднай мовы, пра сутнасць 

літаратурнай творчасці 

ў посткамуністычны час, 

пра супрацьстаянне 

беларускага пісьменніка 

і чыноўніка старэйшына 

нашай літаратуры Уладзімір 

Максімавіч Дамашэвіч пакінуў 

у сваіх дзённікавых нататках 

яшчэ летам 1992 года. 

Ці заўважныя якія-небудзь 

змены ў тых праблемах 

сёння — мяркуйце самі.

...Сэнс літаратуры. Дарэм-

на мы не хочам заўважаць ці 

прызнаваць яе вартасці. Калі не 

будзе літаратуры, не застанецца, 

фактычна, ніякага следу пра ча-

лавека: чым ён жыў, што думаў, 

за што і з кім змагаўся, як веся-

ліўся і пакутаваў, як быў рабом 

і панам, высокім і нізкім у сваіх 

учынках і помыслах.

Іншая рэч, што літаратура не 

складаецца з геніяў, яна няроў-

ная, як той лес: ёсць дубы, ёсць 

мачтавыя хвоі, але ёсць і падле-

сак, ёсць кусты, — усё тое, што 

стварае асяроддзе. Так і літара-

тура — выбранай яна становіцца 

толькі тады, як пяройдзе ў другую 

эпоху. Тады відно, што можна ад-

кінуць, а што ўзяць з сабою новым 

пакаленням.

Але пісаць трэба — і без агляд-

кі. Час разбярэцца. Хай нас не дру-

куюць, хай ідзе са скрыпам, але 

трэба ўпарта рабіць сваё, бо без 

гэтага мы прападзём як нацыя, як 

самабытны народ. Трэба больш 

гістарычных твораў, каб наша 

гісторыя пайшла ў народ, каб 

нашы людзі ведалі, адкуль мы і 

хто мы, каб мы перасталі быць 

прыдаткам Расіі і яе гісторыі.

У Расіі свая гістарычная даро-

га, а ў нас, беларусаў-ліцьвінаў 

— свая, і трэба яе адкрываць 

людзям, вучням, моладзі, каб 

яны станавіліся свядомымі, ві-

душчымі, патрыятычнымі, каб 

адкінулі свой ранейшы нігілізм, 

пагарду да ўсяго свайго, — і 

перш за ўсё — да роднай мовы, 

роднай маткі.

Літаратура — гэта духоўны, 

псіхалагічны і нават фізічны, бы-

тавы партрэт нацы і пэўнага наро-

да. Чым больш пісьменнікаў, тым 

паўней, ярчэй будуць выпісаны 

грані і адценні характараў, рысаў 

таго ці іншага асобнага чалавека, 

асобнага героя — а разам і ўсяго 

народа. Безумоўна, напісаць 

агульны партрэт народа немаг-

чыма, але асобныя яго рысы, якія 

выявіліся ў характары, у натуры 

таго ці іншага чалавека,можна і 

трэба перадаваць, шукаць, калі 

мы зацікаўлены ў тым, каб для 

наступных пакаленняў застаўся 

менавіта гэты калектыўны пар-

трэт нацыі на пэўным этапе яе 

развіцця, каб гэта не была белая 

пляма ў яе гісторыі духоўнай 

культуры.

Можа, таму чыноўнікі і не 

любяць нас, літаратараў, што мы 

ствараем гэты партрэт з усімі яе 

радзімымі плямамі, і менавіта 

яны, чыноўнікі, маюць найбольш 

гэтых плямаў: як і раней, яны 

прадаваліся рэжыму, шанавалі 

і служылі яму. Яны хацелі б, каб 

і пісьменнікі і ўся літаратура 

рабілі тое ж самае. Але літара-

тура ў асобе лепшых яе творцаў, 

падаючы прыклад усім, не прада-

лася, яна бачыла і пісала жыццё 

па-свойму, так, як падказвалі ёй 

розум і сумленне (Уладзімір Ка-

раткевіч, Васіль Быкаў).

Чыноўнікі па сваёй прастаце 

мяркуюць, што яны — галоўная 

сіла нацыі, што гэта яны робяць 

гісторыю і ўвойдуць у яе як пер-

шыя з першых. А хто, як не яны, 

прапагандавалі ўсе горшыя ідэі 

сваіх правадыроў, якія потым 

(ідэі і правадыры) аказаліся 

фальшывыя ад пачатку да канца? 

Дык чаму чыноўнікі лічаць сябе 

«БЛЮЗ ВЯСНА»
Упершыню вядомы 

бард і шоўмэн Віктар 

Шалкевіч дэбютуе як аўтар 

паэтычнага зборніка. 

Яго кніга «Блюз Вясна» 

з’явілася ў «Бібліятэчцы 

часопіса «Дзеяслоў»». Гэта 

кніга вершаў і песняў, якая 

гарманічна знітаваная 

з лірычных (цыкл-раздзел 

«За сто крокаў ад Вострае 

Брамы»), грамадзянскіх 

(цыкл «Стары бальшак») і сатырычных («Што гэта 

значыць?») мелодый, слоў і вобразаў.

«Блюз Вясна» прысвячаецца бацькам аўтара.

Дадатак да кнігі, якая выйшла ў класічным правапісе 

Б.Тарашкевіча, — аўдыёдыск паэта-барда «Правінцыя»: песні на 

змешчаныя ў кнізе вершы з першаснай аўтарскай аранжыроўкай.

Восенню плануюцца прэзентацыі «дыска-кнігі» з удзелам 

аўтара.

Аб набыцці ўнікальнага выдання можна даведацца па тэл.: 

(Velcom) 637-66-43; (МТС) 274-85-97.

�НАВІНКА

соллю зямлі? Па якім праве? Яны 

— толькі верныя слугі рэжыму, 

яго апора, «праваднікі ідэй». У 

той час як літаратары, хоць і 

прыдушаныя прэсам дзяржаўнай 

машыны, у пэўнай меры змаглі 

даць «партрэт» эпохі, мо і не 

зусім дакладны, як таго мы ўсе 

хацелі б.

Ва ўсякім разе, шмат хто сябе ў 

ім пазнае, у тым ліку і наш «леп-

шы сябра» чыноўнік. Чыноўнік 

не любіў літаратара за тое, што 

ён «лез не ў сваё»: вучыў іншых, 

як жыць, ды яшчэ яго, чыноўніка, 

вунь як крытыкуе. Што апелюе да 

сумлення, якое ў чыноўніка ўжо 

даўно спіць або яно размяняна 

і прададзена, выменена на ўсе 

даброты, выгоды і высокія паса-

ды... Чыноўнік арыентаваўся на 

Маскву, родная мова яму не была 

карыснай, таму ўжо не лічыў пат-

рэбнай. Навошта лішні груз несці 

ў той камунізм? Там будзе толькі 

адна руская мова, а з беларускай 

яго могуць не пусціць.

Пісьменнікі ж у большасці 

сваёй арыентаваліся не на Мас-

кву, а яшчэ далей — на Сібір, 

— яны ведалі, што заслужылі іх 

папярэднікі за тое, што засталіся 

верныя нацыянальнай ідэі, і не 

прадалі яе, як сённяшнія чы-

ноўнікі. Яны разумелі, што гэта 

чакае і іх, сённяшніх прыхільні-

каў нацыянальнай ідэі, роднай 

мовы, незалежнасці.

Сёння шмат хто вінаваціць 

пісьменнікаў за тое, што яны не 

рэжым, пісьменнікі адны нічога 

не змянілі б, палітыкі Крамля 

яны не скіравалі б у патрэбны 

бок: з голымі рукамі танка не 

спыніш.

А вось тое, што пісьменнікі 

не аддалі свае роднае мовы, не 

перайшлі на «камуністычную» 

рускую, гэта мо якраз і выратава-

ла ўсю мову ў цэлым: Крэмль уба-

чыў, што не ўсё сумленне нацыі 

ўжо спіць, што ёсць яшчэ людзі, 

якія не абалванены іх прапаган-

дай і яшчэ моцна трымаюцца 

старых поглядаў на гістарычны 

працэс. Што, відаць, лепш трохі 

пачакаць з канчатковым выкара-

неннем нацыянальных звычак і 

традыцый.

І гэтае «трохі» мо якраз было 

выклікам тым, што нашы літа-

ратары яшчэ не настроілі свае 

пёры на маскоўскі стыль. А 

каб вынішчылі нас усіх, пісь-

меннікаў, чыноўнікі проста 

ўваскрэслі б — не было б каму 

тады гаварыць пра сумленне, 

пра продаж і куплю, пра здраду 

інтарэсаў свайго народа. З гэтага 

часу яны б сталі святыя, і ніхто 

больш не нагадаў бы ім, што яны 

прадалі сваю матчыну мову і 

за яе купілі сабе пасады і ўвесь 

дабрабыт.

Вось чаму нашы родныя чы-

ноўнікі маюць поўнае права нас, 

пісьменнікаў, не любіць.

сталі сцяною за родную мову, 

за пачатковую і вышэйшую 

школу на роднай мове. Мо тут 

і ёсць віна пісьменнікаў, гэта 

так, але, ведаючы наш жорсткі 

Ф
от

а 
«Ь

»

Нядаўна ў Мінску адбылася 

яшчэ адна надзвычайная 

падзея, якая застаецца 

пакуль што незаслужана 

абыйдзенай увагай СМІ: 

упершыню ў гісторыі 

суседскіх узаемадачыненняў 

Беларусі і Летувы выйшаў 

«Беларуска-літоўскі 

размоўнік». 

Ён надзвычай практычны і 

ўніверсальны: знаёміць з алфаві-

тамі, адметнасцю вымаўлення, 

моўнага этыкету, лексікай і 

фразамі падарожжа, бытавых 

клопатаў, самаадчування, ню-

ансам календара, часу, лічбаў 

і колераў; побач з кірылічнымі 

транскрыпцыямі літоўскіх сло-

ваў пазначаныя таксама і ла-

цінкавыя транскрыпцыі словаў 

беларускіх.

«Ужо колькі гадоў падарож-

нічаючы паміж Вільнюсам і 

Мінскам, якія падзяляюць 190 

кіламетраў, падумваў: няг-

ледзячы на ўсё больш актыў-

ныя адносіны паміж Літвой 

і Беларуссю, на сувязі паміж 

людзьмі навукі, прадпрымаль-

нікамі і студэнтамі, мы, літоў-

цы і беларусы, недастаткова 

ведаем адзін аднаго. Дагэтуль 

аддаючы перавагу зносінам 

найчасцей на мове трэцяй 

краіны, мы слаба ведаем мову 

сваіх суседзяў… З’яўленне 

такога размоўніка выглядае 

асабліва значным у кантэксце 

тысячагоддзя Літвы. Помнячы 

супольную велічную гісторыю 

Вялікага Княства Літоўскага, 

мы зможам тварыць і суполь-

ную будучыню», — адзначыў 

у прадмове да выдання Над-

звычайны і паўнамоцны па-

сол Літоўскай Рэспублікі ў 

Рэспубліцы Беларусь Эдмінас 

Багдонас, ініцыятар і «апякун» 

размоўніка.

«Гэты «Беларуска-літоўскі 

размоўнік» — ці не першая 

(прынамсі, адна з малалікіх) 

с п р о б а  з в е с ц і  р а з а м  д з в е 

мовы, беларускую і літоўскую, 

паставіць іх «праз працяжнік», 

адну побач адной» — прызнаўся 

ўкладальнік кнігі Алесь Мікус, 

не толькі мовавед, але і тале-

навіты літаратар ды музыка. 

І выказаў удзячнасць тым, хто 

дапамаглі яму ў працы: Алесю 

Пашкевічу, Вінцуку Вячорку і 

Віктару Аўтушку.

Ул.інф.

2 жніўня ў маляўнічым кутку 

Маладзечаншчыны  адбылося 

свята  беларускай паэзіі і песні 

«Ракуцёўскае лета-2009», 

якое традыцыйна ладзіцца 

ў гонар Максіма Багдановіча. 

Як вядома, улетку 1911 года 

паэт правёў тут свае самыя неза-

быўныя вакацыі. А што гэта была 

самая плённая паэтычная ванд-

роўка ў жыцці Максіма, ні ў каго 

не выклікае сумневу. Па-першае, 

сюды, у радзіннае гняздо Вацлава 

Лычкоўскага, Багдановіч завітаў 

адразу пасля доўгачаканага на-

ведвання Вільні. Па-другое, уга-

варылі прыехаць у маёнтак свайго 

дзядзькі маладога паэта бацькі 

беларускай незалежнасці — Іван і 

Антон Луцкевічы. Па-трэцяе, гэта 

была першая (пасля амаль 17-ці 

гадовага расстання) сустрэча з 

любай Бацькаўшчынай. Таму тыя 

два месяцы, якія Максім  пражыў 

у Ракуцёўскім фальварку, можна 

смела называць ягоным творчым 

Араратам. «Слуцкія ткачыхі», 

«Вераніка», «У родным краі ёсць 

крыніца…», віленскі цыкл вершаў 

— усе гэтыя паэтычныя шэдэўры 

задумваліся і пісаліся Багданові-

чам непасрэдна тут, у Ракуцёўш-

чыне. Вось чаму супрацоўнікі 

музея Максіма Багдановіча ў свой 

час заклалі  прыгожую традыцыю  

ўшанавання самага маладога 

класіка беларускай паэзіі святам 

пад  назовам «Ракуцёўскае лета».

І ў гэтым годзе ў адноўлены 

ракуцёўскі фальварак сабралася 

вялікая колькасць прыхільнікаў 

неўміручай паэзіі Максіма Баг-

дановіча. Шчырым паломнікам 

беларускага слова з Менску, 

Маладзечна, Лагойску, Радаш-

ковічаў, Чысці, Краснага і іншых 

мясцінаў пашчасціла дакрануц-

ца як да паэзіі самога Максіма 

Багдановіча, так і да творчасці 

ягоных духоўных нашчадкаў. На 

свяце выступілі знаныя паэты і 

барды. У іх ліку: Леанід Дрань-

ко-Майсюк, Уладзімір Арлоў, 

Анатоль Бутэвіч, Эдуард Акулін, 

Валянціна Аксак, Анатоль Зэкаў, 

Людміла Рублеўская, Віктар 

Шніп, Алесь Камоцкі… А таксама 

шмат маладых творцаў: Рагнед 

Малахоўскі, Аксана Спрынчан, 

Валярына Кустава, Віка Трэнас і 

інш. Вельмі ўразіла ўсіх прысут-

ных выступленне сяброў патры-

ятычнага клуба «Спадчына», якія 

падрыхтавалі цэлую паэтычную 

кампазіцыю паводле твораў Мак-

сіма Багдановіча і сваіх асабіс-

тых. Каб вынесці сваю творчасць 

на глядацкі суд, юным паэтам і 

краязнаўцам давялося пераадо-

лець шлях у 200 кіламетраў, бо 

жывуць і вучацца яны ў вёсцы 

Дварэц на Наваградчыне…

А гэта значыць, жыве, звонка 

спявае, абуджае да творчага лёту 

новых Страцімаў «Ракуцёўскае 

лета», дзе крынічнай бруёй б’ецца 

паэтычнае сэрца Максіма Багда-

новіча.

Н.К.

Напярэдадні 99-годдзя з дня 

нараджэння Ларысы Геніюш 

актывісты дэмакратычных 

рухаў усклалі кветкі на яе 

магілу. 

«У паездцы ў Зэльву (Гара-

дзенская вобласць), дзе пахава-

ная паэтка, прынялі ўдзел каля 

20 чалавек з Менска, — паведаміў 

палітык, удзельнік ушанавання 

Вячаслаў Сіўчык. — Да іх да-

лучыліся і жыхары Зэльвы. Мы 

наведалі царкву, прыбралі магілу 

паэткі, усклалі кветкі і паставілі 

свечкі».

Паездка была арганізаваная 

гарадзенскім абласным аддзя-

леннем аргкамітэта па стварэнні 

партыі «Беларуская хрысціянс-

кая дэмакратыя» і мемарыяльнай 

секцыяй Беларускага добраахвот-

нага грамадства аховы помнікаў 

гісторыі і культуры. 

«Я разглядаю гэтае і падобныя 

мерапрыемствы як падрыхтоўку 

да стогадовага юбілею паэткі, 

які адбудзецца ў будучым годзе. 

У мяне ў планах пачаць падрых-

тоўку да імпрэзы гэтай даты ўжо 

цяпер. І я думаю, што ў 2010 годзе 

будзе шмат мерапрыемстваў, 

прысвечаных Геніюш, і імпрэза 

будзе маштабнай і агульнарэспуб-

ліканскай», — сказаў В.Сіўчык. 

Ён таксама адзначыў, што ўсе 

лісты па пытанні рэабілітацыі 

Л.Геніюш, якія накіроўваліся ў 

шматлікія высокія інстанцыі роз-

нымі грамадскімі аб’яднаннямі, 

былі праігнараваныя. Аднак 

напярэдадні стогадовага юбілею 

Л.Геніюш мы будзем працягваць 

спробы яе рэабілітацыі», — адзна-

чыў В.Сіўчык. 

Ларыса Геніюш нарадзілася 9 

жніўня 1910 года ў Ваўкавыскім 

раёне Гарадзенскай вобласці. 

Пасля заканчэння Ваўкавыскай 

гімназіі жыла з мужам-эмігран-

там у Празе, дзе з’яўлялася сак-

ратаром прэзідэнта Беларускай 

Народнай Рэспублікі ў эміграцыі 

Васіля Захаркі. Л.Геніюш займа-

лася захаваннем і парадкаваннем 

прэзідэнцкага архіву, падтрым-

лівала беларускіх эмігрантаў, 

палітычных уцекачоў і ваеннапа-

лонных. У Празе ў 1942 годзе яна 

выдала сваю першую паэтычную 

кнігу «Ад родных ніў». 5 сакавіка 

1948 года, з’яўляючыся грама-

дзянкай Чэхаславакіі, Л.Геніюш 

была арыштаваная, а ў1949 годзе 

ў Мінску асуджаная на 25 гадоў 

пазбаўлення волі як асоба без гра-

мадзянства. Пакаранне адбывала 

ў лагерах Комі і Мардовіі. У 1956 

годзе была датэрмінова вызвале-

ная, але дагэтуль не рэабілітава-

ная. Пасялілася на радзіме мужа 

— у Зэльве, дзе фактычна знахо-

дзілася пад хатнім арыштам, 

нават не маючы магчымасці 

пабачыць адзінага сына, які жыў 

у Беластоку (Польшча). Да самай 

смерці — 7 красавіка 1983 года 

— паэтка так і не прыняла савец-

кага грамадзянства.

НАВІНЫ 10 (2)

�АДЗНАКІ �ПАДЗЕІ

ПАЭТЫЧНАЯ ЛЕТУВАЖЫВЕ «РАКУЦЁЎСКАЕ ЛЕТА»!..

ПАМЯЦЬ ПРА ЛАРЫСУ ГЕНІЮШ

ГЯРО КЯЛЁ, 
або Ў ДОБРЫ ШЛЯХ!

Восенню ў Паланзе на 

беразе Балтыйскага мора 

(Літва) пройдзе фестываль 

беларускай, грузінскай, 

літоўскай і ўкраінскай паэзій. 

Аб тым паведаміла ў Мін-

ску на паседжанні круглага 

стала «Беларусістыка ў Летуве 

сёння. Сумесныя праекты з 

Беларуссю і далягляды супра-

цоўніцтва» намеснік старшыні 

Саюза літоўскіх пісьменнікаў 

Бірутэ Янушкайтэ. Гэта будзе 

міжнародны форум беларускай, 

грузінскай, літоўскай і ўкраін-

скай паэзіі. 

Паводле яе слоў, гісторыя 

падобных творчых сустрэчаў 

пачалася ў 2007 годзе ў Нідзе 

(балтыйская Куршская каса, 

Летува) пасля таго, як у 2006 

годзе Саюз беларускіх пісьмен-

нікаў выселілі з мінскага Дома 

літаратара. На першы пленэр 

былі запрошаныя па 10 паэтаў 

і мастакоў з Беларусі, Летувы 

і Польшчы, якія на працягу 

тыдня перакладалі свае творы 

на мовы народаў-суседзяў. 

Вынікам гэтага супрацоўніц-

тва стаў літаратурна-мастацкі 

альманах «Слова і фарбы», у 

якім прадстаўленыя працы мас-

такоў, а таксама 75 паэтычных 

твораў у перакладах на дзве 

іншыя мовы. 

Другі пленэр з удзелам па-

этаў і фатографаў з Беларусі, 

Летувы, Польшчы і Украіны 

адбыўся ў Друскеніках (Лету-

ва) летась. Вынікам гэтай ак-

цыі стаў альманах на чатырох 

мовах і «Анталогія беларускай 

паэзіі» на беларускай і летувіс-

кай мовах, у якой прадстаўлена 

творчасць 24 беларускамоўных 

паэтаў. 

http://naviny.by/

Леанід Дранько-Майсюк: «У Беларусь прыходзяць, як у веру…»

Эдуард Акулін: «Пагоня, ляціць Пагоня!»

Бірутэ Янушкайтэ



28 жніўня 2009 г. � № 30–31 (158–159) � 11«Новы Час» � «Лiтаратурная Беларусь» � №4–5 (32–33)

Старшыня Саюза беларускіх 

пісьменнікаў (СБП) Алесь 

Пашкевіч абверг інфармацыю 

аб тым, што па віне СБП былі 

пашкоджаныя 84 партрэты 

айчынных літаратараў. 

Некаторыя СМІ распаўсюдзілі 

інфармацыю аб тым, што з-за 

нядбайнага захоўвання карцін 

у Доме творчасці пісьменнікаў 

«Іслач» партрэты класікаў бе-

ларускай, рускай і ўкраінскай 

літаратуры павымакалі, па-

крыліся цвіллю і патрабуюць 

рэстаўрацыі. 

«У старшыні рэвізійнай ка-

місіі нашай арганізацыі сп. 

Васіля Якавенкі, які займаўся 

перавозам карцін, ёсць адпавед-

ныя акты: у якім стане карціны 

былі, у такім яны і засталіся. 

Казаць пра тое, што «пісьменнікі 

згнаілі карціны», па меншай 

меры некарэктна», — заявіў 

Пашкевіч у інтэрв’ю БелаПАН. 

«Асабіста мне незразумелая 

шуміха, узнятая ў СМІ, наконт 

лёсу гэтых карцін. Гвалт, скажу 

шчыра, узняты адным «абура-

ным дзеячам», які хацеў атрыма-

ць тыя карціны ў свой прыватны 

музей. Не атрымалася — і пачаў 

ён актыўна ліць бруд, прычым, 

заўважце, — у той жа дзень, як 

карціны пачалі перавозіць… І — 

не да яго на падворак… Кіраўніц-

тва СБП абуранае пададзенай 

неаб’ектыўнай інфармацыяй 

— найперш у газеце «Наша ніва» 

(паводле якой з’явіўся «пагром» 

і ў «Советской Белоруссии»). Зд-

зіўляе найперш тое, што аніхто 

з «клапатлівых» журналістаў 

ды іхніх натхняльнікаў і словам 

не абазваўся, чаму тыя карціны 

пісьменнікаў наогул прымусілі 

вывезці з мінскага Дома літара-

тара, дзе яны дзесяцігоддзямі 

захоўваліся. Зрэшты, і словам 

не абазваліся, чаму і як пісь-

менніцкі Дом творчасці «Іслач» 

прадалі «з малатка», — адзначыў 

старшыня СБП. 

Паводле яго слоў, карціны 

збіраліся дзесяцігоддзямі і ра-

ней захоўваліся ў складскім 

падвальным памяшканні Дома 

літаратара ў Мінску. «Калі з 

Дома літаратара нас выселілі, гэ-

тыя карціны былі перавезены ў 

«Іслач». Паколькі асаблівай мас-

тацкай каштоўнасці тыя ілюст-

рацыйныя карціны не мелі, іх не 

прынялі мінскія музеі. І цяпер, 

калі новы ўладальнік «Іслачы» 

запатрабаваў вывезці маёмас-

ць з памяшканняў, карціны, 

а таксама шмат кніг перадалі 

Лідскаму дзяржаўнаму гісторы-

ка-мастацкаму музею, — сказаў 

Пашкевіч.

Ліда (Гродзенская воблас-

ць), адзначыў ён, выбраная не 

выпадкова. «Рэч у тым, што ў 

Ліду пасля высялення з Дома 

літаратара была перададзена 

значная частка колішняй біб-

ліятэкі СБП — каля 20 тысячаў 

тамоў. Таму мы вырашылі: 

лагічна, калі партрэты пісьмен-

нікаў будуць захоўвацца ў тым 

жа горадзе — каб не раскідваць 

пісьменніцкую спадчыну па 

розных рэгіёнах», — растлума-

чыў старшыня СБП і выказаў 

удзячнасць тым людзям, якія 

дапамагалі ў пагрузцы і пера-

водзе пісьменніцкай маёмасці: 

прадпрымальніку Пятру Герасі-

мовічу, колішняй дырэктарцы 

«Іслачы» Святлане Юркевіч, 

сябрам СБП Васілю Якавенку і 

Станіславу Судніку.

Сяргей Пульша, 

БелаПАН

�РОЗГАЛАС

«СТРАСЦІ» ПА КАРЦІНАХ

«КНІГАРНЯ 
ПІСЬМЕННІКА»

Уладзімір 

Някляеў. 

Цэнтр Еўропы: 

апавяданні, 

аповесці. 

— Мінск: 

«Кнігазбор», 

2009. — 248 

с. (Бібліятэка 

Саюза беларускіх 

пісьменнікаў 

«Кнігарня 

пісьменніка»).

Проза Уладзіміра Някляева, як і ягоная паэзія, 

адметная псіхалагізмам, вастрынёй адчування і 

глыбінёй асэнсавання часу.

У новую кнігу ўвайшлі напісаныя ў замежжы 

і па вяртанні з эміграцыі апавяданні «Бомба», 

«Юзік», «Цмок», «Музей Броўкі…», «Залатая 

Арда» ды інш., а таксама аповесці «Вежа», «Ня-

хай жыве 1 Мая!», «Прага», «Мірон ды Мірон» і 

«Вяртанне Веры».

Кастусь Цвірка. 

Воўчая выспа: 

раман. — Мінск: 

«Кнігазбор», 

2009. — 248 

с. (Бібліятэка 

Саюза беларускіх 

пісьменнікаў 

«Кнігарня 

пісьменніка»).

Пры спрыяль-

ных умовах раман мог бы чакаць лёс гісторыка-

серыяльнага кінатрылера. Душэўна спляліся тут 

многія сюжэтныя лініі ад Маўглі да «Людзей на 

балоце» — і арганічна скандэнсаваліся ў захап-

ляльнае чытво з нацыянальным пафасам і маста-

коўскім болем за лёс свайго паднявольнага колісь 

краю і народу. ...Раскулачаны Ігнась Караленя 

ўцякае з Сібіры і вяртаецца да жонкі і дзяцей у 

забалочаную вёску. Аднаго з сыноў-блізнятак 

украў і знёс у лес воўк... Сам гаспадар мусіць 

уцякаць ад пераследу энкавэдыстаў, пасля чаго 

сустракаецца з сынам.

А ваўкі аказаліся лепшымі за людзей...

Віктар Казько. 

Дзікае паляванне 

ліхалецця: эсэ, 

публіцыстыка. 

— Мінск: 

«Кнігазбор», 

2009. — 360 

с. (Бібліятэка 

Саюза беларускіх 

пісьменнікаў 

«Кнігарня 

пісьменніка»).

Новая кніга вядомага беларускага празаіка 

складзена з эсэістыкі і публіцыстыкі апошніх 

гадоў. Вось толькі некаторыя іх назвы, якія 

яскрава сведчыць і пра змест: «Азвярэнне, амаль 

Крамлёўская гісторыя», «Дзікае паляванне 

каралёў сталіншчыны», «Абуджэнне памяці», 

«Так на Беларусі хаваюць прарокаў», «Зазірну-

ць у вочы свайму Я», «Я вам ніколі не схлусіў» 

і інш.

Вастрыня і надзённасць, боль за родную зямлю 

і краіну, мову і культуру — адметнасць кнігі, як 

і ўсёй творчасці Віктара Казько.

Аб набыцці кніг серыі «Кнігарня пісьменніка» 

можна даведацца па тэл.: (Velcom) 637-66-43; 

(МТС) 274-85-97.

�КАМПАНІЯ

БУДЗЬМА!

У межах грамадскай кампаніі 
«Будзьма беларусамі!» ў 

жніўні быў наладжаны шэраг лі-
таратурна-культурніцкіх мерап-
рыемстваў. Літаратурныя суст-
рэчы з Алай Кажэра адбываліся 
ў Мінску на працягу апошняга 
летняга месяца. Так, 3 жніўня 
яе віталі маладыя слухачы ў 
Моладзевым цэнтры «Ранак». 7 жніўня паэтка наведала Аб’яднаны летнік 
Цэнтральнага раёна. 10 жніўня — СШ №159. 11 жніўня — аб’яднаны летнік 
СШ №145 і СШ №67. 17 жніўня яе чакалі ў СШ №155.

18 жніўня ў вёсцы Зарачаны на аднайменнай аграсядзібе адбыўся 
канцэрт вядомага беларускага спевака і паэта Алеся Камоцкага.

25 жніўня ў Музеі старажытных народных рамёстваў і тэхналогій «Ду-
дуткі» прайшоў навукова-практычны семінар «Ельскія чытанні», прысве-
чаны спадчыне вядомага шляхецкага роду Ельскіх..

28 жніўня на аграсядзібе «Зарачаны» адбылася творчая сустрэча ўдзель-
нікаў валанцёрскага летніка Таварыства аховы помнікаў з акторам і тэле-
вядучым Юрыем Жыгамонтам ды пісьменнікам і бардам Змітром Бартосі-
кам. У праграме былі вершы, апавяданні, песні, а таксама дэманстрацыя 
фільма «Дудзічы» з тэлевізійнай серыі «Новыя падарожжы дылетанта».

Літаратурная сустрэча з пісьменнікам Уладзімірам Някляевым і паэт-
кай Валярынай Куставай прайшла 19 жніўня ў Нясвіжы.

Сустрэча адбылася ў Цэнтральнай бібліятэцы горада.

Пісьменнік, краязнаўца, журналіст Станіслаў Суднік ў жніўні правёў шэ-
раг сустрэчаў на тэму «Захаванне культурна-гістарычнай спадчыны 

Беларусі».
6 жніўня ён наведаў мястэчка Любча Наваградскага раёну. 13 жніўня — 

мястэчка Крэва Смаргонскага раёну. 20 жніўня — горад Шчучын Гродзенс-
кай вобласці. Сустрэчы ладзяцца ў межах кампаніі «Будзьма беларусамі!»

Нагадаем, што адным з сузаснавальнікаў кампаніі «Будзьма беларуса-
мі!» з’яўляецца ГА «Саюз беларускіх пісьменнікаў». Шчыра запрашаем 

далучацца да нашага пачынання!
Сайт грамадскай культурніцкай кампаніі «Будзьма беларусамі!» 

— Budzma.org. Гэты сайт пра Беларусь і для беларусаў. Асноўная мэта 
кампаніі — аб’яднанне беларусаў на глебе таго, што робіць нас нацыяй 
і дэманструе нашую адметнасць у свеце: гісторыя Беларусі, яе культура і 
традыцыі, беларуская мова і літаратура.

�ПАЛІЦА

Саюз беларускіх пісьменнікаў 

(СБП) заснаваў кніжна-

выдавецкую серыю  «Кнігарня 

пісьменніка».  

Як паведаміў БелаПАН стар-

шыня СБП Алесь Пашкевіч, такое 

рашэнне было прынята на пачат-

ку гэтага года.

«Гэта будзе серыя сучаснай бе-

ларускай прозы, паэзіі, драматур-

гіі. Гэта бібліятэка, у якую ўвой-

дуць лепшыя творы сучасных бе-

ларускіх аўтараў, у першую чаргу 

найболей вядомых літаратараў не 

толькі ў краіне, але і за мяжой. 

Творы тых літаратараў, якія з 

розных прычынаў ужо не першы 

год не могуць апублікавацца ў 

дзяржаўных выдавецтвах», — ад-

значыў Пашкевіч. 

У серыі выйшла ўжо тры кнігі. 

«Першая — гэта кніга прозы вядо-

мага паэта Уладзіміра Някляева 

«Цэнтр Еўропы». У яе ўключаныя 

новыя аповесці і апавяданні паэта, 

у якіх ён выявіў сябе яшчэ і як 

таленавіты празаік. За ёй выйшаў 

прыгодніцкі раман Кастуся Цвіркі 

«Воўчая выспа». Гэта аповед аб 

тым, як у 30-я гады з высылкі бяжы-

ць беларус і дабіраецца ў сваю 

вёску. Вельмі займальны сюжэт, 

які перагукваецца не толькі з «Лю-

дзьмі на балоце» Івана Мележа, але 

і з сюжэтам пра Маўглі Кіплінга. 

Трэцяя кніга, якая таксама пат-

рапіла ўжо ў кнігарні, — «Дзікае 

паляванне ліхалецця» Віктара 

Казько. У яе ўвайшлі надзённая 

эсэістыка і вострая публіцысты-

ка», — паведаміў Пашкевіч. 

Знаходзяцца ў друкарні і рых-

туюцца да выхаду «Анталогія 

маладога беларускага жаночага 

апавядання» і гістарычны раман 

Вольгі Іпатавай «Знак вялікага 

магістра», які распавядае аб знака-

вых падзеях беларускай дзяржаў-

насці ў эпоху князя Вітаўта.

У наступных планах — выдан-

не твораў не толькі мінскіх аўта-

раў, але пісьменнікаў з рэгіёнаў. 

Па словах Пашкевіча, кнігі вы-

ходзяць накладам ад 300 да 1 000 

асобнікаў і свабодна прадаюцца 

ў кнігарнях Беларусі.

«Пасля кожнай выдадзенай 

кнігі СБП імкнецца рабіць яе 

прэзентацыю ў сталіцы і рэгіёнах 

разам з аўтарам твора», — адзна-

чыў Пашкевіч.

Ён спадзяецца, што праект 

«Кнігарня пісьменніка» выйдзе 

на самаакупнасць, «бо гэтыя кнігі 

не толькі таленавітыя — яны чы-

тэльныя, яны цікавыя», — упэўне-

ны Пашкевіч. 

http://naviny.by

БРАТЭРСТВА 12 (4)

«СУПОЛЬНАЯ БАРАЦЬБА 
ЗМАЦУЕ НАШУ ДУХОЎНУЮ 
Й ПАЛІТЫЧНУЮ ЕДНАСЦЬ»

�ГАЛАСЫ

«Жыве Беларусь!» Пад такім клічам, — упершыню моўленым публічна Янкам 
Купалам, клічам, які стаў выявай нацыянальнага беларускага аптымізму, а ў 
апошнія гады раздражняльнікам чыноўніцкіх вушэй ды алімпійскага спакою 
беларускіх спецслужбаў, — загалоўкам выйшла ў свет ліпеньская кіеўская 
«ЛітературнаУкраїна», якая — традыцыйна — змясціла нізку матэрыялаў пра 
ўкраінска-беларускія культурніцкія стасункі і прапанаваную сёння (у невялікім 
скароце) увазе чытачоў «Літаратурнай Беларусі» гутарку двух найвядомых гра-
мадскіх і творчых дзеячаў Украіны: Рамана Лубкіўскага і Дмытра Паўлычкі.

Летась Саюз беларускіх пісьменнікаў супольна з украінскай дыяспарай 
Беларусі вітаў вяльможных гасцей у Мінску — наладзіў у арэндаванай зале 
Палаца мастацтваў запамінальную вечарыну, на якой разам з Паслом Украі-
ны ў Беларусі спадаром Ігарам Ліхавым і кіраўніком украінскага аб’яднання 
Таццянай Бей вялі рэй старшыня СБП Алесь Пашкевіч, народны паэт Беларусі 
Ніл Гілевіч (які на вечарыне быў уганараваны Міжнароднай прэміяй імя Іва-
на Франко), Анатоль Вярцінскі ды дзесятак іншых знакавых прадстаўнікоў 
нацыянальнай культуры.

Чарговае наведванне Беларусі натхніла Р.Лубкіўскага і Д.Паўлычку на 
новыя роздумы, якія і выліліся ў асобную гутарку.

«Літаратурная Беларусь» з удзячнасцю друкуе гэты тэкст, у адказ на «Жыве 
Беларусь!» прамаўляючы: «Героям слава!».

На пытанні 

Рамана ЛУБКІЎСКАГА адказвае 

Дмытро ПАЎЛЫЧКА.

Раман ЛУБКІЎСКІ: — Мі-

нула некалькі гадоў ад нашай 

паездкі ў Беларусь і размовы 

пра яе на старонках «Літе-

ратурної України». Ці пазна-

чыўся (і якім чынам) той 

час на ўкраінска-беларускім 

дыялогу — міждзяржаўным і 

творчым?

Дмытро ПАЎЛЫЧКА: — За 

шэсць гадоў, што мінулі з часу 

нашага візіту ў Мінск, у між-

дзяржаўным украінска-беларус-

кім дыялогу нічога асаблівага 

не адбылося. Пэўныя надзеі на 

паляпшэнне нашых міждзяржаў-

ных адносінаў дае сустрэча Прэзі-

дэнтаў Украіны й Беларусі ў Чар-

нігаве, якая адбылася ў 2008 годзе. 

Лукашэнка, які, здавалася, ніколі 

не адступіць ад прарасійскай 

палітыкі, выявіўся дыпламатам 

з неадназначнаю арыентацыяй. 

Яго сустрэча з Віктарам Юшчан-

кам — знак пэўнага набліжэння 

не толькі да Украіны, а й да Еўра-

пейскага Саюза.

У 2006 годзе ў Магілёве над 

Дняпром усталяваны помнік 

Тарасу Шаўчэнку. Чацвёрты 

помнік Кабзару на беларускай 

зямлі. Я быў на адкрыцці таго 

помніка, сустракаўся з творчай 

беларускай інтэлігенцыяй. На 

жаль, не было Ніла Гілевіча, 

Генадзя Бураўкіна, Рыгора Бара-

дуліна, Сяргея Законнікава, Сяр-

гея Панізніка ды іншых нашых 

сяброў. Ня любіць беларуская 

ўлада пісьменнікаў, якія змага-

юцца за ўвядзенне беларускай 

мовы ва ўжытак на ўсіх узроўнях 

дзяржаўнага жыцця.Але народ 

так масава сабраўся на адкрыццё 

помніка, так захоплена вітаў Та-

раса Шаўчэнку ў Магілёве, што 

назваць паводзіны беларусаў не 

можна было інакш як дэманстра-

цыяй патрыятычных пачуццяў, 

вялікай любові да сваёй мовы і 

культуры, зрэшты, выявы нязго-

ды з дзяржаўнымі чыноўнікамі, 

якія прынцыпова размаўляюць 

толькі па-расійску…

Раман ЛУБКІЎСКІ: — Што 

найперш родніць Украіну з Бе-

ларуссю: геаграфія, гісторыя, 

культура, ментальнасць? 

Якія знакавыя падзеі і постаці 

могуць уплываць на нашыя 

ўзаеміны, «высвечваючыся» 

праз мінулае?

Дмытро ПАЎЛЫЧКА: — Ук-

раіну з Беларуссю родняць мова, 

культура, геаграфія, але над 

усім — супольная гістарычная 

доля. Гэта найперш Вялікае 

княства Літоўскае, супольная 

дзяржава беларусаў, украінцаў 

і літоўцаў. У 1254 годзе Вялікае 

княства Літоўскае аб’ядналася 

з Галіцка-Валынскаю дзяржа-

вай Данілы Раманавіча. Ягоны 

сын Шварно пабраўся шлюбам 

з дачкою князя Міндоўга. Да гэ-

тага Княству належалі і кіеўскія 

землі. Украінская мова разам 

з беларускай былі дзяржаў-

нымі мовамі Княства. Гэтае 

дзяржаўнае ўтварэнне спазнала 

агрэсіўных удараў Масковіі, 

а таму, абараняючыся, у часы 

Ягайлы (1385) стварыла саюз з 

Польшчай. Княства ў тым саюзе 

яшчэ доўга зберагала сваю не-

залежнасць. Калі ж у 1569 го дзе 

Люблінская унія канчаткова 

аб’яднала Польшчу з Княствам 

у супольную дзяржаву, польская 

шляхта з мэтаю апалячвання 

беларусаў, літоўцаў і ўкраінцаў 

распачала палітыку нацыяналь-

нага і рэлігійнага прыгнёту.

Пачалася пара казацкіх анты-

польскіх паўстанняў і войнаў, у 

якіх украінцы і беларусы разам 

здабылі нямала перамог. Зацяж-

ная вызвольная вайна Хмяльніц-

кага супраць Польшчы захапіла 

беларускія землі. Беларусы ўсту-

палі ва ўкраінскія казацкія палкі, 

ваявалі за сваё вызваленне. А 

калі царскі, а затым камуністыч-

ны рэжым намагаліся зрусіфіка-

ваць Украіну і Беларусь, мы зноў 

апынуліся разам, у адным гурце, 

які змагаўся за зберажэнне нацы-

янальнай ідэнтычнасці, найперш 

мовы. Гэтая супольная нашая 

барацьба, у якой вылучаюцца 

беларускія і ўкраінскія паэтыч-

ныя геніі, падтрымлівае нашую 

духоўную і палітычную еднасць 

дасюль. Бо пагроза страціць сваю 

дзяржаўнасць для ўкраінцаў і для 

беларусаў не знікла.

А знакавымі падзеямі, здоль-

нымі ўплываць на збліжэнне Ук-

раіны і Беларусі, ёсць аднаўленне 

ўкраінскай і беларускай дзяржаў-

насці 1918 года, развал чырвонай 

імперыі напрыканцы ХХ ст., 

стварэнне незалежных Украіны і 

Беларусі. Незалежнасць Беларусі 

ад Расіі дзе-нідзе ўмоўная, але не-

прызнанне мінскай уладай Паўд-

нёвай Асеціі ды Абхазіі як самас-

тойных дзяржаў — знак таго, што 

прэзідэнт Лукашэнка здатны вы-

яўляць непаслухмя насць Маскве. 

Маскоўскі палітолаг Дмітрый 

Фурман нядаўна заявіў, што хоць 

прэзідэнта Лукашэнку нельга 

ўявіць дэмакратам, які дазволіць 

апазіцыі дзейнічаць ды абраць са 

сваіх шыхтоў новага лідэра Бела-

русі, аднак яго можна ўявіць на 

чале нацыянальных беларускіх 

сілаў. Гэта, мабыць, праўда.

Акрамя вялікіх украінскіх і 

беларускіх паэтаў Тараса Шаў-

чэнкі, Івана Франка, Янкі Ку-

палы, Максіма Багдановіча, 

памятнымі постацямі, якія дзей-

нічаюць як вечныя чыннікі 

нашага ўкраінска-беларускага 

братэрства, ёсць Францыск Ска-

рына і Піліп Орлік. Скарына — 

выдатны асветнік, еўрапейскай 

славы вучоны, філосаф… А Піліп 

Орлік, гетман Украіны, — тварэц 

першай у свеце дэмакратычнай 

канстытуцыі. Ён нарадзіўся ў 

вёсцы Косута, размешчанай у 70 

кіламетрах ад Мінска, 11 каст-

рычніка 1672 года.

Канстытуцыя Піліпа Орліка 

ўпершыню ў сусветнай юры-

дычнай практыцы сцверджвала 

падзел улады на заканадаўчую, 

выканаўчую і судовую… Белару-

сы ганарацца Піліпам Орлікам 

як сваім земляком, выхадцам з 

шляхецкага асяроддзя. Ён — най-

выдатная, геніяльная постаць, 

якая ёсць сімвалам украінска-

беларускага братэрства.

Раман ЛУБКІЎСКІ: — Ва-

шае стаўленне да цяперашняга 

статусу беларускай мовы: ад 

чаго (ці ад каго) залежыць змя-

ненне сітуацыі да лепшага?

Дмытро ПАЎЛЫЧКА:  — 

Статус беларускай мовы ў Бе-

ларусі такі ж самы, якім быў у 

савецкія часы. Не, намнога гор-

шы, бо камуністычныя лідэры 

прынамсі паказвалі, што дбаю-

ць пра зберажэнне нацыяналь-

ных каштоўнасцяў паняволеных 

Масквою народаў. Пятро Міро-

навіч Машэраў, першы сакратар 

ЦК КПБ, размаўляў і выступаў 

па-беларуску; гэта мела ўплыў 

на «родных» партакратаў, стрым-

лівала каланізатарскае жаданне 

«братоў» пакончыць з існаваннем 

беларускай нацыі. Сёння, калі 

існуе Беларуская незалежная 

дзяржава, становішча беларус-

кай, нібыта дзяржаўнай, мовы 

падобнае да пакінутага засыхаць 

дрэва. Другая дзяржаўная мова 

выціснула беларускую з ужытку 

дзяржаўных чыноўнікаў. Прэзі-

дэнт Беларусі, а з яго прыклада і 

чыны дзяржаўных інстытуцый, 

у штодзённым, побытавым і 

ўрадавым жыцці карыстаюцца 

выключна расійскай. Сярод ура-

доўцаў высокага рангу нямала 

ўкраінцаў... Беларускі прэзідэнц-

кі бок на сустрэчы з украінскім 

прэзідэнцкім бокам у Чарнігаве 

не ведаў, як сябе паводзіць. Лу-

кашэнка і ягонае атачэнне раз-

маўляюць па-расійску, Юшчанка 

і ягонае атачэнне — па-ўкраінску. 

Другая ўзаконеная дзяржаўная 

мова — узаконеная русіфікацыя 

ў Беларусі…

Змяніць трагічны статус бела-

рускай мовы можа толькі ўлада 

патрыятычных сілаў, найперш 

апазіцыйных і пераследаваных. 

Сілаў, якія змогуць ліквідаваць 

дзяржаўную двухмоўнасць за-

конам пра адзіную дзяржаўную 

беларускую мову. Расійскай 

мове ў Беларусі гэта не зашко-

дзіць, наадварот, яе перастануць 

успрымаць як інструмент пры-

цяснення й забойства беларус-

кай нацыі. Найстрашнейшае, 

што магло адбыцца з беларускай 

мовай, сталася ў 1995 годзе, калі 

адбыўся рэферэндум пра статус 

расійскай мовы… Расійская 

мова на вызваленых ад расійс-

кага цэнтралізму і прыгнёту тэ-

рыторыях становіцца ўстократ 

агрэсіўнейшай. Яна, нібы жывая 

і жорсткая істота, намагаецца 

забіць вызваленую з турмы 

кволую нацыянальную мову 

пераследаванага народа.

У Беларусі, так, як і ва Украіне, 

за стагоддзі царскай і камуна-

маскоўскай акупацыі стварылася 

племя манкуртаў, якія прагнуць 

давесці, што сітуацыю змяніць 

нельга. Маўляў, большасць на-

роду размаўляе па-расійску, гэта 

факт, а таму беларуская (як і 

ўкраінская) мова павінна аддаць 

сваю тэрыторыю мове мацней-

шай… Яны забываюць, што тая 

«сіла» расійскай мовы прыне-

сеная ва Украіну і Беларусь на 

штыках імперыі, што перавага 

той мовы замацоўвалася турмамі 

і сібірамі, што тую мову накінулі 

паняволеным нацыям з мэтай 

знішчэння іхніх моў і культур…

На прыкладзе Беларусі мы 

бачым, што «другая» дзяржаў-

ная мова — гэта смерць першай, 

мовы роднай. Да гэтага нас за-

клікаюць нашыя «рэгіяналы» і 

камуністы. Барацьба супраць 

другой дзяржаўнай мовы ва Ук-

раіне — гэта не барацьба супраць 

расійскай мовы як такой, наад-

варот, гэта намаганне пазбавіць 

расійскую мову ад яе агрэсіўнай, 

каланізатарскай, забойчай фун-

кцыі. Кожны чалавек павінен 

валодаць апроч роднай яшчэ не-

калькімі мовамі. Шматмоўнасць 

становіцца цяпер прыкметай 

кожнага развітага народа. Але 

ўадначас развітыя еўрапейскія 

нацыі берагуць свае мовы, а ў 

шматмоўных супольнасцях і 

краінах адна дзяржаўная мова (як 

у ЗША) ёсць базай жыцця, экана-

мічнага і культурнага развіцця.

Беларуская мова ў цяжкай 

сітуацыі, але яна не памрэ. Бела-

руская творчая і навуковая інтэлі-

генцыя, беларускія вёскі й пэўная 

частка гарадскога насельніцтва 

— жывуць гэтай мовай. Адра-

джэнне беларускай мовы можа 

адбыцца й напэўна адбудзецца 

бліскавічна, як толькі залунае 

яна ўверсе, з парламенту, з ураду, 

з вуснаў прэзідэнта.

Раман ЛУБКІЎСКІ: — Якія 

Вашыя прапазіцыі ўкраінскай 

уладзе наконт паляпшэння 

ўкраінска-беларускага дыялогу 

на ўсіх узроўнях?

Дмытро ПАЎЛЫЧКА: — Мне 

сорамна за тое, што ва Украіне 

няма ніводнага мемарыяльнага 

знаку па ўшанаванні беларускай 

нацыі. У Беларусі — некалькі 

манументаў Тарасу Шаўчэнку. 

Рэч не ў тым, каб «выроўніваць» 

сітуацыю, а ў тым, што трэба 

нарэшце аддаць належнае бела-

рускім нацыянальным будзіце-

лям, дзеячам, якія ішлі разам з 

украінцамі на заклік Шаўчэнкі 

да сваёй свабоды і думалі, дый 

цяпер думаюць, што Украіна — іх 

найбольшая падмога і надзея.

Я даслаў ліст прэзідэнту Вік-

тару Юшчанку аб неабходнасці 

ўсталявання ў Кіеве помніка 

Францыску Скарыне ды пра 

пабудову (разам з беларускім 

бокам) помніка Піліпу Орліку ў 

Мінску. Было б добра, каб з дапа-

могай нашай улады адбываліся 

штогадовыя сустрэчы навуковай 

і творчай інтэлігенцыі Украіны 

і Беларусі. Гэта маюць быць не 

аграмадныя форумы, а сталы на 

некалькі асобаў: тут — пісьмен-

нікі, там — фізікі, але там і там 

можа весціся гаворка пра Чарно-

быльскую трагедыю і пра долі 

нашых моў і культур…

Пераклад з украінскай А. І.

Раман ЛУБКІЎСКІ Дмытро ПАЎЛЫЧКА

ЖУРБОТНЫ ЦЫКЛ
�ВЯНОК

Васіль ЖУКОВІЧ

Гаючая пакутніца

Светлай памяці

Ніны Мацяш

Ты стала святою

нас, грэшнікаў, дзеля,

Планеце сяброў ты азонам была,

Надзеяй, падзеяй, у буднях нядзеляй,

Была цеплынёю, палётам была.

Твой голас і словы твае даляталі —

Жывілі й някволых, і духам слабых,

Якія — з любоўю к табе — не ўяўлялі

Усіх невымерных пакутаў тваіх.

Стамілася, а на спачын нечакана

Пайшла перад золкім 

пахмурыстым днём,

Забрала ўсе мукі, сардэчныя раны,

Зямлю адарыўшы гаючым святлом.

9.01. 2009

Прарочы сон

Гразкае, слізкае поле.

За гэтым няветлым горадам —

Усе з найбліжэйшага роду.

Мусова і мне туды…

………………………

Дотык рукі, мамін голас:

— Ступай у мае сляды.

Ніна Мацяш

Выйшла з гразкага поля.

Ты ў іншасвеце ў цішы.

Вызвалена ад боляў

Цела —

Палёгка душы.

З горкіх расчараванняў

Выйшла на волю душа.

Самых гарачых пытанняў

Болей не вырашаць.

Як жа адвыкнуць ад болю

І без турбот векаваць?

Т а м па зямной цяжкай долі

Вернай душы сумаваць?

13. 03. 2009

* * *

Разумею: спакой і маўчанне

Завалодалі лёсам тваім.

На зямныя мае хваляванні

Адгукнуцца не можаш нічым.

Скрушна! Пуста!..

Ах, столькі спатканняў

Пражылі сярод летаў і зім!

Хоць журлівай жураўкай, 

хоць каняй

Ты з’явіся у сненні маім.

04. 03. 2009

* * *

Снег бела-блакітны,

дарунак нябёсны,

На лапах ялін —

Не адвесці мне воч!

Я вочы адвёў —

да журбы невыноснай:

Няўжо ў цябе чорная-чорная ноч?

Услухаўся ў цішу — твой голас здалёку

Ласкавых слоў рэха да сэрца данёс.

Твой голас анёльскі 

прынёс мне палёгку:

Пяшчотна праліўся

З прасветлых нябёс.

20. 02. 2009

* * *

Ніна, мілая Ніна!

Дух нейкі быў тут злы:

З добрай тваёй сябрыны

Сварацца два арлы.

Смешна сказаць: як у пеўняў,

Натапырыліся хвасты.

Слаўных арлоў, напэўна,

Хутка змірыла б ты.

Чысты адказ на пытанне

Мне без цябе й не прысніць:

Прыкрую ў нашым стане

Як непрыязнасць спыніць?

13. 03. 2009

* * *

Ты мысль, ты сон.

……………………

То, что лежит в могиле, разве ты?

Іван Бунін

Не, ты не сон, ды і не прах —

Выява пачуцця, якое

Не знае скону, трапяткое;

Вясны дыханне на мой шлях;

Суладдзя і пяшчоты цвет,

Які не знае завядання..

І ты не кропля ў акіяне,

Ты — ў кроплі акіянскі свет.

16. 04. 2009

* * *

Вясна ў разгары, ды — халодная.

Адкуль жа цёплай быць вясне,

Як цеплыні тваёй прыроднае

Ў яе не стала і ў мяне!

* * *

Так нявесту выглядваў шторання

І гукаў яе песняю шпак!

Не збылося у птаха спатканне…

Мне птушыная драма кахання

Пра людскую нагадвае так!

ЛІСТЫ ВАСІЛЯ БЫКАВА БАРЫСУ КЛЕЙНУ
�ЭПІСТАЛЯРЫЙ

Дарагі Барыс! 

Пасылаю табе маё сачыненне 

пра нашыя даўнія справы. Здаец-

ца, яно будзе надрукаванае ў № 1 

часопіса «Дружба народов». Акра-

мя таго, аб гэтым я ўжо перадаваў 

у эфіры радыё «Свабода». Але ў 

Амерыцы, відаць, гэтае радыё не 

слухаюць.

Мы пакуль у Нямеччыне, але, 

па ўсёй верагоднасці, хутка ад-

гэтуль з’едзем. Куды? — пакуль 

незразумела: магчыма, у Прагу, 

а можа, і ў Беларусь. Як вядома, 

усё ў руках Бога і начальства. Як 

і заўсёды.

Вельмі жадаем вам шчасліва-

га жыцця ў Александрыі і быць 

здаровымі.

Прывітанне ад Ірыны [Ірына 

Міхайлаўна, жонка пісьменніка. 

— Рэд.].

З прывітаннем — Васіль.

21 кастр. 2002

Дарагі Барыс,

усю зіму чакаў выдання кнігі 

маіх успамінаў [Кніга «Доўгая 

дарога дадому». — Рэд.], але 

так і не дачакаўся. Кажуць (вы-

даўцы), што на апошнім этапе 

ўмяшалася ўлада прэзідэнта і 

тармазнула. Так што можа і не 

выйсці зусім.

Але ўрыўкі з кнігі ўсёткі 

выйшлі ў снежні–студзені (да-

датак да «БДГ»), і я іх табе па-

сылаю. Не судзі вельмі строга, я 

пісаў іх у вялікім спеху і ледзь 

паспеў да моманту, калі пагарэў 

мой компутар. З усімі тэкстамі. 

За 1,5 гадзіны паспеў перадру-

каваць на прынтары. Вось такія 

нашыя справы тут. У дэмакра-

тычнай ФРГ. (Гэта адбывалася 

год назад у Франкфурце.) Калі 

кніга выйдзе, я табе дашлю. Хоць 

аб табе і Карпюку тут напісана 

даволі поўна.

Іншыя мае справы таксама «не 

блещут». Усю зіму прахварэў, са-

кавік праездзіў у клініку — аналі-

зы, даследаванні… У панядзелак, 

24 сакавіка, кладуся ў шпіталь, 

маецца быць аперацыя ўнутры-

поласцевая… Не ведаю, чым усё 

скончыцца…

Хоць вядома чым.

Я вельмі жадаю вам з Фрыдай 

[Жонка Б. Клейна. — Рэд.] доўгага 

і шчаслівага жыцця ў Штатах. 

Часам успамінаць Беларусь, дзе 

ніякага шчасця няма і не прадба-

чыцца. Але такі наш лёс.

Абдымаю — В. Быкаў.

Ірына шле вам свае найлеп-

шыя пажаданні.

23 сакавіка 2003 г.

Дарагі Барыс,

атрымаў твой ліст і засмуціў-

ся: трэба ж — такая бязладнасць 

і ў ЗША. Я пасылаў табе сваю 

кнігу ўспамінаў, дзе ўсё маё 

жыццё, і, вядома, шмат аб Гарод-

ні, аб Карпюку і аб табе таксама. 

Публікацыя ў «БДГ», якая табе 

вядомая, -- толькі фрагмент. 

Выдадзеная ўзімку ў Менску, 

мне даставілі ў Прагу толькі 3 

экз., і адзін я паслаў табе. Цяпер 

трэба чакаць якой-небудзь аказіі 

з Менска…

А ў мяне справы неважнецкія 

— аперацыя прайшла ўвогуле 

нармалёва, выразалі частку 

страўніка, але ж — метастазы. У 

тым ліку і ў печані. Цяпер пра-

ходжу курс хіміятэрапіі, на якую 

ў мяне слабая надзея. Хоць усё 

ўвогуле зразумела і нармалёва. 

Фініта ля комедзія…

Жыць-дажываць тут мала 

камфортна ва ўсіх адносінах. 

Чэхія — не Нямеччына, кватэра 

дрэнная, сацыялку не плацяць, 

трэба хадзіць па інстанцыях… 

А ў мяне хвароба…

* * *
Да цябе зноў звяртаюся, Ніна,

Я вясёлы цяпер без віна:

У мяне з усіх добрых навінаў

Асаблівая навіна —

Доня долю гатова з’іначыць:

Хутка замуж выходзіць яна.

Не кажу табе, што гэта значыць,

Адзіноту спазнаўшай спаўна.

Красавік 2009

* * *

Закукуе зязюлька —

Мне журбы не суняць, не стрымаць:

Ніна–Нінка–Нінулька,

Свет вялік, а цябе ў ім няма!

Як змірыцца, Нінулечка,

Як не быць мне ў глыбокай журбе:

Не налічыць зязюлечка

Ні гадочкаў, ні песняў табе!

Сумны голас у пташкі

Не звінеў так ніколі раней,

Не ўспрымаўся так цяжка,

Як у спозненай гэтай вясне…

9 траўня 2009

Ірына матляецца, як рыбка, 

але яна таксама не ў юным веку, 

здае здароўе. Можа, давядзецца 

вярнуцца ў Менск і капітуляваць 

— на літасць нашага каудзільо. 

Аб гэтым падумваем.

Вельмі жадаем вам з Фрыдай 

добрага здароўя і шчаслівага 

жыцця.

Абдымаем абодва — абодвух, 

я і Іра!

Будзьце!

P.S. Тэлефона пакуль няма. 

У кватэры няма і не было, а ма-

більнік на днях укралі ў трамваі. 

Трэба купляць новы. Абыходзім-

ся тэлебудкай за вуглом.

20 траўня 2003 г.

Ніна Мацяш.

Злева — Барыс Клейн. 

ДУША, АЗОРАНАЯ СВЯТЛОМ
�ЭСЭ

Генадзь ДЗМІТРЫЕЎ

Відаць, так заўгодна было 

Таму, хто вершыць нашыя 

лёсы на гэтай зямлі...

На пачатку жніўня 1943 года ў 

баі за сяло Багародзічнае на паў-

ночным беразе Данца быў цяжка 

паранены франтавы разведчык, 

дзевятнаццацігадовы юнак са 

Стаўрапольшчыны Гаўрыіл Шу-

тэнка. Фашысцкая граната не 

абарвала маладое жыццё, але 

скрамсала асколкамі ўсё цела і 

назаўсёды патушыла ў ягоных 

вачах сонца: ён страціў зрок.

А праз колькі дзён, у жніўні 

таго ж жахлівага 43-га, не па-люд-

ску — у хаце ці ў радзільні — а на 

вясковых могілках у яшчэ гара-

чай, дымнай варонцы ад снарада 

ўпершыню ўбачыў сонца я.

Магчыма, менавіта гэты збег 

абставінаў і звёў пасля на жыццё-

вых пуцявінах паэта з Наваградка 

Гаўрыіла Шутэнку і маладога лі-

таратара-пачаткоўца, настаўніка 

з суседняй Карэліччыны Генадзя 

Дзмітрыева.

Упершыню мы сустрэліся з 

ім у двухмесным — на нас дваіх 

— гатэльным нумары ў Гародні. 

Перад тым на чарговай збюрцы 

літаратараў Гарадзеншчыны, 

якая адбывалася пад «патрана-

жам» Аляксея Карпюка ў Доме 

Ажэшкі, быў сведкам па-баяво-

му прынцыповага выступлен-

ня невідушчага рускамоўнага 

наваградскага паэта. Хтосьці з 

да гэтага знаёмых «калегаў па 

пюрку» падказаў:

— Вось табе, калі чытаў, жывы 

прататып галоўнага героя кнігі 

Мікалая Кругавых «Звёзды во 

мгле»...

Ну, вядома, чытаў. Чытаў і за-

хапляўся вытрымкай і мужнасцю 

знявечанага вайной чалавека. 

Хоць пры гэтым разумеў, што 

пісьменнік мусіў ідэалізаваць 

гэты вобраз: таго няўхільна пат-

рабаваў «метад сацыялістычнага 

рэалізму». А тут перад табой 

— сам, што ні на ёсць, прататып!.. 

Жывая легенда. Жывая праўда аб 

вайне, якую не прачытаеш ні ў 

адной кнізе, апроч, хіба што, апо-

весцяў трапіўшага ў няміласць да 

савецкіх ідэалагічных цэрбераў 

апальнага Васіля Быкава.

Бяссонная ноч у гатэлі — пры 

чарцы, пад горкую споведзь 

былога разведчыка — нібыта 

парадніла нашыя душы больш як 

на два наступныя дзесяцігоддзі. 

Ажно да таго журботнага дня, 

калі «брацішка» (так ён па-сал-

дацку прыязна называў усіх сваіх 

сяброў, а мы паміж сабою — яго) 

пакінуў такі неспагадлівы да яго 

свет і навечна прапісаўся ў сваёй 

гвардзейскай разведроце між за-

гінуўшых баявых пабрацімаў.

А недзе праз месяц пасля таго 

памятнага знаёмства ў Гародні 

Гаўрыіл Карнеевіч завітаў у наша 

Варанчанскае жытло.

— Понимаешь, братишка, пос-

частливилось мне побывать на 

БАМе, в Тынде, даже на Дальнем 

Востоке. Чудесная поездка! Не 

могу не поделиться впечатлени-

ями. Стихи из меня так и прут! 

Вот, послушай (Тут і далей у 

гэтым аповедзе вершы Гаўрыіла 

Шутэнкі падаюцца ў маім перак-

ладзе. — Аўт.):

Вось я стаю на трасе БАМа,

пульс рэек чую пад рукой.

Над Тындай — горды сцяг!

Той самы,

з якім і мы хадзілі ў бой!

Вершаў пра модны тады БАМ 

было прачытана ім багата. Усе 

яны дыхалі такім патрыятызмам, 

такім захапленнем ад нібыта 

бачанага, што паэта можна было 

прыняць за маладзёна-камса-

мольца, які толькі-толькі пры-

ехаў на пабыўку з «будоўлі веку». 

Нават не хацелася даваць веры, 

што гэты чалавек амаль тры 

дзесяцігоддзі невідушчы, і было 

няўцям, на чым грунтуецца яго-

ны такі наіўны патрыятызм...

Мая жонка-настаўніца, якая 

раней ведала пра суровы лёс гэ-

тага мужнага чалавека толькі з 

маіх расказаў ды па той жа кнізе 

М. Кругавых, блізка да сэрца ўс-

прыняла ўсё пачутае на гэты раз 

з вуснаў самога Гаўрыіла Карне-

евіча. Змыслая Зоя Юльянаўна не 

прамінула назаўтра запрасіць яго 

на сустрэчу са сваімі выхаванца-

мі-дзевяцікласнікамі...

Так на доўгія гады завязалася 

шчырае сяброўства паміж ветэ-

ранам вайны, паэтам Гаўрыілам 

Шутэнкам і вучнямі Варанчанс-

кай сярэдняй школы. Па некалькі 

разоў на год ён наведваў школу, 

выступаў перад старшакласні-

камі з вершамі і ўспамінамі пра 

вайну, пра сваіх аднапалчан. …I 

засціліся тужлівай смугою юныя 

вачаняты, калі Гаўрыіл Карнеевіч, 

папрасіўшы папярэдне дазволу, 

далікатна дакранаўся рукою да 

дзявочай касы, прамаўляючы: 

«Как давно в своей жизни я не 

видел прекрасных девичьих коси-

чек!» Часта вучні выводзілі яго на 

прыроду: да маленькай азярыны 

на ўскрайку Варончы, да так 

званага дуба Адама Міцкевіча 

на высокім пагорку, у ліпавую 

алею вакол разбуранага касцёла, 

у чаромхавую засень непадалёку 

ад школы. Для іх заўсёды было 

загадкай, як, якім неверагодным 

чуццём ён так тонка адчувае зям-

ную прыгажосць. Асабліва вабіла 

яго чаромха, якой так многа было ў 

Варончы, і якая ў пару цвіцення на-

паўняла сваім густым водарам усё 

наваколле. Адчуўшы асаблівую 

прыхільнасць паэта да гэтага дрэ-

ва, варанчанскія старшакласнікі 

вясною наведалі ў Наваградку 

Гаўрыіла Карнеевіча і пасадзілі 

на яго сядзібе маладую чаромху. 

Паэтавай падзякай былі вершы.

За акном

чаромхавы бутончык

Мне кіўне вітальна ў ранні час...

адразу ўспомню я Варончу,

канешне ж, ваш десяты клас.

Я крану бялюткія суквецці –

Абляціць пялёсткаў зарапад...

Не шукайце скарбаў вы па свеце,

А садзіце закаханым сад!

Хай п’яніць чаромхавая замяць,

Каб агонь у душах не пагас. 

А мяне цяплом сагрэе памяць

Пра Варончу вашу

і пра вас...

На пачатку васьмідзесятых 

розныя неспрыяльныя абставіны 

змусілі мяне змяніць месца пра-

цы. Саюз пісьменнікаў, сябрам 

якога я ўжо быў на той час, пра-

панаваў мне месца пазаштатнага 

карэспандэнта-арганізатара Бюро 

прапаганды мастацкай літарату-

ры па Гродзенскай вобласці. У 

мае новыя абавязкі ўваходзіла 

арганізацыя пісьменніцкіх вы-

ступленняў у самых розных пра-

цоўных калектывах, культурных 

і навучальных установах.

Добра ведаючы няўрымслівы 

характар «брацішкі» — свайго 

старэйшага сябра-паэта, — я ўсімі 

праўдамі і няпраўдамі стараўся 

выцягнуць яго ў камандзіроўку. 

Часта, слухаючы ягоныя про-

сценькія, а таму вельмі даход-

лівыя і зразумелыя паэтычныя 

споведзі, спагадлівыя жанчыны 

прыкладвалі да вачэй хусцінкі… 

Я ніколі не быў сведкам упад-

ніцкага настрою паэта, нягле-

дзячы на тое, што іншым разам 

яго падсцерагала нават чыясьці 

подласць.

Пасля вяртання з чарговай 

паездкі мы развіталіся з Гаўрыі-

лам Карнеевічам на аўтастанцыі 

ў Наваградку. Мне неяк трэба 

было яшчэ дабірацца больш як 

за трыццаць кіламетраў у сваю 

Варончу, а яго павінен быў сус-

трэць і правесці дахаты нехта са 

знаёмых.

Здарылася так, што знаёмец 

той запазніўся, а паэту прыспічы-

ла ў прыбіральню. На ягоную 

сарамлівую просьбу «адгукнулі-

ся» два маладыя балбесы: яны 

падвялі невідушчага да дзвярэй 

міліцыі, балазе яна месцілася 

амаль побач з аўтастанцыяй, і 

прапанавалі справіць маленькую 

патрэбу менавіта там. А самі 

зніклі. Міліцыянты добра ведалі 

ветэрана, нават часта апекавалі-

ся ім, таму гэты здзек вылез бы 

балбесам «бокам». Вядома, калі 

б злавілі...

Тым не менш, Гаўрыіл Карне-

евіч ніколі не губляў аптымізму, 

нават у самых складаных жыц-

цёвых мітрэнгах, бо справядліва 

лічыў, што добрых людзей на 

свеце значна больш. I быў заўсё-

ды шчыра ім удзячны.

Не, не журботна мне ў знямозе –

Спрыяюць людзі мне ў бядзе:

Адзін падхопіць па дарозе, 

Другі дадому давядзе.

Сустрэчны чуласцю надзеліць,

Калі сцяжынкаю іду. 

Спагадай хтосьці абнядзеліць,

Рассее чорную бяду.

Камандзіровак не баюся, 

Хоць у пацёмках кружыць вір. 

Да мэты, веру, дабяруся: 

Дабро — найлепшы павадыр!

Заўсёды ўдзячны быў Гаўрыіл 

Шутэнка і другой сваёй радзіме 

— Беларусі. Яна прыняла да 

сябе і прытуліла на доўгія гады 

церскага казака па паходжанні, 

які на той жахлівай вайне і за 

яе рызыкаваў сваім маладым 

жыццём. Тут ён сустрэў і пакахаў 

беларусачку Шуру, Аляксандру 

Рыгораўну Гранчык, якая стала 

для яго не толькі жонкаю, але і 

вернай, надзейнай паплечніцай 

на ягонай нялёгкай жыццёвай 

пуцявіне. Ён часта згадваў яе 

ў камандзіроўках, абавязкова 

чытаў на літаратурных сустрэ-

чах прысвечаныя ёй вершы. Я 

ведаў гэтую цудоўную жанчыну 

і заўсёды пры сустрэчах дзівіўся 

яе самаахвярнасці, вытрымцы, 

унутранай прыгажосці, душэўнай 

шчодрасці і шчырасці. У іх не 

было сумесных дзяцей, аднак Шу-

рачкіных дзетак ад першага мужа 

— Светку і Ларысу — Гаўрыіл 

Карнеевіч любіў, як сваіх. Ён быў 

побач з імі з іхняга малалецтва, 

і, відаць, менавіта гэта натхняла 

паэта на вершы, прысвечаныя 

дзецям...

На схіле жыцця паэта чакала 

новае выпрабаванне: цяжкая хва-

роба на доўгі час паклала ў ложак 

Аляксандру Рыгораўну. Яна так і 

не здолела акрыяць пасля цяжко-

га інсульту. Нічым, на жаль, не 

мог ёй дапамагчы і Гаўрыіл Кар-

неевіч. Пазбаўлены жончынай 

апекі, не знайшоўшы адпаведнай 

падтрымкі і спагады ў падчарак, 

амаль бездапаможны ў бытавым 

плане, невідушчы ветэран знай-

шоў нарэшце прытулак у інтэрна-

це для старых у вёсцы Карнышы 

на Наваградчыне… 

Праз нейкі час па хадайніцтве 

Беларускага таварыства інвалі-

даў па зроку Гаўрыіла Карнеевіча 

Шутэнку перавялі ў Рэспублікан-

скі інтэрнат ветэранаў вайны і 

працы пад Мінскам. Зразумела, 

умовы жыцця там былі значна 

лепшыя, чым у Карнышах, але, па 

словах самога паэта, ён апынуўся 

ў «залатой клетцы». Кармленне, 

догляд, медыцынскае абслугоў-

ванне — усё гэта там было на 

даволі прыстойным узроўні. Не 

хапала аднаго — адчування за-

патрабаванасці, не хапала далу-

чанасці да жыцця, не хапала волі. 

Нарэшце, не хапала стасункаў з 

сябрамі. Да таго часу мы з жонкай 

таксама перабраліся ў сталіцу і 

зноў сталі для яго хоць нейкім 

часовым адхланнем. На жаль, 

нашыя сустрэчы з ім былі каротія 

і нерэгулярныя — не часцей, як 

раз на тыдзень. Мы частавалі 

яго хатнімі стравамі, свежай зе-

лянінай з лецішча, выводзілі на 

прагулку ў лес, знаёмілі з апош-

німі пісьменніцкімі (і не толькі) 

навінамі. Не маючы свайго нераз-

лучнага памочніка магнітафона, 

ён надыктоўваў нам кароценькія 

вершаняты, якія з цяжкасцю ўда-

валася яму ўтрымаць у памяці.

* * *

У Законнікава ўнучка! 

Сонца шар трымае ў ручках.

Сонца шар, што дзеткам свеціць,

я згубіў у сорак трэцім...

Адарваны ад актыўнага жыц-

ця, ён нібыта зноў вярнуўся ў 

першыя гады пасля цяжкога 

ранення, калі вобмацкам, з дапа-

могай, бадай што, адной кульбы 

даводзілася намацваць грунт пад 

нагамі.

Аднойчы ў інтэрнат на ягонае 

імя прыйшоў ліст ад наваградс-

кай жанчыны, якая скардзілася 

на свой лёс, на сваё ўжо немала-

дое ўдовае жыццё і на беспрасвет-

ную адзіноту. Прызнавалася, што 

яна даўняя прыхільніца ягонага 

таленту і ўвогуле лічыла, што ён 

сваім жыццём амаль паўтарае 

подзвіг Мікалая Астроўскага. 

Ліст быў цёплы, поўны спагады 

да складанага лёсу паэта. Завя-

залася, калі можна так сказаць, 

перапіска (бо лісты ў адказ пад 

дыктоўку Гаўрыіла Карнеевіча 

пісалі інтэрнатаўскія медсяст-

рычкі). Удава ўрэшце паклікала 

абнадзеянага паэта назад, у 

Наваградак. Маўляў, зажывем 

удвух ў тваёй хаце і скрасім на-

шую адзіноту...

Наіўны Гаўрыіл Карнеевіч! 

Амаль да скону ён шчыра верыў 

у людскую дабрыню, якая больш 

як пяць дзесяткаў гадоў вяла яго 

пакручастымі жыццёвымі сцеж-

камі... Расчараванне прыйшло 

вельмі хутка. Завочная прыхіль-

ніца аказалася зусім не той доб-

рай феяй, за якую выдавала сябе ў 

лістах. Неўзабаве выявілася, што 

яна «паклала вока» на спраўную 

хату. Гэтая вычварная жаночая 

подласць і паставіла апошнюю 

кропку ў трагічным і адначасна 

светлым лёсе паэта...

Відушчы ніколі не ўявіць і не 

адчуе ў поўнай меры трагедыі 

невідушчага. А, здавалася б, што 

прасцей: заплюшчы вочы, працяг-

ні перад сабою рукі і паспрабуй 

абысціся без Боскага святла...

Гаўрыіл Карнеевіч Шутэн-

ка здолеў пражыць упоцемках 

больш як паўвека. Цяжкая фран-

тавая рана не выбіла яго з жыцця. 

Ён годна пражыў наканаванае 

яму нялітасцівым лёсам. Бос-

кае святло ён нёс у сваёй душы. 

Сведчаннем таму — яго шчырыя 

паэтычныя радкі:

Ісці ў пацёмках цяжка мне...

Ды цешу я сябе бясконца, 

Што страціў зрок я на вайне, 

Каб вам заўжды свяціла сонца!

Ф
от

а 

»

�ІДЭЯ

НАЦЫЯНАЛЬНАЯ КУЛЬТУРА 
І НАЦЫЯНАЛЬНАЯ ДАКТРЫНА

Аляксей РАГУЛЯ

Адраджэнне еўрапейскіх 

этнасаў у XVIII ст. у якасці 

суб’ектаў культуры 

суправаджалася з’яўленнем 

вялікіх філасофскіх нарацыяў 

— адкрыццём крэатыўнага 

патэнцыялу чалавека не толькі 

ў галіне навуковай творчасці, 

але і ў сферы сацыяльнага 

канструявання свету паводле 

нормы «свабода, роўнасць 

і братэрства». Рэальным 

вынікам гэтай арыентацыі 

стала адкрытае грамадства — 

нацыянальна-дэмакратычныя 

дзяржавы — рэспублікі. 

Нацыянальна-дэмакратычны 

тып культуры стаў сацыяльнай 

рэальнасцю, як і тып 

індустрыйна-гандлёвы…

Аднак не менш істотную ролю 

ў сучасным свеце адыгрываюць 

і супрацьлеглыя, нігілісцкія тэн-

дэнцыі. У Беларусі нігілізм ука-

раніўся ў сферы моўнай дзейнасці. 

З гэтай прычыны нацыянальны 

вербальна-мастацкі вопыт заста-

ецца пераважна па-за сферай філа-

софскіх інтарэсаў нацыянальнай 

аналітыкі. І гэта — у сітуацыі, 

калі беларускамоўны здабытак 

у галіне вербальна-мастацкай 

фенаменалогіі атрымаў шырокае 

прызнанне ў свеце. 

Абясцэньванне духоўных каш-

тоўнасцяў пад націскам прагма-

тысцкага пазітывізму заканамер-

на прыводзіць і да абясцэньвання 

метафізікі. На ўзроўні практыкі 

гэта праявілася ў абясцэненых 

адносінах да Ідэі наогул. У такой 

сітуацыі трансфармацыя нацы-

янальнай ідэі ў нацыянальную 

дактрыну застаецца нявыраша-

най праблемай. Гэта ставіць су-

вернітэт краіны пад пагрозу яго 

абясцэньвання. Нацыянальная 

дактрына адлюстроўвае ўзровень 

разумення і сутнасць калектыў-

ных суб’ектаў культуры. Гэткімі 

з’яўляюцца нацыі — этнасы, 

аб’яднаныя ў супольнасць адзін-

ствам чалавечага інтарэсу ў пра-

цэсе тварэння сваёй культуры. 

Філасофская дынаміка на гэтым 

напрамку ў ХХ-м стагоддзі была 

больш інтэнсіўнай у народаў, 

духоўная энергія якіх была зася-

роджана на праблеме нацыяналь-

на-культурнай самарэалізацыі: 

ім, пагарджаным век, сляпым, 

глухім, будучы людзьмі,  заха-

целася яшчэ і людзьмі звацца. У 

Беларусі на гэтым жа напрамку 

фарміравалася і нацыянальная 

тэорыя пазнання, выказаная ў 

формах ліра-эпасу і лірычнай 

мініяцюры накшталт рубаі сярэд-

нявяковага ўсходняга рэнесансу.

Універсалія нацыяналізм раз-

глядаецца ў літаратуры пераважна 

па-за рэальным культурным вопы-

там нацыянальнага Адраджэння, 

што дае магчымасць шырокага 

злоўжывання ёю — аж да фальсіфі-

кацыі на манер вяліка-дзяржаўна-

га шавінізму. Адсут насць абагуль-

няючых анталагічных даследаван-

няў па праблеме нацыянальнага 

адра джэння стварыла мёртвую 

зону ў культурфіласофскай прас-

торы. Там, дзе павінна быць ніва 

для новай канцэпталагічнай твор-

часці, для ўзгадавання новай і 

абнаўлення класічнай метафізікі, 

— там ляжыць «уздзірванелы 

курган векавечны», плодзяцца 

новыя віды інтэлектуальнага 

пустазелля: рызома, сімулакр, 

эпістэмалагічная пустка, воля 

да пустаты, інтэртэкст, безгіста-

рычная гісторыя, смерць аўтара, 

знікненне суб’екта. Затым ідзе 

адпяванне нацыі. «Пахавальным 

звонам» Ж.Дарыда (1930–2004) ла-

гічна завяршаецца «апафатычная» 

стадыя «канца Еўропы».

У арсенале сродкаў «культур-

нага» агрэсара важнае значэнне 

мае адсутнасць разумення такой 

катэгорыі, як нацыянальныя 

каштоўнасці, — незалежна ад 

таго, свае яны ці чужыя. У пуб-

ліцыстычным артыкуле «Немцы 

знішчаюць беларускую культуру» 

(1942) К. Чорны ў самым пачатку 

зазначыў: «Увесь свет даўно і 

добра ведае, што фашысты — гэта 

гуны, самыя пачварныя дзікуны, 

якіх не ведала самая старажытная 

першабытная гісторыя... Фашыс-

ты пачалі крывавыя расправы 

над усімі тымі, хто не схіліў свае 

галовы перад рэжымам тэрору, 

здзекаў і катаванняў». 

Гэтыя словы беларускага пра-

заіка адлюстроўваюць дух нацы-

янальнай культуры, звернуты да 

сэнсаў, якія засяроджаны ў комп-

лексах-сімвалах Медэі, Гефеста, 

Машэкі. У XVIII стагоддзі ўкраін-

скі мысліцель Г.Скаварада праб-

лему чалавечага быцця паставіў 

у цесную сувязь з феноменам  

зроднасці. Мастацкае развіццё 

гэты матыў знайшоў у творчас-

ці М.Гогаля («Тарас Бульба») і 

Т.Шаўчэнкі. Л.Талстой, М.Ляскоў, 

Ф.Дастаеўскі, І.Рэпін даследавалі 

духоўны патэнцыял Расіі, яе 

здольнасць выказаць перад еўра-

пейскім чалавецтвам свой мана-

лог у канцы другога тысячагоддзя. 

Праўда веку ўзяла верх. Карата-

еўскае круглае, роўнае самому 

сабе народнае, на палях крывавых 

імперскіх разборак не мае шанцаў 

на будучыню без падтрымкі з боку 

інтэлектуальнай эліты. У гэтым, 

бадай, ці не галоўны філасофскі 

сэнс рамана Л.Талстога «Вайна 

і мір»: пазбаўлены пачуцця род-

насці свет будзе жывіцца вайною. 

Ф.Дастаеўскі паказаў, што далёкая 

ад народа інтэлігенцыя пакуль 

што здольная на бясконцыя мана-

логі-скаргі. Яна яшчэ не ўзнялася 

на вышыню агульнанацыянальна-

га рускага інтарэсу, ачышчанага 

ад імперскіх амбіцыяў. Вышэйшае 

дасягненне сучаснай расійскай 

мастацкай культуры ў філасоф-

скім спасціжэнні быцця нале-

жыць сімвалізму. Сімбіёз сілы і 

бяссілля вызначае сутнасны змест 

гэтага напрамку ад У.Гаршына 

і М.Врубеля да С.Канёнкава і 

А.Твардоўскага. У філасофіі ціка-

вым быў прарыў да спасціжэння 

сапраўднай, чалавечай роднасці 

ў не зашораных славянафільс-

твам еўразійцаў. Асаблівай увагі 

заслугоўвае культурфіласофскі 

вопыт М.Трубяцкога (1890-1935). 

Гэты мысліцель на агульным 

фоне рускага інтэлектуалізму 

вылучаецца незалежнасцю ад 

стэрэатыпаў самасці і месіянства. 

Зыходзячы з імператываў «пазнай 

самога сябе» і «будзь самім сабой», 

М.Трубяцкой адмаўляе абстрага-

ваную ад канкрэтнага нацыяналь-

нага зместу «агульначалавечую 

цывілізацыю», што мае немала-

важнае значэнне сёння ва ўмовах 

нарастаючага прэсінгу з боку 

адэптаў абсалютнай глабалізацыі. 

«Наадварот, — гаворыцца ў яго-

ным артыкуле «Пра сапраўдны і 

ілжывы нацыяналізм», — імкнен-

не кожнага народа стварыць 

сваю нацыянальную культуру 

знаходзіць сабе поўнае маральнае 

апраўданне. Усялякі культурны 

касмапалітызм ці інтэрнацы-

яналізм заслугоўвае рашучага 

асуджэння».

М.Трубяцкой адзначае, што ў 

Расіі сапраўдны нацыяналізм як 

грамадскі рух «яшчэ не існаваў», 

што «ў будучым яго трэба ства-

рыць». Задача застаецца актуаль-

най і сёння, калі Расіі навязваецца 

паварот да самадзяржаўя, афі-

цыйнага праваслаўя і афіцыйнай 

народнасці — аналагу рэлігіі 

рабства. Руская інтэлігенцыя, 

на думку М.Трубяцкога, павінна 

пераадолець боязь сапраўднага 

нацыяналізму і вызваліцца ад 

чараў вялікадзяржаўніцтва.

Характэрным з’яўляецца шлях 

ад пангерманізму да нацыяналь-

най культуры «філосафа вы-

шчарбленага часу» М.Хайдэгера 

— праз філасофскую культуру 

Антычнасці. У сваёй галоўнай 

працы «Быццё і час» (1927) ён ад-

люстраваў сутнасць эпохі — часу 

без ісціны быцця. Ва ўмовах 

фашызацыі рэжыму ў Германіі, 

нарастаючага валу балбатні і пус-

таслоўя, арганізаванай фашыста-

мі сусветнай бойні М.Хайдэгер 

імкнуўся вызваліць філасофскую 

думку ад грузу выпусташанай 

метафізікі. Ён тварыў канцэп-

талогію абноўленай метафізікі, 

здольнай перадаць сэнс усяго 

«магчымага вопыту». Ядром яго 

сэнсатворнай сферы стаў канцэпт 

dasein, тутбыццё, патрэба ў паў-

нацэнным чалавечым існаванні 

вось тут і цяпер.

Традыцыя канцэнтрацыі на 

малой плошчы вялікага вопыту 

складвалася ў народнай культу-

ры. Да нашага часу яна дайшла ў 

выглядзе сімволікі штрыхаванай і 

ямачнай керамікі, геаметрычнага 

арнаменту і народнай канцэпта-

логіі. Высокай канцэнтрацыяй 

анталагічных сэнсаў вылучаецца 

беларускі рушнік — нацыянальны 

беларускі сімвал шляху жыцця. У 

гэтым жа семантычным радзе зна-

ходзяцца і сусветна вядомыя слуц-

кія паясы — жывое ўвасабленне ў 

эстэтыцы побыту таго адзінства 

непасрэднасці і рацыяналізму, 

пра якое ў Германіі ў XVIII — пач. 

ХІХ стагоддзя заклапочана пісалі 

Гётэ і рамантыкі. М.Хайдэгера з 

гэтай крыніцай біяфільства звяз-

вала паэзія Ф.Гэдэрліна (1770–1843) 

і памяць пра местачковае маленс-

тва ў Мескірху. Гэта і быў той 

компас, з дапамогай якога мыслі-

цель пераадольваў паласу часу 

без чалавечага быцця ва ўмовах 

абніштойвання — ператварэння 

існасці ў лагерны пыл…

Нацыянальна-адраджэнскі 

рух у Еўропе ўжо ў ХІХ стагоддзі 

адкрыў новыя рэсурсы і стымулы 

спасціжэння анталагічнай сут-

насці быцця. Феноменам, як след 

не асэнсаваным да гэтага часу, 

з’яўляецца сацыяльная дынаміка 

італьянскага адраджэння другой 

паловы ХІХ ст. і нацыянальная 

інтэрпрэтацыя агульначалаве-

чага сэнсу гэтага працэсу, які ў 

Італіі быў расцягнуты на тысяча 

дзвесце гадоў. Нацыянальнае 

адраджэнне Навейшага часу пак-

лікала да жыцця волатаў сацы-

яльнага дзеяння і духу не меншай 

велічыні за волатаў Рэнесансу ў 

XV — XVI стст. — крэатораў нацыі 

ў якасці калектыўнага суб’екта 

культуры.

Беларуская філасофія нацы-

янальнага Адраджэння складвала-

ся падобна да нямецкай і італьянс-

кай — ва ўмовах існавання нацыі 

на мяжы знікнення. Невыпадкова 

М.Дабралюбаў, адказваючы на 

інсінуацыі паклёпнікаў, у 1860 г. 

супаставіў становішча беларусаў 

са становішчам італьянцаў: «Гэта 

гэтак жа, як італьянцаў забілі, 

расслабілі, пазбавілі любові да ра-

дзімы і да свабоды!.. А паглядзіце 

цяпер на іх... Ва ўсялякім выпадку 

пытанне пра характар беларусаў 

павінна быць хутка растлумачана 

працамі мясцовых пісьменнікаў. 

Паглядзім, што яшчэ скажуць 

самі беларусы» [Добролюбов Н.А. 

Собрание сочинений в трёх томах. 

— М.: Госуд. изд-во худож. Литера-

туры, 1950–1952; Т.3.].

Чарговае беларускае выказ-

ванне прагучала на прасцягах 

еўрапейскага свету ў 1863 годзе. 

Спачатку К.Каліноўскі, а потым 

Ф.Багушэвіч вызначылі часавыя 

і прасторавыя параметры бела-

рускай ідэі, акрэслілі яе каштоў-

насны сэнс. Яны, героі 1863 года, 

з’яўляюцца крэаторамі беларус-

кай ідэі. Абапіраючыся на запавет 

пачынальнікаў, новыя пакаленні 

адраджэнскага руху сфарміравалі 

нацыянальную дактрыну — бела-

рускае Навукавучэнне. Алюзія 

на І.Фіхтэ тут не будзе лішняй: 

абсалютнае, самарэалізаванае Я 

не існуе па той бок нацыянальнай 

незалежнасці.

У аснову беларускай адраджэ-

нскай аксіялогіі навейшага часу 

былі пакладзены эстэтычныя 

крытэрыі. Такі погляд можна 

ўспрымаць як эпатаж устойлівай 

даследчыцкай парадыгмы, якая 

пачынае размову з сацыяль-

най праблематыкі: «няма хлеба, 

няма солі, чужому рабі». Аднак 

жа сацыяльная праблематыка 

і тым больш «пытанні толькі 

дабрабыту, дзе ўсё прыводзіцца 

к карыту» (Я.Колас), пры ўсёй іх 

значнасці, не з’яўляюцца самамэ-

тай і падпарадкаваны вышэйша-

му крытэрыю — людскасці ў яе 

эстэтычным вымярэнні. 

Абагульняючы сусветны і на-

цыянальны вопыт філасофскага 

і эстэтычнага станаўлення чала-

вецтва, У.Самойла («Гэтым пера-

можаш!...» — 1924)  вызначае мэта-

вую ўстаноўку ў адраджэнскім 

руху чалавецтва — «ператварыць 

усенькае «сыр’ё» сусветнага зла 

ў патрэбныя чалавеку цэннасці 

і дабро». Прапанаваны ім шлях 

складаецца з двух этапаў. Першы 

— гэта духоўнае вызваленне ад 

розных формаў рабства і ачмурэн-

ня і дасканаленне «духу вольна-

га». У актуальнай сітуацыі галоў-

ным злом, на думку У.Самойлы, 

быў «алкаголь» бальшавіцкага 

папулізму. Беларуская культура, 

сцвярджаючы эстэтыку раздоль-

насці, адначасова раскрывала 

дзейсны патэнцыял гаспадарскай 

парадыгмы і адмаўляла метады 

крывавай рэвалюцыі... 

Актуальная задача беларускай 

культуралогіі — фарміраванне 

нацыянальнай школы тэарэтыч-

най культурфіласофіі. Існуючыя 

ключавыя ідэацыйныя канцэпты: 

яно, лад, спадчына, скарб, шлях, 

людскасць, родны кут, ра дасць 

існавання, крытычны аптымізм, 

адраджанізм, абвостраная цвёр-

дасць, свой чалавек і многія ін-

шыя, насычаныя рэальным ду-

хоўным і сацыяльным зместам, 

— ужо сёння могуць быць асновай 

па-філасофску аформленай на-

цыянальнай дактрыны. Акрамя 

таго, вялікія рэсурсы аздараў-

лення філасофскага дыскурсу 

закладзены ў змесце нацыяналь-

нага хранатопу, у якім вельмі 

цесна ўзаемазвязаныя каштоў-

насныя сэнсы з касмалогіі, тэорыі 

пазнання і аксіялогіі. Пастаўленае 

М.Гарэцкім пытанне: «Адкуль усё 

і што яно?» зафіксавала наяўнасць 

духоўных рэсурсаў, дастатковых 

для таго, каб узняцца з калодзеж-

нага прадоння рэдукцыі ў Адзінае 

і, адкрываючы «ў нязмерных глы-

бінях нязмерныя высі», рушыць 

«адвечным шляхам» «да сонца, да 

зор» у сацыянальнай творчасці.

Ф

�УЗЛЁТ

PIN-КОД ДА СЭРЦА
ВАЛЕРЫЯ КУСТАВА

Апошняе танга ў Менску, 

альбо Беларускі  «Тытанік»
Давайце скарыстаем шанец,

што выпадае толькі раз.

Мой незнаёмец, мой абранец —

yперад, вы мой Цінта Брас!

Наша любоў не бздура ці бзік.

Мы не такія, як усе навокал.

У вас, як кажуць дзеўкі, вострае вока.

А ў мяне, як кажуць мужыкі, востры язык.

Дастаньце ваш пісталет —

і страляйце!

Туф! — І я ля вашых вуснаў.

Дастаньце ваш арбалет.

Джыў! — І я ля вашага вушка!

Вашая здабыча,

вамі падстрэленая птушка.

Давайце станчым, беларускі Брандо,

астатнюю полечку ў Менску!..

А потым, пасля ўсяго,

я дашлю вам эсэмэску,

маўляў, стоп, дзетачка, до!..

І белая лебедзь, нібы толькі з мукі,

будзе, што закадаваная, гайдаць ставок.

І не возьме хлеб з вашай здраднай рукі.

І нават не падумае падплысці

да вашых здрадніцкіх ног.

О, капітан, мой капітан!

Вы клюнулі не на той станік.

Мой капітанік!

Мой беларускі «Тытанік»,

мая Ладдзя роспачы, 

што затанула…

Ды ну, ды ну вас…

Вам бы што паменей, без праблем.

Не, не тое, пра што пісаў у «Салярысе» Лем.

І не тое, што ў «Бар’еры» Вежынава.

Вам бы якую тупенькую, хамаватую, 

свежанькую,

дурку залежную.

Ці семачкамі гандляваць. Ці мо ахоўнікам 

у школку.

Разумееце, дзетачка, такія ашаленныя 

кралі —

якіх на вагу смарагдаў у Еўропе бралі! —

яны без толку,

калі іх толькі прыгубіць. 

Аб іх трэба сэрца разбіць,

як аб Карадаг ці аб Чылі.

(Ці што там яшчэ пафаснае ды паэтычнае 

мы вучылі?)

Яны скараюцца толькі тым, хто іх доўга 

і безадказна…

Да страты прытомнасці, да маразма.

А вы мяне прасачылі,

праляпалі, працвыркалі, прафукалі.

І гэта вашая памылка. І гэта вашая труна 

бамбукавая.

Ды што ж. Усё ідзе, змяняецца.

І прэзідэнты часам бяруць самаадвод.

І каралевы нахіляюцца.

Шуміць вясна —  аж дрэвы гнуцца!..

Чаму б і нам не ўсміхнуцца?...

PIN-код да сэрца

…Я смактала 

выключна чакаляду.

І не пераносіла 

пафасных мужыкоў.

Я кідала белых коней 

на ўладу.

І з жарсцю назірала 

баі быкоў.

Гэта ўсё было

да цябе.

А потым 

скончылася вясна.

І я прытамілася

гойсаць адна,

нібы феміністка, 

што гуляе сама па сабе.

Ах, як мяне торкнула 

твая сівізна!

Відаць, я дакладна 

прытамілася

гойсаць адна.

…Слухаючы, толькі нам чутную,

весялкова-смутную

музыку 

з нябёсных прайгравальнікаў,

мы танчылі пасярод шашы,

дзе не было нікога —

ні нуды, ні душы! —

апроч віскату колаў

і тармазоў машын.

Мы танчылі пасярод шашы

пад дажджом, як шалёныя,

як скончаныя самагубцы.

А потым паўсюль цалаваліся, 

ад сліны салёныя,

пакідаючы свае мокрыя адбіткі

і ў пад’ездзе

й на цёплай грубцы.

Ты знайшоў PIN-код 

да майго сэрца —

і я забаніла 

іншых карыстальнікаў!

І ўжо ў хаце

мы з’імправізавалі 

ў два целы скерца —

і дзесьці за жырандолю 

зачапілася тое,

што звычайна 

называюць станікам.

А пасля мы пілі 

на брудэршафт абсэнт —

і ў гэтым быў пэўны сэнс:

крыху «зялёнага д’ябла»

на кожнае 

зёлкавае дзявочае вока.

Было ўтульна, як у прарэсе Бога.

Як у Бога за шчакой — такі быў спакой!

…Я смактала выключна чакаляду —

гэта было да цябе.

Ты знайшоў PIN-код да майго сэрца —

і мы танчылі пад дажджом пасярод шашы…

Ты цалаваў мяне ўзасмок,

так пяшчотна, як толькі мог.

Паэт і пракурор

Паэт і пракурор

(абедзьве дзеўкі)

салодкі Куантро

цадзілі ў цемры.

Міжземны спа-курорт,

шыкоўны вельмі.

Салодкі Куантро —

да рыпу ў бельмах.

Паэт і пракурор

лавілі зоры 

глыбока ў поўні

і глыбока ў моры.

У самы зарапад

плылі, як сненні,

дзве дзеўкі ў вадаспад

у белай пене.

Кіпр

На эміграцыю

Штука не ў тым, каб з’ехаць.

Штука ў тым, каб застацца.

Каб з жыццём барукацца

і ў выніку — быць зверху.

Калі ж хрэнова, то й боль

паедзе разам з табой

наўздагон

сто проц,

так і ведай –

на цягніку,

летаку

ўсёй планетай.

Узімку і летам.

Ён забраніруе месца

яшчэ да таго,

як ты патэліш у касу.

Ты думаў, што будзе класна.

Ты верыў, што ўсё ого-го.

Калі дэпрэсіўным ранкам

выпала

стаць эмігрантам.

Рана

ўзрадаваўся

рампам

новых гарадоў і сцэн.

Усё будзе без змен.

Рана,

рана ўзрадаваўся

непаўнагадовым каханкам

і свежым вершам.

Ты і ў Радзімы не першы,

што ж казаць пра дзяўчын...

Трэба найноўшы чын,

пластычную хірургію

ці нейкую інну халеру,

каб аднавіць веру,

каб падлатаць давер.

Ты на самоце

й табе хрэнова,

як ні дурэй,

не ўратуе

ні паэт Вова,

ні перакладнік Андрэй,

ні філосаф Валянцін.

Як ні круці —

ты ўсё адно адзін.

Хоць усе трое хфайныя мужчынкі —

так бы й схапіў іх за ашыйнікі

і ўняхаўся па самую душу.

І крычэў бы ў чужой душы,

што з маленства ты пах «Жываншы»,

што ты любіш мужчын і жанчын,

што па нядзелях

на ўскрайку Менску

(калі Бог табе шле эсэмэску

складанага зместу),

у Сухарава — у самай сталічнай глушы,

саскрабаюць боскія каўшы

душы самагубцаў ад шашы,

што шалеюць слёзна ў час імшы.

З самай раніцы а 12-й.

Цяпер жа ты на эміграцыі

ў гэты час у Лазенках 

Шапэна

ўдыхаеш на поўныя грудзі.

І здаецца, зарубцаваліся вены.

І ўжо пофіг: як будзе — так будзе.

І, здаецца, што ты ў зямным раі,

і, здаецца, анёлам раіш,

каб на Авеля не забыўся Каін...

Ты ўмееш вясёлым быць,

нават калі не спаў трое сутак,

нават калі найхарашэйшая з прастыту-

так

сказала табе ў камплімент,

што ў цябе няпругкая дупа

і кульнула нагбом твой абсэнт,

пакуль ты ў WС —

у Варшаве Цэнтральнай

ці ў прыбіральні —

пудрыў свой носік

ці чыесьці мазгі.

Жыццё ўдалося.

Курва, згінь.

Ты набыў сабе фінскі ножык,

не адыходзячы далёка,

тут, на вакзале

(табе галасы так раілі,

табе так чэрці казалі),

з думкаю, што цяперака ўсё будзе лёгка,

што цябе ўжо і так разразалі...

Але камізэлька-паскуда

была на зайздрасць сімпотнай.

А рукі дрыжэлі па-здрадніцку потныя.

І востра расхацелася ў тое Нікуды.

І ты застаўся, беларускі лузэр,

міжнародны біндос, каханы балда,

сваю беларускую рэчаіснасць юзаць,

бо сябе стала шкада.

Ты выкінуў адрасы ўсіх былых

нават з памыйніц.

Пайшоў, намыліўся,

вяхоткай нацёрся — памыў ніз.

І быццам бы лепей стала.

Гарэлка. Грузды. Сала.

Свежанька так жыць.

Душы скажаш: «Не памірала!..» —

і яна болей не забаліць.

Хоць цяпер ты часцей усміхаешся,

хоць цяпер ты радзей кахаешся,

ды цвёрдае ў цябе толькі, бадай, відно

веданне засталося адно:

аніякім замежным грантам

ты не ўладзіш лёс эмігранта.

* * *

Валянціну Акудовічу

Вышук пільнуе ў Менску й Парыжы,

у Бога, у кодах карцін...

Ды гострыць рэфлексіяй існыя лыжы

нязлоўны спадар Валянцін!

На досвітку панна, збіраючы рэчы,

прамовіць: «Ну дзе ж ты, мой любы?!» —

й намацае ў ложку Гайдэгера плечы

ды Заратустравы губы!..

* * *

Змітру Плаксу

Чаго яшчэ болей трэба:

Дзеўка. Паэт. Неба.

Дзеўка-паэт. Неба.

Дзеўка-паэт-неба.

Чаго яшчэ болей трэба?

Дзеўка Неба — паэт.

Пінск



28 жніўня 2009 г. � № 30–31 (158–159) � 17«Новы Час» � «Лiтаратурная Беларусь» � №4–5 (32–33)

ПРОЗА17 (9)

�АПАВЯДАННЕ

КАВА АПОЎНАЧЫ
Вінцэсь МУДРОЎ

Рыгор Мікалаевіч — малады, 

збольшага непітушчы кандыдат 

навук — выбег з ваннага пакою 

і, пакідаючы на падлозе сляды 

мокрых ног, наблізіўся да шафы. 

Адсунуўшы шуфляду, дзе ляжала 

ніжняя бялізна, ён выцягнуў ад-

туль трыкатажныя трусы фірмы 

«Puma», нацягнуў на жылістыя 

клубы і заклапочана спахмурнеў: 

жоўтая пляма так і не адмылася. 

Памацаўшы яе дрогкім пальцам, 

кандыдат перакрывіўся і ўжо без 

ранейшага імпэту стаў насоўваць 

праз галаву выхадную кашулю. У 

галаве тым часам віравалі лічбы: 

чатыры тысячы трэба будзе ад-

даць за шампан, дзевяць тысяч за 

ружы, яшчэ тысячу «пацягнуць» 

новыя шкарпэткі: старыя ўсе 

скрозь прадзерліся. Агулам — ча-

тырнаццаць тысячаў. Шостая 

частка выкладчыцкага заробку. 

Як для яго — вялікія грошы. 

— У-ф-ф! — выдыхнуў Рыгор і 

тут жа застыў, зачараваны. Яму 

ўявіліся важкія дзявочыя грудзі, 

прымроіліся гладкія, шырока 

рассунутыя калені, вуха крануўся 

гарачы Зінчын шэпт, — і канды-

дат, забыўшыся на грошы, захоп-

лена пацёр спацелыя далоні. 

Рыгор быў старым кавалерам 

і ўжо не першы год марыў аб 

жаніцьбе. Знайсці ў сталым веку 

годную жонку наагул цяжка, а 

тут яшчэ прыродная сціпласць, 

няўпэўненасць у сабе, кволыя 

заробкі... Карацей, злядашчыў 

Рыгор без жонкі. І вось, акурат 

сёння, з халасцяцкай слязінай 

у сэрцы, сустракаў кандыдат 

сваё трыццацігоддзе. Адранку 

— была такая інстытуцкая за-

вядзёнка — прынёс на кафедру 

дзве пляшкі гарэлкі, кілё пама-

ранчаў, яшчэ нейкую закусь і, 

пад час сяброўскай бяседы, пачуў 

ад калегаў шмат добрых словаў 

на свой адрас. «Адно кепска, 

Рыгор Мікалаевіч, — выгукнула 

напрыканцы бяседы загадчыца 

кафедры Еўдакея Ферапонтаўна, 

— не маеш ты спадарожніцы 

жыцця». Распалавініўшы пама-

ранчу, загадчыца выцерла рукі 

аб насоўку і жартам прамовіла: 

«А вунь, Зіначка Якуніна... чым 

ня пара? Маладая, энергічная... 

кандыдацкую піша...»

Пасля такіх словаў Зіначка 

Якуніна густа пачырванела і 

абдарыла Рыгора Мікалаевіча 

шматабяцальнай усмешкай.

Гэтая самая Зіначка працавала 

на суседняй кафедры і патрапіла 

на бяседу выпадкова — прынесла 

нейкія паперы і, вядома ж, мусіла 

выпіць за здароўе юбіляра. Дагэ-

туль Рыгор не звяртаў на Зіначку 

аніякай увагі: была яна на пяць 

гадоў старэйшай, на два пальцы 

вышэйшай, і нос мела кірпаты. 

Але тут штосьці зварухнулася 

пад сэрцам, і юбіляр, паправіўшы 

скасабочаны гальштук, убачыў, 

што Зіначка Якуніна прывабная 

жанчына і да таго ж — пра гэта 

яму гучным шэптам паведаміла 

Еўдакея Ферапонтаўна — мае 

ўласную двухпакаёвую кватэру.

Рыгор праводзіў Зіначку даха-

ты. Яны ішлі па шумных вуліцах, 

бязладна гаманілі, і з кожным 

крокам у душы Рыгоравай рас-

ло, убіралася ў сілу пачуццё 

хмельнай радасці з дамешкам 

восеньскага суму. Сум навявала 

бязважкая павучынка, што трым-

цела ў валасах спадарожніцы. 

Павучынка спрабавала зляцець у 

свой недалёкі вырай, але здолела 

гэта зрабіць толькі на парозе Зін-

чынага дому. Рыгор трапятліва 

зняў яе, пусціў па ветры, і Зіначка, 

ачараваная такім абыходжаннем, 

ледзь чутна пралепятала: «Дык 

можа зойдзем да мяне? Пачастую 

Вас кавай...»  

Прапанова прагучала знянац-

ку, і ў Рыгора ад нечаканасці на-

ват закружылася галава. «Трусы 

падзертыя... памыцца трэба... 

кветку якую ўзяць...», — завіра-

валі ў галаве бязладныя думкі, і 

кандыдат, пералічыўшы квадра-

ты вокнаў у Зінчыным пад’ездзе, 

у сваю чаргу шапялява прамар-

мытаў: «А можна... увечары?»

Жанчына з гатовай радасцю 

кіўнула, і яны развіталіся на 

доўгія дзве гадзіны.

А восьмай вечара, пад гукі 

музычнай застаўкі тэлепрагра-

мы «Час» — у адной з кватэраў 

тэлебачар працаваў на поўную 

гучнасць, — кандыдат увайшоў 

у прыцемны пад’езд, падняўся 

на другі паверх і застыў перад 

браніраванымі дзвярыма. Пе-

ракінуўшы з левай рукі ў правую 

букет жоўтых ружаў (хацеў узяць 

чырвоных, ды не было ў про-

дажы), Рыгор з шумам перавёў 

дых, памкнуўся націснуць гузік 

званка, ды дзверы знянацку ад-

чыніліся, і на парозе паўстала 

гаспадыня кватэры. Была яна 

ў белай празрыстай сукенцы і з 

чырвоным бантам у валасах.

— А вось і мы! — гукнуў кан-

дыдат, злавіўшы вокам смочкі 

грудзей, што прабіваліся скрозь 

сукенку, і элегантным рухам 

— дзьвума рукамі — перадаў 

даме кветкі. 

— Ой, Рыгор Мікалаевіч... ну 

навошта такія выдаткі? — з інта-

нацыяй лёгкай панікі прамовіла 

жанчына, прыціснула да твару 

бутоны і, увабраўшы носам па-

ветра, прашаптала: — Божухна, 

які пах!

Рыгор Мікалаевіч пераступіў 

парог, другім разам перавёў дых, 

і толькі тады згадаў, што прый-

шоў на спатканне з жанчынай у 

туфлях на босую нагу. Шкарпэткі 

ён набыў па дарозе, ды забыўся 

нацягнуць — і цяпер застыў ля 

дзвярэй, чакаючы, калі гаспады-

ня сыйдзе з калідору. Тая, аднак, 

не сыходзіла.

— Ну што ж Вы, Рыгор Міка-

лаевіч, не саромцеся. Будзьце як 

дома. Вось Вам тапкі, — гаспады-

ня кватэры нагнулася, яшчэ раз 

прашаптала: — Які пах! — пад-

сунула да Рыгоравых ног мяккія 

жаночыя тэпці.

Госць муляўся ля ўваходу, 

і гаспадыня, па-свойму зразу-

меўшы сітуацыю, адчыніла дзве-

ры прыбіральні.

«Лажануўся», — падумаў Ры-

гор, нацягваючы шкарпэткі і, 

каб пераканаць гаспадыню, што 

яго прыпёрла ўсяго толькі па 

малой патрэбе, тузануў фаянса-

вую гіру й борзда выслізнуў з 

прыбіральні.

— Калі б вы ведалі — як я люб-

лю жоўтыя ружы! — Зіначка заві-

халася недзе ў кухні, і Рыгор, дас-

таўшы з поліэтыленавай торбы 

бутэльку шампану, агледзеўся. 

Пасярод пакою стаяў сервіраваны 

на дзве персоны стол. На стале 

гарэлі васкоўкі, і палахлівыя 

вогнікі цьмяна бліскалі на мэ-

талёвым цэптэраўскім посудзе, 

на ножках высокіх фужэраў, на 

баку пузатай бутэлькі. «Camus» 

— мільганулі ўваччу залацістыя 

літары, і Рыгор, уздыхнуўшы, 

прысуседзіў да пляшкі дарагога 

французкага каньяку бутэльку 

таннага айчыннага шампану…

Ад выпітага кружылася галава 

і зыбалася падлога.

— Еўдакея Ферапонтаўна шмат 

пра вас казала, — гаспадыня ква-

тэры каторым ужо разам наблізі-

ла твар да ружаў.

— А што канкрэтна? — госць у 

сваю чаргу паднёс да носу фужэр, 

удыхнуў шакаладны пах фран-

цузкага каньяку.

Замест адказу жанчына пану-

рыла вочы, прыкусіла ніжнюю 

губу, і Рыгор зразумеў, што Зі-

начка забегла сёння на кафедру 

не выпадкова. 

Госць, з адчуваннем лёгкай 

перавагі (сам ён абараніўся яшчэ 

пазалетась), змяніў тэму гаворкі: 

— Ну, а як кандыдацкая?

— Засталося стылістыку пап-

равіць... — адказала Зіначка, і 

Рыгор падскочыў у крэсле. 

— Стылістыку?  Ды я  яе 

ўжо траім правіў! — кандыдат 

памкнуўся зараз жа ўзяцца за 

справу, але гаспадыня яго спыні-

ла.

— Ну што вы, Рыгор Мікала-

евіч... у нас яшчэ будзе час... — 

жанчына млявай рукой папоўні-

ла ягоны келіх, — ці не так?

Полымя ўсіх трох свечак гай-

данулася, твар гаспадыні дзіў-

ным чынам засвяціўся знутры, і 

душу Рыгораву працяў нервовы 

халадок.

— Зіначка... у нас наперадзе 

цэлае... — ён не дагаварыў: захлы-

нуўся ад хмельнага шчасця, якое 

аж па край напоўніла грудзіну.

Рухавыя вогнікі свечак мільга-

нулі ў жаночых вачах, і Зіначка 

падхапілася на ногі. Яна віда-

вочна хацела адцягнуць, затры-

маць хвіліну галавакружных 

прызнанняў.

— А вы памятаеце, Рыгор 

Мікалаевіч, дзеля чаго я вас за-

прасіла? 

Рыгор Мікалаевіч п’янавата 

таргануў плячыма.

— Хацела пачаставаць каваю. 

Ды не паспела змалоць, — гас-

падыня выйшла ў кухню і ўжо 

адтуль гукала госцю: — Так што 

закасвайце рукавы. Цэлы пачак 

сёння купіла.

Госць кульнуў дзеля смеласці 

фужэр каньяку, кінуў у рот скры-

лёк цытрыны й таксама падаўся 

на кухню.

Зіначка сядзела на кукішках і 

поркалася ў кухонным буфеце. 

— Кавамолка, праўда, дапатоп-

ная. Яшчэ ад прадзеда засталася, 

— Зінчын задок напята пукаціў-

ся, і Рыгор, аблашчыўшы вачыма 

спакуслівую лагчынку, што па-

дзяляла яго на дзве палавіны, аж 

застагнаў ад юрлівай змогі. — Каб 

пачак змалоць, трэба круціць 

цэлыя суткі.

Кавамолка была і сапраўды 

дапатопная. Шэрая, з рэшткамі 

брунатнага лаку, яна нагадвала 

мініяцюрную катрынку, і, здава-

лася, крутні выгінастую корбу — і 

кавамолка абзавецца звяглівымі 

зыкамі. Рыгор агледзеў млынок 

з усіх бакоў і на прыбітай спа-

дыспаду блямбе разабраў зацёр-

ты надпіс: «Заводъ «Везувiй». 

1904 годъ».

Гаспадыня засыпала ў кава-

молку жменю пахкіх зярнятаў, і 

госць з шалёным імпэтам крут-

нуў корбу. 

— Не так шпарка, Рыгор Мі-

калаевіч. Круціць трэба паволі, 

каб зерне паспявала патрапіць 

у жорны.

Рыгор запаволіў хуткасць, і 

першыя зярняты з лёгкім храбус-

ценнем перацёрліся на мліва. Гукі 

гэтыя лагодзілі слых. І наагул, 

малоць каву на старажытным 

млынку было надзвычай прыем-

ным заняткам, і калі, хвілін праз 

пяць, гаспадыня зайшла ў кухню і 

тарганула галавою, госць адказаў 

ёй белазубай, па-дзіцячы наіўнай 

усмешкай.

У гэтым была нейкая зачара-

ванасць, нейкае насланнё. Рыгор 

круціў корбу і разам з корбай 

круціліся кухонныя сцены, газа-

вая пліта, насценны гадзіннік, 

двухкамерная лядоўня «Ака», і 

ўвесь свет раскручваўся навокал, 

і кружэнне гэтае спынілася толь-

кі тады, калі за спінай бразнулі 

дзверы і хтосьці голасна вымавіў 

ягонае імя.

Гэта была Зіначка: яна з не-

цярплівасцю ляпала па далоні 

донцам меднай туркі.

— Зіначка... яшчэ крыху, — 

малітоўна прашаптаў Рыгор і, 

звёўшы вочы да пераносся, са 

здзіўленьнем адзначыў, што 

паспеў змалоць толькі жменьку 

кававага зерня.

Каб не разагнаць, не расплёс-

каць неасцярожным рухам за-

чаравання, Рыгор заплюшчыў 

вочы і шчасна пасміхнуўся. Ён 

вырашыў змалоць увесь пачак.

— Рыгор Мікалаевіч... вы ўжо 

паўтары гадзіны круціце... мне 

заўтра на працу, — пачулася над 

вухам, але гэтым разам Рыгор 

нават не азірнуўся. Прыкусіўшы 

губу, ён малоў каву, і выгінастая 

корба ў той момант рабіла 1560-ы 

абарот.

Потым гаспадыня яшчэ пару 

разоў заходзіла ў кухню. Змуча-

ным голасам казала, што ў яе 

хворае сэрца, што ёй трэба класці-

ся спаць, тэлефанавала — Рыгор 

чуў краем вуха — Еўдакеі Фера-

понтаўне, нарэшце, сунялася, і 

Рыгору забрыніла ўваччу. Зяр-

няты ператварыліся ў прусакоў, 

заварушыліся перад носам; госць 

уражана страсянуў галавой, і ў 

гэты момант на голаў абрынулася 

штосьці тупое й важкае. Адзінае, 

што госць паспеў заўважыць, гэта 

мэталёвую корбу, якая высліз-

нула з рукі і гучна ляснулася ў 

насценны гадзіннік. 

Стрэлкі гадзінніка застылі 

на лічбе «12», кухонныя сцены 

спынілі кругабег, пагрозліва 

атачыўшы Рыгора з усіх чатырох 

бакоў. Свет пакінуў круціцца 

вакол Палярнай зоркі, замёр на 

імгненне, і за каршэнь Рыгоравы 

ценькім струмком прасыпалася 

кававае мліва.

Хвіліну ён сядзеў, утуліўшы 

галаву ў плечы, потым сцярожка, 

з утуленай галавой, устаў і, як той 

самнамбул — выставіўшы напе-

рад рукі, рушыў да дзвярэй. 

У суседнім пакоі здушана пла-

кала Зіначка.

— Вар’ятка, — вырвалася з Ры-

горавай душы, калі ён выходзіў з 

кватэры.

Дыхнуўшы вохкай прахало-

ды, кандыдат памацаў пабітую 

макаўку, выцягнуў са штаноў 

край кашулі, спрабуючы вы-

трасці кававае мліва, але яно 

прыстала да потнага карку й 

казытліва цвеліла нервы. Нервы 

цвялілі й туфлі, якія знянацку 

пачалі ціснуць. Кандыдат ужо 

памкнуўся зняць іх і закінуць 

у прыдарожныя кусты, ды ўгле-

дзеў, што насунуў не на тую нагу. 

Ён сагнуўся, тузануў непадатны 

шнурок, і на мысок стаптанай 

туфлі ўпалі дзве скупыя халас-

цяцкія слязіны.

1990 г.

Павел ШЫДЭЛЬ

Не мой час

людзі не чуюць

слоў вымаўленых шэптам

тут трэба крычаць

гэта не мой час

месца таксама не маё

прамаўляю толькі да цябе

і для цябе

а можа яшчэ да некага

каго нават не ведаю

баюся

што калі надыдзе мой час

у далоні будзе толькі дробязь

толькі адна манета

якую атрымаў на пачатку

для чаго тады змясцілі мяне

у тым часе

у якім рухавікі перакрычалі птаха

і заглушылі шум ветру

у кронах дрэў

Веру

Бацьку

ты зусім не глядзіш

на нас

з неба

веру: па-ранейшаму прыходзіш

у хату

а я заняты

нагрувашчваннем рэчаў

і словаў

рэдка маю час

для шчырай размовы

тады ты сядаеш

на край стала

і сваёй вострай іголкай

сшываеш мой разарваны

лёс

здымаеш з нас

меркі

і журышся 

за заўтрашні дзень

хоць бы ўсё было добра

пасярод ночы

будзіць мяне Твой стары

гадзіннік

і тады размаўляем

з Табой

* * *

вясна

заміж лютага

з мапы надвор’я

хтось забыўся 

зняць зорачкі

снегу

цяжарныя вербы

раздзетыя

толькі я

апрануты ў цёплы швэдар

хутчэй веру календару

чым паўдзённаму ветру

* * *

птахі

з шэрай паперы

ніколі не хацелі

вылятаць за межы падворка

аднак 

мы скрозь прасілі

нашага зграбнага дзядулю

каб ён зрабіў чарговага

да сёння

праклінаю закон прыцягнення

і хоць раней не прызнаваўся

бачу часам

шэрых папяровых птахаў

на тле

яснага неба

* * *

Еве

калі ты так маўчыш

зноў веру

што ёсць надзея на вяртанне

што ўсё залежыць толькі ад нас

што маўчанне — 

гэта музыка расстайнага пагляда

маўчанне ў тваіх вуснах

нашмат цішэй 

за маўчанне травы

за крокі начнога анёла

за якім пачынаецца самота

заплюшчваю вочы

і бачу каляровыя

мроі

Эротык

толькі цяпер

калі ты як вясновая рэчка

цяпер запаволь свой крок

затрымайся на хвілю

як хваля вярніся назад

каб адчуць

на ўсю моц 

сапраўдны смак

нарастаючага прыбою

каб нават кропелька

не магла знікнуць

у неспазнаным сэнсе

бессаромных целаў

каб яшчэ на подых

затрымаць трымценне

каб апошні выбух

аглушыў

і ўзняў

на дыбу

і доўга яшчэ

ў непрытомным целе

звінеў

Марыя Магдалена 
ПАЦГАЙ
Стакротка

Сарві мяне на тым сонным лузе

у плыні сонца

колькі ўжо можна чакаць

у белай, як снег, сукенцы

толькі не думай

што я сама імкнуся ў рукі

сарві мяне вуснамі

Жаўранкі

Ад вясны да восені

мы жывем па-суседску

праз сцяну таўшчынёй у дзве цагліны

увесь дзень лятаем па крузе

занятыя справамі

вечарамі шчабечам

свае малітвы

і гэтаксама як мошак у лёце

ловім сваё шчасце

Мае радасці

Мае радасці як малыя дзеці

уцякаюць з-пад крылаў

выбягаюць без швэдраў

за золкі падворак

я знаходжу іх пасля ссінелымі

з дрыжачымі вуснамі

калі я іх прытуляю

яны ўжо не належаць сабе

Абразок

Лямпа замільгацела над сталом

камень слова адбіўся

ад кухоннай сцяны

і не здалеў прайсці

праз шчыліну вусцішнай цішы

з-пад пякельных павекаў

бачна вузкая лінія

апалай тынкоўкі

сцены сэрца аднак

больш трывалыя

Мур

Вырас незаўважна

цагліна за цаглінай дзень за днём

падзяліў падворак іх вачэй і рук

адгарадзіў сцежкі па якіх раней

яны беглі насустрач затаіўшы дых

з году ў год яшчэ болей

захінаў іхнюю прышласць

і яднаў толькі іх агульную мяжу

аднойчы яна падышла зусім блізка

прытуліла шчаку да халоднай сцяны

і праз цагляную вусціш

пачула як б’ецца яго сэрца

спалоханае

яно адразу ўцякло

Вальдэмар МІХАЛЬСКІ

Верш пра маці

На шыбах святла

белы эскіз ледзяной цывілізацыі

аднойчы ў сакавіку

выправілася маці ў вандроўку між гор

па каменных гета адчаю

з жалезам на вуснах і бяростай 

на грудзях

што ты ведаеш аб маёй маці

цемра

Мадонна

Мне ўсё яшчэ мала і ўсё вяртаюся 

да пачатку

вакол кожнай зморшчыны 

я праводжу слова

вучу цябе на памяць

як вучань табліцу множання

Дзе напісана што я без цябе

змагу пражыць адзін дзень

Бога не абражу — у калодзеж не наплюю

Не патрэбны мне словы калі сэрца 

грукоча ў горле

а ў скронях звініць п’яны калаўрот

Мусіш быць маёю як змяя і лебедзь

я нахіляюся над табою спячай 

і дакранаюся вуснамі

усе мадонны як бязважкія воблакі

Старонка са старога альбому

У садзе квітнее яблыня

яшчэ чуваць аддалены спеў

хлебны дух з напаленай печы

струменем дыму знікае ў небе

Мой першы школьны год бацька і маці

чакаюць на парозе ў старых вершах

што я складаў на даху ў сполахах 

дрыжачых хваль Свіцязі

словы як вясёлкавыя перліны

Верасень у гарах — зноў Чорная плынь

і апошні запіс на крыштальнай вадзе

хто б ты не быў — хто я ні ёсць

будзь са мной і ўва мне

Казімеж БУРНАТ
Паварот

Вяртаюцца ўспаміны

статкі думак

праходзяць праз розум

словы 

сплятаюць гняздо ў цішы

на дрэве

укаранёным у месцы

перасячэння часоў

Перамены

Гукі прыглушаныя вільгаццю

робяцца матавымі

дождж распырсквае

людскія гісторыі

струмені злізваюць з асфальту

карамельныя сукенкі

вочкі ў віскозных швэдрах

не пранікаюць

праз тоўшчу выпарэнняў

да існасці сушы

гэта не страшна

урэшце рэшт памерлае ажывае

праз смерць

да кахання

Амін

Мінулае гэта заўтра

паслязаўтра

вярнула пазаўчора

а ўчора

усё яшчэ доўжыцца сёння

сціскаецца твой адрэзак часу

на карысць вечнасці

яшчэ паўхвілі

і…

Пачатак

Пераклад з польскай

Эдуарда Акуліна

ПЕРАКЛАД 18 (10)

�З СУЧАСНАЙ ПОЛЬСКАЙ ПАЭЗІІ

Варшава. Помнік Адаму Міцкевічу. Фота «Ь».

�ФРАГМЕНТЫ

ПЕРАКЛАД

Дом Бронскіх: 
ПАДАРОЖЖА НАЗАД

Філіп МАРСДЭН

Ёсць дом, які я ведаў дзіцем 

— шэры фасад з крутымі, па-

крытымі травою прыступкамі, 

з відам птушынага палёту на 

Корнуэльскую гавань. Дом стаяў 

сярод вязаў недалёка ад вёскі. З 

лужка адкрываўся схіл узгорка, а 

за вершалінамі дрэваў быў відзён 

гранітны прычал, які выкручваў-

ся вакол рыбацкіх лодак, што гой-

даліся на вадзе. За імі заліў быў 

шырэйшы, асабліва ў напрамку 

да двух мысаў, на краях якіх раслі 

сосны. Яны нагадвалі вароты ў 

прастору адкрытага мора.

Перад домам расла араўкарыя, 

загадка для малпаў. Высокая, пра-

мая, без галінаў, амаль да самай 

вершаліны, дзе прыкветнікі вы-

расталі ад ствала. Дрэва пасадзіў 

марскі капітан сто пяцьдзесят га-

доў таму. Ягонай апошняй місіяй 

было адправіць некага з парту-

гальскай каралеўскай сям’і ў вы-

гнанне ў Паўднёвую Амерыку. За 

гэта капітан быў узнагароджаны 

шкатулкай золата і мяшком семя 

араўкарыі. За золата ён пабудаваў 

дом. А семя пасадзіў перад домам. 

Назваў яго Браганза.

Кожны год мы ездзілі ў катэдж 

за Браганзаю на некалькі тыдняў. 

Быў жнівень. Заліў быў ахутаны 

нейкай смугою. Па ім снавалі 

белыя ветразі. Няўмольна крычаў 

хор чаек. Лужок у Браганзе , куды 

мы хадзілі ў нядзелю на гарбату, 

быў сухі, як пустыня.

…Я ўжо ведаў, якім будзе 

замежжа. Гэта як Браганза. Там 

усё было іншым: гукі, ежа, водар. 

Галасы, што чуліся з лесвічнай 

пляцоўкі, з-за напалову адчыне-

ных дзвярэй, былі замежныя. На 

сценах віселі незвычайныя рэчы: 

воўчыя і мядзведжыя скуры, 

шаблі, мушкеты з аксамітавымі 

стваламі ды іконы. Паўздоўж 

лесвіцы былі смешныя малюнкі, 

дзіўнаватыя драўляныя шаўцы за 

працаю і жнеі за жнівам, а высока 

на мармуравых плінтусах стаялі 

срэбныя самавары, падобныя да 

пеўнікаў.

Соф’я была полькай. Па-ан-

гельску яна гаварыла з моцным 

акцэнтам, ад якога яна ніколі 

не пазбавілася. Мяне яна звала 

«Фііліп» і выгаворвала імя з такой 

мілай інтанацыяй, што часам, 

слухаючы яе, я забываў, што яна 

гаварыла, а проста глядзеў на яе, 

дазваляючы словам дзейнічаць на 

мяне як бальзам. Мне падабаліся 

яе гісторыі і яе адсутны погляд, 

яе светлыя з бляскам вочы. Мне 

падабалася аўра, што акружала 

яе. Мне падабаўся яе сум.

У тым годзе, калі я нарадзіўся, 

Соф’я адзначыла свае сорак гадоў. 

Яе муж меў два гатэлі ля гавані, 

недалёка за домам. Ён набраў на 

працу хлопцаў з Паўднёвай Італіі, 

якія паднімалі бойкі і рабілі дзя-

цей мясцовым дзяўчатам. Калі 

мне было пяць, Соф’я схілілася 

нада мной і прашаптала: «Фііліп, 

ты будзеш маім сябрам, блізкім 

сябрам?»

— Так, калі ласка!

— У мяне ўжо чатыры сябры: 

мой муж, мой сын і два сабакі. 

Але ты, Фііліп, ты таксама паві-

нен быць маім сябрам. Як табе 

гэта падабаецца?

Пасля гэтага ніводныя Каляды 

не праходзілі без падарунка па 

пошце: оніксавае яйка, старая 

паштоўка Вільні, польская банк-

нота, ручка…

У Соф’і была невялікая лодка 

пад назваю «Памяць» з нумарам 

17 на галоўным ветразі. Сямнац-

цаць — узрост, калі яна ўцякала, 

сямнаццаць — дата: 17 верасня 

1939 года.

Яна была самым кепскім «ма-

раком», якога калі-небудзь я сус-

тракаў. Зусім не магла зразумець, 

як мяняць курс, як абыходзіць 

лодкі, як рабіць паварот… Мар-

скія тэрміны таксама збівалі яе 

зпанталыку…

Мне было дзевяць з паловай, 

калі аднойчы жнівеньскім веча-

рам Соф’я патэлефанавала нам і 

папрасіла паклікаць мяне.

— Фііліп, — сказала яна глы-

бокім голасам, прыхаваным для 

прыгод. — Я бяру «Памяць» уверх 

на бухту, каб пабачыць лебядзей. 

Ты паедзеш?

Дубы падступалі да вады. Во-

дарасці звісалі з галінаў, як вала-

сы вядзьмарак. Зрабіўшы першы 

аб’езд, мы знайшлі парэшткі 

пакінутага карабля, але лебядзей 

там не было. А калі мы зрабілі 

другі аб’езд, вечар спусціўся над 

пустэльнай бухтай… Вельмі хут-

ка здарыўся невялікі штуршок, і 

«Памяць» моцна засела ў гразі.

Сцямнела. Узышоў месяц. У 

водмелі крычалі краншнэпы. Ноч 

поўнілася лёгкімі гукамі.

Час ляцеў, і яна пусцілася ў 

доўгі рытмічны маналог (знакі 

прыпынку расстаўлялі галасы 

начных птушак) пра былое жыц-

цё на ўсходзе Польшчы — вёскі 

і паляванне на ваўкоў; асілкаў, 

большых за жыццё. Карціна за 

карцінай плылі над нашай цёмна-

бардовай лодкай — пахавальныя 

фургоны ў снезе, мёртвыя целы 

ў рацэ, сумны прывід, які сядзеў 

на ложку і скардзіўся; дракон, які 

скакаў на беразе ракі, голы, але ў 

скураных ботах.

А пасля самі ўцёкі: рускія 

танкі, што паўзлі праз лес, пас-

пешлівы ад’езд на вазах, атрута, 

якую матуля насіла ў шкляной 

бутэлечцы, апошняя сцэна на 

літоўскай мяжы з кулямі, якія са 

свістам праляталі каля вушэй.

Але з усяго, што яна расказала 

мне ў той вечар, менавіта аповед 

пра срэбра засеў грунтоўна ў маёй 

хлапчуковай галаве. Сапраўдны 

скарб, не, не прыдуманы скарб 

— яго занеслі ў кошыках для 

грыбоў у лес перад ад’ездам, сха-

валі глыбока на новай пасадцы і 

пакінулі там з надзеяй… Рабілі 

тое ў час, калі дзве самыя разбу-

ральныя арміі грымелі праз лес 

адна насупраць другой.

— Яно яшчэ там, Зося?

— Магчыма.

— Чаму ты не едзеш пагля-

дзець?

— Мне не дазволяць.

— Але ж калі-небудзь дазво-

ляць, ці не так, Зося?

— Так.

Ішлі гады, і мы больш не на-

ведвалі Корнуэл. Я развязаўся 

з зацягнутай адукацыяй, пе-

рабраўся ў Лондан, а Соф’я з яе 

Польшчай адышлі ў паўзабыты 

склад маёй памяці. Але лісты ад 

яе яшчэ атрымліваў — роздумы з 

Іспаніі на тэму гарачыні і апатыі, 

таксама званкі. Апошні быў пра 

падарожжа ў Аўстралію на шэсць 

месяцаў — і пытанне, ці не пры-

еду праводзіць яе.

— Вядома, — адказаў я.

— Я адпраўляюся ў нядзельку. 

Апоўдні.

— З Хітроў?

— Не! З Тылбэры.

Яна села на польскі грузавы 

карабель. Я паднёс дзве валізы 

да трапу. У адной было адзенне 

(джэрсі для Біскайскага заліва, 

баваўняныя сукенкі для тропі-

каў), а ў другім — кнігі. Яна ад-

чыніла дзверы каюты і села на 

лаўку. На трапе пачуліся крыкі 

каманды, польскай каманды, і 

Соф’я сумна паглядзела на мяне, 

пасля ўсміхнулася — усё нагадва-

ла ёй пра дом.

Я пакінуў яе на борце і са-

чыў, як шэры корпус карабля 

пасунуўся ўніз па Тэмзе. Я ўявіў 

сабе, як яна распакоўвае кнігі 

ў каюце, і падумаў першы раз, 

што яе выгнанне насамрэч для 

яе значыла: вечная адсутнасць 

каранёў, пастаяннае пачуццё 

прыналежнасці нікому, барацьба 

з горкімі думкамі.

У наступныя месяцы праз 

дзверы ўпалі некалькі тоўстых 

канвертаў — з Генуі, Александ-

рыі, Дубай. У іх былі вершы Соф’і 

пра мора. Гэта пераканала мяне, 

што выгнанне, доўгія марскія па-

дарожжы, паступовае знікненне 

месца мелі свой сакрэт для рас-

крыцця таямніцы.

Праз год я напісаў Соф’і, што 

пакідаю Лондан. Я пераехаў 

жыць у Корнуэл. Прыйшоў адказ: 

«Так, баюся, што фурыі канчатко-

ва дабраліся да цябе!» Але была 

задаволенай.

У вёску я прыехаў упрыцемкі 

аднаго маркотнага зімовага дня. 

Дзьмуў моцны вецер. Мора пады-

малася нечакана, як выбухі бомбы 

над сцяною прычала, пасля пада-

ла хвалямі на дарогу і аблівала ад-

гароджаныя будынкі. Я адамкнуў 

дом, укінуў рэчы, пасля пайшоў на 

ўзгорак пабачыць Соф’ю.

…Яна была адна. Седзячы ў 

фатэлі з высокай спінкай, яна 

чытала. Калі я ўвайшоў, адклала 

кнігу, ссунула на нос акуляры.

— Фііліп, як цудоўна бачыць 

цябе!

Яна аўдавела. Дачка жыла ў 

Францыі. «Памяць» яна прада-

ла нейкаму суддзі. Змянілася 

некалькі пакаленняў сабак. Не 

было шуму ясеняў — іх стачылі да 

смерці чарвякі. На каміне стаяў 

сцяг «Салідарнасць» — быў час ва-

еннага становішча ў Польшчы.

Але нічога не сапсавала на-

строй Соф’і. Яна здавалася не-

засмучанай, вечнай, моцнай і 

здаровай. У яе размове гучалі тыя 

ж самыя мілыя ноткі, яе прысут-

насць замагнічвала. Прайшло 

столькі часу, а яна засталася 

гарэзлівай, працягвала пісаць і 

была акружана славянскай аўрай 

— і трыма сабакамі, якія, як анё-

лы, спалі ля яе ног...

Аднойчы я пайшоў у Браганзу 

і ўбачыў Соф’ю — укленчыла на 

падлозе сярод сшыткаў і тэчак. 

— Паперы маёй матулі, — уз-

дыхнула яна, а пасля пачала 

расказваць мне пра яе, першы раз, 

дарэчы. Яна ажывілася, польскі 

акцэнт яшчэ больш лез з яе вуснаў. 

Яна падымала рукі, калі ўспаміна-

ла пра старыя беды. Яна скардзіла-

ся на немагчымыя патрабаванні, 

якія яе маці часам рабіла.

— Яна была самая незвычайная 

жанчына, якіх я толькі ведала.

— У чым?

— Ва ўсім. Яна магла зача-

раваць ястраба і сагнаць яго з 

дрэва. Яе мова была цудоўнай. 

У нечым яна была амаль святая. 

Але, Божа, якія рэчы здараліся 

вакол яе!

— Якія?

Соф’я павярнулася да мяне. 

Маўчала, бо пытанне было занад-

та вялікім для адказу.

— Войны… няшчасці… заўжды 

ўцякалі…

Затым яна пасунула паперы 

на дыване.

— Але ўсё вось тут! Усё тут! 

Чаму б не прачытаць іх?

Я ўзяў паперы ў мой катэдж — 

сшыткі, аркушы, дзённікі, нават 

некалькі кароткіх апавяданняў. 

Многія былі на англійскай мове, 

іншыя пераклала Соф’я. Я чытаў 

і перачытваў тыя паперы чатыры 

дні, не, цэлы тыдзень. Цьмяны 

свет перадваеннага мінулага 

Соф’і ажывіўся. Сцэны, якія яна 

малявала мне раней, набывалі 

новыя формы, ажывалі ў сотнях 

старонак яе матчыных выцвілых 

блакітных літараў.

Ад сшыткаў пахла сырым 

лесам, ад іх патыхала жарсцямі і 

здрадамі. Старую Еўропу злавілі 

як муху і заціснулі паміж тымі 

жаўтаватымі старонкамі…

Пераклад з ангельскай

Алены Таболіч

…У 1939 годзе падчас нападу немцаў на Польшчу Соф’я (Зося) Бронская 
пакінула родную вёску пад Наваградкам і знайшла прыстанішча ў Англіі. 
Гадамі яна марыла наведаць радзіму і ўбачыць свой дом. Пасля таго, як 
маці Гэлена адыходзіць на той свет, яна прымае цвёрдае рашэнне ўбачыць 
Беларусь. Соф’я просіць сябра Філіпа паехаць разам.

Філіп Марсдэн, кнігу якога «Дом Бронскіх» («The Bronski House») многія ан-
гламоўныя чытачы лічаць лепшай з прачытаных за апошнія гады, распавядае 
пра падарожжа Соф’і з вялікім пачуццём, але без сантыментаў. А калі Соф’я 
«аддае» яму лісты і дзённікі маці, аповед пераносіцца на пакаленне назад.

Кранальны, запамінальны, спакойна-ўрачысты «Дом Бронскіх», апублі-
каваны ў Вялікабрытаніі (1995 г.) і ў ЗША (1997), прапануе чытачам гісторыю 
краіны, шчыльна знітаваную з асабістым лёсам.

«Трагічная, узнёслая элегія пра сям’ю, — адзначыў у рэцэнзіі на кнігу 
«Таймс». — Праца Філіпа Марсдэна ажывіць літаратуру пра падарожжы і 
дапаможа нам перанесціся праз мяжу ў невядомую краіну».

А краіна тая — Беларусь…
Дазвол на пераклад урыўкаў атрыманы ад аўтара. Адам Мальдзіс ведае яго 

і рэкамендаваў мне перакласці кнігу. Калі чытала яе першы раз, дык плакала. 
Студэнты пішуць па ёй дыпломы па перакладзе і таксама перакладаюць…

Алена ТАБОЛІЧ

Ф

а 

»

�ВЕРШАНЯТЫ

НАТАТКІ ТАТКІ
ГЕНЕРАЛЬНАЯ РЭПЕТЫЦЫЯ ДЗІЦЯЧАЙ КНІЖКІ

Андрэй ХАДАНОВІЧ

Мастак Юрэк Якубаў (Харкаў).

Каштаны

З вышыні на лісцяў кучы

Падаюць каштаны.

Кожны круглы і бліскучы –

Абмінуць складана!

Кожны разаб’е аб сцежку

Летні свой каптанік.

Скінь калючую адзежку,

Вылязай, каштанік!

У мяне іх многа-многа,

Болей, чым у таты.

Набяру — і з перамогай

Вернемся дахаты.

Дома сумаваць не стану,

Будзе суцяшэнне:

У мяне цяпер каштанаў

Поўныя кішэні!

Хто не ўлез, у жменьку возьмем –

І сабрана рэшта:

Два ў зубах, у ручках восем,

І ў вазочку нешта.

Нататкі таткі

Татка сеў пісаць нататку,

А малая — скок на татку.

Цап яго за бараду:

Беражыся — я іду!

Татка, хто спаймае мячык?

Татка, я хачу да качак!

Паглядзець на ліхтары,

Пакатацца на шары!

Пагайдацца ў парасоне, 

Рыцца лыжкай у вазоне!

Паляцець, як Віні Пух!

Лепей, татачка, удвух!

Татка, дай зубную шчотку!

Пакажы вунь тую фотку!

А цяпер здымі з каня

І сьпявай пра зубраня!

Ой, парваўся мой блакноцік!

Што за лужына? Кампоцік!

Зьела на вячэру блін,

Крэйду, фарбу й пластылін…

Карацей, замест нататак –

Вэрхал. З вершамі ў дадатак:

Для дзяцей, іх мам і татак.

Вершык для маленькіх 

модніцаў
Міма смеццевага бака

Бег на павадку сабака. 

Прычасаны быў старанна.

Павадок ад Сэн-Ларанa.

Хвост угору, як антэна,

І ашыйнік ад Кардэна.

І наморднік ад Вэрсачэ,

Бо сабака быў кусачы.

Капялюш

Дзяўчынка вырасла з пялюшак –

Дзяўчынцы трэба капялюшык!

Бяру штаны — іду да таткі:

«Хутчэй кідай усе заняткі!»

Пасля бяру за палец маму:

«Хадзем па капялюш у краму!»

Каб я была ў ім супер-зорка

Й мяне заўважыла ўся горка.

Каб ад красы маёй абноўкі

Засумавалі ўсе сяброўкі.

І нават недачэпа Косця

Пабачыў — і прыйшоў у госці.

Чаму агуркі калючыя?

Прыходзіць Аленка і мучае:

«Чаму агуркі калючыя?

Чаму люстэрка бліскучае?

Чаму парфума пахучая,

А госці прыходзяць кучаю?

Чаму такая трындзючая

Ў навінах тэлевядучая,

А мамка на татку злючая,

Як посуд мые анучаю?

Чаму казюрка паўзучая?

Чаму крапіва пякучая?

А дзверы — такія рыпучыя?

А ўколы — такія балючыя?

ЧАМУ АГУРКІ КАЛЮЧЫЯ?»

Таму што ты даставучая!

Шарык

У мяне ёсць шарык –

Жоўты, як ліхтарык.

На яго з усіх бакоў

Шмат сядае матылькоў.

Хочуць сесці на мой шарык

Цёця муха і камарык.

Сяду на яго сама…

Бах! — і шарыка няма.

Грыбы

Мчыць машына, дым з трубы –

З дзедам едзем у грыбы.

Шмат грыбоў, што ёсць у лесе,

У маё вядзёрка ўлезе.

Адыходжу крок ад сцежкі,

Мне насустрач — сыраежкі.

Я бяру адну і дзве,

І яшчэ адна ў траве.

Назбіраю шмат грыбоў,

У мяне да іх любоў.

Можа — сто, а можа — дзвесце,

Каб і татка мог пад’есці.

А яшчэ грыбоў на ўзгорак

Пакладу я — для вавёрак,

Каб і тут было каму

Харчавацца ўсю зіму.

Кантрабандысты

Покуль цёмна, покуль ціха,

Па траве паўзе смаўжыха,

З падарункамі смаўжу,

Праз дзяржаўную мяжу.

Тут — памежнік: «Вось сустрэча!

Што вязеш? Якія рэчы?»

А яна яму: «Каўбой,

Ўсё сваё нашу з сабой».

Паглядзеў ён на валізкі:

Рэчаў шмат і шлях няблізкі,

І смаўжыху ўсім на здзіў

Без агляду прапусціў.

І назад да бабы Ванды

З поўным мехам кантрабанды

Прапусцілі на мяжы…

Ну, чаму мы не смаўжы?!

Як правільна шукаць 

пальчаткі
Элементарна. Для пачатку

Знаходжу першую пальчатку.

Пасля мяркую, ці змагу я

У шафе адшукаць другую.

Ой, нешта маю прадчуванне…

Ну, так і ёсць — няма. А ў ванне?

Шукаю ў кухні. Ёсць? Няма.

У прыбіральні. Зноў дарма.

Ў вялікім і малым пакоі.

Нідзе няма. Ды што такое?!

Пальчатка, адгукніся, дзе ты?

Я без цябе — як неадзеты.

Пальчаткі, хто гуляць са мной?

Другой няма — іду ў адной.

Мяняю рукі па чарзе:

Ўсё не шкарпэтка на назе!

Сабе ўнушаю: «Не халодна!»

Хай думаюць, што гэта модна.

Хай мне зайздросцяць малалеткі,

Руку хаваючы ў кішэнь!

А прастуджуся — п’ю таблеткі,

Гарбату з мёдам і жэньшэнь.

Цукерка 

Шакаладную цукерку

Смачную хачу!

За яе аддам талерку,

Поўную баршчу.

З’ем цукерку да сняданку,

І пасля — адну,

І адну — за прагулянку,

І адну — для сну.

А калі даем заначку

(Там штук пяць яшчэ),

Ў краме цёцю прадавачку

Знойдзем — не ўцячэ!

Мыю рот каля люстэрка...

Я магу і больш,

Толькі мама на цукеркі

Не мяняе боршч!

Шкарпяткі

«Чаму шкарпэтка — 

не шкарпятка?» —

Пытаецца ў бацькоў дзіцятка. 

А мама кажа вінавата:

«Ня ведаю, спытай у таты».

Пытае ў таты: «Слухай, татка,

Чаму шкарпэтка — не шкарпятка?»

І тата адказаў таксама:

«Не ведаю, хай скажа мама».

Ідзе да хлопцаў і дзяўчатак:

Шкарпэткі ёсць — няма шкарпятак!

Няма шкарпятак — 

ёсць шкарпэткі!

Маўчаць сяброўкі і суседкі…

А я скажу: каб быў занятак

І ў татак, і ў дзіцячых пятак,

Каб мелі чым заняцца дзеткі,

Пакуль ім надзяем шкарпэткі!

Фантан
Міма шыльдаў, міма крамаў,

Міма ровараў без рамаў, 

Міма лавак, міма клумбаў,

Міма тэатральных тумбаў,

Міма рынку, міма парку,

Паўз машыну-іншамарку,

Міма кветак у вазонах,

Па сцяжынках, па газонах

Крочу да фантана, дзе

Буду плёскацца ў вадзе!

За руку прыводжу тату:

Ён хацеў у пункт пракату,

Але трапіў пад струмень –

У яго няўдалы дзень.

Бо дарослыя не ў стане

Мокнуць радасна ў фантане.

Задача

Караблі выходзяць з порта,

Але ўсе ідуць у порт,

Хто самотна, хто з эскортам.

Гэта іх любімы спорт.

А на пірсах дзеткі ў шортах

Просяцца да іх на борт,

Каб даведацца, хто — з порта,

Хто, наадварот, — у порт.

А яны плывуць упёрта

У напрамку зюйт і норд,

Роўна паўдарогі з порта,

Потым паўдарогі ў порт.

Аддаляюцца, пакуль

Не закончыцца «адсюль» —

Ў нейкай кропцы — 

і тады

Пачынаецца «сюды».

Хто за некалькі секунд

Адшукае гэты пункт?

Хто жыве на дне ракі?

Хто жыве на дне ракі?

Акуні і шчупакі,

Краснапёрка, ёрш і карп.

(Хто спаймае — мае скарб!)

Ёсць вугры і ёсць ляшчы,

І падводныя карчы,

І прабітыя мячы.

(Ціха, Таня, не пішчы!)

Камяні, пясок і мул,

І бляшанка ад «Red bull»,

Бо не ўсе яшчэ на свеце

Прыбіраюць сваё смецце!

Ёсць русалка й вадзянік,

Што ў астатніх месцах знік.

Быў калісьці нават цмок,

Але выжыць тут не змог.

Ёсць маленькія манеткі

З кашалька вунь той брунеткі,

Што прыедзе зноў сюды.

Ёсць вартаўнікі вады –

Ратавальнік з вадалазам,

Каб не патанулі разам

Усе тыя, хто дарэмна

Лічыць, што тануць прыемна!

Паляванне ў ванне
Я іду на паляванне:

Паляванне будзе ў ванне.

Там жывуць гумовы морж,

Рыба-кіт і рыба-ёрш.

Ёсць кальмары і дэльфіны, 

І пінгвіны быць павінны!

Чарапах, вядома ж, тры.

І бабры, мае сябры.

Эй вы там, хавайце пыскі!

Будзе мокра, будуць пырскі!

Хто са мной? Аддаць канцы!

Мы — цудоўныя нырцы!

Мышка туліцца да коткі –

Не ўцячэш з падводнай лодкі!

Разгайдаем ванну ўшчэнт,

Хто гайдаў — таму прэзэнт!

Накармлю маржа і крабіка

Кавай мамінай «Арабіка».

Напаю бабра і выдру

З татавай бутэлькі сідру.

Хто прайграў падводны бой,

Прыбірае за сабой!

Чаму рыпяць арэлі?

Чаму рыпяць арэлі?

Бо вельмі пастарэлі, 

Не змазаныя год так дваццаць пяць.

Пагойдваюцца ў парку

З варонамі на карку

І на ўвесь свет пакрыўджана рыпяць.

А тут бацькі з малою,

Што ўчэпіцца смалою

І просіць: «Пакатай! Яшчэ! Вышэй!»

З усмешкаю на твары

Ляціць амаль за хмары,

І толькі вецер свішча між вушэй.

Хіснула дошку ўправа,

Як раптам рып: «Разявы!

Пільнуйце, бо не зловіце дачкі!»

Чаму рыпяць арэлі?

Каб дзеці не дурэлі

І каб не расслабляліся бацькі.

Спёка

Чэрвень. Спёка. Штыль. Па 

бакінскай бухце манеўруюць 

тры белыя катэры. То ідуць кіль-

ватэрам, то перашыхтоўваюцца 

фронтам, пеленгам, уступам… 

Гэта курсанты-каспійцы-трэця-

курснікі-штурманы, практыку-

юцца. 

Тры катэры — гэта як быццам 

карабельнае злучэнне. Курсан-

ты выконваюць ролю галоўнага 

каманднага пункту. Мяняючы-

ся, кожны працуе нейкі час вах-

ценным афіцэрам, штурманам, 

рулявым, сігнальшчыкам. За 

працэсам млява назірае выклад-

чык тактыкі, стары марскі воўк, 

капраз.

Рулюе цяпер Юрка Крук. 

Учапіўся потнымі рукамі за 

«рогі» штурвала і мітусліва пе-

ракладае руль з борта на борт, 

марна спрабуючы супакоіць 

ашалелую картушку кампаса 

на зададзеным дзяленні. Кар-

тушка звар’яцела круціцца то ў 

адзін бок, то ў другі. Адпаведна 

рыскае па вадзяным люстэрку 

і катэр.

— Рулявы! Ты што ёрзаеш 

як… жопай па патэльні! — Не вы-

трымлівае капраз. — Не перак-

ладай руль памногу. Спакайней! 

Па два-тры градусы…

З Юркі, і так потнага ад бакін-

скай спёкі, пачынае цячы. Ён 

спыняе руль недзе ля дыямет-

ральнай плоскасці. Спыняецца і 

кампас. Толькі не на зададзенай 

лічбе. Катэр больш не рыскае, 

але рухаецца наперарэз суседу. 

Пару хвілінаў гэтым кірункам, і 

можна «пацалавацца».

— На румбе?! — пытае кап-

раз, спрабуе гэтым статутным 

пытаннем-камандай падказаць 

рулявому, што ён трымае не 

той курс, якім ідзе «карабельнае 

злучэнне».

— На румбе курсант Крук! — 

Рапартуе потны Юрка — замест 

таго, каб назваць курс з кампаса. 

Ну — бывае. «Перамкнула».

— Ч-чувыр-рла ш-шызая! К-

кур-рс які?!

— Трэці курс… — здзіўлена 

спявае Юрка, і ў ягоных валошка-

вых вачах свеціцца паблажлівая 

ўсмешка, — маўляў зусім здзя-

цінеў стары, забыўся, які курс 

практыкуецца…

Час ідзе

Раніца. Цэнтральны пост 

падводнага ракетаносца, што 

аб’ёмістай постаццю прытуліў-

ся да прычала судабудаўнічага 

завода. У камандзірскім крэсле 

старпом. Клічуць Барысам Фё-

даравічам. Але гэта дазволена 

толькі афіцэрам ад каплея, і 

зусім старажытным мічманам. 

Мне, дарэчы, так звяртацца 

было дазволена ў першы ж лей-

тэнанцкі год — як дапамог яму 

здаць экзамен па «штурманіі». 

Барыс Фёдаравіч вырас у стар-

помы з мінёраў, і што датычыць 

усялякіх там артадромій, дэвія-

цый і квазікаардынатаў — па 

ватэрлінію драўляны. І калі эк-

замен у штабе флоту быў паспя-

хова здадзены, а мы забраліся ў 

кубрык «Яраслаўца», каб рушы-

ць у родную базу, старпом вы-

цягнуў з «дыпламата» паўлітра 

спірту, кавалак сёмгі, бляшанку 

чырвонай ікры і загадаў наліць. 

Потым пстрыкнуў па шклянцы і 

сказаў: «Расцеш, лейтэнант… Са 

старпомам п’еш… Можаш зваць 

мяне Фёдаравічам».

Але я не аб тым… У крэс-

ле, значыць, ён. Рэзка вішчыць 

«Каштан»: «Цэнтральны — вер-

хняму вахценнаму!» — «Ёсць 

цэнтральны!»

— На борт прыбылі рабочыя 

завода.

— Прапусціць!

Хутка з шахты рубачнага 

люка з’яўляюцца дзве маладыя 

кабеты. Паказваюць дзяжурнаму 

па караблю пропускі. Барыс Фё-

даравіч тым часам забаўляецца: 

шчоўкае тумблерамі «Каштана» 

— і ў цэнтральны пост урыва-

юцца гукі з розных адсекаў, 

— стукі, галасы, гудзенне ме-

ханізмаў. І сярод гэтага — гуч-

на так, выразна, перакрыўшы 

ўсё астатняе, аднекуль адтуль 

даносіцца слова «*уй!». Кабеты 

спачатку робяць выгляд збян-

тэжаны, потым абураны. У тыя, 

здаецца не такія ўжо і далёкія 

часы, мужчыны не мацюкаліся ў 

прысутнасці жанчын, прынамсі 

флоцкія мужчыны, гэта лічыла-

ся непрыстойным. 

Барыс Фёдаравіч — халерык: 

«На маім караблі! Пры жан-

чынах! Зганьбілі!» — імгненна 

намалявалася на расчырване-

лым твары. Шчоўкае тумблер 

«Цыркуляр», і па падводным 

крэйсеры з нарастаннем напругі 

грыміць: «Увага на караблі! 

Гаворыць старпом! Хто сказаў 

«*уй»?!». Вахценныя з адсекаў, 

захоўваючы чаргу, высокаар-

ганізавана, як і мусіць быць на 

элітнай адзінцы стратэгічных 

сілаў краіны:

— У першым «*уй» не вымаў-

лялі!

— Ёсць, першы!

— У другім «*уй» не вымаў-

лялі!

— Ёсць, другі!

— У трэцім…

Усяго на той стратэгічнай 

адзін цы адзінаццаць адсекаў. 

Сёння гэта не ваенная таямніца.

А нядаўна я даведаўся, што 

Фёдаравіча ўжо няма…

Ах, як ляціць час!

Жарт

«Увага! Гаворыць старпом!» 

— разнёс па адсеках «Каштан». 

— «Афіцэрам і мічманам заўт-

ра а сёмай гадзіне прыбыць у 

санчасць для здачы аналізаў. 

Не занятым на дзяжурстве і 

вахце сход з карабля дазва-

ляю!».

Пад ніжнім рубачным люкам 

імгненна вырас натоўп і даволі 

хутка ўсмактаўся ў яго — спя-

шаліся да сем’яў.

Падводны ракетаносец рыхта-

ваўся да аўтаномкі. Падрыхтоў-

ка гэтая складаецца з велізарнай 

колькасці патрэбных, не вельмі 

патрэбных і зусім непатрэбных 

мерапрыемстваў, запаўнення 

масы папераў, а больш за ўсё з 

мітусні, хранічнага недасыпан-

ня, нерваў і мацюкоў. 

Чарговым дзеяннем быў ме-

дыцынскі агляд экіпажа. Не 

вельмі патрэбным, бо каб вы-

зваліцца ад аўтаномкі па меды-

цынскіх паказаннях, трэба было 

мець (паводле распаўсюджанага 

«чорнага» жарту) рак маткі аль-

бо трупныя плямы. 

…Сярод пакінуўшых чэрава 

падводнага волата быў і начхім 

Валодзя Сымончык. Ягоныя 

жонка з дзецьмі гасцілі ў сва-

якоў, але тырчаць на абрыдлым 

«жалезе» вельмі не хацелася. 

Таму карыстаючыся нячастай 

магчымасцю пакінуць падлодку, 

Валодзя закінуў у «дыпламат» 

дзве пляшкі спірту-рэктыфіка-

ту, якім на флоце прамываюць 

кантакты ўсяго электрычнага, і, 

выбраўшыся на бераг, пакрочыў 

у вядомым яму накірунку. Вечар 

абяцаў быць удалым…

…Накрэмзаўшы на папер-

цы нумар часці і прозвішча, 

падводнікі сарамліва совалі ў 

дзвярную амбразуру слоікі з-пад 

маянэзу і паспешна выходзілі на 

ганак санчасці. Калі табе паміж 

дваццаццю і трыццаццю гадамі, 

а лабарантка гожая і сэксапіль-

ная, працэс здачы выдзяленняў 

арганізма не зусім ёмкі. Там, 

на ганку, палілі цыгарэты, 

чакалі.

…З пакутліва-бледным тва-

рам прысунуўся Сымончык. Гле-

дзячы па ўсім, учарашні вечар 

атрымаўся. Крыху аддыхаўшы-

ся, выцягнуў з кішэні шыняля 

бутэльку піва. Павалтузіўся, 

адкаркаваў аб парэнчу ганка, 

працёр далонню рыльца, уставіў 

у рот. Некалькі разоў булькнуў. 

Не пайшло. Здрыгануўся ўсім 

целам, закашляўся. Не рэагуючы 

на падначкі, пасунуўся ў санчас-

ць. Там сунуў у лабараторыю 

сваю пачатую бутэльку.

— Вы б яшчэ трохлітровы слоік 

прынеслі, — абурылася лабаран-

тка (піва ў бутэльцы было каля 

трох чвэрцяў).

— А што? Замнога?

— Натуральна, замнога! Трэба 

каля ста грамаў…

— Без пытанняў… — і, пера-

куліўшы ёмкасць, Валодзя вя-

лікімі глыткамі давёў змесціва 

да патрэбнай колькасці. Потым 

задаволена ікнуў і з годнасцю 

выйшаў…

Над залівам ляніва варушы-

лася жоўта-зялёная пасма паляр-

нага ззяння. Рыпеў пад чараві-

камі снег. Няроўным шыхтом, 

панура, людзі ў чорных шыня-

лях спускаліся з сопкі да вады, 

дзе ля пірсу іх чакала вялізнае 

гарбатае цела...

Апендыкс

— Вы ўпэўнены, што апера-

цыя неабходная? — сашчапіўшы 

бровы над пераносіцай перапы-

таў камандзір.

— Упэўнены… — няўпэўнена 

паціснуў плячыма Зміцер.

— Та-ак… Эй, вы там! Запі-

саць у журнале ўліку падзеяў: 

«Аперацыю па выдаленні апен-

дыцыту ў капітан-лейтэнанта 

Буцёнка начальніку медыцын-

скай службы лейтэнанту Грому 

дазваляю». Дайце распішуся. 

Ну, глядзі, доктар…

Справа адбывалася на пад-

водным ракетаносцы, які ўжо 

больш за месяц круціўся ў 

Грэнландскім моры на мяжы 

пакавых ільдоў паўночней ар-

хіпелага Шпіцберген. У Колі 

Буцёнка забалеў жывот. І чым 

далей, тым мацней. Карабельны 

доктар, учарашні выпускнік 

ваенна-медыцынскай акадэміі 

лейтэнант Зміцер Гром, абма-

цаўшы таўставатае Міколава 

пуза, задуменна, не зважаючы 

на пратэсты, без чаргі прайшоў 

у курылку пятага «біс» і вы-

паліў там пачак «Беламору». 

Потым перайшоў у цэнтральны 

пост і паведаміў камандзіру, 

што ў Міколы апендыцыт і трэ-

ба рабіць аперацыю.

Адразу ўзнікла праблема з 

асістэнтам. Медбрата лодачны 

штат не прадугледжваў. Урэшце 

зампаліт узгадаў, што нехта з 

афіцэраў экіпажа да ваенна-

марской вучэльні ці то скончыў 

ветэрынарны тэхнікум, ці то 

выгналі… Гэты факт цьмяна 

адклаўся ў ягонай памяці, калі 

ён, каб прабавіць час, гартаў 

асабовыя справы афіцэраў. 

Кінулі покліч па «Каштане». 

Чалавекам, які змяніў мірныя 

клізму і фанендаскоп на баліс-

тычныя ракеты, як выявілася, 

быў каплей з бэчэ-два Паша 

Нычка. І як толькі Павелка не 

адбіваўся, быць асістэнтам за-

гадалі, матывуючы тым, што ён 

хоць ведае, ці прынамсі павінен 

ведаць назвы хірургічных інс-

трументаў.

Колю паклалі на адкідны 

стол у лазарэце,  прывязалі 

рукі й ногі, і Паша пагаліў яму 

жывот. Аж да… ну, ніжэй «лініі 

бікіні». Зміцер намазаў жывот 

ёдам. Зрабіў надрэз. Паказала-

ся жоўтае, друзлае сала. Паша 

казаў — пальцы на чатыры. По-

тым Пашу стала крыху млосна, 

і ён стараўся туды, у крывавую 

дзірку не глядзець. Падаваў 

інструменты і выціраў Зміцеру 

лоб.

Вахту ў гэты час не мянялі. 

Праход праз пяты «біс» адсек, 

у якім лазарэт, забаранілі. Экі-

паж нёс вахту і чакаў. Прайшло 

дзве гадзіны.

— Доктар, сука! Дзімка, пад-

ла ты такая! Пашка, скажы яму! 

Зашывайце ўсё назад! — млява 

заскуголіў Мікола, калі доктар 

сказаў, што вельмі стаміўся — і 

загадаў асістэнту шукаць сярод 

Міколавых кішак апендыкс, па-

пярэдне на словах апісаўшы яго 

выгляд. Паша пачаў корпацца, 

а Мікола са словамі: «Лепей 

я з  перытанітам пахаджу», 

парваў прывязь левай рукі. За 

гэта атрымаў у лоб, рука была 

нанава прывязаная — і далей 

ён толькі ціха стагнаў і брудна 

абзываўся.

…Прайшло восем гадзін. 

Штурман употай пачаў раз-

лічваць найкарацейшы шлях 

у базу. Нікому нічога не было 

вядома. Колю шкадавалі ўсе.

…Дзевяць гадзін. «Трэцяй 

змене падрыхтавацца на вахту!» 

Уф-ф! Жывы. Апендыкс Зміцер 

знайшоў недзе аж ля нырак.

Каб вызваліцца ад аўтаномкі па медыцынскіх паказаннях, 

трэба было мець (паводле распаўсюджанага «чорнага» жарту) 

рак маткі альбо трупныя плямы

ПАВАЛ ЛЯХНОВІЧ

�РЭЦЭНЗІЯ

НОВЫЯ КНІГІ КАСТУСЯ ЖМІНЬКО 

ТРОХМОЎНАЕ СУГУЧЧА
(Зборнік перакладаў Валерыя Стралко 

«Трыяда славянскай паэзіі»)

Кніга «Трыяда славянскай 

паэзіі» (2008 г.) выклікае 

яскравыя ўражанні. 

Выкшталцона выдадзеная, 

яна прапануе чытачу 

хрэстаматыйныя вершы 

ўкраінскіх, беларускіх і 

расійскіх класікаў у перакладах 

на ўсходнеславянскія мовы, 

выкананых Валерыем 

Стралко. Слова «трыяда» ў 

назве зборніка апраўданае 

і тым, што дзякуючы 

наватарскім і плённым 

намаганням перакладчыка 

творы гучаць у трайным 

сумоўі, і тым, што ад кожнай з 

літаратур тут прадстаўленыя 

па тры аўтары.

У такім кантэксце вялікія па-

эты вядуць гутарку паміж сабой 

і нагадваюць нам аб непадзель-

насці братэрскіх народаў. Тарас 

Шаўчэнка, Лэся Украінка, Іван 

Франко, Янка Купала, Якуб Колас, 

Максім Багдановіч, Аляксандр 

Пушкін, Міхаіл Лермантаў, Аляк-

сандр Блок... Пастаўленыя побач, 

іх імёны і творы абуджаюць 

нашую гістарычную памяць, да-

памагаюць выявіць агульныя ка-

рані трох моваў і трох культур.

Але разам з тым праца В. 

Стралко пераканаўча сведчыць 

пра тое, што гэтыя мовы і куль-

туры вельмі розныя, і кожная з 

іх мае сваё непаўторнае абліч-

ча, якое нікому не дазволена 

уніфікаваць. Бо гэта — гісторыя, 

таксама гістарычная памяць 

кожнага з трох народаў. І як не 

парадаксальна, але менавіта 

адрозненне адзін ад аднаго ўсход-

неславянскіх народаў узбагачае 

іх агульную моц.

Мы мацнейшыя, калі мы роз-

ныя; мы мацнейшыя, таму што 

мы розныя. І нашая ўнікальнасць 

служыць галоўнай гарантыяй на-

шага духоўнага яднання. Да такой 

высновы падводзіць чытачоў кні-

га «Трыяда славянскай паэзіі».

Аднак у ёй ёсць яшчэ больш глы-

бокая думка. Канцэпцыя зборніка 

дазволіла перакладчыку размер-

каваць матэрыял так, каб сугучча 

паэтаў пераходзіла ў сугучча моваў 

і выклікала трывалае ўражанне іх 

роўнасці. Такім чынам, напрошва-

ецца выснова: усходнеславянскае 

братэрства немагчыма без спалу-

чэння непаўторнасці і роўнасці 

кожнай з трох моваў і культур, 

кожнага з трох народаў.

В. Стралко — першы і пакуль 

што адзіны, хто робіць трохмоўныя 

пераклады. І робіць іх прафесійна, 

прычым у такія часы, калі перак-

ладчыцкая дзейнасць знаходзіцца 

ў відавочным заняпадзе. Але нават 

безадносна да сучасных умоваў 

праца гэтага чалавека з’яўляецца 

падвіжніцтвам.

Каб ацаніць ягоны талент, 

кнігу «Трыяда славянскай паэзіі» 

трэба цытаваць цалкам, ад верша 

да верша, ад аўтара да аўтара. 

Безумоўна, беларусаў асабліва 

цікавяць айчынныя класікі. Тво-

ры Купалы, Коласа і Багдановіча 

не аднойчы перакладаліся на 

ўкраінскую і расійскую мовы, але 

ніколі раней гэта не было зробле-

на адным чалавекам.

Для такой справы лёс абраў 

В. Стралко невыпадкова. Бу-

дучы перакладчык нарадзіўся 

на Чарнігаўшчыне ў мясціне, 

якая мяжуе з нашай Гомельскай 

вобласцю, а таксама з Бранскай 

вобласцю (Расія). Напэўна, зямля 

князя Ігара, які калісьці хадзіў на 

полаўцаў, падказала В. Стралко 

ягоны творчы шлях.

Для беларусаў надзвычай важ-

ным з’яўляецца тое, што ў «Трыяду 

славянскай паэзіі» ўвайшлі па-

ўкраінску і па-расійску пераклады 

тых вершаў Янкі Купалы, Якуба 

Коласа і Максіма Багдановіча, у 

якіх яскрава ўвасобілася нашая 

нацыянальная свядомасць: «А 

хто там ідзе?», «Мая малітва», «За 

усё...», «Беларусам», «Родныя воб-

разы», «Водгулле», «Народ, Бела-

рускі Народ!», «Слуцкія ткачыхі», 

«Пагоня». Выбар менавіта гэтых 

твораў робіць гонар перакладчыку 

і сведчыць пра яго максімальна 

сур’ёзнае стаўленне да сваёй пра-

цы. Адразу бачна, што В. Стралко 

выдатна адчувае ўласцівасці наша-

га менталітэту і яго ўнікальнасць.

І яшчэ адна акалічнасць. Добра 

знаёмыя чытачам па арыгіналах 

украінскія і расійскія вершы гучаць 

на нашай мове нібыта ў перакладзе 

яшчэ і на беларускі менталітэт. У 

выніку раднейшымі становяцца 

радкі Шаўчэнкі, змякчаецца ад-

метная расійская катэгарычнасць 

Лермантава, і знакамітая шырыня 

славянскай душы спагадліва адгу-

каецца ў нашых сэрцах.

Беларусы ўдзячныя В. Стралко 

за выкананы ўпершыню пераклад 

на ўкраінскую мову шэдэўра ай-

чынный літаратуры — паэмы Яку-

ба Коласа «Новая зямля». А цяпер у 

нас ёсць яшчэ і «Трыяда славянскай 

паэзіі», у якой беларускія класікі 

годна выглядаюць у шэрагу літара-

турных геніяў Украіны і Расіі...

Аляксандр Гарбачоў

�ВОДГУК

Пры падтрымцы Таварыства 

аховы краявіду ў Гайнаўцы 

(Польшча) выйшлі ў свет 

дзве кнігі берасцейца, 

сябра Саюза беларускіх 

пісьменнікаў Кастуся 

Жмінько: зборнік вершаў 

«Наканаваны неспакой» і кніга 

афарыстычных выслоўяў 

«Кастусь казаў...». 

Кастусь Жмінько нарадзіўся 

17 лютага 1941 года ў вёсцы Пуга-

чова (з 1979 года ў межах Брэста). 

Пасля заканчэння сярэдняй шко-

лы працаваў электрамантажні-

кам, служыў у ваенна-марскім 

флоце. Дэмабілізаваны электрык-

падводнік быў прыняты на працу 

мастаком гарадскіх кінатэатраў, 

некаторы час служыў мытнікам, 

адначасова вучыўся на філала-

гічным факультэце Брэсцкага 

педінстытута. Перспектыўнага 

маладога спецыяліста накіроў-

ваюць на працу ў праваахоўныя 

органы. У званні палкоўніка з 

пасады начальніка аддзела аб-

ласнога ўпраўлення ўнутраных 

спраў у лістападзе 1994 года вый-

шаў на пенсію.

Мае дзяржаўныя ўзнагароды, 

яго імя занесена ў «Кнігу Гонару» 

МУС БССР.

Імя Кастуся Жмінько вядома 

прыхільнікам паэтычнага слова 

з сямідзесятых гадоў па публіка-

цыях у перыядычным друку, але 

першая кніга паэзіі «Між вамі...» 

з’явілася толькі ў канцы дзевя-

ностых, што засведчыла патраба-

вальнасць аўтара да слова.

Не проста і не хутка рыхтаваў-

ся і паэтычны зборнік «Накана-

ваны неспакой». Многія вершы 

былі створаны ў тую пару, калі 

пачыналася нашая дзяржаўная 

незалежнасць, таму і нясуць яны 

адзнаку часу, адметную публі-

цыстычнасць, узнёсласць. Але ў 

той жа час аўтар не зрываецца на 

крык, не пераходзіць на пустую 

рыторыку.

«Наканаваны неспакой» — 

зборнік сталага, багатага пражы-

тым творцы пра галоўнае: чала-

вечую і грамадзянскую пазіцыю 

нашага сучасніка, яго месца на 

«планеце людзей». Добра сказа-

ла пра гэта Ніна Мацяш: «Яго 

ціхмяны, вычулены, шчымліва-

роздумны паэтычны голас за-

ўсёды адметны не толькі жывой 

інтанацыяй адданай любові да 

роднай зямлі, мовы і духоўнай 

спадчыны беларускага народа, 

але й сыноўняй адказнасцю за яго 

будучыню».

Любімая паэтычная форма 

аўтара — кароткі (чатыры-восем 

радкоў) верш з выразнай, лаканіч-

най, неразмытаю думкай:

Стаіць няўцямна на памосце

Самотны гаспадар святліцы:

Прыйшлі няпрошаныя госці –

Няма куды слязе скаціцца.

(«Пахаванне ў Выверах»)

Кастусь Жмінько ведае жыццё, 

як кажуць, і на смак (вайсковая 

спецыяльнасць электрыка-пад-

водніка пра многае гаворыць), і 

на колер (сам няблага малюе). А 

ўжо колькі лёсаў судакранулася 

з чалавечым «Я» былога пал-

коўніка МУС!.. Гэтая па-мастац-

ку перададзеная праўда жыцця 

з’яўляецца тым грунтам, што лёг 

у аснову новага зборніка вершаў 

Кастуся Жмінько. Лірычнаму 

герою верыш у любых абставінах: 

ці то разважае ён над праблемамі 

быцця, ці то іранізуе з уедлівых 

аднагодкаў, ці то прызнаецца ў 

каханні...

Вершы згаданай кнігі вызна-

чаюцца разнастайнасцю рытміч-

нага малюнку і рыфмоўкі, у іх, 

асабліва пейзажных, чытач адчуе 

замілаванне ад меладычнасці 

радка, недакучлівага гукапісу:

На беразе, дзе ніцая вярба

Губляе слёзы над люстэркам 

плёсу,

Збірае сіратлівая журба

Лісты ўспамінаў у лазовы 

кошык.

А між радкоў «Палявання 

зграі» затаілася трывога. Ашчад-

на адбірае аўтар моўныя сродкі, 

каб намаляваць асцярожную і 

бязлітасную воўчую зграю, што, 

спрагнена віжуючы па баках, 

ступае след у след за мацёрым. 

Хвіліна — і апошнім выдыхам-

хрыпам устрывожыць цішыню 

малады алень, а белы свет змар-

нее яшчэ на адно жыццё.

Упэўнены, што зборнік Кастуся 

Жмінько «Наканаваны неспакой» 

знойдзе водгук у душы ўдзячнага 

і мудрага чытача. Верыць у гэта 

і сам паэт:

Усё ж стараюся, імкнуся

Вам не схлусіць палітрай, вершам.

Няхай сабе не буду першым,

Я застануся.

Ёсць кнігі, якія нельга напі-

саць у маладосці: на іх мае права 

толькі мудрая сталасць. Такой 

кнігай, на маю думку, з’яўляецца 

зборнік афарыстычных выслоўяў 

«Кастусь казаў...».

Перагортваючы старонкі дэ-

бютнага паэтычнага зборніка 

Кастуся Жмінько «Між вамі» 

(1999 г.), можна было заўва жыць: 

асаблівую прывабнасць, лагіч-

ную завершанасць надаюць тво-

рам менавіта афарыстычныя 

канцоўкі, якія атрымаюць з часам 

права на самастойнае жыццё. 

Дарэчы тут будзе ўспомніць радкі 

паэта (на той, перабудовачны, час 

высокапастаўленага кіраўніка, 

якому здаровы духоўны стры-

жань не дазволіў сесці «на ланцуг 

спакусы на чырвоным сытным 

двары»): «Твой шлях ёсць пошук 

шляху», «А сябры гараць, бы зніч-

кі, — папаўняюць Млечны Шлях», 

«З унукам гадзіннік новы пра 

што павядзе размовы?», ці зноў 

жа, пра сябе самога: «Жмінько не 

браў паўнюткай жменяй, ды нат 

у шчэпці не хапаў». А хапалі і ха-

палі. З прайдзісветамі і хапугамі 

змагаўся па абавязку службы (не 

шкадуе едкага слова і цяпер) Кас-

тусь Фёдаравіч. На мой погляд, 

яго выказванні на адрас чыноў-

най і наменклатурнай набрыдзі 

— найбольш моцнае звяно і ў 

першым раздзеле кнігі, «Сабе ды 

іншым», і ў другім. Чаго вартае 

толькі «Згарэла на злодзею шапка 

— выдалі папаху»!? Вобразна і 

дакладна.

Афарыстычныя выказванні 

першай часткі кнігі — арыгі-

нальны, аўтарскі жанр Кастуся 

Жмінько, своеасаблівыя «малыя» 

формы публіцыстыкі.

Афарызмы другой часткі над-

звычай разнастайныя тэматычна. 

Іх, пры ўсім жаданні, цяжка было 

«ўбіць» нават ва ўмоўныя раздзе-

лы, і давялося збіраць у апошнім, 

аднайменным з назвай кнігі. 

Аўтар разважае над праблемамі 

дабра і зла, беднасці і багацця, 

розуму і дурноты, народа і ўлады, 

жыцця і смерці...

Але не ўсё так змрочна. Несум-

ненна, удзячны чытач не аднойчы 

шчыра засмяецца, а то й соладка 

прыцмокне, чытаючы досціпы, 

аб’яднаныя пад назвай «Дазволь, 

маладзіца...». Прывяду, грэшны, 

некалькі назіранняў, з якімі можа 

не пагадзіцца хіба што «адпеты» 

жанчынаненавіснік. Вось: «І пад 

удавой салома трэцца», «Не хвалі 

халявы з паненкай на лаве», «Ка-

лена аб калена трэцца — душа 

саграецца»...

Шчыра жадаю Кастусю Жмінь-

ко новых кніг паэзіі (ведаю, што 

рыхтуецца яшчэ адзін зборнік), 

прозы (думаю, такая кніга аба-

вязкова напішацца), а таксама 

творчых поспехаў у выяўленчым 

мастацтве. Няхай ніколі не будзе 

перанасычанасці пастаянствам 

і творчыя Музы заўсёды спада-

рожнічаюць на шляху «ў свет за 

добрымі людзьмі».

Мікола Сянкевіч

�ПАЛІЦА

СУМА НЕМАГЧЫМАСЦЯЎ...
НОВЫЯ ВЫДАННІ Ў АНАТАЦЫЯХ РЭДАКЦЫІ ЛІТАРАТУРНА-МАСТАЦКАГА ЧАСОПІСА «ДЗЕЯСЛОЎ»

Асоба і час. Беларускі 

біяграфічны альманах. Выпуск 

1. — Мінск: «Лімарыус», 2009. 

— 500 с.: іл. — Наклад 300 ас.

Мэты, за-

дачы і запал 

новага выдан-

ня грунтоўна 

выказаны ў 

рэдакцыйнай 

п р а д м о в е : 

««Асоба і час» 

п л а н у е ц ц а 

яго ствараль-

нікамі як незалежнае навуковае 

выданне, у якім без адхіленняў у 

ідэалагічныя бакі ... спецыяліс-

ты маглі б публікаваць вынікі 

сваіх росшукаў у галіне беларус-

кай біяграфістыкі». Аднак гэта 

і мастацка-культурніцкі альма-

нах, бо ў ім строгія навуковыя 

артыкулы расквечаныя літара-

турнымі нарысамі, партрэтамі, 

згадкамі. А да ўсяго — архіўным 

эпісталярыем ды якасным фо-

таальбомам. Абрысы вобразаў 

Жыгімонта І Старога, Дамініка 

Квяткоўскага, Зоські Верас, Янкі 

Брыля, Алеся Салаўя, Васіля 

Быкава, Пятра Машэрава, Івана 

Мележа й іншых «асобаў у часе» 

малююць лепшыя навуковыя і 

літаратурныя пёры, а «сшыў» 

сабранае ў адзіны альманах яго 

нястомнік-укладальнік Аляк-

сандр Фядута. 

Грыцкевіч Анатоль. Старонкі 

нашай мінуўшчыны. — Мінск: 

«Кнігазбор», 2009. — 468 с. 

— Наклад 500 ас.

Г р у н т о ў -

н ы  з б о р н і к 

унікальных 

а р т ы к у л а ў 

п р а  з н а к а -

выя асобы і 

падзеі нашай 

гісторыі ста-

новіцца яшчэ 

адным пом-

нікам нацы-

янальнай дзяржаўнасці бела-

русаў у абсягу стагоддзяў. Па 

сутнасці, гэтая кніга — плён 

80-гадовага жыцця навукоўцы і 

грамадзяніна, у якой выпісаны 

сонм беларускіх славутасцяў 

(Вітаўт Вялікі, Жыгімонт Аўгуст, 

Алелька, Іван Сапега, Мікалай 

Радзівіл Руды, Стафан Баторый, 

Жыгімонт, Уладзіслаў і Ян Вазы, 

Піліп Орлік, Тадэуш Касьцюшка, 

Булак-Булаховіч...), у якой з гра-

мадзянскай адказнасцю апісаныя 

найбольш значныя гістарычныя 

бітвы і даты (ад бітвы на Сініх Во-

дах 1362 г. да Слуцкага паўстання 

1920-га), а таксама — на заканчэн-

не — сплецены вянок з артыкулаў 

пра сваіх калегаў-гісторыкаў. 

Выданнем кнігі апекаваліся МГА 

«Згуртаванне беларусаў свету 

«Бацькаўшчына»» і Дабрачынны 

фонд «Этнічны голас Амерыкі» 

(ЗША).

Дзмітрыеў Генадзь. 

На скразняках лёсу. — Мінск, 

2009. — 356 с. — Наклад 299 ас.

Можна спа-

вядацца пра 

былое родным 

ці святарам. 

Можна пера-

пісаць пера-

ж ы т а е  н у д -

нымі радка-

мі ў тоўстыя 

сшыткі, якія той-сёй з блізкіх, 

можа, і пагартае. А можна пе-

ранітаваць усё тое ў кранальную 

кнігу — пад адной вокладкай і 

біяграфію (сваю, свайго пака-

лення і свайго часу), і мемуары, 

і ўспаміны, і аповесць-летапіс, 

і раман-сведчанне. На тое хапае 

і часткова выдуманага, і амаль 

рэальнага лёсу Рыгора Аўласён-

ка, аб тым — яго ваеннае дзяцінс-

тва, філфакаўскае студэнцтва, 

настаўніцкае сталенне, узвеўная 

творчасць-паэзія, сталічная пра-

ца — ажно да звышрэалістычнага 

захопу менскага Дома літаратара 

ды ліквідавання незалежных 

літчасопісаў. Многія пазнаюць 

у тэксце сябе: і светлыя героі, і 

героі шэрыя. 

Кніга адметная і яшчэ адной 

амаль забытай сёння рысай: 

годнай аўтарскай сціпласцю ў 

самападачы.

Казько Віктар. Бунт 

незапатрабаванага праху. — 

Мінск: Выдавец І.П.Логвінаў, 

2009. — 340 с. — Наклад 300 

ас. (Кнігарня «Наша Ніва»).

Г э т а  р а -

ман-боль, так 

і не названы ў 

кніжным вы-

данні рама-

нам. Бо аніякі 

традыцыйны 

раман не здо-

лее змясціць 

у сваёй зазвы-

чай лагічнай 

форме аўтарскага непакою, спад-

зевак, нараканняў, перажыван-

няў, заўвагаў да традыцыйнага 

нашага лёсу, быццёва-рэчаісна-

сучаснай дурноты, жаху, тупасці, 

хамлоты. А найперш — аўтарскіх 

прадбачанняў, папярэджванняў і 

прароцтваў. Асадка Віктара Казь-

ко — не толькі бязлітасны молат, 

кулак, але і панацэйны маста-

коўскі скальпель; раманныя 

героі — асістэнты ды пацыенты 

ў хірургічным пакоі, празаіч-

ны стыль — ці як запавольная 

кропельніца над галавой, ці як 

нервовае пульсаванне прабітай 

вены. А пафас і сімвалізм, як 

трапна заўважыў у пасляслоўі да 

кнігі Міхась Тычына — «нагадвае 

знакамітую карціну Эдварда 

Мунка «Крык»... што чакае лю-

дзей на пачатку ХХ стагоддзя, 

яму (мастаку) невядома, а нам 

добра вядома. І пра гэта раман 

Віктара Казько».

Капусьцінскі Рышард. 

Падарожжы з Герадотам: 

выбраныя творы / пер. з 

польскай Алеся Пяткевіча і 

Алены Пятровіч. — Мінск: 

Выдавец І.П.Логвінаў; 

Вроцлаў: Калегіюм Усходняй 

Еўропы, 2009. — 392 с. 

— Наклад 1000 (1 завод 1 

— 500 ас.) — (Кнігарня «Наша 

Ніва»).

Два тэксты 

— «Імператар» 

і «Падарожжа 

з Герадотам» 

— польскага 

ж у р н а л і с т а 

стагоддзя, на-

роджанага ў 

Пінску, — як 

два творчыя 

паўшар’і, як 

два бакі аднаго мастакоўскага 

медаля. Аўтар дэманструе не-

звычайнае пераўтварэнне ванд-

роўных запісаў па экзатычных 

краінах у насычаную настроямі, 

пахамі і колерамі мастацкую про-

зу, пераўтварэнне асабістых успа-

мінаў у аўтабіяграфічную паэму 

ў прозе. А можа, і наадварот: праз 

аўтабіяграфічную проза-паэму 

і мастацкую прозу вяртаецца ў 

сваё мінулае ды блукае па колісь 

наведаных краінах?

Лыч Леанід. 

Міжнацыянальныя дачыненні 

на Беларусі (верасень 1943 — 

кастрычнік 1964 г.). — Мінск: 

«Галіяфы», 2009. — 284 с. 

— Наклад 300 ас.

Навуковы і 

фактаграфіч-

ны фаліянт 

п р а  в ы н і к і 

п р а в я д з е н -

ня савецкай 

п а л і т ы к і 

«збліжэння ды 

зліцця нацый, 

культур і мо-

ваў». Навуковая сага пра задушэн-

не беларускай нацыянальнай ідэі. 

Расповед пра дэнацыяналізацыю 

духоўнага, палітычнага і экана-

мічнага жыцця Беларусі ды дэ-

фармацыю самасвядомасці наро-

ду. У аснове расповеду — ціск Мас-

квы-Цэнтра на беларускую душу-

ментальнасць, неабвержныя 

матэматычныя факты — і згадкі 

пра канкрэтных «тутэйшых» асо-

баў, чыімі рукамі ён праводзіўся: 

у навуцы, асвеце, грамадскім 

жыцці. У агульнанацыянальным 

кантэксце дбайна разглядаецца 

і культурна-грамадскае жыццё 

беларускага замежжа.

Ляхновіч Павел. Золата 

князёўны: апавяданьні, байкі. 

— Мінск: «Поліфакт», 2008. 

— 196 с. — Наклад 300 ас.

Чытаючы 

экспрэсіўна-

к а р о т к у ю 

п р о з у  П а ў -

ла Ляхнові -

ч а  з д а б ы -

в а е ш  в е р у 

не  толькі  ў 

прыгажосць 

м а с т а ц к а г а 

беларускага 

слова,  але й упэўненасць у 

ягонай моцы, у патэнцыяле 

традыцыйнай белетрыстыкі 

з «пярчынкай», гумарынкай, 

самаіроніяй, «збокуіроніяй». 

Пачынаеш думаць, што сцэ-

нарнае кінабачанне назаўсёдна 

адстала ад літаратуры, а то й 

нават не набліжалася да яе... 

Сацыяльная показка-анекдот 

у форме апавядання ці пра-

заічнай байкі, з псіхалагічным 

угрунтаваннем, з сюжэтным 

дапаўненнем, з аўтарскім ім-

пэтам-вопытам і захапляльнай 

апантанасцю — тое, чым можна 

ахарактарызаваць знойдзенае 

чытачом «Золата князёўны».

Паслаў бы табе душу... 

Ліставанне Рыгора Барадуліна 

з мамай (1954 — 1971). 

— Мінск: «Лімарыус», 2009. 

— 276 с.: іл. — Наклад 500 ас.

Л е п ш  з а 

аўтара прад-

мовы да гэ-

т а й  к н і г і 

У.Някляева не 

скажаш: «Калі 

й не хапала ў 

б е л а р у с к і м 

п р ы г о ж ы м 

пісьменстве 

нейкай кнігі, дык такой».

...«1954 год... Усім, усім, мама, 

я табе абавязаны. Вазьму есці 

сала, і адразу ўспомніцца, чые 

рукі збіралі храп’е, чые рукі 

прыгатаўлялі яго. Надзену шта-

ны, мне ўспомніцца, што твае 

рукі ўсё гэта зрабілі» (Сын); 

«1955 год... Кажаца, недажду 

таго шчасливага денёчка, той 

светлай минутки, каб мае вочы 

глянули на тибе…» (Маці); «1960 

год... Родная, залатая, малю 

цябе, пясок, па якім ходзіш, 

цалаваць буду, толькі кінь ты 

работу, кінь... Цалую твае рукі» 

(Сын); «1967... Мой галубочак, 

мая зорачка ясная! Закатилася 

ты далёка ат мене летась, хоть 

глядела на усход сонца, думала: 

мой сынок у тым баку, а сёлета 

не знаю, у який бок глядеть…» 

(Маці); «1971... Родная мамачка, 

дарагая, залатая мая! Усё будзе 

добра... Мой пакой заўсёды для 

цябе — і цёпла, і ціха. У цябе ж 

усё-ткі сын ёсць, хай благі, але 

сын»... І падобныя спавяданнні 

— на цэлую кнігу, якая разам з 

фотаілюстрацыямі перарастае 

ў душэўна-шчымлівую жыц-

цясагу.

Разанаў Алесь. 

Сума немагчымасцяў: 

зномы. — Мінск: Выдавец 

І.П.Логвінаў, 2009. — 122 с. 

— Наклад 500 ас.

З  г у к а ў 

вырастаюць 

словы і дум-

кі, са словаў 

і думак — усё 

а с т а т н я е .  З 

радкоў Але-

ся Разанава 

— і лірыка, і 

матэматыка, 

і аблокі, і зям-

ля. Спалучыць усё тое, звязаць 

немагчымае і  дапамагаюць 

яму сабраныя ў кнізе зномы: як 

маланкі, як вязьмо сцяблінаў 

дажджу. І сама анатацыя да 

кнігі пагражае пераліцца ў асоб-

ны зном: ««Паэзія — асаблівая 

веда», — зазначаецца ў адным 

са зномаў. Што тычыцца саміх 

зномаў, то гэта веда, у якой па-

эзія крышталізуецца ў высновы 

і, крышталізуючыся, набывае 

адмысловы кшталт».

Які? Аб тым даводзіцца ў кож-

ным радку і паміж імі.

Сучаснае швэдскае 

апавяданьне: проза / Уклад. 

Вольга Цьвірка. — Мінск: 

«Галіяфы», 2009. — 176 с. 

— Наклад 300 ас.

Першая ў 

нашай гісто-

рыі (калі не 

лічыць «Дзе-

я с л о ў н ы х » 

п а д б о р а к ) 

мініантало-

гія шведскай 

л і т а р а т у р ы 

п р э з е н т у е 

н а й б о л ь ш 

значныя тэн-

дэнцыі скандынаўскай краіны: 

і рэчаіснасць, і сон, і нерэаль-

насць, і сацыяльныя зрухі, і іх-

нюю абсурднасць, і сур’ёзнасць, 

і  гумар,  і  драматызм,  і  ўз -

нёсласць  — жыцця,  быцця 

і  творчасці.  Назвы навэлаў 

успрымаюцца як надпісы-тату 

на невядомым і маладым целе 

шведскай культуры («Нядзель-

ная імша», «Бэтон», «Жыцьцё і 

сьмерць», «Перашкода», «Сяб-

ры», «Дыяграма»...), а каскад 

прозвішчаў у змесце — як радкі 

чараўнічага верша-замовы: 

Энглюнд, Каліфатыдэс, Шуль-

цэ, Давідсан, Хеміры, Руус, 

Аскестад, Кільгорд, Плэель, 

Лёвэндаль, Маркс... Не Карл, 

натуральна, а Клаўдыя, аўтар-

ка вытанчаных апавяданняў 

пра чалавечыя лёсы.

25 ТЭЛЕТЫДЗЕНЬ

05.35 Камедыйны серыял «Як сказаў 
Джым» (ЗША).
06.00, 07.00, 08.00, 09.00, 12.00, 13.00, 14.00, 
15.00, 16.00, 17.00, 18.00, 19.00, 23.55 
Навіны.
06.05 Дзень спорту.
06.10, 07.05, 08.10 «Добрай раніцы, 
Беларусь!».
06.45, 07.45 Зона Х.
07.30, 11.50 Дзелавое жыццё.
08.35 Сфера інтарэсаў.
09.05 Дэтэктыўны серыял «Ланцуг» (Расія). 
2-я серыя.
09.55 Меладрама «Сёстры па крыві» (Расія-
Украіна). 3-я серыя.
10.50 Крымінальная меладрама «Заўсёды 
кажы «заўсёды»-3» (Расія).
11.35 «OFF STAGE LIFE».
12.10 Моладзевы серыял «Начныя агні 
пятніцы» (ЗША).
13.05 Дэтэктыўны серыял «Вероніка 
Марс» (ЗША). 3-я серыя.
13.45 Моладзевы камедыйны серыял 
«Клініка» (ЗША).
15.15, 19.15 Навіны рэгіёна.
15.25 Відэафільм АТН «Шведскі стол з 
модным меню... у Гётэборгу».
15.55 Авантурна-прыгодніцкі серыял 
«Каралі гульні» (Расія).
16.50 Жаночае ток-шоў «Жыццё як жыц-
цё».
17.55 Крымінальная меладрама «Заўсёды 
кажы «заўсёды»-3» (Расія).
19.30 Відэафільм АТН.
19.55 Дэтэктыўны серыял «Ланцуг» (Расія). 
3-я серыя.
21.00 Панарама.
21.50 Фантастычны серыял «Зорны крэй-
сер «Галактыка» (ЗША - Вялікабрытанія).
23.35 Трылер «Нягоднік» (Вялікабры-
танія).
01.25 Дзень спорту.

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 «Рудая». Шматсерыйны фільм.
10.05 Шматсерыйны фільм «Дэсантура».
11.00 Нашы навіны.
11.05 Навіны спорту.

11.10 «Кантрольны закуп».
11.40 «Ералаш».
12.00 «Малахаў+».
13.00 Нашы навіны.
13.05 Навіны спорту.
13.10 «Зразумець. Прабачыць».
13.40 «Модны прысуд».
14.40 «Дэтэктывы».
15.10 «Гарачы лёд». Шматсерыйны фільм.
16.00 Нашы навіны.
16.10 Навіны спорту.
16.15 «Прынцэса цырку». Шматсерыйны 
фільм.
17.10 «Хай кажуць».
18.00 Нашы навіны.
18.15 Навіны спорту.
18.20 АНТ прадстаўляе: «Зваротны ад-
лік».
19.00 «Поле цудаў».
20.00 Час.
20.30 Нашы навіны.
21.00 Навіны спорту.
21.05 «Хвіліна славы». Новы сезон.
23.15 Фільм «Жанчына без правіл».
01.15 Нашы навіны. 
01.30 Навіны спорту.

06.00 «24 гадзіны».
06.10 «Міншчына».
06.20 «Раніца. Студыя добрага настрою».
07.30 «24 гадзіны».
07.40 Жывы Журнал «Міс Мінск 2009».
07.45 «Раніца. Студыя добрага настрою».
08.30 «Аўтапанарама».
08.50 «КДБ у смокінгу». Серыял.
09.40 «Гарачы лёд».
10.05 «Пяць гісторый».
10.30 «24 гадзіны».
10.40 «Анёл-захавальнік». Тэленавэла.
11.45 «Званая вячэра».
12.35 «Насланне». Серыял.
13.30 «24 гадзіны».
13.50 «Добры дзень, доктар!».
14.20 «Далёкія сваякі».
14.40 «Гадкае качаня». Моладзевы серы-
ял.
15.30 Жывы Журнал «Міс Мінск 2009».
15.35 «Атрад». Серыял.
16.30 «24 гадзіны».
16.50 «Новыя падарожжы дылетанта».
17.20 «Міншчына».
17.30 «Званая вячэра».
18.30 «Насланне». Серыял.

19.30 «24 гадзіны».
20.00 «Сталічныя падрабязнасці».
20.10 Жывы Журнал «Міс Мінск 2009».
20.15 «СТБ-спорт».
20.20 «Добры вечар, маляня».
20.35 Фільм «Прачнуўшыся ў Рына». ЗША, 
2002 г.
22.30 «24 гадзіны».
22.55 «СТБ-спорт».
23.00 Жывы Журнал «Міс Мінск 2009».
23.05 «Відзьмо-невідзьмо». Агляд міжна-
роднага шоў-бізнэсу.
23.50 Фільм «Поле бітвы: Зямля». ЗША, 
2000 г.

01.40 «Уцёкі». Серыял.

06.55 ЛАДная раніца.
07.55 Смачна з Барысам Бурдой.
08.25 Драма «Маналог» (СССР).
10.05 У гэты дзень.
10.10 Гадзіна суду. Справы сямейныя.
11.05 Час футболу.
11.35 Серыял «Каханне як каханне» 
(Расія).
12.35 Серыял «Дзве сястры» (Расія). За-
ключная серыя.
13.25 К амедыйны дэтэк тыў «Монк» 
(ЗША).
14.15 Бітва экстрасэнсаў.
15.05 Мультсерыял «Сонік Ікс» (Японія).
15.30 Пазакласная гадзіна.
15.40 Школа рамонту.
16.30 Гадзіна суду. Справы сямейныя.
17.25 Смачна з Барысам Бурдой.
18.00 Серыял «Каханне як каханне» 
(Расія).
19.05 Усё аб бяспецы.
19.30 «К ліф Рычард».  Канцэрт (Аўс-
тралія).
20.50 Калыханка.
21.05 Дэтэктыў «Гарачы лістапад» (Расія).

22.50 Дэтэктыўны трылер «Добры злод-
зей» (Францыя-Вялікабрытанія).

07.00 Добрай раніцы, Расія!
09.15 «Кармеліта. Цыганскі запал». Тэле-
серыял. Расія, 2008 г.
10.05 «Мой срэбны шар».
11.00 Весткі.
11.30 Тэлесерыял «Правінцыялка». Расія, 
2008 г.
13.10 «Гарадок». Дайджэст. Забаўляльная 
праграма.
13.50 Навіны - Беларусь.
14.00 Весткі.
14.20 Тэлесерыял «Самая прыгожая».
15.10 Прэм’ера. «Адчайныя хатнія гаспа-
дыні».
16.50 Навіны - Беларусь.
17.00 Весткі.
17.25 «Гарадок». Дайджэст. Забаўляльная 
праграма.
17.55 Прэм’ера. Тэлесерыял «Аднойчы 
будзе каханне». Расія, 2009 г.
18.50 Навіны - Беларусь.
19.00 Весткі.
19.30 Прэм’ера. «Кармеліта. Цыганскі 
запал». Тэлесерыял. Расія, 2008 г.
20.30 Фільм «Дурная зорка».  Расія, 
2007 г.
22.25 Фільм «Прахіндзіяда-2».
00.15 Навіны - Беларусь.
00.25 Фільм «Кошт скарбаў».
02.00 Заканчэнне эфіру.

06.00 Сёння.
06.05 Інфармацыйны канал «Сёння рані-
цай».
08.35 «Кухары і кухцікі».
09.05 «Масква-Ялта-транзіт».
10.00 Сёння.
10.25 «Рэпарцёр А. Лашак». Лепшыя філь-
мы.
10.50 «Акопнае жыццё».
11.20 Вострасюжэтны серыял «Мянтоўскія 
войны».
12.05 «Сярэдні клас».
13.00 Сёння.
13.35 Дэтэктыўны серыял «Вяртанне Мух-
тара-2».
15.10 Серыял «Аэрапорт-2».
16.00 Сёння.

16.30 Крымінальны серыял «Вуліцы пабі-
тых ліхтароў».
18.30 «Агляд. Надзвычайнае здарэнне».
19.00 Сёння.
19.35 Дэтэктыўны серыял «Глушэц».
22.40 Містычны трылер «Вяшчунства 
чалавека-матылька».
00.50 Крымінальная драма «Крэйзі».

04.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 4.
08.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 4.
09.30 Ралі. Чэмпіянат свету. Аўстралія. 
Дзень 1.
10.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 4.
15.45 Футбол. Чэмпіянат Еўропы. Жан-
чыны. Групавы этап. 1/4 фіналу. Тамперэ 
(Фінляндыя).
18.00 Веласпорт. Нацыянальны тур. Тур 
Іспаніі. Этап 6.
18.45 Футбол. Еўрагалы. Навіны.
18.55 Футбол. Чэмпіянат Еўропы. Жан-
чыны. Групавы этап. 1/4 фіналу. Тамперэ 
(Фінляндыя).
20.00 Футбол. Чэмпіянат Еўропы. Жан-
чыны. Групавы этап. 1/4 фіналу. Тамперэ 
(Фінляндыя).
22.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 5.

19.00 Аб’ектыў.
19.05 «Гастарбайтэр», рэпартаж, рэж. 
Сяргей Ісакаў, 2009 г., Беларусь.
19.35 МакраФон: Канцэрт Змітра Вайцюш-
кевіча.
20.05 Еўрапейскі Саюз без сакрэтаў, 9 
серыя: «Расея, ч. 1».
20.30 «Бульбаны», мультсерыял.
20.35 Госць «Белсату».
20.50 Гісторыя пад знакам Пагоні: «Кірыла 
Тураўскі» (спазнаваўчая праграма).
21.00 Аб’ектыў (галоўнае выданне).
21.20 «Чарада пачуццяў», меладраматыч-
ная камедыя, 1993 г., Польшча.
22.40 Аб’ектыў.

06.50 Дакументальна-пазнавальны серы-
ял «Скарбы сусветнай спадчыны» (Фран-
цыя).
07.20 Існасць.
07.45 Дзень спорту.
07.55 «Добрай раніцы, Беларусь!».
09.00, 12.00, 15.00, 18.00 Навіны.
09.05 Здароўе.
09.40 Камедыйны серыял «Як сказаў 
Джым» (ЗША).
10.00 «Шпілька». Праграма для жанчын.
10.35 Ранішняя хваля.
11.05 Дакументальна-біяграфічны цыкл 
«Мая праўда» (Украіна).
12.10 Героіка- прыгодніцкі фільм «Карона 
расійскай імперыі» (СССР). 1-я і 2-я серыі.
14.30 Хранікальна-дакументальны цыкл 
«Нябачны фронт» (Беларусь).
15.10 Навіны рэгіёна.
15.30 Сямейная камедыя «Дарога дадому-
2. Страчаныя ў Сан-Францыска» (ЗША).
16.55 Дакументальны цыкл «Зорнае жыц-
цё» (Украіна).
17.45 Відэафільм АТН цыклу «Зямля бела-
руская».
18.20 «Ваша лато».
19.10 Латарэя «Пяцёрачка».
19.20 Н.Кадышава і ансамбль «Залаты 
пярсцёнак».
21.00 Панарама.
21.40 Камедыйны баявік «Вясельная веча-
рынка» (ЗША - Германія).
23.35 «Уласнай персонай».

07.00 АНТ прадстаўляе: «Суботняя рані-
ца».
08.00, 09.00 Нашы навіны.
09.05 Камедыйны серыял «Хто ў хаце 
гаспадар?» (Расія), 2005 год.
09.40 «Здароўе».
10.25 «Смак».
11.05 Прэм’ера. «Ніна Ургант, тры коткі і 
двое мужчын».

12.05 Суботні «Ералаш».
12.15 АНТ прадстаўляе: «Школьная ліней-
ка на АНТ».
13.45 «Цуды вылячэння».
14.45 АНТ прадстаўляе: «Бітва гарадоў».
16.00 Нашы навіны.
16.15 Навіны спорту.
16.20 Фільм «Ты - мне, я - табе».
17.55 Тэорыя неверагоднасці.
18.30 Фільм «Інфант».
20.30 Нашы навіны.
21.00 Навіны спорту.
21.05 Фільм «Гульня».
22.50 Фільм «Адчайныя меры». 
00.40 Фільм «Не магу дачакацца».

06.25 «Анфас».
06.40 «Фірмовая гісторыя». Камедыйны 
серыял.
07.30 Фільм «Ціхія троечнікі». СССР, 1980 г.

09.45 «Я - вандроўца».
10.10 «Крокі да поспеху».
10.55 «Мінск і мінчане».
11.30 «Новыя падарожжы дылетанта».
12.00 «Салдаты. Залатыя серыі».
14.50 «Дарагая перадача».
15.25 «Ваенная таямніца».
16.20 «Наша справа».
16.30 «24 гадзіны».
16.40 «Відзьмо-невідзьмо». Агляд міжна-
роднага шоў-бізнэсу.
17.20 «Малая Радзіма».
17.45 Фільм «Месца сустрэчы змяніць 
нельга». СССР, 1979г. 1-я серыя.
19.00 «Рэпарцёр СТБ». Лепшае.

19.30 «24 гадзіны».
20.00 «СТБ-спорт».
20.10 Жывы Журнал «Міс Мінск 2009».
20.40 Фільм «Ганібал». ЗША - Вялікабры-
танія, 2001г.

23.05 Канцэрт М.Задорнава.
00.05 Фільм «Буча ў Гучы». Германія-Аўст-
рыя-Балгарыя, 2006г.
01.40 «Уцёкі». Серыял.

07.45 Дакументальна-пазнавальны серы-
ял «Сардэчна запрашаем у маю краіну» 
(Францыя).
08.15 Серыял для дзяцей «Філ з будучыні».
09.00 Свая кампанія.
10.05 Таемны густ.
10.35 Жансавет.
11.00 Школа рамонту.
11.55 Невытлумачальна, але факт.
12.55 «Лабірынты: Грыгорый Цамблак 
- мітрапаліт Кіеўскі».
13.20 Запал па культуры. Ток-шоў.
14.00 Меладрама «Бомж» (Украіна). 1-я і 
2-я серыі.
15.55 Гандбол. Плэй-офф чэмпіянату свету. 
Жанчыны. Беларусь - Румынія. Прамая 
трансляцыя.
17.35 Дэтэктыў «Я - целаахоўнік» (Расія). 1 
- 4 серыя, заключная.
20.50 Жаночая ліга.
21.20 Хакей. НХЛ. Кубак Стэнлі. Фінал. 1-ы 
матч.
23.05 Казанова.
23.35 Драматычны баявік «Бітва ў Сіэтле» 
(ЗША-Канада- Германія).

07.00 Весткі.
07.10 Фільм «Прахіндзіяда-2».
08.45 «Вандраванні натураліста».
09.15 «Ранішняя пошта».
09.50 «Легенды сусветнага кіно».
10.20 «Суботнік».
11.00 Весткі.
11.15 Пакой смеху.
12.15 Фільм «Дурная зорка». Расія, 2007 г.
14.00 Весткі.
14.20 Тэлесерыял «Каменская».
16.20 Фільм «Шукайце жанчыну». 1-я серыя.
17.55 «Гарадок». Дайджэст.
19.00 Весткі ў суботу.
19.40 «Суботні вечар».
21.40 Прыгодніцкі фільм «Жоўты цмок». 
Расія, 2007 г.
01.00 Заканчэнне эфіру.

07.35 «Казкі Бажэнава».
08.00 Сёння.
08.20 Мультфільмы.
09.00 «Агляд».
09.25 «Без рэцэпту».
10.00 Сёння.
10.25 «Галоўная дарога».
10.55 «Кулінарны паядынак».
11.55 «Кватэрнае пытанне».
13.00 Сёння.
13.25 «Асоба небяспечны!».
14.00 Сямейная меладрама «Выпрабаван-
не Акілы».
16.00 Сёння.
16.20 Прэм’ера. «Алтар перамогі. Дзяржаў-
ная мяжа».
17.10 Дэтэктыўны серыял «Закон і парадак. 
Аддзел аператыўных расследаванняў».
19.00 Сёння.
19.30 Самыя гучныя «Рускія сенсацыі».
21.10 Фільм «Старонні».
23.00 Камедыйная меладрама «Два дні ў 
Парыжы».
00.50 Крымінальная драма «Бурбалка».

04.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 5.
08.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 5.
09.30 Аўтаспорт. Чэмпіянат свету ў класе 
Турынг. Часопіс.
10.00 Ралі. Чэмпіянат свету. Аўстралія. 
Дзень 2.
10.30 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 5.
13.00 Аўтаспорт. Формула 2. Чэмпіянат 
свету. Ошэрслебен (Германія). Гонка 1.
14.00 Футбол. Кубак свету 2010. ПАР. 
Кваліфікацыя. Таварыскі матч.
15.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 5.
16.15 Аўтаспорт. Чэмпіянат свету ў класе 
Турынг. Кваліфікацыя. Ошэрслебен (Гер-
манія).
17.00 Веласпорт. Нацыянальны тур. Тур 
Іспаніі. Этап 7.
18.30 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 6.

19.00 Аб’ектыў (агляд падзеяў дня).
19.10 МакраФон: З архіву «Jazz Jamboree», 
ч. 2: «Майлз Дэйвіс» (Miles Davis).
19.50 «Бульбаны», мультсерыял.
20.00 Дакументальная гадзіна: «Іншае 
жыццё», дак. фільм, 2008 г.
20.50 Гісторыя пад знакам Пагоні: «Кры-
жакі» (спазнаваўчая праграма).
21.00 Аб’ектыў (галоўнае выданне).
21.10 Еўропа сёння (тэлечасопіс каналу 
«Нямецкая хваля»).
21.40 «Дэтэрмінатар», серыял.
22.25 Жаўтуха (сатырычная праграма).
22.50 Аб’ектыў.

4 ВЕРАСНЯ, ПЯТНІЦА

5 ВЕРАСНЯ, СУБОТА

07.35 Д а к у м е н та л ь н а - п а з н а в а л ь н ы 
серыял «Скарбы сусветнай спадчыны» 
(Францыя).
08.30 Альманах вандраванняў.
09.00 Навіны.
09.05 Арсенал.
09.35 Камедыйны серыял «Як сказаў 
Джым» (ЗША).
10.05 Культурныя людзі.
10.35 Дакументальна-біяграфічны цыкл 
«Мая праўда» (Украіна).
11.25 У свеце матораў.
12.00 Навіны.
12.10 Сатырычная камедыя «Хто смяец-
ца апошнім» («Беларусьфільм»).
14.05 Відэафільм АТН.
14.30 Хранікальна-дакументальны цыкл 
«Нябачны фронт» (Беларусь).
15.00 Навіны.
15.10 Навіны рэгіёна.
15.30 Nota Bene.
15.55 Сямейны фільм «Вечна малады» 
(ЗША).
17.45 Суперлато.
18.40 Іранічная камедыя «Квартэт для 
дваіх» (Украіна).
20.35 «Спортлато 5 з 36». Забаўляльнае 
шоў.
21.00 «Панарама тыдня».
22.10 Фу тбол. Ліга чэмпіёнаў УЕФА. 
Відэачасопіс.
22.40 Драма «Поўнае дыханне» (Расія).

07.00 АНТ прадстаўляе: «Нядзельная 
раніца».
08.00 Нашы навіны.
09.00 Нашы навіны.
09.05 Нядзельная пропаведзь.
09.20 Камедыйны серыял «Хто ў хаце 
гаспадар?» (Расія), 2005 год.
09.50 «Шалапутныя нататкі».

10.10 Пакуль усе дома.
11.00 Фазэнда.
11.35 Анімацыйны фільм «Шчаўкунок: 
прынц арэхаў».
12.30 «Аляксандр Піліпенка. Няўрымслі-
вы».
13.30 Фільм «Карона Расійскай імперыі, 
або Зноў няўлоўныя».
16.00 Нашы навіны.
16.15 Навіны спорту.
16.20 Нядзельны «Ералаш».
16.50 Прэм’ера. « Аляксандр Піліпенка. 
Сустрэча з гледачамі».
18.20 Фільм «Фота маёй дзяўчыны».
20.00 Контуры.
21.05 Прэм’ера сезону. «Здабытак Рэс-
публікі». 
00.05 Фільм «8 мільёнаў спосабаў памер-
ці».

06.25 «Праверана на сабе».
07.10 «Фірмовая гісторыя». Камедыйны 
серыял.
08.00 Фільм «Прачнуўшыся ў Рына». ЗША, 
2002г.
09.30 «Добры дзень, доктар!».
10.00 «Відавочнік прадстаўляе: самае 
смешнае».
10.55 «Вялікі сняданак».
11.30 «Аўтапанарама».
12.00 «Салдаты. Залатыя серыі».
14.45 «Культурнае жыццё».
15.15 «Рэтраманія».
16.30 «24 гадзіны».
16.50 Жывы Журнал «Міс Мінск 2009».
17.20 «Асабісты інтарэс».
17.45 Фільм «Месца сустрэчы змяніць 
нельга». СССР, 1979г. 2-я серыя.
19.00 «Аўтапанарама».
19.30 «Тыдзень». Інфармацыйна-аналі-
тычная праграма.
20.30 Фільм «Паглядзі на мяне». Фран-
цыя-Італія, 2004г.
22.30 «Спартыўны тыдзень».

22.50 СТБ прадстаўляе: канцэрт Беларус-
кага дзяржаўнага ансамбля «Пясняры».
00.55 «Уцёкі». Серыял.

07.25 Д а к у м е н та л ь н а - п а з н а в а л ь н ы 
серыял «Новыя храмы дзікай прыроды» 
(Францыя). Заключныя серыі.
08.20 Дабравест.
08.50 Мір вашай хаце.
09.00 Фантастычны серыял «Паверхня» 
(ЗША).
10.30 Прыгодніцкая фільм «Пра цмока на 
балконе, пра хлапцоў і самакат» («Бела-
русьфільм»).
11.30 Медычныя таямніцы.
12.10 Пасоўванне+.
12.25 «Пясняр з нарачанскага краю». 
Дакументальны фільм аб народным 
паэце Беларусі Максіме Танку («Белвідэ-
ацэнтр»).
12.50 Канцэрт майстроў мастацтваў 
Беларусі.
14.50 Меладрама «Ураўненне з усімі 
вядомымі» (Расія). 1-я і 2-я серыі.
18.10 Меладрама «Пасланне ў бутэльцы» 
(ЗША).
20.35 Тэлебарометр.
20.50 Экспедыцыя.
21.20 Гістарычная драма «Місіс Браун» 
(Вялікабрытанія-Ірландыя-ЗША).
23.20 «Правы чалавека».
23.35 Свая музыка.

07.00 «Хто ў хаце гаспадар».
07.30 Мультфільм.
07.45 Прыгодніцкі фільм «Жоўты цмок». 
Расія, 2007 г.
11.00 Весткі.
11.15 «Сам сабе рэжысёр».
12.05 Гарадок.
12.15 Музычны фільм «Трэмбіта».
14.00 Весткі.

14.15 Тэлесерыял «Каменская».
15.15 «Смехапанарама Яўгенія Петрасяна».
15.50 Фільм «Шукайце жанчыну». 2-я 
серыя.
17.20 Прэм’ера. «Смяяцца дазваляецца». 
Гумарыстычная праграма.
19.00 Весткі тыдня.
20.05 «Сумленны дэтэктыў».
20.40 Рамантычная камедыя «Вялікае 
каханне». Расія, 2005 г.
22.40 Камедыя «Ключ ад спальні».
01.15 Заканчэнне эфіру.

07.40 Мультфільм.
08.00 Сёння.
08.15 «Дзікі свет».
08.45 «Іх норавы».
09.20 «Ямо дома!».
10.00 Сёння.
10.20 «Выратавальнікі».
10.50 «Барацьба за ўласнасць».
11.20 «Жаночы погляд».
11.55 «Дачны адказ».
13.00 Сёння.
13.20 Дакументальны фільм «Чапаева 
ліквідаваць!».
14.10 Прыгодніцкі баявік «Бібліятэкар-3: 
Праклён чашы Іуды».
16.00 Сёння.
16.20 «Рэпарцёр А. Лашак». Лепшыя 
фільмы.
17.10 Дэтэктыўны серыял «Закон і пара-
дак. Злачынны намер».
19.00 Сёння.
19.30 «Чыстасардэчнае прызнанне».
20.00 Вострасюжэтны серыял «Павуцін-
не: кодэкс зладзейскага гонару».
23.40 «Авіятары».
00.10 «Пакаранне. Руская турма ўчора і 
сёння».

04.00 Тэніс. Турнір Вялікага Шалома. 

Адкрыты чэмпіянат ЗША. Нью-Ёрк (ЗША). 
Дзень 6.
08.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 6.
10.15 Аў таспорт.  Чэмпіянат свету ў 
класе Турынг. Warm-Up. Ошэрслебен 
(Германія).
10.45 Супербайк. Чэмпіянат свету. Супер-
поул. Траса Нюрбургрынг (Германія).
11.15 Ралі. Чэмпіянат свету. Аўстралія. 
Дзень 3.
11.45 Аўтаспорт. Міжнародная формула 
мастэрс. Ошэрслебен (Германія). Гонка 
2.
12.45 Супербайк. Чэмпіянат свету. Траса 
Нюрбургрынг (Германія). Заезд 1.
13.45 Аўтаспорт. Чэмпіянат свету ў класе 
Турынг. Ошэрслебен (Германія). Гонка 1.
14.30 Аўтаспорт. Формула 2. Чэмпіянат 
свету. Ошэрслебен (Германія). Гонка 2.
15.30 Аўтаспорт. Чэмпіянат свету ў класе 
Турынг. Ошэрслебен (Германія). Гонка 2.
16.45 Мотаспартыўны часопіс.
17.00 Веласпорт. Нацыянальны тур. Тур 
Іспаніі. Этап 8.
18.30 Футбол. Чэмпіянат Еўропы. Жан-
чыны. Групавы этап. 1/2 фіналу. Тамперэ 
(Фінляндыя).
21.00 Тэніс. Турнір Вялікага Шалома. 
Адкрыты чэмпіянат ЗША. Нью-Ёрк (ЗША). 
Дзень 7.

19.00 Прэс-экспрэс (агляд медыяў).
19.15 «Элі Макбіл», тэлесерыял.
20.00 Блізкая гісторыя. Іншы погляд: 
«Урок беларускай мовы», дак. фільм, 2006 
г., Польшча.
21.00 Аб’ектыў (вынікі тыдня).
21.20 Акно ў Еўропу (інфармацыйная 
праграма).
21.45 Фільматэка майстроў: «Ад-магі-
лы-да-магілы», маст. фільм, 2005 г., Сла-
венія.

Падпіска на «Новы час» праз банк
1. Выразаем купон.

2. Пішам прозвішча, імя, імя па бацьку і адрас.

3. Указваем суму аплаты.

4. Ідзем у адзяленне банка і здзяйсняем пералік грошай.

5. Ксеракопію плацёжнага дакумента, атрыманага вамі, з указаннем тэрміну падпіскі 

і адрасам дастаўкі накіроўваем у рэдакцыю.

6. Кошт падпіскі за адзін нумар — 500 рублёў (на адзін месяц — 2000 рублёў).

ШАНОЎНЫЯ ЧЫТАЧЫ!
Газета «Новы час» працягвае падпіску на 2009 год. 

Падпісацца на выданне можна на перыяд ад 1 месяца 

да 1 года праз пошту або праз банк.

Падпіска на «Новы час» праз пошту

1. Выразаем купон.

2. На ПАШТОВЫМ ПЕРАВОДЗЕ пішам суму грашовага пераводу ў лічбах і пропі-

сам.

3. У графе «Ад каго» пішам прозвішча, імя, імя па бацьку.

4. Ніжэй указваем адрас.

5. Ідзем на бліжэйшае паштовае аддзяленне і здзяйсняем паштовы перавод.

6. Ксеракопію плацёжнага дакумента, атрыманага вамі, з указаннем тэрміну падпіскі 

і адрасам дастаўкі накіроўваем у рэдакцыю.

7. Кошт падпіскі за адзін нумар — 500 рублёў (на адзін месяц — 2000 рублёў).

Іван БІЧ 

40 гадоў таму адбылося 

самае жудаснае забойства 

ў гісторыі ЗША. 

Першым забілі васемнацца-

цігадовага хлопца, які выпад-

кова пад’ехаў да варот вілы. 

Затым надышла чарга тых, хто 

знаходзіўся ў пакоях. Забойцы 

выкарыстоўвалі халодную і 

агнястрэльную зброю. У адной 

з ахвяраў знайшлі некалькі 

дзесяткаў агнястрэльных ра-

ненняў у спіну, трынаццаць 

праломаў у чэрапе і пяцьдзесят 

адну нажавую рану. Жанчына, 

якая была на восьмым месяцы 

цяжарнасці, маліла захаваць 

жыццё яе дзіцяці, на што забой-

ца адказала: «Мне няма да цябе 

справы, і мне няма справы да 

таго, што ты цяжарная. Лепш 

рыхтуйся. Ты памрэш, і мне 

гэта папросту абыякава». Пас-

ля забойца прызнавалася, што 

думала пра тое, каб выразаць 

дзіця і прынесці яго Чарлі: «Як 

бы Чарлі ўзрадаваўся, калі б я 

прынесла яму дзіця, выразанае 

з улоння», — казала яна. 

Чарлі — гэта Чарльз Мэн-

сан. У яго не вельмі шчаслівая 

біяграфія. Чарльз Мэнсан нарад-

зіўся ў 1934 годзе. Яго маці было 

толькі 16 гадоў, і яна ўжо паспе-

ла стаць алкагалічкай. Пазней 

Мэнсан згадваў, што яна нават 

хацела прадаць яго ўладальні-

ку рэстарана за пляшку піва. 

Калі Чарлі было 6 гадоў, маці 

пасадзілі за ўзброены напад. 

Чарльз вымушаны быў жыць 

у родзічаў, якія былі не менш 

дзіўнымі за маці асобамі. Калі 

маці выйшла з-за кратаў, Чар-

льзу не стала лепш: яна аддала 

яго ў інтэрнат. Адтуль малады 

Чарльз неаднаразова збягаў. 

Падчас аднаго з такіх уцёкаў 

ён скраў аўтамабіль. Злодзея 

злавілі і адправілі на тры гады 

ў турму для падлеткаў. 

У 1955-м Чарльз заключыў 

шлюб з 17-гадовай Разалі Жан 

Уіліс. Пара адправілася ў Калі-

форнію, дзе Чарльза праз тры 

месяцы арыштавалі за чарго-

вы ўгон машыны. Дзякуючы 

таму, што Разалі была ўжо 

цяжарная,  яе муж атрымаў 

толькі ўмоўны тэрмін. Пасля 

нараджэння дзіцяці  Разалі 

кінула мужа. Між тым, Чарлі 

падаўся ў бізнес,  звязаны з 

нелегальнай прастытуцыяй. 

Хутка ён трапіў у турму за 

падробку чэкаў. Гэта мела для 

яго фатальны характар. У каме-

ры ён зацікавіўся саенталогіяй  

акультнымі навукамі. Пасля 

выхаду Мэнсан стаў сябрам 

субкультуры хіпі. Назваў сябе 

гуру і пачаў прапагандаваць 

усходнюю філасофію. 

У той жа час ён пазнаёміўся 

з Мэры Бранер і прапанаваў ёй 

стаць першым сябрам ягонай 

камуны. Хутка групоўка атры-

мала назву «Сям’я Мэнсана». 

«Сям’я» вандравала па Каліфор-

ніі, збіраючы ўсіх маргіналаў. 

Звычайна камуна займала які-

небудзь пусты дом, дзе жыла 

нейкі час.  Фонам іх жыцця 

былі групавы секс, наркотыкі. 

З часам «Сям’я» стала займацца 

рэкетам. 

Увечары 8 жніўня 1969 года 

Мэнсан загадаў сябрам групы 

адправіцца на вілу музыкаль-

нага прадзюсера Тэры Мэлчэла 

і забіць усіх, каго яны там сус-

трэнуць. У пакоях яны знайшлі 

двух мужчын і дзвюх жанчын, 

якіх жорстка забілі. Пасля за-

бойцы танцавалі голымі і пілі 

алкаголь. Зранку з навінаў яны 

даведаліся, што сярод іх ахвя-

раў была славутая Шэран Тэйт 

— актрыса, жонка рэжысёра 

Рамана Паланскі. Яна была на 

восьмым месяцы цяжарнасці. 

На наступны дзень 9 жніўня 

банда ўчыніла падобную рас-

праву над сям’ёй камерсантаў. 

На жываце ахвяр былі выразана 

слова «Вайна». 

16 жніўня на ранча, дзе жыла 

«Сям’я Мэнсана», прыехала 

паліцыя. За ноч да гэтага Мэ-

нсан забіў аднаго з  сяброў 

«Сям’і»,  якога падазраваў у 

кантактах з паліцыяй (яго цела 

было рассечана на шматлікія 

кавалкі). Сябры «Сям’і» хуцень-

ка выдалі паліцыю праўду пра 

забойства на віле. Пачаўся суд, 

які праходзіў на фоне сканда-

лаў і ператварыў Мэнсана ў 

мегазорку. 

У жніўні 1970 прэзідэнт ЗША 

Рычард Ніксан заявіў,  што 

Мэнсан вінаваты. Ніводнае з 

абвінавачванняў яшчэ на той 

момант не было даказана, і 

гэта заява ледзь не прывяла да 

парушэння судовага працэсу. 

Мэнсан пракаментаваў гэту 

сітуацыю наступным чынам: 

«Вось чалавек, якога вінава-

цяць у забойстве сотняў тысяч 

чалавек у В’етнаме, і ён абві-

навачвае мяне ў тым, што я 

здзейсніў восем забойстваў». 

У выніку Мэнсан апынуўся на 

вокладках часопісаў «Life» і 

«Rolling Stone». Такім чынам, 

гэта справа атрымала яшчэ і 

палітычны аспект. Праз нейкі 

час гісторыя «Сям’і Мэнсана» 

для многіх стала знакам не-

пахіснага жадання знішчыць 

тагачасны палітычны рэжым. 

Між тым, адвакат Мэнсана 

быў знойдзены забітым (яго 

рассечанае цела адшукалі толь-

кі праз пяць месяцаў). Лічыц-

ца, што за забойствам стаялі 

былыя сябры «Сям’і». Падчас 

працэсу ўсе абвінавачаныя 

выразалі сабе на лбу крыжы 

— знак таго, што яны пакінулі 

свет істэблішменту.

Суд, які цягнуўся два гады, 

закончыўся тым, што забойцам 

вынеслі смяротны вердыкт. 

Аднак у 1972 годзе Вярхоўны 

суд Мэнсану і кампаніі даў па-

жыццёвы тэрмін. 

У  1975  годзе  Лінэт  Фром 

— адна з актывістак «Сям’і» 

— спрабавала забіць прэзідэнта 

Форда, за што атрымала паз-

ней 30 гадоў. Другая фракцыя 

«Сям’і» падалася ў радыкаль-

ныя эколагі. Яны пасылалі кар-

парацыям лісты з пагрозамі. 

Сам Мэнсан знаходзіцца 

ў турме. Яго трымаюць у ад-

зіночнай камеры. За амаль 

сорак гадоў турмы ён двойчы 

быў аб’ектам нападу іншых 

вязняў. Адзін раз яго спрабаваў 

забіць фашыст, другі — крыш-

наіт. Прычым апошні абліў яго 

растваральнікам і падпаліў, у 

выніку чаго больш за палову 

скуры Мэнсана атрымала апёкі 

2-й і 3-й ступені. Сам Мэнсан 

рэгулярна просіць адпаведныя 

структуры даць яму амністыю 

(апошні раз год таму). 

Як ні парадаксальна, але 

Мэнсан кажа, што на забойства 

яго падштурхнулі песні «The 

Beatles», а менавіта песня з 

так званага «Белага альбому» 

«Helter Skelter». Чамусьці ён 

трактаваў яе як пасланне пра 

будучую вайну паміж чорнай і 

белай расай. У той час Мэнсан 

быў не адзіным, хто верыў у 

гэта: у шматлікіх раёнах ЗША 

адбываліся  чорныя бунты, 

э к с т р э м і с ц к і  р у х  « Ч о р н ы я 

Пантэры» дамагаўся ўлады 

ч о р н ы х :  « А л е  г э т а  ( в а й н а ) 

не пашкодзіць нікому з нас, 

таму што мы будзем жыць у 

выдатнай краіне, і толькі мы 

ведаем, як выжыць у гэтай ка-

тастрофе». Забойства Мэнсан 

разглядаў як падрыхтоўку да 

«Helter Skelter», як пачатак 

Суднага дня,  які  наблізіць 

ягоны трыумф. 

ЗАМЕЖЖА

�ПАДРАБЯЗНАСЦІ

Абавязковая дэмакратызацыя, пра якую 
кажуць у ЗША, з’яўляецца абмежаваннем 

асабістай улады Аляксандра Лукашэнка, што 
з самага пачатку было для яго супярэчнасцю. 
Менавіта таму расійскія ўлады фактычна пакі-
далі без увагі словы Лукашэнкі пра сяброўства 
Беларусі і Захаду і рабілі стаўку на тое, што ўсё 
ж Бацьку рана ці позна нічога не застаецца, як 
зноў вярнуцца да Расіі, якая будзе патрабаваць 
выканання сваіх патрабаванняў, ды яшчэ ў пры-
дачу грошы дасць. Хутчэй за ўсё, расійскія пат-
рабаванні з’яўляюцца для Мінска найменшым 
злом. Аднак нават пры спрыяльным зыходзе 
перамоў Дзмітрыя Мядзведзева і Аляксандра 
Лукашэнкі расійскаму кіраўніцтву не варта па 
інерцыі працягваць старую логіку адносін, якая 
прывяла да двухбаковага крызісу.

«Политком» (Расія) 

Нягледзячы на адметнасць постаці Лукашэнкі 
на фоне іншых вышэйшых чыноў Беларусі, 

немагчыма адмаўляць яго фатальную залежнас-
ць ад уласнай наменклатуры. Рэспубліка, якая 
жыве па штодзённых указах і распараджэннях 
Лукашэнкі, па сутнасці, існуе ў рэжыме ручнога 
кіравання. Пры адсутнасці універсальнай за-
канадаўчай базы, трактаваннем усяго багацця 

падзаконных нарматыўных актаў і праверкай іх 
выканання займаецца празмерна разадзьмуты 
апарат чыноўнікаў. Забеспячэнне апарата ўлятае 
ў капейку, але гэта неад’емны механізм існуючай 
у Беларусі сістэмы. Крызіс заспеў Аляксандра 
Лукашэнку знянацку. Краіна практычна не мела 
колькі-небудзь сур’ёзных фінансавых рэзерваў. 
Не маючы магчымасці зацікавіць наменклатуру 
пернікам, Лукашэнка вырашыў дзейнічаць 
пугай. У краіне працягваецца беспрэцэдэнтная 
кампанія адставак і арыштаў высокапастаўленых 
супрацоўнікаў пракуратуры, КДБ, прадстаўні-
коў выканаўчай улады на месцах і дырэктараў 
дзяржаўных прадпрыемстваў. У атмасферы 
набіраючага сілу «тэрору» нервы могуць здаць 
і ў самых блізкіх да цела патрона. 

«Сегодня» (Расія) 

Паколькі Лукашэнка ніколі не імкнуўся да Заха-
ду, а Захад называў яго «апошнім еўрапейскім 

дыктатарам», нядаўнія заявы прэзідэнта сталі сап-
раўды сенсацыйнымі. Па меркаванні палітолагаў, 
Аляксандр Лукашэнка не настолькі дурны, каб не 
бачыць бесперспектыўнасці супрацоўніцтва з 
Расійскай Федэрацыяй, з прычыны чаго з Захадам 
лепш «сябраваць», чым «ваяваць». 

ИСРА (Ізраіль) 

Правілы Сусветнай гандлёвай арганізацыі 
(WTO) не дазваляюць далучэнне да яе 

Мытнага саюзу ў задуманым Расіяй, Беларуссю 
і Казахстанам выглядзе. Сябрам WTO можа 
стаць толькі фармаванне, якое валодае поўным 
суверэнітэтам у знешнім гандлі. А Мытны саюз 
у лепшым выпадку будзе рэгуляваць гандаль 
таварамі, а не, напрыклад, паслугамі. Летняя 
чахарда прытармазіла працэс перамоў. На нас 
паглядзелі як на кентаўра, які не зразумела 
чаго жадае. Працэс зацягнецца і з-за рознага-
лоссяў саюзнікаў. Расія і Казахстан яшчэ могуць 
разлічваць на аднолькавыя ўмовы ўступлення, 
але Беларусь ніколі такія ўмовы не прыме: Лука-
шэнка не адмовіцца ад дзяржаўнага кантролю 
над эканомікай.

«Newsweek» (Расія) 

Еўрапейскія палітыкі выдатна разумеюць, 
што еўрапейскі вектар для Лукашэнкі 

з’яўляецца досыць кан’юнктурным. Тым не 
менш, ёсць ілюзорная надзея, што праз эка-
намічную інтэграцыю можна паўплываць на 
ўнутраныя палітычныя працэсы ў Беларусі. 
Але рэжым наўрад ці пойдзе на сур’ёзныя 
змены ў кірунку дэмакратызацыі, таму што 
гэта выб’е з-пад яго крэсла, на якім ён сядзіць. 

Ёсць мяжа ў адносінах ЕС і афіцыйнага Мінска, 
і яны зойдуць у тупік рана ці позна. Прыйдзе 
час плаціць, і я не ведаю, што зможа адказаць 
беларускае кіраўніцтва. Бо гаворка ідзе не 
толькі пра прыватызацыю, гаворка ідзе таксама 
пра правы чалавека, пра шматпартыйнасць, 
пра вольныя выбары.

«Deutche Welle» (Германія)

«Малочная вайна» і «газавае супраць-
стаянне» не маглі станоўча адбіцца на 

адносінах Масквы і Мінска. Фактычны правал 
будаўніцтва Саюзнай дзяржавы толькі пацвяр-
джае гэту сумную тэндэнцыю. А пра тое, што 
Мінск дэманстратыўна не ахвотна ўвайшоў у 
Мытны саюз, наогул можа паставіць крыж на 
адносінах Расіі і Беларусі. Затое, Лукашэнка 
ўжо перавёў свой позірк у бок Захаду і стаў 
прасіць крэдыты ў ЕС. Вось толькі кошт за 
гэтыя крэдыты аказаўся вельмі вялікім. Нага-
даем, што «шчодрыя» еўрапейцы ў абмен на 
фінансавую дапамогу жадалі займець кант-
роль над самымі буйнымі заводамі рэспублікі. 
Так ці патрэбен Беларусі Захад? Быць можа, 
Мінску лепш будзе зноў аднавіць сяброўства 
з Масквой?

«Moscow Post» (Расія) 

� ЯНЫ ПРА НАС: ЗАМЕЖНАЯ ПРЭСА ПРА БЕЛАРУСЬ

У жніўні 1970 прэзідэнт ЗША Рычард Ніксан заявіў, 

што Мэнсан вінаваты. Ніводнае з абвінавачванняў яшчэ 

на той момант не было даказана, і гэта заява ледзь 

не прывяла да парушэння судовага працэсу

Чарльз Мэнсан: 
Я НЕ ШКАДУЮ І НЕ МАЮ СОРАМУ

�ВЫБАРЫ�МІЖНАРОДНЫЯ НАВІНЫ

РАСІЯ. ВАЛГАГРАДСКІЯ АБАМЫ

На мясцовых выбарах у Валгаградскай вобласці назіраецца бум канды-
датаў афрыканскага паходжання. Пачалося з таго, што Жаакім Крыма, 

жыхар вёскі Сярэдняя Ахтуба, вырашыў балатавацца ў дэпутаты раённай 
думы і на пасаду старшыні раёна. Жаакім — былы эмігрант з Гвінеі Бісау, 
што, аднак, у свой час не перашкодзіла яму хутка інтэгравацца ў расійскае 
грамадства: жыхары Сярэдняй Ахтубы называюць яго Васіль Іванавіч, а сам 
ён займаецца малым бізнесам. На мінулым тыдні дакументы аб рэгістрацыі 
кандыдатам падаў яшчэ адзін афра-расіянін — 34-гадовы Філіп Кандрацьеў. 
У адрозненні ад «Васіля Іванавіча», ён толькі напалову афрыканец. Яго маці 
з Маскоўскай вобласці, а бацьку Філіп ніколі ў вочы не бачыў. Працуе Філіп 
тэхнічным дырэктарам будаўнічай кампаніі. Выхад на палітычную арэну 
Філіпа палітолагі разглядаюць як ужыванне праціўнікамі Жаакіма «чорных 
тэхналогій». Справа ў тым, што Жаакім лічыцца канкурэнтам кандыдатаў, 
звязаных з цяперашняй адміністрацыяй, дзе тон задаюць камуністы. Філіп 
Кандрацьеў можа адцягнуць у Жаакіма частку галасоў. З-за экзатычнасці 
кандыдата Сярэдняя Ахтуба стала журналісцкай Меккай. У такой сітуацыі 
ўжываць адміністратыўны рэсурс, каб гарантаваць патрэбны працэнт, 
уладам было б цяжка. Таму давялося шукаць Філіпа. Між тым, стала вядома, 
што выбары ў Сярэдняй Ахтубе прыцягнулі ўвагу самых аўтарытэтных мас-
коўскіх піяр-агенцтваў. Яны аналізуюць сітуацыю, каб даведацца, наколькі 
чарнаскурыя кандыдаты цікавыя выбаршчыку. У будучым падобныя схемы 
могуць быць выкарыстаныя ў іншых рэгіёнах, на іншых выбарах. 

Па матэрыялах «Независимой газеты» (Расія) 

ГЕРМАНІЯ. ТАЙНА ТЭРАРЫСТКІ 

Роўна 30 гадоў таму левыя тэрарысты з групоўкі «Фракцыя Чырвонай Ар-
міі» (RAF) арганізавалі адну з самых гучных сваіх акцый. Яны застрэлілі ге-

неральнага пракурора ФРГ Зігфрыда Бубака. Следства па той справе зайшло 
ў тупік. І вось праз столькі гадоў сын нябожчыка Міхаэль Бубак апублікаваў 
вынікі свайго асабіста расследавання. Ён сцвярджае, што бацька стаў ахвя-
рай тэрарысткі Верэны Бекер, якую сапраўды бачылі непадалёку ад месца 
тэракту напярэдадні забойства. Верэну Бекер (нарадзілася ў 1952 годзе) 
злавілі ў 1981-м, пасадзілі ў турму, аднак зусім не за забойства пракурора. 
А ў 1989 годзе прэзідэнт ФРГ Верэну амніставаў. Здавалася б, пасля заявы 
Міхаэля паліцыя павінна зноў дапытаць былую тэрарыстку наконт яе ролі 
ў тым забойстве. Аднак ахоўнікі закона вельмі неахвотна займаюцца гэтай 
справай. Чаму? На думку сына пракурора, існуе тайная змова паміж Верэнай 
і спецслужбамі. У свой час яна пагадзілася супрацоўнічаць з уладамі ФРГ 
у абмен на свабоду. Калі парушыць дамову, фрау Бекер можа распавесці 
шмат пра што. У мінусе ад гэтага галоўным чынам спецслужбы, якім будзе 
цяжэй вербаваць інфарматараў сярод экстрэмістаў. Гаротны Міхаэль, як 
піша прэса, яшчэ доўга не раскрые тайну смерці бацькі. 

Па матэрыялах «Frankfurter Allegemeine Zeitung» (Германія)

ЗША. РЫМЭЙК 
«ЖОЎТАЙ 
ПАДВОДНАЙ ЛОДКІ» 

Студыя Волта Дыснея плануе 
рымэйк вядомага мультыпліка-

цыйнага фільма «Жоўтая падводная 
лодка» («Yellow Submarine»). «Yellow 
Submarine» выйшла на экраны ў 
1968 годзе. Яе галоўнымі персана-
жамі былі музыкі рок-гурта «The 
Beatles». На той час яны ўжо былі 
суперзоркамі, што гарантавала стужцы поспех. Акрамя таго, у фільме 
прагучала 16 песняў рок-гурта, сярод якіх такія славутыя, як «Lucy In The 
Sky With Diamonds», «All You Need Is Love» і «Sgt Pepper’s Lonely Hearts Club 
Band». Цяпер у студыі Волта Дыснея пераробяць той фільм у фармаце 3-D. 
Непасрэдна кіраваць праектам будзе Роберт Земекіс, які працаваў над 
такімі карцінамі, як «Форэст Гамп», «Хто падставіў труса Роджэра». Сцэнар 
пры гэтым застанецца старым: «Beatles» выратоўваюць казачную краіну ад 
злога монстра, які ненавідзіць музыку. Захаваюцца таксама галасы былых 
удзельнікаў гурта. А вось выглядаць яны будуць трохі інакш. Увогуле, Галівуд 
знаходзіцца напярэдадні рэвалюцыі 3-D, якую лічаць тэхналогіяй кіно за-
ўтрашняга дня. Наколькі гэтыя прагнозы спраўдзяцца, пакажа стаўленне 
гледачоў да дзвюх прэм’ер, запланаваных на гэты год. Гутарка вядзецца 
пра фільмы Джыма Керы «Калядная песня» і Джэймса Кэмерана «Аватар». 
Што да «Yellow Submarine–2», то яе прэм’ера адбудзецца падчас летняй 
алімпіяды ў Лондане ў 2014 годзе.

Па матэрыялах «Daily Telegraph» (Вялікабрытанія)

КАМУ ДАСТАНЕЦЦА СААР 
Алег НОВІКАЎ

На 20-ю гадавіну падзення 

Берлінскай сцяны немцаў 

можа чакаць незвычайны 

сюрпрыз. Цалкам рэальна, што 

ў федэральны ўрад увойдуць 

прадстаўнікі Левай партыі, 

якая з’яўляецца нашчадкам 

Сацыялістычнай аб’яднанай 

партыі Германіі (СЕПГ) 

— былой кіруючай партыі ГДР. 

Усё будзе залежыць ад выбар-

шчыкаў зямлі Саар. Зямля Саар, 

якая знаходзіцца на самым заха-

дзе ФРГ, невялікая. Тут жывуць 

прыкладна мільён чалавек. Аднак 

вынікі выбараў у зямельны парла-

мент, якія адбудуцца 30 жніўня, 

могуць выклікаць палітычны зем-

лятрус нацыянальнага маштабу. 

З 1999 года зямлёй Саар кіра-

валі кансерватары ад ХДС, якія 

мелі ў парламенце абсалютную 

большасць. Цяпер ім на пят-

кі наступаюць апазіцыянеры. 

Хрысціянскім дэмакратам да-

вядзецца шукаць саюзнікаў у 

асобе «Свабодных дэмакратаў». 

Аднак і гэта не гарантуе ім пера-

могі. Да выбараў — тыдзень, але 

няма яснасці наконт таго, якіх 

партый у парламенце зямлі Саар 

будзе больш — левых (сацыял-

дэмакраты, Левыя і Зялёныя) ці 

правых (кіруючы Хрысціянска-

дэмакратычны саюз і «Свабодныя 

дэмакраты»).

Калі перамогуць правыя, нія-

кай вялікай сенсацыі не здарыцца. 

Жоўта-чорныя (жоўты — партый-

ны колер лібералаў, чорны — кан-

серватараў) працуюць у шматлікіх 

землях краіны. Іншая справа, калі 

перамога акажацца на баку левых. 

У такім выпадку ім давядзецца 

фармаваць адзіны шматпартыйны 

кабінет. У гэтым і ёсць галоўная 

інтрыга. Ніколі ў гісторыі ФРГ 

Левая партыя, якая вядзе свой 

пачатак ад правячай партыі ГДР, 

не прысутнічала ў рэгіянальных 

урадах на захадзе Германіі.

Для самых вялікіх палітычных 

гурманаў ёсць яшчэ адна інтрыга 

— ці зможа Оскар Лафантэн, у 

мінулым прэм’ер зямлі Саар ад 

сацыял-дэмакратаў, адпомсціць 

былым аднапартыйцам. Справа 

ў тым, што напрыканцы 90-х Ос-

кара выключылі з партыі. Ініцы-

ятарам выключэння быў Герхард 

Шродэр, тагачасны канцлер, 

якому не падабалася кейнсіянс-

кая рыторыка міністра фінансаў 

(менавіта гэту пасаду ў яго ўрадзе 

займаў Оскар). Лафантэн паклаў 

білет на стол і сышоў у жур-

налістыку: пачаў весці калонку 

на старонках газеты «Bild». 

Аднак у глыбіні душы Ла-

фантэн марыў пра сатысфак-

цыю і папросту чакаў зручнага 

моманту. Час помсты прыйшоў 

пару гадоў таму, калі ён дапамог 

былым нямецкім камуністам паз-

бавіцца іміджу партыі ўсходніх 

немцаў. Оскар Лафантэн звёў ад 

сацыял-дэмакратаў іх левае кры-

ло, незадаволенае ліберальным 

курсам Шродэра, і аб’яднаў іх з 

«осі» ў арганізацыі пад назвай 

Левая партыя, або Левыя. З улі-

кам каласальнага аўтарытэту 

Оскара ў шэрагах «ружовых» (ён 

доўгі час лічыўся кандыдатам на 

пасаду старшыні сацыял-дэмак-

ратычнай партыі) раскол эсдэкаў 

прайшоў як па маслу.

Пасля гэтага СДПГ згубіла ма-

наполію на брэнд адзінай левай 

партыі на захадзе краіны, а з улі-

кам правалаў палітыкі Шродэра 

пачала губляць выбаршчыкаў, 

якія пераходзілі пераважна ў стан 

Левых. Зараз Лафантэн зноў бала-

туецца на пасаду прэм’ера зямлі 

Саар. Ён займаў гэту пасаду на 

працягу 13 гадоў, пакуль не з’ехаў 

у Бон, дзе заняўся нацыяналь-

най палітыкай. Людзі сапраўды 

ахвотна гатовыя галасаваць за 

Левых, таму што гэта партыя Ла-

фантэна, з кім звязаны ўспаміны 

пра добрыя сытыя 1980-я. 

Яго галоўнаму канкурэнту 

— лідэру сацыял-дэмакратаў 

Хайка Маасу — вельмі цяжка. Ла-

фантэн — гэта досвед і рэальныя 

дасягненні. 

На цяперашні момант сімпатыі 

выбаршчыкаў (па версіі сацы-

ялагічнай службы «Infratest») 

падзяляюцца наступным чынам: 

хрысціянскія дэмакраты — 38 пра-

цэнтаў, «Свабодныя дэмакраты» 

— 9 працэнтаў, сацыял-дэмакраты 

— 26 працэнтаў, Левыя — 16 пра-

цэнтаў, Зялёныя — 6 працэнтаў. Як 

бачым, шанцы на з’яўленне левай 

кааліцыі дастаткова высокія. 

Перамога левых партый у зям-

лі Саар — больш чым перамога 

ў адной з зямель ФРГ. Трыумф 

левага картэля ў зямлі Саар 

здольны абрушыць цяперашнія 

палітычныя тэндэнцыі, разбу-

рыць існуючыя партыйныя кан-

фігурацыі ва ўсёй краіне. Яшчэ 

ўчора большасць палітолагаў 

думала, што па выніках выбараў 

хрысціянскія дэмакраты заста-

нуцца пры ўладзе, узяўшы сабе ў 

кааліцыю на правах малодшых 

партнёраў «Свабодных дэмакра-

таў». Аднак цалкам рэальна, што 

ў дзвюх партый не хопіць для 

гэтага галасоў у бундэстагу. 

Наадварот, на большасць могу-

ць разлічваць левыя партыі. Іншая 

справа, што раней Зялёныя і сацы-

ял-дэмакраты ўпарта адмаўляліся 

ад ідэі ўваходжання ў кабінет, дзе 

будуць праціраць штаны былыя 

камуністы ГДР. Пасля саарскага 

прэцэдэнту такая формула ўрада 

ўжо не будзе выглядаць экзатычна. 

Хаця самі босы сацыял-дэмакратаў 

упарта працягваюць адмаўляцца 

да магчымасці любога саюзу з 

левымі. Оскар Лафантэн для іх 

папросту непрымальная асоба, 

якая разбурыла партыю. 

Прыкладна год таму ў партыі 

ўжо мела месца вялікая спрэчка, 

выкліканая сітуацыяй у зямлі 

Гесен, дзе магла нарадзіцца чы-

рвона-ружова-зялёная кааліцыя. 

Тады перамаглі праціўнікі каапе-

рацыі з Левымі. На гэты раз можа 

быць інакш. Старшыня эсдэкаў 

Франк-Вальтэр Штайнмаер ужо 

заявіў, што не дазволіць кансер-

ватарам спекуляваць на выніках 

выбараў у зямлі Саар. 

Ва ўсёй гэтай гісторыі да 

канца невядома пазіцыя Зялё-

ных, якія, атрымаўшы ўсяго 2–3 

мандаты ў будучым парламенце, 

могуць у выніку вызначаць, 

хто стане старшынёй ураду. У 

прынцыпе, эколагаў адносяць 

да левых, аднак на месцах яны 

часта складаюць блокі з кансер-

ватарамі. Год таму ў Гамбургу 

быў створаны першы ў гісторыі 

ФРГ зямельны чорна-зялёны 

ўрад. Тэндэнцыя можа быць пра-

цягнутая і ў зямлі Саар. 

 Оскар Лафантэн i Лотар Біскі

ЯН СЛОТА

Лідэр славацкай Нацыяналь-
най партыі, якая ўваходзіць у 

кааліцыю з сацыял-дэмакратамі, 
даўно вядомы як заўзяты праціўнік 
венграў. Ён называе іх «манго-
ламі» і «фашыстамі» за спробы 
падтрымкі венгерскай меншасці ў 
Славакіі. Цяпер палітык перайшоў 
ад слоў да справы: па ініцыятыве 
Яна Слоты мясцовы парламент 
прыняў вельмі супярэчлівы закон 
пра мову. Адпаведна яму, адзінай 
мовай, якая дазваляецца ў афіцый-
ным ужытку, робіцца славацкая. 
Выключна на ёй таксама павінна 
адбываецца абслугоўванне кліен-
таў у прыватных установах. Па-

рушэнне закона цягне за сабой вялікі штраф — ад адной да пяці тысяч еўра. 
Відавочна, што новая папраўка накіравана супраць венгерскай меншасці, 
якая складае 10 працэнтаў насельніцтва краіны. Венгры лічаць, што ўрад 
паставіў перад сабой задачу знішчэння венгерскай мовы на славацкай тэ-
рыторыі. Яны звяртаюць увагу на тое, што Славакія — сябра ЕС, дзе прыняты 
цэлы блок актаў у абарону малых этнасаў. У сваю чаргу, ініцыятары закона 
звяртаюць увагу на адзін спецыфічны пункт у еўрапейскім заканадаўстве 
ў абарону малых народаў. Гэты пункт кажа, што меншасць можа лічыцца 
меншасцю і мець правы толькі ў тым выпадку, калі як мінімум кожны пяты 
чалавек у дадзеным рэгіёне лічыць сябе нацменам. Аднак, думаецца, Буда-
пешт не дасць сваіх суайчыннікаў у крыўду. Пачынаючы з 1918 года, калі па 
выніках Версальскай мірнай дамовы 66 працэнтаў венграў апынулася па-за 
межамі Венгрыі, тая праводзіць палітыку падтрымкі землякоў. 

УГА ЧАВЕС

Прэзідэнт Венесуэлы зараз, як 
вядома, вельмі заклапочаны 

намерамі амерыканцаў адчыніць 
некалькі сваіх вайсковых баз у 
Калумбіі. Каракас крытыкуе па-
добныя намеры, ужываючы роз-
ныя аргументы. Аднак самы ціка-
вы аргумент выклаў сам прэзідэнт 
падчас сваёй апошняй праграмы 
«Алё, прэзідэнт». Ён заявіў, што 
мае статыстыку стану злачыннасці 
ў раёнах вакол амерыканскіх баз у розных краінах свету. Лічбы сведчаць 
пра тое, што ў гарадах і вёсках па суседству з базамі звычайна больш 
развітыя такія віды злачынстваў, як прастытуцыя, гандаль наркотыкамі, 
вулічны крымінал і г. д. Самі амерыканскія вайскоўцы, па словах Чавеса, 
часта вядуць сябе як звычайныя злачынцы, прычым не баяцца Феміды. 52 
тысячы салдат ЗША за мяжой краіны з 1967 па 2002 гады былі фігурантамі 
розных крымінальных спраў. Аднак больш за ўсё дасталася грынга ад Чавеса 
за іх слабую мараль. Чавес заявіў, што ў 50 тысяч дзяцей, якія нарадзіліся 
ў Філіпінах з 1945 года, бацька — які-небудзь амерыканскіх салдат, які, ад-
нак, не жадае выконваць бацькаўскія абавязкі. Палову з маці тых 50 тысяч 
дзяцей амерыканцы папросту згвалцілі. «Такая хваля распусты пагражае 
цяпер Калумбіі», — заключыў Чавес. 

ЭМАМАЛІ РАХМОНАЎ

Прэзідэнт Таджыкістана вы-
рашыў не адставаць ад не-

каторых лідэраў краін СНД, якія 
прасоўваюць сваіх дзяцей на 
самыя высокія пасады. Мяр-
куючы па ўсім, ён рыхтуе сабе 
ў пераемнікі старэйшага сына 
Рустамі (22 гады). На апошнія пе-
рамовы з удзелам прадстаўнікоў 
Таджыкістана, Расіі, Узбекістана, 
Пакістана і Афганістана таджыкскі 
прэзідэнт прыехаў з сынам. На 
пытанне журналістаў пра тое, што 
Рустамі тут робіць, прэс-служба 
адказала вельмі цікава: «Рустамі 
— намеснік старшыні арганізацыі 
Саюза моладзі Таджыкістана, а за моладдзю, як вядома, будучае». Цяпер усе 
чакаюць выбараў у мясцовы парламент, які прызначаныя на наступны год. 
Калі Рустамі выставіць сваю кандыдатуру, значыць, яго пачалі штурхаць 
угору. Цікава, што, у адрозненні ад Беларусі, таджыкскія чыноўнікі ахвотна 
каментуюць перспектывы аднаго з сыноў прэзідэнта змяніць бацьку на 
дзяржаўнай пасадзе. На іх думку, гэта цудоўны праект, паколькі Рустамі 
вельмі таленавіты чалавек. Прысутнасць пратэкцыі бацькі для іх ніякай 
ролі не адыгрывае. Цікава, што сам Рустамі апынуўся ў Таджыкістане ня-
даўна. Увогуле, ён па прафесіі дыпламат. Апошнім часам наведваў курсы 
Маскоўскага дзяржаўнага інстытута міжнародных адносін і адначасова 
кіраваў казіно «Карстан». Паколькі ўсе казіно ў Маскве зачынілі, давялося 
вяртацца на радзіму і ісці ў палітыку. Акрамя таго, ён любіць футбол, гуляе 
за каманду ў мясцовай лізе і нават з’яўляецца першым бамбардзірам 
нацыянальнага чэмпіянату. Таджыкі жартуюць, што ніводны футбаліст на 
полі папросту не хоча забіраць у сына Рахмонава мяч. Застаецца дадаць, 
што ў Эмамалі Рахмонава — два сыны і сем дачок. 

НЕВЯДОМЫ 
САЛАВАТ

Алег ПЯТРОЎ

У Башкірыі за экстрэмізм 

арыштавана група гісторыкаў. 

Прычына — іншая ад 

афіцыйнай трактоўка постаці 

Салавата Юлаева, удзельніка 

пугачоўскага бунту. 

Нагодай для рэпрэсій стаў 

выхад кнігі уфімскага гісторыка 

Сяргея Арлова «Піраміда Салава-

та». На старонках кнігі ён паспра-

баваў даследаваць карані міфу 

пра славутага пугачоўца. 

Нагадаем, што Салават Юлаеў 

нарадзілася ў 1754 годзе ў сям’і 

старшыні воласці. У 1773 годзе Са-

лавата мабілізавалі на барацьбу 

з Пугачовым. Аднак пад яго агі-

тацыяй башкірскае фармаванне 

колькасцю ў тры тысячы чалавек 

цалкам перайшло на бок паўстан-

цаў. Пугачоў паслаў Салавата ў 

Башкірыю, дзе апошні стварыў 

новы фронт супраць імперыі. За 

штурм горада Кунгур Салават 

атрымаў чын брыгадзіра (гене-

рал). Пасля разгрому Пугачова 

Салават працягваў партызанскую 

вайну на радзіме, пакуль яго не 

схапілі. Царскія каты разрэзалі 

яму ноздры і паставілі на лбу і 

шчоках кляймо з трох літар «З», 

«Б», «И» ( «злодзей», «бунтаўш-

чык», «здраднік»). Пучагоўскі 

генерал быў асуджаны на пажыц-

цёвую катаргу, якую адбываў у 

Эстоніі. Там і памер у 1800 годзе. 

Акрамя васковай справы, ма-

лады Салават цікавіўся паэзіяй. 

Арыгіналаў яго творчасці не 

захавалася, аднак у народзе яму 

прыпісвалі аўтарства тэкстаў 

шматлікіх папулярных песняў. 

Да рэвалюцыі да легенды пра 

Салавата царскія ўлады ставілі-

ся, натуральна, адмоўна, хаця, 

калі верыць слоўніку Бракгаўза 

і Эфрона, ягоную творчасць не 

забаранялі. 

Затое з прыходам савецкай 

улады ў Башкірыі і па ўсяму 

СССР пачаўся сапраўдны культ 

Салавата. Яго прозвішчам былі 

названыя вуліца і праспект у 

башкірскай сталіцы, горад, шмат-

лікія прадпрыемствы, каля 30-ці 

калгасаў. У 1941 годзе на «Мас-

фільме» знялі фільм «Салават 

Юлаеў». Агульны наклад публі-

кацый пра Салавата быў боль-

шым за мільён экземпляраў. Пра 

уфімскі хакейны клуб «Салават 

Юлаеў», думаецца, усе чулі. 

Крах СССР і пашырэнне аўта-

номіі Башкірыі ў 90-я прывялі да 

новага вітку культу пугачоўца. 

Вобраз Салавата актыўна выка-

рыстоўваецца аўтарытарнымі 

ўладамі рэспублікі для легіты-

мізацыі сваёй улады. Як сказаў 

адзін чыноўнік з адміністрацыі 

вечнага башкірскага прэзідэнта: 

«Салават — гэта міф, які трэба за-

хаваць. Гэты вобраз дарагі наро-

ду, і мы намагаемся яго развіць, 

пераказаць легенду па-новаму».

Выява з помнікам Салавату 

знаходзіцца на гербе Башкірыі, 

заснаваны ордэн Салавата, існуе 

літаратурная прэмія імя Сала-

вата Юлаева. Указам прэзідэнта 

Башкірыі ўведзенае нацыяналь-

нае свята Дзень Салавата. Група 

афіцыйных гісторыкаў стварыла 

нават Энцыклапедыю Салавата. 

Гэта істэрыя вакол Салава-

та, натуральна, не вельмі спа-

дабалася мясцовым расійскім 

дзяржаўнікам, якія выступаюць 

за абмежаванне аўтаноміі Баш-

кірыі і нават за яе ліквідацыю. 

Падазраюць, што менавіта каб 

разбурыць галоўны міф башкірс-

кай дзяржаўнасці, Сяргей Арлоў 

палез у гістарычныя архівы. На 

базе малавядомых раней пра-

таколаў допытаў паўстанцаў, 

лістоў і данясенняў ён склаў сваю 

гісторыю паходаў Салавата. Па 

Арлову атрымліваецца, што Са-

лават — проста монстр. Ён і яго 

напарнікі рабавалі і забівалі мір-

нае насельніцтва (галоўным чы-

нам рускае), гвалтавалі жанчын, 

палілі праваслаўных храмы. 

«Люди мужска пола поруб-

лены, а про женский пол нам 

объявляют, что собраны де они 

теми башкирцами в одно место 

и вымучивают из них деньги и 

многих обнажили и чинят всякая 

наругателъствы...» — апісвае 

сведак вынікі налёту атрадаў 

Салавата на ўральскі завод. 

Па-іншаму выглядае і сам воб-

раз Салавата. У савецкай і башкір-

скай гістарыяграфіі ён малюецца 

як прадстаўнік інтарэсаў бедных 

башкіраў, ахвяраў расійскай ка-

ланізацыі. На самай справе, сям’я 

Юлаевых не толькі супрацоўніча-

ла з расійскай адміністрацыяй, 

але і атрымлівала за гэта шмат 

грошай. Захавалася скарга баць-

кі Салавата на нейкага афіцэра, 

які звёў у яго 50 кароў. Апошні 

ўдар па міфу пра «пралетарыя» 

Салавата: ён меў тры жонкі, ведаў 

фарсі, пісаў па-татарску і лічыўся 

знаўцам Карана. 

На базе падобных дакументаў 

аўтар робіць рэзюме: Салават 

— злодзей, які не можа быць сім-

валам рэспублікі. 

Натуральна, такую кнігу ніхто 

ў Башкірыі друкаваць не захацеў. 

Але яе надрукавалі ў Казані, 

прычым пад грыфам Акадэміі 

навук Татарстану. Кніга не вы-

клікала захаплення ў гісторыкаў 

і спецыялістаў — занадта шмат 

кан’юнктуры. Там, дзе башкір-

скі афіцыёз бачыў белае, Арлоў 

заўважае выключна чорнае. У 

якасці доказаў выкарыстоўваюц-

ца фрагменты мастацкіх твораў, 

напрыклад «Капітанскай дачкі» 

А. Пушкіна. 

Аднак замест таго, каб суп-

рацьпаставіць фальсіфікатарам 

гісторыі аргументы, башкірскія 

ўлады ўжылі іншыя метады: 4 

жніўня адзін з судоў Уфы прызнаў 

блог групы, сябрам якой ёсць Ар-

лоў, «экстрэмісцкім» і пастанавіў 

усіх яго аўтараў (5 чалавек) узяць 

пад варту за «публічныя заклікі 

да экстрэмісцкай дзейнасці». 

Шчыра кажучы, самі арышта-

ваныя асаблівай сімпатыі не 

выклікаюць. Мы маем справу з 

тыповымі расійскімі шавіністамі. 

На іх блогу можна прачытаць ан-

тыбашкірскія перлы пра тое, што 

першыя башкіры былі пігмеямі, 

паколькі ў іх легендах шмат во-

латаў (бо, як маленькім людзям, 

ім усе здаваліся гігантамі). Аднак 

для грамадскасці быў важны іншы 

факт. Улады так ці інакш пад со-

усам барацьбы за нацыянальную 

гістарычную спадчыну намагалі-

ся ўзяць пад кантроль сегмент 

блогаў — адну з апошніх крыніц 

вольнай інфармацыі ў Башкірыі. 

Гэта і выклікала пратэсты. 11 

жніўня 17 башкірскіх вучоных на-

пісалі калектыўны ліст у грамад-

скую палату РФ у абарону «пяцёр-

кі». Адначасова да Мядзведзева 

звярнулася група ісламазнаўцаў 

і этнографаў з Францыі, ЗША, 

Японіі, якія выступаюць супраць 

крыміналізацыі гістарычных 

даследаванняў.

Пад такім ціскам афіцыйная 

Уфа адступіла. Усе арыштава-

ны рашэннем Вярхоўнага суда 

Башкірыі вышлі на свабоду. 

Думаецца, гэта не фінал суп-

рацьстаяння. Папросту ўлады 

пачнуць у будучым змагацца з 

крамольнымі гісторыкамі ціха, 

за кошт адміністратыўнага ціс-

ку. Арлоў і кампанія будуць 

намагацца і далей правакаваць 

грамадства гістарычнымі сенса-

цыямі — адзінае, што гарантуе ім 

увагу публікі.

� З НАГОДЫ�РЭЦЭНЗІЯ

ГІСТАРЫЧНЫ АТЛАС 
БЕЛАРУСІ. ТОМ 1

Аляксей ХАДЫКА

Трымаю ў руках унікальнае 

выданне: Гістарычны атлас 

Беларусі. Том І. Беларусь ад 

старажытных часоў да канца 

XVIII ст. Варшава — Мінск, 

2008, галоўны навуковы 

рэдактар М.Ф. Спірыдонаў.

Выданне унікальнае адразу 

некалькімі пазіцыямі: якасцю 

сабранага матэрыялу і выключна 

кампетэнтным складам аўтараў, 

умовамі выхаду і рэзанансам, 

звязаным з яго з’яўленнем. 

Пачнём з апошняга: толькі 

ў мінулым нумары «НЧ» (№ 29 

за 21 жніўня) пісаў пра паку-

ты вядомага гісторыка Яўгена 

Анішчанкі, чые працы, у якіх 

без прыўкрас абмаляваны дра-

матычныя абставіны падзелаў 

Рэчы Паспалітай драпежнымі 

суседзямі напрыканцы XVIII 

стагоддзя, абумовілі складанасці 

лёсу самога навукоўца — спынен-

не надання доктарскай ступені, 

выгнанне з Акадэміі навук.

Кіраўніцтва Інстытута гісторыі 

АН, займаючыся самацэнзурай 

на карысць расійскага міфала-

гізавання дачыненняў Беларусі 

з яе ўсходнімі суседзямі, трак-

таванымі не іначай як «браты», 

ставіць тлусты крыж на самой 

сутнасці навукі: працэсе пошу-

каў аб’ектыўных фактаў жыцця. 

Дададзім: з калектыву аўтараў 

«Гістарычнага атласа» не толькі Я. 

Анішчанака быў вымушаны пакі-

нуць сцены Інстытута гісторыі. 

Такі самы лёс напаткаў Генадзя 

Сагановіча, вядучага даследчыка 

гісторыі катастрафічных вой-

наў сярэдзіны XVII стагоддзя ў 

Беларусі і выдаўца акадэмічнай 

якасці незалежнага перыёдыка 

«Беларускі гістарычны агляд», які 

з’яўляецца адным з сувыдаўцоў 

згаданага «Гістарычнага атласа».

Сёння сітуацыя ўскладняец-

ца: са з’яўленнем «Гістарычнага 

атласа» шэраг яго аўтараў, суп-

рацоўнікаў Інстытута гісторыі, 

атрымліваюць «паўафіцыйныя» 

папярэджанні пра немагчымасць 

іх далейшай працы ў Акадэміі 

навук. Кіраўніцтва інстытута 

замаўляе закрытую адмоўную 

рэцэнзію на выданне і спрабуе 

перашкодзіць продажу атласа праз 

сістэму кнігагандлю Беларусі. 

Выглядае так, што кіраўніцтва 

дзяржаўнай навуковай установы 

жадае бачыць мінулае прыхароша-

ным у адпаведнасці з тым, як яму 

падаюцца прыярытэты сённяшняй 

палітыкі беларускай дзяржавы, 

нават апярэджваючы з’яўленне 

якой-кольвек афіцыйнай рэакцыі. 

Іншымі словамі, займаючыся 

самацэнзурай у адносінах да 

сваіх супрацоўнікаў, якім ужо 

было паабяцана: распрацаваныя 

імі для «Гістарычнага атласа» 

унікальныя тэматычныя карты 

не ўвойдуць у выданне трохтом-

нага дзяржаўнага «Вялікага гіста-

рычнага атласа Беларусі», першы 

том якога (прысвечаны перыяду 

да Люблiнскай унii 1569 года) 

з’явіўся на пачатку 2009 года. 

Чакайце ў афіцыйных выданнях 

замест арыгінальных напрацовак 

сціплыя кампіляцыі.

Сітуацыя з выданнем гіста-

рычных карт не выглядала б, 

можа, так драматычна, каб не-

калькі год таму ўсе дзяржаў-

ныя і прыватныя выдавецтвы, 

за выключэннем дзяржаўнага 

картаграфічнага выдавецтва 

РУП «Белкартаграфія», не былі 

пазбаўлены ліцэнзіі на картагра-

фічную дзейнасць. Хто не згодны 

дзесяткаў гістарычных карт бела-

рускіх земляў, што ахопліваюць 

перыяд ад палеаліту да падзелаў 

Рэчы Паспалітай. А таксама тэкст 

навуковага каментара і зводная 

табліца гістарычных назваў. 

Кожная спецыяльная карта 

ў знятым выглядзе канцэнт-

руе інфармацыю спецыяльных 

гістарычных штудый. Назавем 

толькі асабліва значныя або уні-

кальныя. Упершыню ў сусветнай 

картаграфіі даецца карта еўра-

пейскай міграцыі славян на базе 

археалагічных і гістарычных 

крыніц. Шматэтнічныя працэсы 

на беларускіх землях ілюструе 

мовазнаўчая карта гідронімаў, 

падрыхтаваная У. Ісаенкам. 

П а д а ю ц ц а  к а р т ы  р а н н і х 

дзяржаўных утварэнняў на ўсход-

неславянскіх землях, а затым пра-

цэс фармавання Вялікага княства 

Літоўскага і яго спаборніцтва з 

Маскоўскім княствам. Асобныя 

старонкі — надзвычай цікавыя 

і арыгінальныя — па рэлігійнай 

гісторыі і асобных канфесіях і 

манаскіх ордэнах, а таксама па 

рассяленні габрэяў і габрэйскім 

самакіраванні. 

Карты па гісторыі асветы 

(уключаючы адукацыйныя ўста-

новы) і гісторыі культурных кан-

тактаў. Новыя, таму пакуль не сіс-

тэматычна распрацаваныя тэмы 

— структура зямельнай уласнасці 

(карта на 1567 г.), прамысловасць 

і гандаль Беларусі (на XVIII ст.) 

— унікальнае абагульненне з 

эканамічнай гісторыі. 

Дададзім планы найважней-

шых бітваў і замкаў, карты асноў-

ных войнаў, з дэталёвай фіксацы-

яй падзей вайсковых кампаній. 

Планы асноўных гарадоў Бела-

русі і план Варшавы як сталіцы 

Рэчы Паспалітай з пазначэннем 

палацаў беларускіх магнатаў на 

ёй — так што прагулка турыста 

па сучаснай Варшаве набывае 

канкрэтную рэтраспектыўную 

змястоўнасць. І шмат што іншае, 

уключаючы ўлюбёную тэму бела-

рускіх картографаў — гісторыю 

назвы «Белая Русь» на старажыт-

ных еўрапейскіх картах, у тракта-

тах і дакументальных згадках.

Выдадзены на высокім наву-

ковым і метадалагічным узроўні, 

дакладна апрацаваны, і галоўнае, 

сістэматызаваны картаграфічна, 

«Гістарычны атлас», безумоўна, 

вырашае сфармуляваную аўта-

рамі задачу: «паказаць духоўныя 

і гістарычныя карані народа», 

даць «аналіз паходжання і пры-

няцця канчатковай саманазвы 

беларусаў». Ён ажывіць навуко-

выя дыскусіі, зробіцца фактам 

дыскурсу гістарычных даследа-

ванняў. Справакуе даследаванне 

тэмаў эканамічнай і культурнай 

гісторыі, дэмаграфіі — тых на-

кірункаў, недастатковасць выву-

чанасці якіх выяўляецца якраз у 

працэсе падрыхтоўкі падобных 

гістарычных атласаў.

Аўтары выдання, у сваю чаргу, 

атрымаўшы магчымасць апублі-

каваць плён сваёй шматгадовай 

працы дзякуючы падтрымцы 

Праграмы польскай замежнай 

дапамогі МЗС Польшчы і Цэн-

тра EEDC на чале з П. Казанец-

кім, спадзяюцца, што здолеюць 

падрыхтаваць не толькі другі том 

«Гістарычнага атласа», але і пе-

равыданне першага. Выправіць 

непазбежныя рэдактарскія і 

выдавецкія памылкі (што ра-

біць, калі том рыхтаваўся паміж 

Мінскам і Варшавай), абнавіць 

некаторыя састарэлыя дадзеныя 

— усё ж такі праца без падтрым-

кі сваёй дзяржавы зацягнулася 

амаль на 15 гадоў. 

ВУЛІЦЫ БАДУНОВАЙ НЕ БУДЗЕ
�РАШЭННЕ

Гомельскі гарвыканкам 

адмовіў у перайменаванні 

вуліцы Георгія Дзімітрава ў 

Навабеліцкім раёне Гомеля 

ў гонар дзеяча БНР Палуты 

Бадуновай.

Копію адказу з гарвыканка-

ма перадаў БелаПАН актывіст 

аргкамітэта па стварэнні партыі 

«Беларуская хрысціянская дэ-

макратыя» Сяргей Трыфанаў. 

«Тапанімічнай камісіяй пры 

разглядзе гэтага пытання быў 

прыняты да ўвагі той факт, што 

Георгій Дзімітраў з’яўляўся ад-

ным са славутых лідэраў між-

народнага антыфашысцкага 

камуністычнага руху, і перайме-

наванне вуліцы выкліча негатыў-

ную рэакцыю значнай часткі жы-

хароў нашага горада, у першую 

чаргу прадстаўнікоў старэйшага 

пакалення, якія адмоўна ставяц-

ца да змены назваў савецкага 

перыяду гісторыі горада Гомеля», 

— гаворыцца ў адказе. 

Адмоўлена і ва ўстаноўцы 

мемарыяльнай дошкі ў гонар 

славутай зямлячкі: «У сувязі з 

тым, што дом, дзе жыла Баду-

нова, не захаваўся, устаноўка 

мемарыяльнай дошкі ў яе гонар 

на іншым будынку вуліцы, якая 

носіць імя іншага чалавека, ка-

місіяй прызнана неэтычнай». 

З ініцыятывай пра перай-

менаванне вуліцы гомельскія 

актывісты выступілі яшчэ ў 2007 

годзе. Яны апыталі жыхароў 

Навабеліцкага раёна, дзе жыла 

Бадунова, устанавілі дакладны 

адрас яе месца жыхарства ў 

1930-х гадах, інфармацыю пра 

што пацвердзілі дакументальна 

— даведкамі з архіва, сабралі 

больш за 300 подпісаў мясцовых 

жыхароў пад адозвай з просьбай 

аб перайменаванні вуліцы. 

Усе дакументы былі накіра-

ваны ў тапанімічную камісію 

пры Гомельскім гарвыканкаме. 

Спачатку ў актывістаў папрасілі 

падаць дадатковыя пацвярд-

жэнні таго, што Бадунова жыла 

менавіта па гэтым адрасе, затым 

ім паведамілі, што пытанне пра 

перайменаванне вуліцы будзе 

разгледжана ўладамі пасля вы-

вучэння ўсіх дакументаў і пры 

ўдзеле гісторыкаў. У чэрвені 2009 

года намеснік старшыні гарвы-

канкама Сяргей Парошын адка-

заў актывістам, што «тапаніміч-

най камісіяй рэкамендавана 

адміністрацыі Навабеліцкага 

раёна аформіць экспазіцыю ў 

памяць дзейнасці Бадуновай у 

музеі гісторыі Навабеліцкага 

раёна, размешчаным у сярэдняй 

школе № 41». Актывісты гэтай 

прапановай былі не задаволены 

і зноў папрасілі гарадскія ўлады 

прысвоіць вуліцы імя Палуты 

Бадуновай або даць аргумента-

ваны адказ у выпадку адмовы. 

«Я меркаваў, што гарвыкан-

кам можа нам адмовіць, але не 

чакаў, што іх адмова будзе аргу-

ментавана настолькі абсурдна», 

— пракаментаваў адказ Сяргей 

Трыфанаў.

Алена Германовіч, БелаПАН

з умовамі пазанавуковага цэнзу-

равання сваёй працы, што якраз і 

здараецца з гістарычнымі карта-

мі і атласамі, вымушаны шукаць 

магчымасці выдавацца за мяжой. 

Так і адбылося з публікацыяй 

«Гістарычнага атласа» — ён па-

бачыў свет у Варшаве. 

Між тым, інтэнцыя калектыву, 

які распачаў працу яшчэ ў 1995 

годзе і працягваў яе ўвесь час без 

дзяржаўнага фінансавання, была 

выключна навуковай і высакарод-

най: «Паказаць гісторыю Беларусі 

ў … шырокім міжнародным гіста-

рычным кантэксце, каб… [яна] 

магла знайсці сваё месца ў сусвет-

най навуковай дыскусіі на тэму 

гісторыі Усходняй Еўропы». 

Варта зазначыць, што працэс 

падрыхтоўкі навуковых гіста-

рычных атласаў нашай краіны 

выключна малады і наватарскі, 

ён фактычна распачаўся толькі 

пасля аднаўлення беларускай 

дзяржаўнасці ў 1991 годзе. Толь-

кі некалькі выданняў, такіх, як 

«Нацыянальны атлас Беларусі» 

2002 года пад рэдакцыяй М. Мясні-

ковіча і «Атлас гісторыі Беларусі. 

Ад старажытнасці да нашых дзён 

(дадатак да 6-томнай «Энцы-

клапедыі гісторыі Беларусі»)», 

складзены Г. Шыкуновай і Л. 

Языковіч, падрыхтаваныя наву-

коўцамі той жа Акадэміі навук, а 

таксама атласы, распрацаваныя ў 

БДУ, паспелі дарасці да ўзроўню 

сучаснай картаграфічнай і наву-

кова-гістарычнай метадалогіі, 

вызначаючыся дакладным наву-

ковым апаратам і метадалагіч-

ным падыходам. 

Тым не менш, «вычарпальны 

паказ гістарычных з’яў і падзей 

на землях Беларусі ад стара-

жытнасці да сучаснасці», да 

якога імкнецца калектыў аўтараў 

новага «Гістарычнага атласа», 

дагэтуль застаецца ідэальнай 

задачай з прычыны фактычнага 

замоўчвання многіх тэм ваеннай, 

палітычнай, рэлігійнай і культур-

най гісторыі беларускіх земляў. 

Таму і задачай аўтараў новага 

выдання было даць уважліваму 

чытачу непадцэнзурны матэрыял 

да параўнання з тым, што ўжо 

пабачыла свет у дзяржаўных 

выдавецтвах. Дапытлівы розум 

знойдзе шлях да аднаўлення 

гістарычнай праўды.

Такім чынам, з заканчэннем 

першай стадыі незалежнага 

праекта, на якаснай крэйдавай 

паперы пад цвёрдай вокладкай, 

на 164 старонках павялічанага 

фармату А4 чытачу прапануецца 

каля ста спецыяльных і некалькі 

СУЦЭЛЬНЫ КАЙФ «BE FREE»
Сяргей САЛАЎЁЎ

Гэты матэрыял — хутчэй 

падзяка арганізатарам 

рок-фэста «Be Free», чым 

паўнавартасная інфармацыя. 

Бо невядома, як перадаць 

атмасферу фэсту. На ім трэба 

было быць. І, шчыра кажучы, 

я даўно не атрымліваў 

такога адрэналіну і драйву на 

музычных фэстах.

«Як даехаць?»
Дарэчы, шмат хто з арганіза-

тараў фэсту зараз абмяркоўвае 

будучую пляцоўку для «Be Free» 

наступнага года. Лепшае мес-

ца, чым Чарнігаў, прыдумаць 

складана. Гэта маё меркаванне. 

Бо даехаць на фестываль было 

надзвычай проста. Па-першае, 

туды ходзіць шмат цягнікоў. 

Па-другое, з Гомеля ў Чарнігаў 

можна дабрацца і маршруткай. 

І, шчыра кажучы, з Мінска туды 

даехаць прасцей, чым у той жа 

Львоў ці Луцк.

Гэтым разам пляцоўкай «Be 

Free» было выбрана маляўнічае 

месца паміж Цэнтральным гарад-

скім паркам культуры і адпачын-

ку Чарнігава і турыстычным ком-

плексам, у які ўваходзяць аж тры 

гатэлі. «Бранск», «Прафсаюзная» і 

«Прыдзеснянская». Арганізатары 

паклапаціліся пра тое, каб усе 

даведаліся, што нумар у гатэлі ў 

пакоі на трох каштуе каля 7 еўра, 

а кватэру ў Чарнігаве можна зняць 

на суткі за 120–150 грывен. Пры 

курсе 11 грыўняў за еўра, і па 8 — за 

долар, гэта не так ужо шмат.

Адзіная хіба — тое, што там, у 

гатэлях, ёсць толькі кропкі досту-

пу Wi-Fi, але няма інтэрнэт-кавя-

рань. Пагадзіцеся, не кожны едзе 

на рок-фэст з ноўтбукам. Таму, 

напляваўшы на гатэлі ды іншыя 

дасяжныя цывілізаваным людзям 

прылады, можна было засяліцца ў 

намётавым мястэчку: 5 долараў за 

два дні. Гэта, дарэчы, было значна 

зручней, чым гатэль. Канешне, 

новая нязручнасць: няма дзе 

падзарадзіць мабільны тэлефон. 

Але навошта ён патрэбны, калі ў 

гатэлі «Бранск» няма магчымасці 

набыць украінскую сім-картку?

А вось кайфу ад «спілкавання» 

з людзьмі самых розных краінаў 

і розных поглядаў было значна 

больш. Таму ў далейшым мой 

выбар — толькі намётавае мяс-

тэчка.

І канцэрты, канцэрты, 

канцэрты
Дарэчы, вялікі дзякуй такса-

ма партнёрам фестывалю, асаб-

ліва мэрыі Чарнігава, якая ўзяла 

фэст пад свой патранат. Вялікая 

сцэна з вольным доступам. І 

намётавае мястэчка недалёка 

ад сцэны, што немалаважна. 

Дарэчы, жывучы там, на кан-

цэрты можна было і не хадзіць. 

Адзінае, у тым выпадку, калі ты 

хочаш на свае вочы пабачыць 

выканаўцаў. Таму што і так усё 

было нармальна чуваць.

Казаць, што выступы гуртоў 

былі файныя — гэта значыць, не 

сказаць нічога. Варта адзначыць, 

што нават Вольга Самусік, ва-

калістка гурту «TARPACH», про-

ста сарвала голас, падпяваючы ін-

шым гуртам. Адзначу толькі фай-

ныя выступы «B:N:», «Partyzone», 

«Pomidor/OFF», «ZNICH», фран-

цузскага «Vladivostok»... На другі 

дзень абсалютна ўразіла маладая 

зорка чарнігаўскай рок-сцэны 

Лена Іванова. Адзначыў бы такса-

ма «LitvinTroll». А пра ветэранаў 

беларускага року гурт «ULIS» я 

ўжо не кажу.

І, канешне, хэдлайнеры фэсту 

— «Ляпис Трубецкой», і «Воплі 

Відоплясова». Вось гэтыя ўжо 

выклаліся больш, чым я мог 

разлічваць. «Ляпісы», здаецца, 

выканалі ўсё, што маглі выка-

наць, у тым ліку шмат чаго з 

альбомаў «Маніфест» і «Капі-

тал». Не абышлося, канешне, і 

без «Belarus Freedom». А «Воплі» 

таксама пастараліся на славу. Усё 

вядомыя песні былі выкананыя. 

Дарэчы, па звестках арганізата-

раў, фестываль наведвалі па 15 

тысяч чалавек штодзённа.

І варта таксама адзначыць 

Аляксандра Памідорава, які 

гэтыя канцэрты вёў. Два дні на 

сцэне — гэта не жартачкі.

Ахова

На вышэйшым узроўні — гэта 

тое, што я магу сказаць пра ахову 

фэсту. Я не ведаю, дзе ўзяліся 

такія добразычлівыя і прыязныя 

людзі. І адкуль такіх набіраюць 

ва ўкраінскую міліцыю.

Вы можаце ўявіць сабе маёра 

беларускага АМАПу, які дапа-

магае маладым людзям на фэсце 

ўначы падтрымліваць агонь у 

вогнішчы? Хаця вогнішча, шчы-

ра кажучы, і прадугледжана не 

было. Вы ўяўляеце сабе маёра 

беларускага АМАПу, які паўночы 

сядзіць з моладдзю і падпявае пад 

гітару песні Цоя, «Чайф», «ДДТ», 

Майка Навуменкі? Я ўяўляю сабе 

іншых беларускіх амапаўцаў, 

— з дубіналам і імкненнем заба-

раніць нават тое, што дазволена.

А вось маёр украінскай мілі-

цыі з намі прасядзеў паўночы ля 

вогнішча, спяваючы разам песні. 

Для яго галоўнае, што ўсе людзі 

адэкватныя, што ніхто не п’яны 

і не буяніць. Таму, я ўпэўнены, з 

намі ён адпачываў такім жа чы-

нам, як адпачывалі і мы.

Тое ж адносіцца і да ўнутранай 

аховы фестывалю. Сваю справу 

яны выконвалі ад пачатку і да 

канца. Але ж ніякіх праяваў 

агрэсіі з іх боку не было. І гэта, 

між іншым, таксама стварала 

атмасферу братэрства, калі роз-

ныя людзі з рознымі поглядамі 

мірна ўжываюцца, як у адным 

калектыве.

Дастаткова толькі сказаць, 

што ў намётавым мястэчку амаль 

побач суіснавалі намёты са сця-

гам «Беларускай хрысціянскай 

дэмакратыі» і з чырвона-чорным 

сцягам анархістаў. Тут, у Бела-

русі, яны адно аднаго недалюб-

ліваюць, а на фэсце ў Чарнігаве 

— калі ласка, амаль разам.

Сам Чарнігаў

Варта адзначыць, што і сам 

Чарнігаў — цудоўнае месца для 

блукання па горадзе. Здавалася 

б, ён надзвычай кампактны і 

вельмі маленькі. Але гэта не 

так. Там шмат цудоўных месцаў 

для любога адпачынку, і кошты 

дастаткова прымальныя па бела-

рускіх мерках. За 20–25 грыўняў 

можна было даехаць амаль у лю-

бую кропку горада на таксоўцы 

(а пра курсы я ўжо казаў). Да таго 

ж, людзі там вельмі адкрытыя і 

надзвычай гасцінныя.

«Казацкая царква», яна ж Ка-

цярыненская на беразе Дзясны 

ўражвае. Купалы гэтай царквы 

— пяць штук — збудаваныя 

так, што ўсе пяць будзе бачна з 

якога заўгодна пункту. У свой 

час у гэту царкву хадзіў на служ-

бу Францішак Багушэвіч, калі 

перахоўваўся ад пераследу як 

удзельнік паўстання 1861–1863 

гадоў. Таксама ў Чарнігаве ёсць 

вуліца Францішка Багушэвіча. 

Дарэчы, існавала яна яшчэ і ў 

савецкія часы. 

Стары Чарнігаў першапачат-

кова быў не на месцы цяпераш-

няга, а крыху далей, у раёне 

Болдзінай Гары. Непадалёк ёсць 

і курган Князя Чорнага. Увогу-

ле, Чарнігаў — горад курганоў, 

большасць якіх не раскапаныя 

і да сёння. Блізка — Антоніевы 

пячоры. Калі хто быў у Кіеўскай 

Пячорскай лаўры, уяўляе, што 

гэта такое. Для наведвання ад-

крыты чатыры ярусы, але колькі 

іх на самай справе — ніхто не 

ведае. Пячоры капалі ад Х і па 

канец ХІХ стагоддзя. Спускацца 

туды небяспечна — наўпрост 

можна заблукаць і на паверхню 

не выйсці.

Побач з Антоніевымі пячорамі 

— царква ў Яру ХІІ стагоддзя. Яна 

практычна не перабудоўвалася. 

Непадалёк — Троіцка-Ільлінскі 

кляштар ХІІ–ХVІІІ стагоддзя, 

але ён дастаткова моцна пера-

роблены. Хаця і перабудова была 

праведзена яшчэ ў часы расій-

скай імператрыцы Кацярыны. 

Дарэчы, там можна залезці на 

званіцу — адтуль выдатныя кра-

явіды Чарнігава. Далей — Елецкі 

Успенскі кляштар з бажніцай ХІІ 

стагоддзя. 

Пятніцкая царква ХІ–ХІІ ста-

годдзя — акурат за Драмтэатрам. 

Неатынкаваная, з чырвонай 

цэглы, збудаваная паводле ві-

зантыйскага праекту. Такіх цэр-

кваў было толькі тры. Дзве былі 

разбураныя, але чарнігаўская 

захавалася амаль без зменаў. 

І назад

Шчыра кажучы, з гэтага цу-

доўнага горада не аднаму мне 

не хацелася з’язджаць. Шмат 

хто казаў пра тое, што, як толькі 

заробіць грошы, зноў рване ў 

Чарнігаў. Проста так: папіць піва, 

паблукаць, падзівіцца на мясцо-

выя краявіды. Бо за палову дня 

ўсё гэта было прагледзець немаг-

чыма. Давялося бегаць у тэмпе, і 

дзякуй украінскім сябрам, якія 

паказалі горад.

Дарэчы (зноў дзякуй арганіза-

тарам!), для тых, хто не з’ехаў уве-

чары ў нядзелю, у панядзелак у 

першай палове дня маглі правес-

ці экскурсію з экскурсаводам.

Застаецца спадзявацца, што 

наступны фэст сапраўды пройдзе 

ў Чарнігаве. Бо гэта добра, зручна 

і сапраўды файна.

Аднак самае галоўнае — гэта 

тое, што ў мяне, як, здаецца, у 

любога чалавека, які там быў, 

з’явілася шмат новых сяброў. Як 

з украінскага боку, так і з бела-

рускага. Сапраўды, з людзьмі, з 

якімі начамі спяваеш песні, спіш 

у адным намёце, немагчыма не 

пасябраваць. Асабліва калі яны 

такія — нармальныя і адэкват-

ныя, без моцных комплексаў і 

замарочак.

P.S. Дарэчы, украінцы выдатна 

разумеюць беларускую мову. Як 

і рускую. А я ў мяне дагэтуль 

украінскі акцэнт. Мне хочацца 

сказаць «друзі» замест «сябры», 

«прывіт», замест «прывітанне», 

«як що будэ» замест «калі»... Так 

што вандроўка на такі фестываль 

— гэта яшчэ і добры выпадак 

паднавіць веданне ўкраінскай 

мовы. А ўлічваючы, што там 

былі гурты з Францыі і Польшчы, 

— яшчэ французскай, польскай і 

англійскай. 

Фота Арсенія Пахомава

22 жніўня на ўрачыстасці 

ў гонар каранацыі абраза 

Божай Маці Валадаркі азёр у 

Браславе назіраўся аптычны 

феномен. Праз некаторы час 

пасля таго, як на цудатворны 

абраз былі накладзены 

папскія кароны, у небе ўзнікла 

гало — светлавое кола вакол 

Сонца. 

У гэты час пад адкрытым не-

бам, на плошчы каля мясцовага 

касцёла ў гонар Нараджэння Най-

свяцейшай Панны Марыі, ішла 

літургія на чале з кардыналам 

Ёахімам Майснерам, мітрапалі-

там Кёльнскім. Незвычайная 

атмасферная з’ява, якая нагадва-

ла вясёлкавую карону, або святлі-

вы німб вакол Сонца, прыцягну-

ла ўвагу многіх вернікаў. 

Паводле  розных ацэнак, 

браслаўскай святыні пакланіліся 

ад пяці да дзесяці тысяч чалавек. 

Некаторыя паломнікі прыйшлі ў 

Браслаў пешкі. Ва ўрачыстасці 

ўзялі ўдзел 31 іерарх каталіцкай 

царквы з Беларусі, Расіі, Украі-

ны, Польшчы, Літвы, Латвіі, 

Германіі, Італіі, Вялікабрытаніі, 

ЗША, прыблізна 200 святароў, 

у тым ліку прадстаўнікі грэка-

каталіцкай царквы і Віцебскай 

епархіі Рускай праваслаўнай 

царквы, а таксама паслы і прад-

стаўнікі дыпламатычных місій 

Індыі, Вялікабрытаніі, Германіі, 

ЗША, Славакіі, Польшчы. 

Абрад каранацыі праходзіў 

на часовым алтары ў форме 

карабля даўжынёй 32 метры, 

усталяваным у двары касцёла. 

На мачце алтара быў устаноў-

лены крыж вышынёй 22 метры. 

Абраз Божай Маці Валадаркі 

азёр знаходзіўся на невялікай 

яхце пад белымі ветразямі і быў 

нават здалёк добра бачны ўсім 

удзельнікам свята. 

Гало звычайна з’яўляецца 

вакол Сонца або Месяца, часам 

вакол магутных крыніц святла, 

такіх, як вулічныя агні. Вучоныя 

тлумачаць гэта знаходжаннем 

ледзяных крышталёў у перыстых 

аблоках на вышыні 5–10 кіламет-

раў у верхніх слаях трапасферы. 

Даўней гало, як і іншым ня-

бесным з’явам, прыпісвалася 

містычнае значэнне, што па-

цвярджаюць летапісы. Так, у 

«Слове пра паход Ігаравы» рас-

казваецца, што перад наступлен-

не полаўцаў і паланеннем князя 

Ігара «чатыры сонцы заззялі 

над рускай зямлёй» — гэта было 

ўспрынята як знак надыходу 

вялікай бяды. У народзе гало 

і падобныя да яго аптычныя 

з’явы выкарыстоўваліся для 

прадказання надвор’я. Згодна з 

прыкметамі, калі вакол Сонца 

або Месяца з’яўляюцца светлыя 

колы, дугі, плямы, слупы, зна-

чыць будзе дождж.

Таццяна Чабатарова, БелаПАН

КУЛЬТУРА

�З НАГОДЫ

Масава-палiтычная газета
Выдаецца з сакавiка 2002 г.

Галоўны  рэдактар Алена Анісім

Шэф-рэдактар Аляксей Кароль

Пасведчанне аб рэгістрацыі № 206 ад 20 ліпеня 2009. 

ЗАСНАВАЛЬНІК: Мінская гарадская арганізацыя 
ГА ТБМ  імя Ф.Скарыны. Адрас: 220005, г. Мінск, 
вул. Румянцава, 13. Тэл.:  284–85–11.

ВЫДАВЕЦ: Прыватнае выдавецкае унітарнае прад-
прыемства «Час навінаў». 

Пасведчанне №64 ад 12.01.2007 г.  

АДРАС РЭДАКЦЫІ І ВЫДАЎЦА:  
220012, г. Мінск, зав. Інструментальны, 6-214. 
Тэл.: +375 29 651 21 12, +375 17 280 17 91. 
novychas@gmail.com; www.novychas.org

НАДРУКАВАНА ў друкарні УП «Плутас-Маркет».
Мінск, вул. Халмагорская, 59 А. 

Замова  № 
Падпісана да друку 28.08.2009. 8.00.
Наклад 5050 асобнікаў.  Кошт свабодны.
Рэдакцыя можа друкаваць артыкулы дзеля палемікі, не падзяляю-
чы пазіцыі аўтараў. 
Пры выкарыстанні матэрыялаў газеты спасылка на «Новы Час» 
абавязковая.
Рукапісы рэдакцыя  не вяртае і не рэцэнзуе мастацкія творы. 
Чытацкая пошта публікуецца паводле рэдакцыйных меркаванняў.

МАЦІ БОЖАЯ 
ВАЛАДАРКА АЗЁРАЎ

Юры ХАДЫКА

Марыя! Праз Цябе і ў Табе 

Бог да нас прамаўляе.

Адкрый нашыя сэрцы на 

Слова Божае і Яго святую 

волю.

(З малітвы да Маці Божай, 

апякункі Браслаўскага краю)

Ніколі не браў удзелу ў свяце 

каранавання абраза. Але тут 

збеглася некалькі акалічнасцяў. 

Мая грэка-каталіцкая суполка 

святога Язэпа ладзіла пілігрымку 

ў Браслаў і Полацак. У Браславе ў 

суботу 22 жніўня на абраз «Маці 

Божай Браслаўскай» архіепіскап 

мітрапаліт Кёльна Ёахім Майс-

нер, асабісты сябар Папы Бене-

дыкта XVI, павінны быў ускласці 

залатыя кароны. А ў нядзелю 

ў Полацку епіскап Ужгарадскі 

Мілан Шашык рукапакладаў 

новага уніяцкага святара Аляк-

сандра, які заменіць айца Анд-

рэя Абламейку, што ад’язджае 

на навуку ў Аўстрыю. Да таго ж 

хадзілі чуткі, што абраз Божай 

Маці Браслаўскай быў раней 

уніяцкім, і мне карцела ў гэтым 

пераканацца.

Мы ад’ехалі а палове першай 

ночы ў суботу і каля пятай гад-

зіны раніцы былі ў Браславе. 

На пад’ездзе да касцёла аўтобус 

спыніла застава, і маладыя хлоп-

цы сурова спыталіся, ці ёсць у 

нас пропуск. Пропуска не было. 

Але як першы прыбылы з Мінска 

аўтобус нас прапусцілі. Палаткі з 

гарачай гарбатай і кавай і іншы-

мі прысмакамі яшчэ свяціліся 

электрычным святлом, а над го-

радам ужо разгараўся новы дзень. 

Першыя дзве гадзіны пайшлі на 

знаёмства з касцёлам і замчыш-

чам. З вяршыні замкавай гары, 

якая, па-мойму, больш высокая 

і крутая за Гедымінаву гару ў 

Вільні, адкрывалася шыкоўная 

панарама мірнага гарадка, абкру-

жанага з усіх бакоў азёрамі. Над 

вадой павольна раставаў ружовы 

туман. Над гарызонтам ляніва 

ўздымалася чырвонае сонца і 

залаціла вежу касцёла.

На замчышчы бачныя высілкі 

мясцовай улады адрадзіць гіста-

рычную памяць насельнікаў і 

прыцягнуць турыстаў. І хаця яе 

магчымасці абмежаваныя, тое, 

што зроблена, зроблена добра. 

Стэнд у выглядзе трох пялёст-

каў коратка апавядае гісторыю 

браслаўскага замка і наіўную 

легенду пра паходжанне назвы 

горада і азёраў, што яго атача-

юць. Шэсць вялікіх драўляных 

скульптур ілюструюць гэту ле-

генду. Сціплае ўбранства на 

месцы калісьці магутнага замка 

дапаўняе помнік, не знесены ў са-

вецкія часы, доктару Станіславу 

Нарбуту, які быў пастаўлены ў 

1920-х гадах мінулага стагоддзя 

ўдзячнымі жыхарамі Браслава. 

Можна толькі заўважыць, што 

назва горада паходзіць не ад імя 

князя, які перамог у трагічным 

змаганні за руку прыгажуні 

князёўны, а ад імя полацкага 

князя Брачыслава, які і заклаў 

замак на заходняй мяжы княства 

ў XI стагоддзі.

Браслаўскі касцёл адносна 

новы. Сучасны выгляд набыў 

толькі ў 1906 годзе. Але паданне 

адносіць яго заснаванне да часу 

Вялікага князя Вітаўта. Праўда, 

драўляны касцёл быў спалены 

падчас паўстання Тадэвуша Кас-

цюшкі. Зразумела, не паўстан-

цамі, а расійскімі войскамі ге-

нералісімуса Суворава. Касцёл 

пабудаваны з бутавага каменю 

і цэглы ў неараманскім стылі. 

За яго магутнымі сценамі ўзвы-

шалася фантасмагарычная канс-

трукцыя, што нагадвала будыйс-

кую пагаду. Пазней высветлілася, 

што навес над вынасным алтаром 

наўмысна пабудаваны ў выглядзе 

ладдзі. Яе мачта — крыж з кон-

турам распятага Хрыста. Контур 

зроблены з дроту і стварае ўра-

жанне прывіду распяцця. Добра 

б было да з’яўлення неабходных 

для рэстаўрацыі грошай выка-

рыстаць гэткі ж прыём на наваг-

радскім замку, акантурыўшы яго 

магутныя, але разбураныя вежы 

жалезнымі палоскамі.

Неўзабаве ў прасторным трох-

нефавым памяшканні касцёла па-

чалася ранішняя служба. Яе вёў 

біскуп Блін — галава віцебскай 

дыяцэзіі. Потым праз гадзінны 

перапынак пачаліся асноўныя 

мерапрыемствы каранацыі, якая 

адбывалася на адкрытым павет-

ры. Яна цягнулася тры гадзіны і 

пакінула незабыўныя ўражанні.

Натоўп з 9–10 тысяч чалавек 

размясціўся на прасторным пля-

цы ў падножжы ўзгорку, на якім 

знаходзіўся вынасны алтар. Над 

ім плыла ў паветры ладзя-навес 

з міражом распяцця і аб’ёмнай 

скульптурай Божай Маці. Веліч-

на выглядала працэсія святароў 

і архірэяў, якія сабраліся з усіх 

куткоў Беларусі і з-за мяжы, што 

падымалася да алтара. Цудоў-

на гучаў акафіст — хвалебныя 

спевы ў гонар Багародзіцы. Ас-

ляпляльна ззялі залатыя кароны 

на абразе. У разгар святкавання 

людзі пачалі падымаць галовы 

і глядзець на сонца, вакол якога 

з’явіліся радужныя кругі — гало. 

Не дзіўна, бо блакітнае неба было 

амаль чыстае. Толькі лёгкія праз-

рыстыя перыстыя хмаркі, якія не 

кідалі ніякага ценю. Яны і сталі 

прычынаю гало і першага цуда 

каранаванага абраза.

Ён быў у цэнтры ўвагі ўвесь 

час. Мілавідны аб’ёмна намаля-

ваны твар, няпэўны жэст правай 

рукі, крыху павернуты корпус 

Божай Маці выключалі версію, 

агучаную па БТ, аб праваслаўным 

паходжанні абраза. Так не пісалі 

іконы ў XVI стагоддзі, калі кара-

лева польская і вялікая княгіня 

Алена, жонка караля Аляксандра 

і дачка Вялікага князя маскоўска-

га Івана Трэцяга і Сафіі Палеалог 

заснавала ў Браславе праваслаў-

ны манастыр. Тым больш, так 

не пісалі ў ранейшыя часы. Гэта 

характэрныя рысы уніяцкага 

жывапісу другой паловы XVIII 

— пачатку XIX стагоддзяў. Абраз 

пазбаўлены і халоднай рыта-

рычнасці і дыдактычнасці кас-

цельнага мастацтва. Ён поўны 

мяккай пяшчоты і глыбокага 

мацярынскага смутку, зразуме-

лага з чалавечага пункту глед-

жання. Тое, што абраз паспяхова 

прыжыўся ў асяродку беларускіх 

рымакаталікоў і стаў цудатвор-

ным, сведчыць пра ўплыў уніяц-

кага абразапісання на мастацкія 

густы нашых каталікоў, многія з 

якіх — нашчадкі былых уніятаў. 

Відавочна, і сёння, у чым пера-

конвалі і ўрачыстасці каранацыі, 

абраз працягвае выконваць сваю 

высакародную гуманістычную 

місію яднання хрысціян розных 

канфесій.

